
San Mateo 1:1

SAN MATEO

Dios wawh, Jesucristo,
nwowdji T watna
(Lc3.23-38)

1 Weém, Mateo, ded pah
Jesucristo a jumatjidih wa
dadcna cad. Jesucristo a
nuowdji I witnadih wa jwiih
nadhbipna cad. A nuoji jon
jatih béo David wat jumni at
jemup wat ji. Cadn a jumat
pinah jatih & nuoji Abraham
wit jumnibut at jumup wat ji.

2 Abraham Isaac fip
at jumup wat jL.
Isaacbod Jacob iip
at jumup wat ji.
Jacobbod Juda a déewdjih
11ip at jumup wut j1.
3Juddbo6 & weh chénewd
It jumup wat j1.
Fares, Zara 1t wit jumup
wat ji. T iin Tamar
mit wiit jumup wat jL.
Faresboo Esrom iip
at jumup wut j1.
Esrombod6 Aram {ip
at jumup wut jI.
4 Arambo6 Aminadab fip
at jumup wut ji.
Aminadabbod Naason lip
at jumup wut ji.
Naasdnboo Salmon {ip
at jumup wut jI.
5Salmoénbod Booz fip
At jumup wut ji. A fin
Rahab _
mit wit jamup wat J1.
Boozboo Obed iip
at jumup wat ji. A fin
Rut

* 1:6 1Cr 2.1-15; Rt 4.18-22

mit wiit jumup wut ji.
Obedbod Isai {ip

at jumup wut ji.
6Isaibod David fip

at jumup wut ji.

David wut jii judiowa

ichah maah _

at jumup wut J1.

Davidbod  Urias  wiit
jemniji  dadih jwdub
da jumat tattimah,
Salomondih

At weh jumup wut j1.*
7Salomo6nbo6 Roboam fip
at jumup wut ji.

Roboambo06 Abias fip

at jumup wut ji.
Abiasbo6 Asa lip
at jumup wut ji.

8 Asabod Josafat fip

at jumup wut ji.

Josafatboo Joram {ip

at jumup wut ji.

Jorambo¢ Uzias lip

at jumup wut ji.

9 Uz{asbo6 Jotam {ip

at jumup wut ji.

Jotambod Acaz {ip

at jumup wat ji.

Acazboo Ezequias {ip

at jumup wut jL.

10 Ezequiasbo6 Manasés
iip

at jumup wut ji.

Manasésbo6 Amon {ip

at jumup wat ji.

Amonbo0 Josias lip

at jumup wut jL.

11 Josiasbo6 Jeconias &
déewdjih 1 iip at jumup
wut j1.

Queét jum laa Israel
badacdih moondih
miic mao yap yohnit,
Babilonia baacdih

2

molnbo6 queétdih Iih
baacna it ub bejep wut
o K
jL.
12 Babilonia badcna
juibidt tattimah,
Jeconiasbod Salatieldih
at weh jumup wut ji.
Salatielboo Zorobabel iip
at jumup wut jL.
13 Zorobabelbo6 Abiud
iip
at jumup wut ji.
Abiudbod Eliaquim {ip
at jumup wat jL.
Eliaquimbo6 Azor 1ip
at jumup wut jI.
14 Azorbo6 Zadoc {ip
at jumup wat jL.
Zadochod Aquim {ip
at jumup wat jL.
Aquimbod Eliud fip
at jumup wut jI.
15 Eliudbo¢ Eleazar {ip
at jumup wat jL.
Eleazarbo6 Matdn {ip
at jumup wat jL.
Maténboo Jacob iip
at jumup wat jL.
16Jacobbod José fip
at jumup wut jI.
JoséboO Maria da
at jumup wut jI.
Mariabo0 Jesus iin
mit jumup wut jL.
Jesusbo6 Dios & wahni

1

Cristo 1 niijni at jumup
wat j1.
17 Abrahamjidih  jwi

jenah jwiihichah, pdéé
Davidji jum lda jwi
jenah péanachah, nihat
1 juimendjih jumna,
catorce poOmp it jumup
wat j1.

*
1:11 2R 24.14-15; 2Cr 36.10; Jer 27.20

Davidjidih jwi jwéub
jenah jwiihichah, paéd
Babilonia badcna
judiowadih 1 ub bej 1aa
jwi jenah péanachah,
nihat 1 juimendjih
jumna, catorce poomp
It jwéub jumuap wat j1.
Babilonia baécna 1 juibi
lda jwi jwdub jenah
jwiihichah, péé Cristo
ad cldac jum lda jwi
]enah Ppéanachah, nihat
1 ]ulmenajlh jemna,
catorce podmp it jwéub
jumup wat ji, pdant
muntih.

Jesucristo d cdac jumat

(Lc2.1-7)

18 Nin pah Jesucristo
it cdac jumup wat ji. A
iin Mariabod Joséjih téihya
chéonih pinah mit jumup
waut ji. T téihya chéwat pinah
jatih Téini Espiritu & wépatjih
cadntdih & wudhdanachah,
mit wuds jumep wut jL*
19 Pdant mi wude jumuchah
jéihna,  Josébod yoobopdih
chdjni jumna, cdacwa 1
encahjeh, caantdih yohat
téut atih chdjap wut ysh
i1 20 Panih jenah joi
gonit, & oo jémuchah, Dioih
angelbo6 caandih jigohnit,
“José, Davidji juima, Tdini
Espiritubo6 8 teo wdacatjih
Maria mi wudu jumna caa.
Pénihna, tiiccanjeh cadntjih ma
téihya chéweé. 21 Cadnt newé
weépdih mi téshbipna caa.
Caanjéh tigaa aih cdacwa
iiguipna bejnit déejidih téi

%
1:18 Lc1.27

ubni d jumbipna cad. Pdant
cdacwddih téi wbni pinah
a jumuchah, Jesus ma wiit
béudhdép”, dngel Josédih at
niijip wat ji.*

22 Jon jatih Dios nadwatdih
nadh yapani nin & daacatji
pahjeh at yapap wut ji:

23 “Jdap wili wébit bid
juinth newé weépdih
mi téehbipna caa.
Caandih ‘Emanuel’, 1
niijbipna cad”, at niijj
daacaptaji. (Is7.14)
“Emanuel”, niijnd, “Dios
jwijeéh & jumna cad”, niij
nadhna it chéjap wut ji.

24 Dioih angel caandih a
naawat tdattimah, & niijat
pahjeh José Mariadih at téihya
chéwep wut jI. 25 Obohjeéhtih,
mi weh jumat pinah jatih,
José mijeéh at jumcap waut jL.
Pénihna, cadnt mi weép jumat
téttimah, Josébo6 mi widhdih
Jests at wit béadhdup wut j1.*

2

Yeo adb jaiwdpmant moon
Jestisdih enedih Tjuydt

1 Herodes Judea badacdih
moon 1 maah jum lda, caan
badcdih jumni Belén tétchidih
Jesus &t cdac jumup wut
ji. A cdac jumat tattimah,
caiwddih bohénit yed adb
j#éwépmant moodn jaohnit,
Jerusalén tatchina it juydép
wat ji. 2 Panih juinit, caanjih
moondih nin pah it niij sébh
joyOp wat ji:

—¢Judiowd 1 chah maah
pinah dedjih tigad & céaac

* *
1:21 Lc1.31 1:25 Lc2.21

jemat? Yed adb jagwépmant
jemna, chah iigni céi & jaap
jigohochah enna, ‘Maah a cdac
jemna cad’, jwi niij jéihyep
ji. Pdant & jigohochah enna,
caandih wefiedih j&6hna cad
jwi ch@jap, cdiwddih bohénit

it niijip wut 1.

3 Pdant, 1 wuwdbh joyat
doonddih joinit, Herodesbod
bddi &t jenah joydp wut ji.
Nihat Jerusalén tétchidih
moonbdt biic yoob6 badi it
jenah joy6p wut ji. 4 Panihna,
Herodesbo¢d sacerdotewd 1
madta, Moisés d wutatjidih
bohénitdihbut at bid waacap
wut jI. Pdant T miic wdac jul
beedéchah ennit, queétdih nin
pah at niij uébh joyop wat j1:

—c¢Dedboo tigad Cristo a
cdac jumat pinahdih Dios
naawdatdih naéh yapanit it niij
dadcji? at niijip wut j1.

5 —Judea badcbo6 jumni
Belén tatchidih Cristo a cdac
jumbipna cad. Nin pah Dios
naawatdih nadh yapani at niij
daacap tajt:

6 Judea badcbo6 jumni Belén
tétchimant judiowddih
wautni pinah & jaédhbipna
cad. Cadan queétdih téi
en daoni & jumbipna
cad. Panihna, Belénbod
a cdac jumni pinah
tétchi & jumuchah,
oboh jumni tétchi
nihcan cad’, at nijj
daacdptaji, (Mi5.2)

Herodesdih 1t niijip wut j1.

7 Pdant 1 niijat tattimah,
cdac wihcah, vyed aab
jagwapmant moondih

Herodes at jwdéub bid bojop
wut ji. A pebh 1 juibinachah
ennit, débolih cadn cai &
jwiih jigohatjidih queétdih at
uwgbh joyop wut ji. Pdant &
wgbh joyOchah, cadn cdéidih
1 jwiih enatjidih it nadwdép
wut ji. 8 Pdant 1 nadwat
tattimah, Belén tatchina
wahna, Herodes queétdih nin
pah at niijip wat ji:

—Caandih  fii t&i bidbi
jwehud. Bid juinit, weemdih
naawadih fi jwdub jadws,
weembdt caandih wefiedih
wa bejat pinah niijnd, at niijip
waut yuh j1.

9 Pdant & niijichah joinit,
queét it Dbejep wut i
Pdant 1 bejechah, yedé aab
j#dwépmant 1 jwiih enni
cdijeh  muntih  queétdih
at jwaub wadwdp wut jL
Panihna, wébit & jumni muu
chdh pohba cadn céi at
chdwdp wut ji. 10 Pdant &
chawachah ennit, buadi it
weflep wut ji. 11 Pdnihna,
weébit d jumni muudih wadd
juibinit, caandih beh wili
biicdih it enep wut ji. Pénih
ennit, wébitdih wéina, bddicha
it caj yoh Hfajap wut JI
Péanih weéi péanit, T ub j&6hni
paihnadih wdtnit, bédi jiib
jemni oro, té&i chej jemni
cawat pinah, mirra wét jumni
chej jumnidihbut caandih it
wihup wuat ji. 12 Caandih
with péanit, awudih it bejep
wut jI.  Pénih &onit, T oo
jémuchah, Dios queétdih nin
pah &t nifj nadwdp wat ji:
“Herodes pebhbod fii jwaub
bejca bojod”, at niijip wut ji.
* 2:15 0s11.1

Paant & niijichah joinitji jaanit,
iih badcna jwéub bejna, biih
namaboo it bejep wut ji.

Joséwa Jesusdih Egipto
badcboo Tnumah jwei béjat

13 Pdant 1 jwdub Dbejat
tattimah, José jwuh & jwdéub
00 jamuchah, Dioih d&ngel
caandihbut nin pah &t niij
naawdap wut ji: “Ma jaa bojod.
Bainidih I mawat pinah niijn,
Herodes aih soldadowadih
wahna cad a chdjap. Panihna,
bainidih, & iindihbut Egipto
baacbod waicanjeh ma numah
jwei béjeé. Caannd wa niijat
pah bdo fii jum jwuhud”, dngel
Josédih at niijip wut ji.

14 Pdant & niijichah joinit,
cheijeh jdanit, Egipto badcna
bainidih & {in bilcdih José
dt numah jwei béjep wut
ji. 15 Cadn Egipto badcna
juibinit, Herodes & bdadh
jwshat pah bdo cadnbod 1t
jem jwuhup wat jI. Pdant Jesus
d yapachah, Dios nadwatdih
nadh yapani nin d daacatji
pah at yapap wut ji: “ ‘Egipto
badcbo6 jumni wa wadghdih
wa bid bojbipna cad’, Dios a

ssss ~ . s o~ %
niijip be”, at niij daacap tajl.

Herodes neond weépdih a
mawat tautat

16 Caiwddih bohénit biith
namdbod 1 jwdub Dbejat
doondadih joinit, Herodesbod
bddi at iijip wut ji. Panih iijnit
Belén tatchidih moo6n neona
weépdih, cadn tétchi jwéejdih
moondihbut at mawat téutup
wut ji.  Caiwddih bohénit
débdlih cadn cdi & jwiih
jigohatjidih T nadwdachah joiniji

Herodes & mawihnibo6 chéne
jOpchi dée & bibohatdih at
jéihyep wut ji. Pdnih jéihna,
chéne jopchi nump bibohnit
nihat neond weépdih at
mao yohat téutep wat jL
17 Paant & mawat téutuchah,
Dios nadwdtdih nadh yapani
Jeremias a4 daacatji pah &t
yapap wut jL.
18 “Ramd wit jumni tétchidih
moon bédi faacatdih
i joind cad. Buadi
jigahnit, 1 fadc jufiat
b4di & ydana caa.
Raquel mi juimend
yaddh, judiowd 1 weha
madna yaddh, 1 wehdih
1 mao yohochah ennit,
badi 1 fladc jaind cad. T
weh T wihcatdih enna,
1 jigahat & yaican niit”,
at niij daacap taji. (Jer

31.15)
Joséwd Egipto badcmant T

Jwiub jagwdt
19 Herodes & wunat
tattimah, Joséwd Egipto
baacbod paantjech 1t jum

jwehup wut jI. Panih jumnit,
biic chei José & oo jégmuchabh,
Dioih angel caandih jigohnit,
nin pah at jwdéusb niij nadwap
wat jT: 20 “Wébitdih mawihnitji
madtabod 1wun beeddh bejep
be. Panihna, caandih a {injih
Israel badcbo6 ma numah
jwiaub bejeé, pdant muntih”,
at niijip wat ji.

21 Paant & niijat tattimah,
jdanit, wébitdih d iin biicdih
Israel badcbo6 &t numah
jwéub bejep wut ysh JjL
22 Obohjeéhtih, Herodes a

San Mateo 3:2

buudéat tattimah, a8 wiagh
Arquelaobod Judea badcdih
moondih at jwdéub téut nudm
maah waaddp wut ji. Pdant
d jumat doonddih joinit,
José caannd & jwdub bejat
pinahdih dt 4um jenah joyoGp
wut jI.  Pdnih dum jenah
joinit, d jwéub oo jémuchah,
Dios caandih Judea badcbod
at chawat tdutcap wut jI.
Pdant 8 chawat tdutcah joinit,
Judea badacdih yap bejnit, paa
Galilea badcna it juibinap wut
ji. 23Panihna, caannd juibinitji,
Nazaret wit jumni tdtchibod
it jumup wut ji. Caannd i1
jumuchah, Dios naawatdih
nadh yapanit 1 daacdtji pah
Jesus at jumup wut ji. ¢
‘Nazaret tatchidih béo cad’,
cdacwa Dios 4 wahnidih 1
niijbipna cad”, 1t niij daacap
taji.”

3

Juan Daabani cdacwadih a
bohédt

(Mr 1.1-8; Lc 3.1-9,15-17;
Jn1.19-28)

1 Dawd jbpchi téttimah,
Juan Daabani cdacwadih
daabdna at chdjap wut ji.
Judea badcdih mué wihcap-

bo6 & pebhna juibinitdih
Dios naawdtdih _at bohé
jwiihip wuat ji. 2 Nin pah

queétdih at niij nadwap wut
jI: “iNi yéej chdjatdih cadahnit,
tainiboodih fii téut nuumd!
Nihatbadcdih moondih Dios &
madh jumatdih & jéutat pinah
bahnijeh & judhna cad”, at
niijip wut ji.*

* *
2:23 Mr 1.24;Lc 2.39;Jn 1.45 3:2 Mt4.17; Mr 1.15

3 Jon jatih Dios nadwatdih
naoh yapani Isaiasbod Juan a
bohéat pinahdih nin pah at
niij daacap taji:

“Mut wihcapbod nin pah
d niij fiadc bohébipna
cad: ‘Jwi Madh &
jegwat pinah jatih
fi  yéej chéjatdih
cddahnit, téiniboodih
téut nuemnit, caandih
fi tél pafiad’, & ni-
ijbipna cad”, Isaias At

niij daacép taj. (Is
40.3)
4 Juanih yégueh choo

camello wét jumni nufigp
yoocjth ndéomnit, 1 yacni
chdo wat ji. Aih juyddt top
momo jiwi chéo tdp wut ji.
Wakc joowdadih jeémpnit, belo
macdihbut dpi déebep wut ji.*
5 Jerusalén tatchimant, nihat
Judea badcmant, Jordan muj
jwéejmantbut dawa caandih
joyddih Ipi juibinap wut ji.
6 Panih juibinit, & bohénachah
joinit, 1 yéej chdjatdih Diosdih
ipl nadwdp wut ji.  Pdant
I nadwdchah joinit, Jorddn
mujbod Juan queétdih &t

daabénap wut j1.
7 Dawa fariseowad, saduce-
owdbut daabdat téutudih

1 juibinachah ennit, Juan
queétdih nin pah &t jipdnih
niijip wut jT: “iMaiwd
panihnit yeejépwd jumna,
peéh chéjat pinahdih dum
jweiihnitjeh cad! Obohjeéhtih,
yeéb 1i yéej chdjatdih fii
cadahihcat jiib Dios yeebdih
a peéh chdjachah, fii jéih
jweicdn niit.* 8 Yéej

* * *
3:4 2R1.8 3:7 Mt12.34;23.33

chédjatdih yoobdpdih cddahnit,
téginiboodih  chdjat  caa
yeebdih ndahap. 9 Nin pah
fii nifj jenah joicd bojoo:
‘Jon jatih bdo Abraham jwiit
judiowa jwi nuo at jumup wut
ji. Panihna, d juimend jumna,
Dioihwd cad jwi jumup’,
fi nifj jenah joicd bojoo.
Yeebdih nin pah waé niijna
cad: Abraham juimend i
jumuchah yuhna, dedé pinah

nihcan cada. Diosbod nin
jee ddhnadih téut nwumnit,

Abraham juimend pinahdih
d jéih chdjna cad. Abraham
jeimend fii jumat nin oboh
jumni jee ddhna 8 nihat pah-
jeh tigad.” 10Nin pah & jumna
cad: Yeéb maa nah panihni
fi jumuchah, Diosbod maa
nahdih tib yohni panihni
cad a jumup. Yeejép dahna
quehnidih tib yoh bojnit, dih
ndatnadihbut & pud yohbipna
cad. Tib yoh péanit, caan
ndhdih, dih ndatnadihbut & cdo
yohbipna cad. Pdant  cawat
pah caandih jepahcannitdih
iiguipna & wahbipna cad.”
11Wa tattimah jéohni wé chah
wepni cad. Pdant d jumuchah
jenah joinit, ‘Weém oboh
jumni cad’, wé niijjenahjoina
cad. Panihna, fii yéej chjatdih
cadahnit, téiniboodih fii téut
nwuemdéchah, yeebdih wa
daabana caa. Pdant wa
daabdat panihni, caanbod
yeebdih Tdini Espiritu a
wépatdih badi & wahbipna
cad. Cadn a wépat tuu iigat
panihnijih fii yéejatdih cdwat
pah & chdjbipna cad, jwaub

3:9 Jn833  3:10 Mt7.19

yéej chdjihatdih fii jenah joicét
pinah niijnd. 12 Trigo teoni
panihni cad. Aih chéonadih
cadh caj péanit, cadn tiibna
yoobatdihjeh wsh wudhboo
jél yacnit, dih muébod a
amohbipna cad. Obohjeéhtih,
a caodh cajni choonaboodih a
cdo yohbipna cad. Pdant a
chdjat pah wa tattimah jaohni
caandih jepahnitdih & tdi
ubbipna cad. Obohjeéhtih,
caandih jepahcannitboodih
iiguipna & wahbipna caa.
Cadn iigdt dedé & nodn
dubcan niit”, Juan at niijip
wat L.

Juan Jesusdih d daabddt
(Mr1.9-11; Lc 3.21-22)

13 T4ttimah, Jesus Galilea
badcbod  jumniji  bejnit,
Juandih & daabdat téutat téut
niijnd, Jorddn mujna at dei
juibinap wut ji. 14 Obohjeéhtih,
daabdihcan, nin pah Juan
caandih at niij jepahap wut
it

—Meémbod chah wépni
jumna, weémboodih ma
daabdna 4ta t&i tagaa.
Meemdih daabani pinah

nihcan cad, Juan Jesusdih at
niijip wat jL.

15 —PAdant niijcanjeh,
weemdih ma daabanaa.
Panih  daabanit, Dios

dihwadih a chdjat tautat
pahjeh tigaa jwi chajbip.
Paant jwi chdjachah ennit,
cdacwaboé Dios 4 wahni
wa jumatdih 1 jéihbipna caa,
Jesus at niijip wut ji.

* 3:17 Gn 22.2; Sal 2.7; Is 42.1; Mt 12.18; 17.5; Mr 1.11; Lc 9.35

4.15

—Cadn lda bdcah, a téimi

nacad, Juan at niij jepahap
wat 1.

16 Pdant nifj jepahnit,
Jesusdih 4t daabdnap wut ji.
A daaba péanachah, Jesus
mujna hehniji at aab Highup
wut ji. Péanih aab fighnitjeh,
Jesus & enechah, jed at
jéweah bejep wut ji. Pdant
d jéweah bejechah, jop pah
jigohni Téini Espiritu jedmant
dei j@dhnit, caandih at jui
jaamép wut ji. 17 Pdant & jui
jaamdchah, “Nin wa wagh, wa
oini caa. Caandih badi wa
wéina cad”, Dios jedmant at
niijip wat ji.*

4

Nemépwd T madh Jesusdih
Yéejathat

(Mr1.12-13; Lc4.1-13)

1Paant & daabaat tattimah,

Téini Espiritu Jesusdih mud
wihcapbod at numah bejep
waut jI, nemépwa 1 madh, Sa-
tands, caandih yeejép a wutat
pinah niijna.”

2 Caanbo6 jumna, Diosdih
téi wdbat téut niijna, cuarenta
yel jaap at jeémpcap wut ji.
Pénih jeémpcan, Jesds nuugip
wunna at chdjap wut ji. 3Pdant
d nuugdp wunuchah enna, Sa-
tandsboo & pebhna juibinit,

—Meém Dios wadh jumna,
nin jee ddhnadih ‘Pan dahna

wat yuh jL.

%
4:1 He 2.18;

4 —Pdant wa chdjcan niit.
Dios naawatdih naoéh ya-
pani nin pah at niij daacap
taji:

‘Jeématdihjeh  pohba 1
jeéméchah, cdacwaih
caolih téi booni pani-
hni & jumcan niit.
fih caolih t&i booni
a jumat pinah niijna,
Dios naawatdih tai
joyat cad ndahap’, at
niij daacap taji, (Dt
8.3)

Jesus Satandsdih at niij jepa-

hap wut j1.

5 Paant a nifj jepahat
tattimah, Jerusalén, “Dioih
taétchi”, 1 niijni tétchina
Satands Jesusdih at numah
bejep wut ji. Caannd numah
juibinit, Dioth mué chah jap
bbéo jumni waoli beo nah
yapatbo6 Jesusdih at fizhat
téutap wut ji. 6 Panih fiwhat
téutnit, nin pah at nifj nadwap
waut yuh jT:

—Meém Dios widh jumna,
meemdih & wapat pinahdih
jéutat téut niijnd, ninmant ma
Nadp jéen bejeé. Davidji nin
pah & nifj daacétjidih ma téi
nahninaa:

‘Dios aih dngelwadih meemdih
d en dawat tdéutbipna
cad. Pdanihna, queét
meemdih 1 jipOnih teo-
bipna cad, jee ddhbo6
miih jitcha & buug lajcat
pinah niijnd’, &t niij
daacép taji, (Sal
91.11-12)

Satands Jesusdih dt niijip wut

jL

7 —Pdaant wa chdjcan niit.
Dios naawatdih biih naéh

San Mateo 4:11

yapani nin pah &t niij

daacap taji:

‘Ni Maah Dios a niijatjidih
“¢YoobOpdih niit?”
niij jéihihna, caandih
fii chdjat tdutca bo-
joo’, at niij daacap
taji, (Dt 6.16)

Jesus caandih at niij jepahap

wat 1.

8 Paant d nilj jepahat
tattimah, jap bdéo jeena
Jesusdih Satands 8t numah
péuh laab béjep wat j1. Cadn
jeejina pduh ladb juibinit,
nihat cdacwa 1 jumat yoobo
Jesusdih at jéutup wat j1. Dawd
iih bii déedihbut at jautap wut
ji. 9 Panih jéutnit, nin pah
caandih at niijip wut yeh ji:

—Wa pebh bddicha caj yoh
fiajnit, weemdih ma wefieé.
Paant ma wefiechah, nihat
nin tétchina & jumatdihbut
meémboodih wad wahbipna
cad, Jesusdih at niijip wut jI.

10 —Satanas, weemdih
ma cadah bejeé. Dios
naawatdih nadéh yapani nin
pah at niij daacap taji:

‘Ma Maah Diosdihjeh
weinit, a4 wutatdih
ma jepahad’, at niij
daacép taji, (Dt6.13)

Jesus Satandsdih at niij jepa-

hap wut ji.

11 Pdant & niijichah joinit,
Satands caandih at cddahap
wut L Pdant 8 cdadahat
tattimah, Dioih &ngelwdboo
Jesus pebh juibinit, caandih
it teo wdacap wut ji.

Galilea badcdih moondih
Jestus d bohé jwiihat
(Mr 1.14-15; Lc 4.14-15)

12T4ttimah, Juandih nemat
mudbod 1 nemat doonddih
joinit, Jesus Galilea badacna
it jwdub bejep wut ji*
13 Caanjih jumniji Nazaret
tétchimant bejnit, Caper-
naum tétchina at juibinap wut
j. Caén tatchi Galilea {im
jwéejdih Zabulén, Neftali 1
juimendaih badcji jumni tétchi
at jumup wut ji. Caannd
juibinit, Jesus at jumup wut
ji.* 14 Paant & jumuchah, Dios
naawatdih nadh yapani Isaias
nin d daacatji pah Jesus at
yapap wut ji:

15 “Zabuldn, Neftali 1
juimenaih baadji,
Jordan muj co-
nanaamant, iim pebh,
Galilea wit jumni
badcdih dawéa judiowd

nihcannit1juemna caa.

16 Caanjth moo6n dupénapbod
jumnit panihnit Dios-
dih it jéih jwuhcap
taga.  Panih jéihcan,
iiguipna bejnit déeji
it jumup taga. Obo-
hjeéhtih, Dios & wahni,
yeh iigdt panihni, &
tél chdjatdih jéutnit,
queétdih caandih at
jéihyanap taga buca”,
Isaias tniij daacap tajl.
(Is9.1-2)

17 Caannd jumna, nin
pah Jesus at nifj nadh bohé
jwiihip wut ji: “Nihat badcdih
moondih Dios & maah
jematdih a jéetat pinah
bahnijeh a judhna caa.
Panihna, fii yéej chdjatdih

* 412 Mt14.3; Mr6.17;Lc3.1920

9 San Mateo 4:22
cadahnit, téiniboodih iii
téut nuumy”, it niijip wat ji.*

Queéj juut maonitdih djeéh
Jesus d bejat tuutat
(Mr1.16-20; Lc 5.1-11)

18 Tattimah, Galilea iimna
dei juibi, péud bejnit, Simon,
d dud Andrésjth queéj juaut
maona, Tih fiwodih 1 yoh
bahanachah, Jesus queétdih at
enep wut ji. Simonbod Pedro 1
niijni at jumup wat ji. Pdnih
ennit, nin pah queétdih at
niijip wut ji:

19 —Weemdih iii pej jum
jétwié. Paant i jédwéchah,
yeebdih wa bohébipna caa.
Paant wa bohénachah joinit,
queejwddih fii bidat pah,
cdacwaboodih bidnit, wiih
doonadih fii nadhbipna caa,
weemdih jepahna, wiihwa
ijumat pinah niijna, at niijip
wat j1.

20 Paant & niijichah joinitjeh,
fih fiwonadih cadahnit,
Jesusjeéh it bejep wut jI.

21 Panih  chibit yudp
queétdih  numah  bejnit,
Santiago 8 @ud Juandihbut
Jesus at enep wut jI. Queét
i lip Zebedeo biicdih iih
jdaj choodih chéudnit, Tih
fiwonddih amohna 1t chdjap
wut jI.  Pénih ennit, queét
chénewddihbut at bid bojop
wut ji, caandih 1 pej jumat
pinah niijnd. 22 Pdant & bid
bojochah joind, queétbut
biicmantjeh nihat 1 tewatdih,
1 lipdihbut cddahnit, Jesusjeéh
it bejep wut ji.

413 Jn212 417 Mt3.2

Dawd cdacwddih Jesus d
bohédt

(Lc6.17-19)

23 Panihna, nihat Galilea
badcdih moondih Jesus a

bohénitdih & numah bohé
jibip wat ji.  Jwiit judiowd

jwl  miic wdaacat muund
jumat pah waadnit, Dios &
madh jumat tdini doonddih
at bohénap wut jI.  Pdnih
bohéna, det wunnitdihbut at
booanap wut ji.* 24 Pdant &
chdjat doonddih nihat Siria
badcdih moonbdt it joyop
wut ji.  Pénih joinit, dawa
mdacah wunat jumnit, badi
tubanit, nemép caolih jumnit,
waa wunat jumnit, jéih
witlicannitdihbut it ub juibinap
wut ji. Nihat 1 ub juibinitdih
Jesus at booanap wut ji
25 Pant & chdjat doondadih
joinit, Galilea badcdih moodn,
Diez Tdatchinadih modn,
Jerusalén tatchidih moon,
Judea badcdih modn, Jordan
muj conanaamdant moonbit
dawa caandih it pée bejep
wat jI.

)

Jeé fiaj yacapboo ded pah
jamnitdih Dios d wéi enatdih
Jesus d bohédt

(Lc6.20-23)

1Dawa4 & pebh 1 juibinachah
ennit, jeé faj yacapbod pésh
ladb juibinit, Jesus caanjih
at chéudup wut jI. Pdant &
chduduchah, & bohénitbut
d pebhna it juibinap wat ji.
2 Pdant 1 juibinachah ennit,

* 4:23 Mt 9.35; Mr 1.39
Is 55.1-2

* 5:4 1557.18;61.2

10 San Mateo 5:8

queétdih bohéna, nin pah at

niij naéh jwiihip wut ji:

3“Det moh yéejnit panihnit
Dios a teo waacatdih
bidnitdih Dios a wéi
enna caa. Panih wéi
ennit, queétdih a teo
waacbipna cad, Dios a
maah jumupbod 1 téi
jemat pinah niijna.

4 “Det 1 yéejatdih jigahnit,
bita 1 yéejatdihbut
jigahnitdih Dios a
wéi enna cad. Panih
wéi ennit, queetdlh
téi teo waacnit, 1
yéejatdih & yohochah,
i jigahat a yaibipna
caa.”

5 “Det bitadih yap yohcan-
jeh teo waacnitdih

Dios & wéi enna
caa. Panih wéi
ennit, nin baac
jdap a@ jumauchah,

queétdih maata pinah
i waaddbipna caa.”
6 “Det nuugép wun bab-

hbihnit panihnit
yoobdépdih chéjat
pinahdih  bidnitdih
Dios & wéi enna
caa. Panih wéi en-

nit, Dios queétdih a
teo waacbipna caa,
caandih 1 téi jepahat
pinah niijna.*

7 “Det bitadih jigah en
teo waacnitdih Dios a
wéi enna caa. Panih
wéi ennit, Diosbhut
queétdih d jigah en
teo waacbipna caa.

8 “Det Diosdihjeh bidnit,
yoobépdih jenah

* *
5:5 Sal 37.11 5:6 Pr9.5;

joinitdih Dios & wéi
enna caa. Panih
wéi ennit, a teo
waacachah, Diosdih 1
enbipna caa.”

9 “Det bitadih miic jaihfiat

tdutcan, tai biicdih
chijat téutnitdih

Dios & wéi enna caa.
Panih wéi ennit, ‘Wa
weh cad’, queétdih a
niijbipna cad.”

10 «“pet Dios & mndahat
pah 1 chajat jiib
bitaboo queétdih
yeejép 1 chidjachah
yehna, caandih

cadahcannitdih Dios a
wéi enna caa. Panih

wéi ennit, a teo
wdaacachah, Dios a
maah jumupbod 1

jumbipna caa.”
11 “Wiihwa fii jumat jiib
bita yeebdih 1 jaihfiuchah,
yeejép 1 chdjachah, 1 yee
nadh yacachah, yeebdih
wéi ennit wa teo wdaacbipna
cad.” 12 Dios_naawatdih
naéh yapamt]ldlh biic
yoohé yeejép itat chaj
waawap taji. Panihna,
queétdih 1 chajatji pahjeh
bita yeebdihbut yeejép i
chajbipna cad. Obohjeéhtih,
jedbo6é i  juibinachah,
Dios yeebdih bédi a tdi
chijbipna caa. Pdaant a tdi
chéjat pinahdih jéihnit, bita
yeebdih yeejép 1 chdjachah
yahna, fii tai wefieé€”, Jesus
queétdih at niijip wut ji.*
* 5:8 Sal2434 T 5:9 Pri2.20

2Cr 36.16; Hch 7.52
Mr 4.21; Lc 8.16; 11.33

11

s
5:10 1P 3.14
*
5:13 Mr 9.50; Lc 14.34-35

Ndéumni,  jiidt
Jesuihwd Tjumat

(Mr 9.50; Lc 14.34-35)

13 “Yeéb mnin badacbod
jemna, ndemni panihni
fii jumna cad. Ndumnijih
flipi buina caa, jeémat a
nufiat pinah niijna. Péanihat
pah yeéb wiihwibo6 nihat
bitajeéh jumna, queétdih
ni téi teo wdaacna caa, 1
téi jumat pinah niijna.
Obohjeéhtih, néumni a
buyat beedéchah, i jéih
jwéub buyadcan caa. Pdaant
a buicah, caandih yohatjeh
cad naahap. Panih yohnidih
cdacwa jéihcanjeh, 1 wid
chiibipna cad. Panihat dée
pah yeéb Diosdih cadahna,

bitadih teo Waacat dee
wihcan, buicanni nuumm

panihni fiita jum tagaa.”

14 «“Yeéb mnin badcbo6
jumna, jiiat panihni i
jemna caa. Chei namabo6
i jii béjat pah, fi tai
chdjachah ennit, bitabut
biic yoobé Dioih namabo6
i jéih bejna caa. Jeejih
jumni tétchidih dedé jahat
wihcah, nihat cdacwa 1
téi enat pah, yeéb fi tai
chijatdihbut nihati téi enna
cad.” 15 Jiiat dahdih jiinit,
pamap dahjih cdacwa ipi
paah jwejcan caa. Obo-
hjeéhtih, caandihjapboo ipi
jii cdagna cad, nihat mut
diitbo6 jumnit 1 téi enat
pinah niijnd.* 16 Panihna,
caan japboo cdagnijiiat dah
panihni jumna, yeebbdt

panihnit

*

5:12
%

5:15

*
5:11 1P 4.14
P
5:14 Jn8.12;9.5

bitadih fii tii chdjad. Paant
i téi chdjachah ennit, i iip
jeamantbéodih cdacwaiweéi
naodhbipna caa”, queétdih
Jests &t niijip wut ji.*

Moisés a wutatji

17 «Nindihbut yeebdih
wa jéihyaat téutna caa:
Moisés a wutatjidih, Dios
naawatdih naéh yapanit
i daacatjidihbut yohodih
wa jéldhcan beé. Queét
i daacatjidih yoob6pdih
cdacwadih jéihyanit, 1 ni-
ijatji pah biic yoobh6 chijat
téut niijna, wa jadwap be.
18 Yooh6pdih yeebhdih wa
nadhna caa. Péeni yeo
jaap jatih, Moisés a wutatji
a buudcan niit. Nihat a
daacdtji pah a yap beedaat
pinah jatih, nin badc, jeabut
d buudcan niit.* 19 Ded
biic wutatdih yap yohna,
‘Dedé pinah nihcan caa’,
niijni, bitadihbut yap
yohat téutni, Dios & maah
jumupbo6 oboh jumni
a jumbipna caa. Obo-
hjeéhtih, ded a wutatdih
téi jepahna, bitadihbut
jepahat téutni, Dios a
maah jumepboé maah a
jumbipna caa. 20 Yoobdpdih
yeebdih wa nadhna caa.
Moisés a wutatjidih
bohénit, fariseowabut ‘Dios
a wutatdih jwi téi jepah
beedéana cad’, niijna yzhna,
i téi chdjcan cad. Panihna,
Dios a wutatdih yeébboodih
queét chah tiéi jepahat caa

naahap. Panih jepahcan,

San Mateo 5:24
Dios & maah jumupbod i
juibican niit”, Jesus queétdih
at niijip wat ji.

fijat

(Lc12.57-59)

21 “Ni nuowadih nin pah
i niij naéh bohéatjidih
yeebbit it joiji tagaa:
‘Cdacwadih fii mao yohca
bojoé6. Ded cdacdih mao
yohnidih peéh chajat
a4 jumbipna cad, 1 ni-
ijatjidih fit joiji tagad.”
22 Obohjeéhtih, weémbob
nin pah yeebhdih wa
nadhna_caa; Ded biihdih
iijna, cdacdih mao yohni-
dih 1 peéh chijat pah,

caandihbut peéh chijat
4 jumbipna caa. Ded

biihdih jaéihna ‘Meém jenah
joicanni cad’, a niijatji
jiib, peéh chijat tdutnit
pebhboé 1 ub bejbipna
caa. ‘Meém yeejépabeh cad’,
niijni iiguipna bejni pinah a

jemna caa.
. 23  “Diosdih  weiiedih
juibina, sacerdotedih

nuiidpdih fii mao wihat
tautat pinah jatihbitjeh,
biih yeebdih & iijatdih
nahninit, nin pah fii chajaa:
24 Ni wihni pinah nufigpdih
jwej jwuhnit, & pebhna
jwéub bej, fii miic amohod.
‘Pdant wa chdjatjidih wa
jigahna caa. Chéneji wa
jwéub chdjcan niit, pdant
muntih. Panihna, weemdih
ma iij jenah joyatdih ma
cadahad’, fii niiji. Pdant Qi
miic amohat téttimah, Dioih

* * *
5:16 1P 2.12 5:18 Lc16.17 5:21 Ex 20.13; Dt 5.17

muuna caandih weiiedih ma
jwaub bejeé, buca.

25 «Bithdih ma jiib

buudaatdih bidnit, ciacwadih yohat

peéh chijat téutni maah
pebhna naéh yacadih
meemdih & ub bejechah,
djeéh iijcanjeh ma Dbejeé.
Peéh chdjat téutni pebh-
bo6 iii juibiat pinah jitih,
meemdih 4 nadéh yaccat
pinah niijnd, caanjith i
miic dmohod. Paant i
chijcah nihna, yeebdih ita
naéh yac tagaad. Pdaant a
naodh yacachah joinit, peéh
chijat téutnibo6 meemdih
nemat muihod ata nemat
téut tagad. 26 Yoobhdpdih
yeebdih wa nadhna caa.
Caan nemat mudbod iii jiib
chajbeedaat pah béo iii jum
jwuhbipna caa. Caan jiib
chijat téutnidih jiib chaj
péanit, fii bacbipna caa”,
Jesus queétdih at niijip wat 1.

Bita weha mdnajih yeejép
chdjcat

27 “Ni nuowadih nin pah
i niij naéh bohéatjidih
yeebbat it joiji tagaa:
‘Bita weha manajih yeejép
fi chdjca bojoé’, 1 ni-
ijatjidih #it joiji tagad.”
28 Obohjeéhtih, weémboo
yeebdih nin pah wa nadhna
caa: Ded yad wilijih yeejép
chéijcan yuhna, caantdih en
Rinahnitjeh, yeejép atat chaj
péanap taga. Panihna, yad-
dihbut biic yoob6 muntih a
yapna caa.

s
5:27 Ex 20.14; Dt 5.18
>
5:31 Dt 24.1-4; Mt 19.7; Mr 10.4

* 5:29 Mt 18.9; Mr 9.47

29 “Ma jéihyepmant béo
quiibjih en fiinahnit, yeejép
chéjna, caan dahdih wiat
pah, caan yéej
chdjatdih ma  cdadahaa.
Caandih cadahcan, iiguipna
mata bej tagaa. Miih quiib
dahdih ma wdat yohochah,
caan dahjeh ata buud tagaa.
Obohjeéhtih, chénat pah
dahjih iiguipna bejna, chah
yeejép pohba mata yap
tagaad. Panihna, en fiinahnit,
yeejép chajatdih cadahat caa
naahap.”

30 “Miih jéihyepmant béo
téihyajih yeejép chdjna,
caan téihyadih ma dduc
béod yohat pah, caan
yéej chdjatdih ma cadahaa.
Caandih cadahcan, iiguipna
mata bej tagaa. Miih
téihyadih ma yohochah,
caan téihyajeh ata buud
tdgad. Obohjeéhtih, chénat
pah téihyajih iiguipna be-
jna, chah yeejép pohba
mata yap tagaa. Pdnihna,
yéej chdjatdih cadahat caa
naahap”, Jesus queétdih &t
niijip wat ji.*

Yaddih yohcat
(Mt19.7-9; Mr 10.11-12; Lc
16.18)

31 “Ni nuowadih nin pah
i niij naéh bohéatjidih
yeebbit it joiji tagaa:
‘Yaddih yohihna, fii yohat
pinah papélahdih wihnit,
caantdih @i jéih yohna
cad’, it niijip wuat ysh ji.*
32 Obohjeéhtih, weémbod

* 5:30 Mt 18.8; Mr 9.43

nin pah yeebdih wa naéhna
caa: Ajeéh béli biih newéjih
yeejép mi chajat jiibjeh,
newé caantdih a jéih yohna
caa. Paant mi chajcah
yehna, a yohat tittimah,
biihjih mi jwéub da jumna,
caanjih yeejép mita chij
tagaa. Panihna, det
yohnitjih jwéub aa jumna,
yeejépichdjnacad”, Jesusat
niijip wat ji.*

Ded pah yoobdpdih jwi
nadwdt pinah

33 “Jon jdtih moondih nin
pah 1 niij naéh bohéatjidih
yeebbat it joiji tagaa: ¢
“Dios a enechah, wa niijat
pah wa chdjbipna cad. Paant
wa chdjcah, weemdih a
peéh chija naah”, niijnit,
fii niijat pahjeh chdjat caa
ndahap’, it niijip wuet ji.*
34 Obohjeéhtih, yeébbob
i niijat pah chajihcan,
Dios & wadtjih niijcdnjeh,
‘weemdih peéh chijna’,
niijna, biih witjihjeh fipl
niijna caa. Yoobdpdih nin
pah yeebdih wd nadhna
cad: ‘Jed tiini d jumat pah,
wa niijat biic yoobé wa
chijbipna cad’, hipi niijna
cad. Obohjeéhtih, ‘jed’,
niijna yehna, Dios & maah
jemupbo6é & jumuchah,
a watdih niijat pahjeh
mauntih niijna caa iii chijap.
35 ‘Nin baac tdini a jumat
pah, wa niijat biic yoobé

wa chajbipna cad’, ipi
niijna caad. Obohjeéhtih,

‘badc’, niijnd yshna, nin
baacdihh moondih Dios
maah a jumuchah, i witdih
niijat pahjeh muntih niijna
caa fii chdjap. ‘Jerusalén
tatchi téini & jumat pah,
wa niijat biic yoobé wa

chijbipna cad’, Mipi ni-
ijna caa. Obohjeéhtih,

Jerusalén jwi Maah chah
wépni a filoni, caandih jwi
wefiat pinah tétchi, oboh
jemni tétchi nihcah, biic
yoob6 mauntih niijna caa
fii chdjap.” 36 ‘Wa baadhna,
wa niijat pah yoobdpdih
wa chajbipna cad’, fi ni-
ijichah, biic yoobhé a tdican
cad. Diosjeh yeebdih a
jéih bdaadhdat tdutna caa.
Caanjéh fiiih wad yooécdih
jéih baabana, d jéih jwiub
eyana caa. Yeéb dihwa
jumna, fiiih bacahjih niijna
yehna, adih watjih niijat
pahjeh muntih niijna caa
fii chdjap. 37 Obohjeéhtih,
nin pahjeh ii niiji: ‘Pdant
wa chajbip cad’, niij, ‘Pdant
wa chdjcan niit’, fi niiji.
Chah dawa jacna fi ni-
ijichah, & téican cad”, Jesus
at niijip wat ji.

Jwi peéh chdj jwanbacat
(Lc6.27-36)

38 “Ni nuowadih nin pah
i niij naéh bohéatjidih
yeebbit fit joiji tagaa.
‘Biih miih quiib dahdih
a bdéuh mawat pahjeh,
meembdét caandih  béuh
mao jwiaubanaa. Miih maé

* 5:32 Mt19.9; Mr10.11-12; Lc 16.18; 1C0 7.10-11 * 5:33 Lv19.12; Nm 30.2; Dt
23.21 * 5:35 Sal48.2;1s 66.1; Mt 23.22; Stg 5.12

doébhdih & daj mawat pah-
jeh, meembdt caandih daj
mao jwéebanad’, it niijip
wat ji.° 39 Obohjeéhtih,
weémbo6 nin pah yeehdih
wd nadhna caa: Meemdih
yeejép chdajnidih yeejép
ma chdj jwéubaca bojoé.
Ded meemdih {ijnit, miih
jéihyepmant béo péo tiibdih
a mawachah, bidamantbut
ma jéetd, mawihna, a
jwéub mawat pinah niijna.”
40 Biihbo6 ded pah ma
chijatji jiib meemdih a
naodhyacachah, peéh chijat
téutnibo6 miih camisadih
meemdih naéh yacnidih a
withat tdutuchah, caandih
withnit, ma deoni jih béo
chdéodihbut = ma  wiahud.
41 Biihbo6 dih bii déedih
nama tacdih meemdih
d duo wahat tdéutuchah,

meémboo6 a juibiat pinahna
ma duo wahad. 42 Ded
d naahatdih meemdih a
awttbichah, ma wihué. Biih
meemdih & waiihichah,
caandih ma wayaa”, Jesus
at niijip wat jL.

Jwiitdih enthcannitdih Jesus a
oyat tautat

(Lc6.27-28,32-36)

43 “Ni nuowddih nin pah
i niij naéh bohéatjidih
yeebbdt it joiji tagaa:
‘Nijeéh jumnitdih fi oyoo.
Obohjeéhtih, yeebdih
enihcannitdih enihcat caa
naahap’, it niijip wat ji.*
44 Obohjeéhtih, weémbo6
nin pah yeebdih wa naéhna
caa: Yeehdih enihcannitdih

* 5:38 Ex 21.24; Lv 24.20; Dt 19.21
Lv11.44-45; 19.2; Dt 18.13

*
5:39 Lm 3.30

oinit, i téi chdjad. Det
yeebdih yeejép 1 chdjachah,
Diosdih iii uibd, queétdih
a tai chdjat pinah niijna.
45 Panih chdjna, jwi 1ip
jedmant béo a weh i
jumbipna caa. Dios-
boo nihat cdacwadih biic
yoob6é & tii chidjna caa.
Yeejépwadih, téinitdihbut
yeé6 a téi chdhat tdutna
cai. A wutatdih jepah-
nitdih, jepahcannitdihbut
mah 3 buugat tdutna caa.
Cdacwadih biic yoobo Dios
a tai chdjat pah, yeebbit
biic yoobhé iii t&i chdjaa.
46 Yeebdih oinitdihjeh iii oi
jwéubanachah, dedé pinah

nihcan caid. Romano maata
i wébat téutni dinerodih
awttbhnitbo6 tubit yéejnit

jumna yshna, paantichajna
caa. Obohjeéhtih, yeéb
wiihwdbod nihatdih oinit,
biic yoobé teo waacat
cada ndahap. 47 Yeéb iii
déewdadihjeh miic jwaahnit,
i wéi naoh uwibdchah, dedé
pinah nihcan caa. Diosdih
jéihcannit yuhna, biic yoob6
i chdjna caa. Obohjeéhtih,
yeébbo6 nihatdih iii tdi wéi
jwaaa. 48Jeamant boo jwiliip
nihatdih t4i chijni & jumat
pah, & weh jumna, biic
yooho yeebbit nihatdih téi
chijnit i ]umué”, Jesus at
niijip wat ji.*

6

Ded pah cad jwt tdi chdjat

* *
5:43 Lv19.18 5:48

1 “Dios téinidih & chdjat
téutuchah jepahnit, Ni
eneé! Dios a wutat pah
wa téi chijna cad’, bitadih
fi niijcd bojoo. Panih
bita 1 wéi enat pinahdihjeh
bidna, i wéi naawatjeh fii téi
chijat jiib waat jumna caa.
Dios jedmant bdo yeebdih a
withcan niit.”

“Moh yéejnitdih teo
waacna, bitadih fii jéutca
bojo6. Taéi chdjnit pah
jigohnitbo6 nihat 1 wéi
enatdih bidna, ded pah
i chdjat pah #i chijca
bojod. Queét namanabod
jumnitdih, jwiit judiowa
jwi miic waacat muunabod
jemnitdihbut ipi wihna
caa, dawa queétdih ennit,
i wéi nadwat pinah niijna.
Queétdih 1 wéi nadwachah, 1
tél chdjatji jiib dée 1 bibohna
caa. Dioshoo 1 tai chdjatji
jiib queétdih a jwdaub
withcan niit. 3 Obohjeéhtih,
moh yéejnitdih teo waacna,
biih ma chéen yoobat a
jumuchah yuhna, caandih
jéutcanjeh, ma wihué.
4Paant moh yéejnitdih iii teo
waacachah, cdacwa 1 encah
yehna, Diosboé d enna
cad. Panih enna, caanjéh
i téi chajatji jiib yeebdih
a wahbipna caa”, Jesus it
niijip wat ji.

Ded pah cad jwTwibdt
(Lc11.2-4)

5 “Diosdih wiébhna, téi
chdjnit pah jigohnitbo6
nihat 1 wéi enatdih bidna,
i wdbat pah yeébbod iii

* *
6:1 Mt23.5 6:5 Lc18.10-14

sibhca bojod. Queétbod
wtbhna, jwiit judiowd jwi

miic wdacat muunaboo,
namanaboobat nuhnit,
Diosdih 1 wutbhna caa,

dawa queétdih ennit, i
wéi nadwat pinah niijna.
Paant cdacwa 1 wéi enat-
jeh caa 1 wdbat jiib dée.”
6 Obohjeéhtih, yeébbo6
Diosdih utbat téut niijna,
fiiih t6lihbo6 fi nem waad
béjeé. Panih nem waad
béjnit, jwi iip jwi jéih enca
naahdih fii wdb4. Panihna,
cdacwa 1 encah yuhna, jwi
iipbo6 yeebdih ennit, a tdi
joibipna cad. Panih joinit, fii
uwibdchah, yeebdih a tdi teo
Waacbipna caa.

7 « ‘Dawa laa nin jac-
najihjeh wa uiébachah, Dios
weemdih & téi jepahbipna
cad’, caandih jéihcannitbo6
i niij jenah joina ysh
caa. 8 Panihna, queét 1
wubat pah fii uibhca bojoo.
Obohjeéhtih, fii uibat pinah
jatih, jwi iipbo6 ded pah
i ndahatdih a jéihna caa.
9 Panihna, yeébbo6 nin pah
jwi iipdih fii niij uébd:

‘Pad, meém jeabo6 jumni,
chah taini ma
jemuchah, meemdih
jwiwéina cad. Ma wit
chah yaaat caa jwiit
jwinaahna caa.

10 Nihat meém maah ma
jematdih jéihnit, 1
jepaha naah. Ma
wutuchah, jedboo
jemnit 1 téi jepahat
pah, nin badacdih

moonbat 1
naah.

11 Ye6 jdap jumat pah jwi
jeémat pinahdih ma
withug.”

12 Bita jwiitdih 1 yéej
chdjatdih jwi yohat
pah, meembdét jwi
yéej chdjatdih ma
yohoo.

13 Nemépwa 1 maah jwiitdih
a yéejaihichah, ma
teo wdaca, jwi yéej
chdjcat pinah niijna.
Paant jwi uidbdchah,
meém jwi Maah chah
wépni jumna, ma
jéih jepahna caa.
Paant ma jumuchah,
yed jdap jumat pah
nihat meemdih i wéi
naawat caa naahap.
Paant tii a jumu nah’,

Diosdih fii niij uibd.

14 «Bita yeebdih 1 yéej

jepaha

chijatdih fii yohochah
ennit, jwi 1ip jedbod
jumnibut yeéb fi yéej
chijatdih a  yohbipna

cad. 15 Obohjeéhtih, bita
yeebdih 1 yéej chdjatdih i
yohcah, jwi iipbut fii yéej
chijatdih a yohcan niit”,
Jests at niijip wut ji.*

Dedpah cadajeémp jwwhcan

Jwlwgbat
16 “Diosdih téi uabat taut
niijna, jeémp jwuhcan,

jigahnit pah Mi jigohca

bhojoé. Paant tigaa tai
chdjnit pah jigohnitbo6
ipi chdjap. Cdacwa

queétdih 1 wéi naawatdih

* 6:11 Pr30.8-9  6:15 Mr11.25-26

bidna, queét iih mdotdih
jigahni pah I chdjna caa.
Paant 1 chdjachah, jeémp
jwehcannit 1 jumatdih
nihat ennit, ‘Queét tdinit
cad’, 1 niij wéina caa.
Yoohopdih yeebdih wa
naéhna caa: Cdacwa
queétdih i wéi naawatjeh
i ]eemp ]Wuhcat jiib dée
d jumna caa. Dioshod
queétdih @ wéi nadhcan niit.
Queét i chajat pah fii chjca
bojoé. 17 Obohjeéhtih,
yeébbod jeémp jwuhcan,
fiiih mootdih téi chocenit,
yeol jdap jumat pah fi tai
miic amohat pah fii chdjaa.
18 Yeéb pdant fii chdjachah, fii
jeémp jwuhcatdih cdacwa
i jéihcah yuhna, jwi iipbod
a jéihbipna caa. Jwi 1ip,
jwi jéih enca naah, iijeéh
jumnit, jeémp jwuhcanjeh,
i wdbdchah, a enbipna
cad. Panih ennit, ded pah
jeémp jwehcan, i udbat
jiib yeebdih a téi chéjbipna
caa”, Jesus at niijip wut ji.
Jedboo budi jiib jumni pani-

hnidih jwi bibohat
(Lc12.33-34)

19 “Nin badcbo6 jum
jwehna, ‘Wiith pinahjeh
cad’, niij jenah joinit,
bii déedih dawa_ fi ub

amohca bhojo6. Nin badcbo6
jemni & moopah bejbipna
caa. Biih modpcannidih
bitabo6 1 nuumbipna caa.
Panihna, nin badacdih béo

bii dée buudni pinahjeh
d jumuchah, caandih
fii en fiinahca bojoé.”

*
6:19 Stg5.2-3

20 Obohjeéhtih, bii déedih
i en finahat pah Dios
a wefiat pinahdih téi je-
nah joi chijnit, badi jiib
jumni panihnidih jeabod
fii bibohbipna caa. Caan iii
bibohnibo6 4 modpcan niit.
Nuumnit 1 jéih ub bejcan
niit. Panihna, caanna i
bibohat pinah 4 buudcdn
niit. 21 Dios pebhboé iiiih
bédi jiib jumni panihni a
jemuchah jéihnit, Dios a
weilat pinahdih i téi jenah
joibipna caa. Obohjeéhtih,
nin badcboojéh iiiih badi
jiib jumnidih bibohnit, i
weilat pinahdihjeh fii jenah
joibipna caa”, Jesus at niijip
wut j1.

Ded pah jwi jenah joydtdih
Jjwi chdjat

(Lc11.34-36)

22 “Tijat a4 t4i yeh
figuichah, jwi tai jéih
enat pah, Dios & weilat
pinahdih té4i jenah joinit,

téinidih i chajbipna
caa. Ded pah ii jenah

joyatdihjeh i chdjbipna
caa. Tdinidih jenah joinit,
taginidih fii chdjbipna caa.
23 Obohjeéhtih, téicannidih
jenah joinit, yeejépdih
i chajbipna cad. Paant
yeejépdih fii jenah joydchah,
tubit yeejép ifi chdjat a
jembipna cada”, Jesus Aat
niijip wat ji.

Dinerodih budi bidna,
Diosboodih fii jéih bidcat

(Lc16.13)

24 “ped Diosdih oini a
weilat pinahdih chéjna, tubit
pohba dinerodih a jenah

San Mateo 6:27
joican niit. Obohjeéhtih,
ded dinerodihjeh badi
jenah joiniboé Diosboodih
a oican caa. Dinerojihjeh
wéini jumna, Diosboodih
4 ndahcan niit. Panihna,
Diosdih, dinerodihbut biic
yoobho iii jéih bidcan caa”,
Jesus at niijip wut 1.

Dios d@ wehdih a tdi en
dawat

(Lc12.22-31)

25 “Nin pah yeebdih wa
jwéub naéhna caa: Ni
jeémat pinah, fii babhbat

pinah, fi duwat pinah
yéguehnadihbut i nahni
dahwaca bojoo. Obo-

hjeéhtih, caandih bidat
chah Diosjeéh iii téi jumat
pinahboodih iii bidii. Paant
iii bidichah, caan yeebdih
oina, fi jeémat pinah,
i duwat pinahdihbut a
withbipna caa, iii téi jumat
pinah niijna. 26 Jwébehwadih
ded pah Dios a en dawatdih
iii jenah joyoé. Queét
wapchi wihcan, jeémat
i amohat muundadihbut 1
bibohcah yuhna, jwi iipbo6
queétdih téi en daona,
i jeémat pinahdih api
wihna caa. jObohjeéhtih,
jwébehwadih & oyat chah
yeébboodih Dios a oina caa!
Panih oinit, yeebdihbut a ti
en daobipna caa. %7 Nindih
i téi jenah joyoo: Buadi
nahni dahwana yshna, ii
wunat pinah yeé jaapdih
i jéih tdut nuumcan niit.
Panihna, b4di iii jenah joyat
dedé pinah nihcan caa.

28 «Ni duwat pinah
yéguehnadihbut badi i
jenah joica bojod. Jiadih
b6o chaanadih fii téi jenah
joyoé. Caan chdaana behna,
ad tai jigohat pinahdih api
teocan cad. 29 Panih teocan
yehna, maah Saloménji dih
téini yégueh chéodih duonit,
a tdd jigohat chah chaanabod
i tai jigohna caad.” 30 Cadn
chaanadih Diosbo6 a tai
jigohat téutna cad. Obo-
hjeéhtih, cadn chdanabo6
buu déedih jum, cheibit
déedih & diib téh bejna
cad. Paant a diib téhechah,
ciacwd 1iIpi cdo yohna
caa. Paant maatcanjeh
a jumuchah yuhna, Dios
caan chaanadih téi jigohni a
chijna cad. Caan chaanadih
téini yégueh dée pah a
wihat chah yeébboodih
Dios yéguehdih & wihbipna
caa. Panihna, caandih
budi jenah joicanjeh, Dios-
boodih iii téi jenah joyood.
31 Ni jeémat pinah, i
babhbat pinah, fii duwat
pinahdihbut bédi ii jenah
joicA bojoo. 32 Diosdih
jéihcannitbo6 bii déedih
tebit ipl jenah joina caa.
Obohjeéhtih, jwi iip jedbo6
jemni, fi jeémat pinah,
Ni duwat pinahdihbut ded
pah yeebdih judhdatdih
a jéihna cad. Pdanih jéihna,
yeebdih a4 teo waacat
pinahdih iii téi jenah joyoo.
33 Bii déedih iii bidat chabh,
Dios & maah jumatdih
bidnit, caandih iii téi jepa-

19 San Mateo 7:3

haa. Panih jepahnit, dih
téini doonadih bitadih i
naawda, queétbut caandih 1
jepahat pinah niijna. Paant
iii chdjachah, Diosho6 nihat
fli ndahatdih & wahbipna
caa. 34 Cheibit dedé i yapat
pinahdih bédi fii jenah joica
bojo6. Cheibit yeejép iii
yapachah, Dios yeebdih a
teo waacbipna cad. Buu ded
pah fii chdjatdihjeh jenah
joyat caa naahap. Biih yeo
jaapdih béo pinahdih tubit
fii jenah joica bojoé6. Dios
yeebdih en daonit, a téi
teo waacbipna cad”, Jesus at
niijip wut ji.*

7

“Yeejépwd cad”, bitadih niij
Jathcat

(Lc 6.37-38,41-42)

1« ‘Meém yeejép cad’,
bitadih ii niijca bojoo.
Paant ii niijcdh, Dios
yeebdihbut ‘Meém yeejép
cad’, d niijcan niit. 2Bitadih
‘Api tii chdjcan cad’, ii
niij enat pah, Dioshoo
yeebhdihbut biic yoobdé a
niij enbipna caa.” 3 Nin
pah yeéb fiipi chdjna caa:
Ni déedih baini quiib becat
a jumuchah, caanbitdih fii
téi enna caa. Caan baini
0j 4 jumuchah yuhna, ii
enat pah, fi dée a yéej
chdjatbitdih fipi enna caa.
Obohjeéhtih, yeebdih badi
quiib becat a& jumuchah
yehna, caandih fi en-
can caa. Caandih i

* 6:29 1R10.4-7;2Cr9.3-6 © 6:34 Sal55.22;1P5.7  7:2 Mr4.24

encat pah, bdadi yeejép
chijna yuhna, ii enah
bojna caa. ¢Dépanih tigaa
paant fii chaj? ¢ Yeebdih
badi quiib becat pani-
hni 4 jemuchah yuhna,
‘Némé, ma quiib becatdih
weémbo6 meemdih wa pooj
yohbipna ca&’, fiipl niijna
caa. Panihat pah, buadi
yéej chajnit jumna yuhna,
‘Némé, tubit yeejép chijna
caia ma chajap. Caandih ma
cddahad’, fipi niijna caa.
¢Dépanih tigad yeéb yeejép
chijnit jumna yshna, badi
i yéej chdjatdih jenah
joicanjeh, bita baini 1 yéej
chijatdihjeh fii jenah joi?
5 PAant niijnit, t4init pah
jigohnit 1 chdjat pahjeh
muntih yeebbit biic yoobé
fii chdjna caa. Yeebdih badi
quiib becat panihnidih iii
jwiih pdoj yohat pah, i yéej
chdjatdih jwiih cadahat caa
naahap. Pdaant fii cddahat
téttimah, @i déeih baini
quiib becat panihnidih tai
jéih enna, fii jéih péoj yohat
pah, i yéej chijatdih i jéih
caddahat tdutbipna caa.

6  “Mujjiowd panih-
nit yeejépwa  Diosdih
naahcannitdih dih tdini
doonadih ii_ nadhca bo-
joo6. Paant fii naawdchah,
caandih joi iijnit, yeebdih
tubit yeejép ita chdj taga.
Momo muuswa panihnit, ii
naah chajnitdih Dioih téini
doonadih fii naéhca bojoo.
Queétdih fi naawachah,
joiihcan, bdédi jiib jumni

* 7:8 Dt 4.29; 2Cr 15.2-15; Jer 29.13
3.21-22; 5.14-15

jeé tiibnadih momo muuwa
bepédih 1 wid chufiat pah,
caan téini doonadih ita yoh
tagaa”, Jesus at niijip wat ji.

Diosdih jwi wibdchah, a
jepahat

(Lc6.31;11.9-13)

7 “Diosdih wdbhna, i
wttbh cddahca bojod. Paant
i wébdchah, ded pah
fii wdbatdih Dios yeebdih
a wihbipna caa. Ded
pah iii ndaahatdih bidnit,
fii bid cddahcah, ded pah
fii bidatdih yeebdih a
withbipna caa. Jéc panihni-
dih wuémp mao cadahcah,
Dios a watbipna caa. & Det

Diosdih t&i wdébhnit, 1
wibatjidih 1  bibohbipna
cad. Det Diosdih bidnit,

caandih 1 jwaahbipna caa.
Det 1 waimp mawachah
joinit, jéc panihnidih Dios
queétdih & watbipna caa.
Panihna, yeé jdap jumat
pah Diosdih iii uébhéchah,
yeebdih i jepahbipna caa.”

9 “¢Pan dahdih fi wadh
yeebdih d utbidchah joinit,
jee dahboodih caandih
fiita wih taniit? Nita
withcan tagaa. 10 ;Queejdih
a utbdéchah, bucdih iita
wih taniit? Nita wihcan
tagada. 11 Yeéb yéejnit jumna
yahna, iii wehdih tdinidih
fiipi wihna caa. Panihna,
fii iip Diosboé yéejcanni
jemna, t&ini fi wahat
chah caandih sébhnitdih a
wihbipna caa.”

* 7:11 Jn 14.13-14; 15.7,16; 16.23-24; 1]n

12 “Bita yeebdih 1 tdi
chdjat pinahdih fii ndahat
pah, yeebbdt bitadih i téi
chidjaa. Queét yeebdih i
téi chijcah yuhna, yeébbo6
queétdih fii tii chdjaa. Pdant
tigaa Moisés a wutatji, Dios
naawatdih naéh yapanit i
daacatjibat a niijip”, Jesus
queétdih it niijip wut ji.*

Baini jéc nadwdt

(Lc13.24)

13 “Jedbo6 bejihna, Dios-
dih t4i jenah joinit, iii
jepahaa. Panih jepah-
nit, 4 weilat pinahdihjeh
fii chajbipna cad. Panih
chajnit, baini jéc panihni a
jumuchah yuhna, a pebhna
bejni baini namadih i
jéih fidan bejbipna caa.
Obohjeéhtih badi  jécdih
waadnit, badi namadih i
bejechah, dedé buwat a wi-
hcan niit. Paant a buocah,
dawa jenah joicanjeh
liguipna bejni namadih
bejna, buudnit 1 jumbipna
caa. 14 Obohjeéhtih,
baini jécdih waadna, baini
namabod iii idan bejechah,
téi jenah joyat cad ndahap.
Panihat pah, Dios pebh-
bo6 yeéb iii bejihichah, a
buwuchah yshna, caandih
tél jenah joinit jumna, fi
jéih buujabipna cad. Panih
fldan bejna, Dios pebhboé
juibinit, pdantjeh &djeéh i
téi jumbipna caia. Obo-
hjeéhtih, daocannit té&i je-
nah joinitjeh cadn namabo6
* 7112 Le6.31
12.33

i jéih fidan bejbipna caa”,
Jests &t niijip wut ji.*

Cdacwd ded pah T chdjatdih

ennit, ded pah 1 jumatdih jwi

Jéihyat

(Lc6.43-44)

15 «Ni t&i chdja chaah.
‘Dios . naawatdih  nadh
yapanli caa’, niij yeen-

itdih @i joyah bojooé.
Queét téinit pah jigohna
yuhna, 1 jenah joyatbo6
yeejép a jumuchah,
yeebdih 1 yéejaihbipna caa.
16 Queétdih beh enat tiut
niijna, ded pah 1 chdjatdih
i t4i eneé. Yeejép 1
chdjachah enna, yeejépwa i
jematdih fii jéihbipna caa.
I téi chéjachah enna, téinit
i jumatdih #ii jéihbipna
caa. Nin pah caa a jumup:
Ded 6ot nah iguih pihana
apl quehcan caa. Mai
bab nahbut bab dahna
api quehcan caa. 17 Tdini
nah téini dahna d quehna
caa. Obohjeéhtih, yeejép
nahbodé yeejép dahna a
quehna caa. 18 Téini nah
yeejép dahna d quehcah,
yeejép nahbut tiini dahna
api quehcan caa. 19 Yeejép
dahna quehni nahdih tib
yohnit, cdacwa Iipi cdao
yohna cad. Panihat dée
det yeejép chijnitdih Dios
i yohbipna cad.* 20 ‘Dios
naawatdih nadéh yapani wa
jumna cad’, niij yeenitdih
nin pah fi beh enbipna
caa: Ded pah i chajatdih
enna, yeenit 1 jumatdih fii

* 7:14 sal1.6;Pr4.1819  7:19 Mt3.10;Lc3.9  7:20 Mt

jéihbipna cad”, Jesus at niijip
wat ji.*

“Meemdih wa jéihcan cad”,
Jests d niijat

(Lc13.25-27)

21 “pawa weemdih ‘Maa’,
niijnit jumna yuhna, jeabo6
i juibican niit. Wa iip jeaboo
jemni a wefiat pinahdih
chijnitjch @ maah jumupna
i juibibipna caa. 22 Péeni
yeo jdapnadih wa iip 4 maah
jumupna waadihnit, dawa
weemdih jepahcannitjibut
nin pah 1 niijbipna yuh
caa: ‘Maa, ma wépatjih
ma naawatdih jwiit jwi
naéh yapanap ji. Ma
wépatjlh nemépwdadih jwi
bacat téutup ji. Cdacwijeh
i jéih chdjca naahdih ma
wépatjih jwi chdj jéutup
j’, 1 niijbipna yush caa.
23 Obohjeéhtih, ‘jYeebdih
wa jéihcan cad!  [Yeejép
chdjnitjch fii jumna caa!
Panih jeumnit, wa pebhna
i waad jadhca bojod’,
queétdih wd niij jepah-
bipna caa”, Jesus at niijip
wat j1.*

Chéne mu teonit nadwdt
(Lc 6.47-49)

24 “pDed wa bohéatdih
joi jepahma, mu& chaj
pooni panihni a jumna
caa. Téi jenah joini
jwumép badcdih numah
baad waadanit, dih jagapdih
a tai dodhdop be. 25 Caan
muudih d péaat téttimah,
bédi mah jaéh, muj badi
daab béj, bédi johlithut a
* 7:23 sal6.8 * 7:29 Mr1.22;Lc4.32

jédwap be. Pdaant tebit a
johochah yuhna, caan mué
numah dodhni jumna, a
daccap be. 26 Obohjeéhtih,
ded wa bohéatdih joina
yuhna, jepahcan, téi jenah
joicanni mudé chajni panihni
caa a jumup. Caanboo
Oonjihbitjeh badd waadanit,
dih jagapdih a dodhdop
be. 27 Cadn muudih i péaat
téttimah, mah bddi jadh,
muj daab béj, bidi johlitbut
a jadwap be. Panih badi a
johochah, cadn mué dacna,
bidi & yaanap be”, Jesus at
niijip wat ji.

28 Pdant @ niij nadwdachah
joina, cdacwd 1t joi wihi
bejep wut j1. 29 “Cadn tdi jéihni
pah jwiitdih & niij bohéna
cad. Moisés a watatjidih
bohénit paant 1pi niij bohécan
cada. Pdanih bohéna, cadnbod
yoobopdih tigad madh a
jumup”, it miic niijip wut ji.*

8

Bdcah modpnidih @ booaat
(Mr 1.40-45; Lc5.12-16)

1 Pdant niij naéh bohé
Péanit, Jesus jeé fiaj yacapbod
chéudniji & bohénitdih at
numah dei bejep wut ji. A dei
bejechah ennit, dawa &jeéh
it pée bejep wut ji. 2 Pdant
i bejechah, bdcah modpni
jwaahnit, bddicha caj yoh
fiajnit, nin pah &t niijip wut
it

—Maa, ma booaihna,
weemdih ma jéih booana ca4,
Jesusdih at niijip wut j1.



San Mateo 8:3 23

3 —Jéu! WeEinit meemdih
wa booana caa, caandih teo
jdhanit, at niijip wat j1.

Pdant Jesus a niijichahjeh, 8
moopat at fiuvumah bejep wut
i

4—Meemdih wi booaatjidi
bitadih ma nadhca bojoé.
Panih nadhcan, sacerdote-
dihjeh nadwadih ma bejeé.
Caanna juibinit, miih bacah
a fuwumadatjidih ma jéutd.
Moisés a wutatji pah sacer-
dotewa 1 cdo wihat pinah
niijnd, chéne jopwadih
ma wihui, Dios meemdih
a Dbooaatjidih 1 jéihyat
pinah niijna. Tdttimabh,
ma déewdjeéh ma jwiub
jumuchah, i taibipna caa,”
Jesus caandih at wép niijip
wat j1.

Soldadowd T madhdih teo
wéhnidih Jesus d booaat
(Lc7.1-10)

5 Tgttimah, Jesus Caper-
naum tatchina a juibinachah,
Romano cien soldadowa 1
maah a pebh juibinit, nin pah
caandih at niijip wut ji:

6 —Mada, weemdih ma teo
waacd. Weemdih teo wihni
badi wanna, wiih mudbo6 a
lajna cad. Aih bacah jwioni a
jumuchah, bddi tubanit, a jéih
bejcan cad, Jesusdih at niijip
wat L.

7 —Caandih booanadih
wa bejmi caa, Jesus caandih
at niij jepahap wut ji.

89 —OQObohjeéhtih, Maa,
wiih muund ma bejcah, a
téimi nacad. Weem chéah
wépni ma jumuchah, ‘Wiih
muudih ma wadd jagwd’,

* *
8:4 Lv14.1-32 8:11 Lc13.29

niijni dée nihcan cad. Ma
naawachahjeh, weemdih
teo wiéhni & boobipna

cad. Wa chah jumnit bita

maata weemdih 1 wutna
cad. Weembut soldadowadih
HNatnl cad. Biicdih ‘Ma be]ee

wa niijichah, api be]na caa.
Biithdih ‘Ma jaawd’, wa ni-
ijichah, 8pijaodhna cad. ‘Nindih
ma chéjad@’, wa niijichah,
pdant & chéjna cad. Weém
wutni jumna, meembdt watni
ma jumatdih wa jéihna caa.
Ma wutat pahjeh weemdih
teo wiahni & boobipna ca4,
soldadowa 1 madh Jesusdih at
niijip wut j1.

10 Paant & niijichah joi
wéinit, Jesus djeéh péenitdih
nin pah at niijip wut jT:

—Yoobhodpdih yeebdih wa
naodhna caa. Nin soldadowa
imaah judio nihcan yshna,

Diosdih & té&i jenah joina
caa. Caandih teo wihnidih
wa booaat pinahdih at
jéihyep taga. Weemdih
caan a téi jenah joyat pah,
ded judio biic yoobhd jenah
joinidih wa en jwuhcan
caa. 1! Yeebdih wi nadhna
caa. Péeni laa bita judiowa
nihcannit, nihat baacdih
moon Diosdih téi jenah
joinit, jeabo6 Dios & maah
jumupna dawa 1 juibibipna
caa. Caanna jumnit,
Abraham, Isaac, Jacob
biicdih 1 jeémpbipna cad.”
12 Obohjeéhtih, judiowa
Dios 4 maah jumupna
bejnit déejidih, yeejép
dupinapboé a wahbipna
cad. Caanna a wahnitho6

bédi jigahnit, fih maodih
i néeh chaac jaibipna caa,
Jests &t niijip wut ji.*

13 Pdant queétdih niij péanit,
soldadowad 1 madhdih nin pah
at jwaub niijip wat jT:

—Miih muunad ma jwdsb
bejeé. Meemdih teo withni
booni a jumna caa. Jesus
caandih a booabipna caad’,
ma niij jenah joyat pahjeh
dyapna caa, Jesus caandih at
niijip wut ji.

Pdant & niijichahjeh, &ih
mudébod jumni caandih teo
wihni dt boonap wut ji.

Pedro chudhdih Jesus

booaat
(Mr 1.29-31; Lc4.38-39)

14 Pdant niij péanit, Jesus a
bohénitdih at jwéub numah
bejep wut ji, pdant muntih.
Péanih bejna, Pedroih muund
juibinit, it waad béjep wut
ji. Panih waad béjnit, Pedro
chudh budi pahat wunna, mi
fajat chdéobod mi fajachah,
Jesus at enep wut ji. 15 Panih
ennit, mifh téihyadih a teo
jdhanachahjeh, pahat at
déucah bejep wut ji. Pdant
a déucuchah joinit, cadntbod
flah fAshnit, Jesusdih jeémat
mit wihup wat ji.

<N

Dawd wunnitdih Jestus d

booaat
(Mr 1.32-34; Lc4.40-41)

16 Tdo fidh jadwachah,
dawdanemép caolih jumnitdih
1 chéenwa Jesus & jumni mud
joocmant it ub juibinap wut
ji.  Paant 1 ub juibinachah
ennit, Jesuswd it bac bejep

* 8:12 Mt 22.13; 25.30; Lc 13.28

wut ji.  Panih bac bejnit,
Jesusbo6 nemépwddih d bac
bejat tdutuchahjeh, cdacwaih
bacahmant it bac bejep wut
jI. Bita tubép chaghnitdihbut
Jesus at booa beeddnap wut
ji. 17 P4ant & chéjachah, Dios
naawatdih naéh yapani Isaias
d niijatji pah at yapap wut
i “Jwi tubdp chadatdih, jwi
wunatdihbut jigah ennit, at
booanap taga”, Isalas at niij
daacép taji.*

Biquina Jestisdih T péethat

(Lc9.57-62)

18 Dawda Jesus pebh 1 jui
fivhuchah ennit, Jesus a
bohénitdih nin pah &t niijip
wut jT:

—Chébe conanadbod jwi
chdéuh bejjih, at niijip wut ji.

19 P4ant niijnit, jélitna 1 dei
bejechah, Moisés a wutatjidih
bohéni Jesusdih jwadhnit, nin
pah at niijip wut ji:

—Bohéni, deyo6b ma be-
jechah, weembdt majeéh wa
bejmi ca4, at niijip wut ji.

20 —Jia mujjiowd fih mud
pinah iitnadih 1 bibohna caa.
Jwébehwdbut fih yécanadih 1
bibohna caa. Obohjeéhtih,

weémbod nihat ciacwa dud
]ene wiih muu]eh pohba

wa bibohcan cad. Panihna,
wijeéh ma jaawichah,
bidi buwat meemdihbut a
jembipna caa, Jesus caandih
at niij jepahap wut j1.

21 Pdant & niijichah joinit,
biih jwsh nin pah &t niijip wut
it

—Mad, majeéh weembit
wd bejmi cad. Obohjeéhtih,

*
8:17 Is53.4

wa bejat pinah jatih wa fip &
wunuchah, dih bdcahdih wa
yohat pinah niijnd, ‘Ma chéo
jwéhué’, weemdih ma niiji. A
wunuchah yoh péanit, majeéh
wa bejbipna ca4, at niijip wut

ji
2 —Weemdih ndaahcannit
Wunmt panihnit jumna,

queétbo6  wunnitdih 1
yoho naah. Obohjeéhtih,
meémbo6 wdjeéh jumni
pinah buu ma jadwd, Jesus
caandih at niijip wut ysh j1.

Bddi johlit nolihatdihbut d
yayddt
(Mr 4.35-41; Lc 8.22-25)

23 P4ant niij péanit, jélithod
dei juibinit, biddijaaj chdodih &
bohénitdih dt numah waadap
wat ji. 24 fimdih 1 chéeh
bejechah, Jesusbod at awah
bejep wut ji.  Panihna, {im
tac yoob 1 buug lajachah po-
hba, Jesus & &wat ponih, badi
johlit at jadwdp wut ji. Pdant
b4di nolihat & jumuchah, it
dadbihip wut j1.

25 —{Mad, jwiitdih ma teo
Wdacd! {Daabnd cad jwichajap!
1t niij wacup wat jL.

26 Pdant 1 nifj wucuchah,
jaanit, Jesus queétdih nin pah
at niijip wat ji:

—¢Dépanih tigaa badi i
aum? Weemdih téi jenah
joina, fiita Gumcan tagaa, at
niijip wut ji.

Pdant niijnit, fiah fAwhnit,
johlit, nolihatdihbut jaihnit,
“Ma yayaad”, at niijip wut
ji. Pdant & niijichahjeh, johlit
nolihatbut  biicmantjeh  at
yayah bejep wut ji. 27 Pdant
a yapachah, en wdhi bejnit,

San Mateo 8:32
queétjeh nin pah it miic niijip
wat I

—¢Dedé cdac tigaa nin? A
nadwdachahjeh, johlit, noli-
hatbut & yaydh bejna caa, it
niijip wut j1.

Gadara__ badcdih . moon

nemep caollh Jjumnitdih Jests

dbooaa
(Mr 5.1-20; Lc8.26-39)

28 Pdant & yapat tattimah,
Gadara badcna 1t chdéuh
]ulblnap wut i Caanna
i chéuh juibinachah, chéne
neond cdac yohopmant
Jesusdih it jwdah dei jadwiap
wut jI. Queét nemép caolih
jumnit, twbit tac behnit 1
jumuchah, caanna caacwa
ipI bejcap wut ji. 29 Panihna,
Jesusdih jwaadh dei juibinit,
nin pah it niij fiaacap wut jI:

—iMeém  Dios  wih,
dépanih chdjadih jadh tigad ma
chdj? ¢Dios & peéh chéjat pinah
d judh jwshuchah yuhna,
jatih jwiitdih peéh chéjadih
j&oOhnit beé ma chdjap? 1t niijip
waut j1.

30 Yutipbit dawd momo
muuwa bid jeémpna it chdjap
wut ji. 31 Pdnihna, queétdih
ennit, nemépwd nin pah
Jesusdih it niijip wut jI:

—]Jwiitdih bacat tautna, cot
muuwadih ma waadat tauté, it
niijip waut j1.

32 —J#u, cadn lda bacah fii
bejeé, Jesus queétdih at niijip
wat j1.

Pdant @ niijichahjeh, queét
cdacwaih bdcahmant bac-
nit, muuwddih nemépwa
it waaddp wut ji. Pdant 1
waaddachah, wépép fdo dei
bej, iimna budg baah bejnit,

muuwad it chiic wun beeddh
bejep wut j1.

33 Paant 1 yapachah
enna, bdédi dumnit, queét
muuwdjidih en daonitbo6 iih
tétchina it fido jwel jwdub
bejep wut jiL Panih fido
jwaub juibinit, muewd ded
pah 1 yapatjidih, nemép
caolih jumnitdihbut ded
pah Jesus & booaatjidih 1t
nach peetép wut ji. 34 Pdant
1 nadwdchah joinit, nihat
cadn tatchidih moon Jesusdih
enedih it bejep wut j1. Panih
juibinit, caandih ndahcan, Iih
badcmant Jesuswadih it jwéub
bejat téutup wut j1.

9

Jéih yoocannidih Jesus a

booaat
(Mr2.1-12; Lc 5.17-26)

1 Pdant 1 jwaub Dbejat
téutuchah joinit, Tiih ja4j
chdona waadnit, Jesuswd it
jwdéub chéuh bejep wut L
Panih chdéuh bejnit, Jesus
apl juibini tétchina it jwdéub
juibinap wut ji. 2 Caannd 1
juibinachah, caanjth modn jéih
yoocannidih & fajat chdojih
Jesus pebhna it beo juibinap
wut jI.  “Jesus nindih & jéih
booabipna cad”, it niij jenah
joyép wut ji. Pdant 1 niij
jenah joydatdih jéihnit, jéih
yoocannidih nin pah Jesus at
niijip wat ji:

—Ma weiieé. Ma yéejatdih
meemdih wa yohna caa, at
niijip wat ji.

3 Pdant a niijichah joinit,
biquina Moisés d wutatjidih
bohénit nin pah it niij jenah
joyép wat yeh ji: “Diosjeh

26 San Mateo 9:7

yéejatdih 8 jéih yohna cad. Nin
cdacjeh jumna yuhna, pdant
niijnd, ‘Dios wa jumna cad’,
niij yeena cad a chdjap”, it niij
jenah joyép wut ji. 4 Pdant 1
niij jenah joyatdih jéihnit, nin
pah Jesus queétdih &t niijip
wut jT:

—¢Dépanih  tigaa pdant
yeejép fii jenah joi? 5 ‘Ma
yéejatdih wa yohna cad’, wa
niijichah joinit, weemdih
jéihcan yehna, ‘Yeeni cad’,
fii niij jenah joina caa.
Obohjeéhtih, ‘Nah fiszhnit,
ma ydaac chii bejeé’, wa
niijichah, caan @ bejechah
ennit, wa niijat yoohdpdih
a jumatdih fii jéihbipna caa.
Panih jéihna, yéejat yohat
wépat wa bibohatdihbut
fii jéihbipna cad. 6 Weém
nihat cdacwad dud jefié,
nin baacdih moondih jéih
booanit, 1 yéej chidjatdihbut
wa jéih yohna caa. Panih
tibeé Dios weemdih a
wah deyanap ji, cdacwa
i yéejatdih wa yohat pinah
niijna. Panihna, caéan
wépatdih wa bibohatdih yeéb
fii jéihyat pinah niijnd, nin
pah wi chij jdutbipna caa,
at niijip wut j1.

Paant niij péanit, jéih
yoocannidih nin pah &t niijip
wat I

—Ma fah fivhué. Ma fajat
chododih ubnit, miih muiboo
ma jwéub bejeé, at niijip wut
i1

7P4ant a niijichah joinit, jéih
yoocanniji fiah fizhnit, &ih
mutbod at jwaub bejep wut

ji. & Pdant & booanachah en-
nit, ciacwa it en wihi bejep
wut ji.  Panih en wshi be-
jnit, Dios Jesusdih b&di wépat
a wihatdih jéihnit, Diosdih
biédi it wéi nadwap wut ji.

Jestis Mateodih a jaiwdt
tuntat

(Mr2.13-17; Lc 5.27-32)

9 Panih booa péaniji cadn
muumant bac bejnit, Jesus a
bohénitdih &t jwéub numah
jib bejep wut jI. Panih
bejnit, caanmant jaohnit,
weém Mateo pebh 1 juydp
j. ~ Romanowd 1 madta 1

wabat téutni dinerodih uébh
wihni wé jumup ji. Panihna,

cadn lda wiih tewat tdlihboo
wa chéudup ji. Caanjih wa

chuuduchah ennit nin pah

.....

.....

niijip ji.

Pdant a niijichah joinitjeh,
fiah fivhnit, djeéh wa bejep ji.

10 Tgttimah, Jestdswédih
wiih mudbod numah
jeémédih wa bejep ji. Weem
pdh dawd dinerodih wébh
withnitdih, bita “Yeejépwa
cad”, niijnitdihbut wa numah
jeémép ji. 11 Pdant queét
biicdih jwi jeéméchah ennit,
biquina fariseowa jwiit Jesus
a bohénitdih nin pah 1 nijj
jaihfiup ji:

—¢Dépanih  tigad  fifih
bohéni  dinerodih  uébh
wahnit yeejép chéjnit biicdih

12-13 Paant 1 nll]lchah joinit,
Jesusbo6 queét fariseowéddih
nin pah & niij jepahap ji:

s
9:11 Lc15.1-2

—Tubdp chéadhcannit
cohnidih ipi bidcan caa.
Waunnitjeh caa caandih
i bidip. Panihat pah
‘Weém yéejat wihcanni
cad’, niij jenah joinit,
teo waacni pinahdih 1pi
bidcan caa. Obohjeéhtih,

‘Wa yéejatdih jigahnit, wa
téut nuémihna cad’, niij
jenah joinit cad teo waacni
pinahdih 1 bidip.  ‘Jwiit
yeejépwd cad’, niij jenah
joinitdihjeh teo waacadih wa
jaawap be, 1 yéej chdjatdih
cadahnit, tdéiniboodih 1 téut
nuumat pinah niijna. Dios
naawatdih naéh yapani a
niij daacatjidih yeebdih
jéihyat caa mnaahap. ¢
“Nufidpwddih fii mao cdo
withatdih weém wa ndahcan
caid. Obohjeéhtih, bitadih
iii jigah en teo wdaacatdih
caa yeebdih wa naah ya-
cap”, Dios a niijna cad’,
it niij daacap taji."Cadn
ded pah & daacatjidih
jéihyat tdut niijna, fii jwaub
bohénad. Caan a daacatji
pah, jigah ennit, weém
cdacwadih teo waacadlh wa

......

Jeémp jwuhcatdih ]esasdih T

atibh joydt
(Mr2.18-22; Lc 5.33-39)

14 Tgttimah, Juan Daabdni
a bohénitbo6 jwi pebh juinit,
nin pah Jesusdih 1 niij uidbh
joyOp ji:

—Jwiit Juan & bohénit,
jwi nwowd 1 wutat pah
jwipl jeémp jwshcan caa.
Fariseowabut biic yoobd 1pi

* 9:12-13 0s6.6; Mt 12.7

chédjna cad. ;Dépanih tigad ma
bohénitbod pdantjeh 1 jeémp?

15 —Nin pah caa a
jumup: Téihya chéoni a
numah jeémpnit biicdih a
jem jwuhuchah, jigahcan,
ipi téi wéi jeémpna caa.
Obohjeéhtih, cadn téihya
chéonidih. bita 1 _ub_be-
jat tattimah, jigahnit,
ita jeémp jwuhcan tagaa.
Weém caadn téihya chéoni
panihni wa jumna caa.

Panihat pah tigad wa
bohénit wdjeéh jumna,

wéinit, pdantjeh 1 jeémpna
caa. Obohjeéhtih, bita
weemdih 1 ub bejat
téttimah, wa bohénitjeéh
wa wihcah, caan laa
jigahnit, 1 jeémp jwehcan

16 Panihna, ded pah jwi
nuowa 1 wutatji aih jaap bo-
héatjih fariseowa 1 widihichah
enna, Jesus queétdih nin
pah & jwiésb nifj bohénap ji:
“Jaap yégueh chéo chocca
naah chdojih maa yégueh
chéodih nah wai béudhdat

a4 ndahcan cad. Pdant Ri
chéjachah nihna, caandih iii

chocat tattimah, jiint be-
jna, maa chéodih chah ata
yewa tagada. Paant tigaa jwi
nuowad 1 naawatjidih wiih
jaap bohéatjih wid nadhcat
caa naahap. 17 Panihat
dée, pah jwuhcanni iguih
macdih nefidp chdéojih 1
chijniji maa weh wuidhdih
ydacat & ndahcan cad. Paant
fi ydacachah nihna, iguih
mac pahna, maa wuh wuéh
jéih yéuhcan, dta yewah bej

San Mateo 9:20-21

tagad. Paant d yewechah,
chénat pah ata buud tagaa.
Panihna, jaap macdih, jaap
wuh wuihboé yaacat caa
naahap. Pdant fii ydacachah,
iguih mac, caandih ydaacni
chdéobut a téi jumbipna
caa. Panihat pah, wiih
jaap bohéat jwi nuowa 1
naawatjijih wid nadhcat caa

sses e

Aih  yégueh chdodih  jui,
teonih, Jairo naumdihbut Jestis
abooaat

(Mr 5.21-43; Lc 8.40-56)

18 Wiih muébod pdantjeh
jwi jumuchah, jwiit judiowa
jwi miic waacat muudih en
daonit T maah & waad juydp
ji.  'Wadd juinit, Jesus pebh
bddicha caj yoh fiajnit, nin pah

......

—W3& nudm jdantjeh mi

wunah bejep Dbe. Obo-
hjeéhtih, cadntdih ma teo
jdha booaat téut niijna,

wdjeéh ma jagwd. Pdant ma
teo jdhanachah, mi jwdéub
boobipna cad, Jesusdih a
niijip ji.

19 Pdant & niijichah joinit,
Jesus wiith mudbod jeémp
chiéudniji, fiah fiwhnit, djeéh a
bacbejepjl. Jwiit & bohénitbut
jeéh jwi bejep ji. 20-21 Panih
bejnit, namadih jwibejechah,
cdacwa catih bith wili wannih
mit jumup taji. Cadnt doce
jopchi  mdécanihat panihat
wunnih,  “Jesuih  yégueh
chéodihjeh juibi teona, wa
boobipna cad”, mit niij jenah
joy6p wut ji. Pdant niij jenah
joinit, Jesus tdahmant j&ohnit,
dih yégueh choo yapatbitdih

mit jul tewep taji. 22 Pdant mi
jul tewatdih jéihna, tac péud
ennit, Jesus cadntdih nin pah

—Nuumdé, ma weiieé.
Weemdih téi jenah joinit,

Pdant & niijichahjeh, mit
boonap taji.

23 Tgttimah, jwiit Jesus
biicdih madih muund jwi
wadd juibinap ji. Pdnih wadad
juibinit, chio péojnitdih, dawa
fladc jainitdihbut jwi enep
ji. 24 Pdant 1 jufidchah ennit,
Jesus queétdih nin pah a niijip
JL:

—Yeéb iii bac bejeé. Mi
wuncan caia. Bona caa mi

Pdant & niijichah joinit,
“Nih ydana cad & chdjap”,
niijnit, cdacwad caandih 1
dehwep ji. 25 Panihna, queét
1 bac bejat tattimah, wuannih
pebhna waad béjnit, miih
téihyadih Jesus at tewep wut
j. ~ Pdant & tewechahjeh,
boonit, mit fiah fishup wut j1.
26 J6ocmant fishnit cadntdih &
booaat doonadih joinit, cadn

tatchidih,_moondih it na6h
peetép taji.

Chénewd jéih encannitdih
Jesus d booaat

27 Caanjih jumnitji jwaeb
jibidih jwibejechah, chénewa
jéih encannit neond jwiitdih
pée bejnit, nin pah 1 niij ej

faacap ji:
—iDavid juima, Dios &
wahni, jwiitdlh ma jigah

eres e

28 Pdant 1 niij ej flaacchah,
jwiit  Jesus biicdih  biih

mutbod jwi waad béjep jL
Paant jwi waad béjechah,
queét jéih encannitbut 1
fiwén wadad juydp ji. Pdant 1
wadd juydchah ennit, Jesus

—Jwiitdih a jéih booami
nacad’, ¢weemdih fii niij je-

—Pd&ant tigaa jwi niij jenah
joyop, caandih 1 niij jepahap
jL

29 Pdant 1 niij jepahachah
joinit, Tih quiibdih teo jdhanit,

—‘Paant a chajbipna cad’,
fii niij jenah joyat pahjeh

30 Pant & niijichahjeh, 1 jéih
enep ji, buca. Pénih booanit,
Jesus nin pah queétdih &

—Weém buutéh yeebdih
wa_booaatdih bitadih iii

......

31 P4ant a niijichah yshna,
bacbejnit, queétdih ded pah a
booaatjidih nihat pebhbod it
naodh peetép tajl.

Jéih wéhecannidih Jesus d
booaat

32 Pdant 1 bac bejechah,
Jesus pebh nemép jumnidih
bita 1 fiahwat ub wadd juydp
ji. Cadn nemép caandih at jéih
wéheat tdutcap taji. 33 Pdant
1 uwb juyéchah ennit, Jesus
nemépdih d bacat téutup jIL.
Pdant & bacat téutuchahjeh,
jéih  wéhecanniji 8 jwiasb
wéhenap ji. Caandih ennit,
nihat1en wihi bejep ji.

—iNin pah yapatdih nihat
jwiit Israel badcdih modn

......

34 Obohjeéhtih, fariseowd
madcah I miic nifj wéhenap ji.
—Nemépwd 1 madh &

wépatjth cad nemépwadih a
..... ~ K
i

Jesus cdacwddih a jigah
enat

35 Panihat tattimah, nihat
botoni tatchina, dahwani
tatchinadihbut bohé jibidih
bejna, Jesus jwiitdih & numah
bejep ji. Tétchina yoobd nadh
jib bejna, jwiit judiowd jwi
miic wdacat muund waadnit,
Jesus api bohénap ji. Dios a
maah jumat téini doondadih
nadhnit, nihat caanjih modén
tubép chéghnitdihbut  &pi
booanap ji.* 36 Panih bejna,
dawad cdacwa ovejawadih en
daoni wihcat pah yeejép yap-
nit, moh yéejnit 1 jumuchah
ennit, Jesus queétdih bédi at
jigah enep ji.* 37 Panih jigah
ennit, jwiit 8 bohénitdih nin

—J6o dajat laa badi
tewat & jumuchah yuhna,
teonitho6 daocannitjeh 1
jumna caa. Panihat pah,
téini doonadih joinit pinah
dawa 1 jumuchah yuhna,
queétdih nadhnit pinahbo6
daocannitjeh 1 jumna caa.
38 Panihna, t4ini doonadih
chah dawa bohénitdih a
wahat pinah niijna, Diosdih

......

10

Jests doce @ nadwdt téutnit

* 9:34 Mt 10.25; 12.24; Mr 3.22; Lc 11.15

San Mateo 10:6
pinah Twétna
(Mr 3.13-19; Lc 6.12-16)
1 Téttimah, jwiit doce
d bohénitdih bid bojnit,
nemépwddih bacaat pinah

weépat, nihat wunnitdih
booaat pinah weépatdihbut
jwiitdih 8 withup ji.

2 Nin cad jwiit Jesus &
bohénit, & naawat tautnit
pinah jwi wat:  Simo6n &
jemup ji.  Caandih Pedro
Jests 4 wit baudhdup ji. A
dud Andrésbut a jumup jL
Santiago, d ¢ud Juanjihbut
I jumup ji. Queét chénewd
Zebedeo weh 1 jumup jlL
3 Felipe, Bartolomé, Tomas,
weém Mateobut jwl jumup jI.
Weémbo6 Romanowa I maata
1 uabdt téutni dinerodih wébh
wihni wd jumup ji. Biih
Santiago, Alfeo wadhbut a
jemup ji. Tadeo, Lebeo I
nifj wat bdudhnibut d jumup
ji. 4 Bith Simo6n, Celote wiit
jumni podmpdih bdobut a
jeumup ji. Judas Iscariote,
Jesusdih enihcannitdih dud
waini pinahbut 8 jumup j1.

Jesus doce @ bohénitdih a

wahat
(Mr 6.7-13; Lc 9.1-6)

5 Jwiit doce & bohénitdih
d weépatdih wah, Dbifh
tétchinabo6 wahna, ded pah
jwi chéjat pinahdih nin pah
Jesus jwiitdih & niij nadwdp jT:
“Judiowd nihcannit pebhna
iii bejca bojoé. Samaria
baacboobiit fii bejca bojod.
6 Diosdih jéihcannit jumna,

* 9:35 Mt 4.23; Mr 1.39; Lc 4.44

* 9:36 Nm 27.17;1R 22.17; 2Cr 18.16; Jer 50.6-7; Ez 34.5; Zac 10.2; Mr 6.34 * 9:38

Lc10.2

buudnit ovejawd panih-
nit i jumuchah, judiowa
pebhboojéh i  bejeé.
7 ‘Dios maah a jumatdih
a jtutat pinah bahnijeh a
jedhna cad’, queétdih i
niij nadwa. 8 Panih naéhna,
bacah  moopnit, dawa
tubidp chadhnit, wunah
bejnitdihbut fii booanaa.
Nemép caolih jumnitih
bacahmant nemépwadih iii
bacanaa. Paant fi chijat
pinah wépatdih yeebdih wa
wihna cad. Jiib ndahcanjeh
yeebdih wd wahat pah
muntih, yeebbit biic yoobho
jiib ndahcanjeh cdacwadih i
teo waaca.

9 “Panih bejna, dinerodih
fii ub bejca bojod. 10 Wuh
wutth, téut nuumat pinah
camisa, zapatos ub bejcan,
ioh cajat nahdihbut fii ub
bejca bojo6. Ni duwat
chéojeh fii duo béjeé. Ni
bohénit pinahbod yeebdih
i numah jeémpbipna
cad. Ni duoni chéo a
moopGbchah, queétbod
i téut nuumat pinah
chéodihbut 1 withbipna caa.
Queétdih fi teo waacat
jiib, pdant cad yeebdih 1
chajbipna caa.”

11 “Cadan tétchina juibinit,
caan titchidih jum jwuhna,
yeebdih wéi jwadahnitih
muudihjeh fii chdo jwéhud.
12 fih muuna waad béjnit,
‘Dios a tayat Hfijeéh a
jemu naah’, caan meudih

San Mateo 10:17
moondih fii niiji. 13 Pdant
fii  miijichah, téinit 1
jumat jiib, Dios a tdyat
ijeéh a jumbipna caa.
Obohjeéhtih, téicannit
i jumuchah, pdaant i
niijichah  yushna, Dios
a tayat ijeéh a wihcan
niit. 14 Yeebdih naahcan,
i joiihcah, caan muumant
iii bac bejeé. Bac bejnit,
queétdih Dios a yohat
pinahdih jéetat téuet ni-
ijna, iiih zapatosdih téo
dugnit, caan jumni bec-
chidih fii péoh mao yoh
jéenanad.  Pdanihna, caan
tatchidih moodn yeebhdih i
naahcah, biic yoob6 muntih
queétdihbut fii chdj jauts.”
15 Yoobdpdih  yeebdih
wa nadhna caa. Peéh
chdjni yed jaapdih Sodoma
tatchidih mo6n, Gomorra
tétchidih moondihbut Dios
bidi a4 peéh chijbipna
caa."Obohjeéhtih, queétdih
a peéh chijat chah, yeebdih
naahcannitboodih a peéh
chijbipna caa”, jwiitdih a
niijip ji.*

Jestithwddih bita yeejép T
chdjat pinah

16 “;wWeemdih fii téi joyod!
Yeéb ovejawi panihnitdih
jlowd panihnit pebhboé
wa wahna caa. Panihna,
jopwa pah tac behcannit,
maiwa pah fi td yap
ndhninad.” 17 {Ni t&i chéja
chaah! Yeebdih enihcannit
i maatadih 1 wahbipna

* 10:10 1C09.14;1Ti5.18  10:14 Hch13.51  10:15 Gn 19.24-28; Mt 11.24

* 10:15 Lc104-12 ¥ 10:16 Lc10.3

caa. Jwiit judiowd jwi miic
wdadacat muaboé waadnit,
yeebdih i paibipna caa.
18 Wiihwa fii jumat jiib,
caan tiatchinadih moodn
i maata pebhna, chah
wépnit madata pebhnabut
yeebdih 1 ub bejbipna caa.
Caanna 1 ub bejechah,
queét maatadih, judiowd
nihcannit maatadihbut
wiih tdini doonadih i
naéhbipna caad. 19 Pdant
maatadih 1 wihuchah, ‘Ded
pah wa niijat pinahdih wa
jéihcan miit’, fii niij jenah
joica bojoé. Yeebdih i
aitbh joy6chahjeh, fii niijat
pinahdih Dios yeebdih a
jéihyabipna caa. 20 Paant
a jéihyanachah, queétdih
jepahna, yeéb fii jenah
joyatjihjeh iii jepahcan niit.
Dios jwiiip a jenah joyatdih
Tdéini Espiritubod yeebdih a
naawat tautbipna caa.”

21“Cadn laa, det wiihwa 1
jemat jiib, biic weh jumna
yuhna, maatadih naodh
yacnit, 4 déedih & mao
yohat téutbipna caa. 1
mana 1 wehdih, T wehbo6
i manadihbut 1 mao yohat
téuthipna cad.” 22 Panihna,
yeéb wiihwa ifii jumat jiib,
nihat yeebdih 1 enihcan
niit. Paant 1 enihcah,
yeebdih yeejép 1 chdjachah
yehna, weemdih pdantjeh
i caddahcah, yeebdih wa
téi svbbipna caa, wa iip
pebhbodé i tdi jumat

pinah niijna.” 23 Wiih
taini doonadih fii naawat
jiib, biic tétchidih moén
yeebdih 1 yéej chdjachah,
biih tétchina jwei béjnit,
caanjth moondihbut fi
naawa. Yoobodpdih yeebdih

wad nadhna cad, Nihat
Israel badcbo6  jumni

tatchinadih moondih i
naéh beedaat pinah jatih,
weém nihat cdacwa dud
jefié nin baacbo6 wa jwéub
dei jidhbipna caa.

24 “Jaap jéihni caandih
bohéni chah nihcan caa.
Biic yoobdé teo wihnibut
d maah chah nihcan caa.”

‘Ded pah weemdih
bohénidih a yapat pah
muntih weemdihbut a yap-
bipna cad&’, jdap jéihnidih
niij jenah joyat caa nadahap.
Teo wihnibut ‘Ded pah
wa madahdih & yapat pah
muntih weemdihbut a yap-
bipna cad’, niij jenah joyat
caa ndahap. Obohjeéhtih,
‘Wa maah chah jumna,
caandih yeejép a yapat pah
weémboodih d yapcan niit’,
niijjenah joicat caa ndahap.
Weém muié minah panihni,
yeébbo6 wa pebh moon
panihnit fi jumna caa.
Panihna, cidacwa weemdih
‘Beelzebu cad’, niijna, yeéb
wiihwadihbut biic yooboé
yeejépiniijbipnacad”, Jesus
jwiitdih & niijip ji.*

¢Deddih tigad gumat ndah?
(Lc12.2-7)

* * *
10:20 Mr13.9-11;Lc12.11-12; 21.12-15 10:21 Mr13.12;Lc21.16 10:22

Mt 24.9,13; Mr 13.13; Lc 21.17
9.34;12.24; Mr 3.22; Lc 11.15

* 10:24 Lc 6.40; Jn 13.16; 15.20

2
10:25 Mt

26 “Bug lda cdacwadih
wiih téini doonadih i
naawdachah yuhna, joiihcan,

bita 1 encah, yeebdih
yeejép 1 chdjbipna caa.

Panih yeejép i bih chdjachah
yehna, t4ttimah nihat i
tai jéihbipna caa. Yeebdih
yeejép chdjnitdih fii 4umca
h0jo6.” 27 Panihna, buu
ded pah yeebdihjeh wa

bohéatdih téttimah dawa
ciacwa catih dumcanjeh

i naawa. 28 Cdacwa
yeebdih maona, fiiih
bacahdihjeh 1 mao yohna
caa. Obohjeéhtih, iiih
caolihdih 1 jéih maocan
cad. Panihna, det yeebdih
mao yohihnitdih i 4umca
bojo6. Obohjeéhtih, Dios-
boodih caa ‘“umat ndaahap.
Caanjéh tigaa fiiih bacahdih,
fiiih caolihdihbsut iiguipna &
jéih yohna caa.

29 “Chéne jwébehwabit
bainibitjeh 1 jiib jumuchah
yuehna, biicbitdih Dios
a buudacan caa. Dios
a wutcah, caanbit a

wuncan _ niit. 30 Niijh
wao yodcnadih Dios jenah

en beedani jumna, ded
pah iii jumatdihbut a tdéi
jéih beeddna cad. Panih
jéih beedana, yeebdih a
tdi jéih en daona caa.
31Jwébehwadih i oyat chah,
yeébboodih a4 oina caa.
Panih oinit, & en dawatdih
jélhna, i néhm dahwaca

“Weém  Jestuih

* 10:26 Mr4.22;1.c8.17

cad”,

* 10:33 2Ti 2.12

#gumcanjeh, niijdt
(Lc12.8-9)

32 « ‘Weém Jesuih cad’,
ded bitadih & niijichah,
weembit caandih ‘Caan
wiih ca&’, wa iip ]eaboo
jumnidih wa niijbipna caa.
33 Obohjeéhtih, ded wiih
jemna yehna, ‘Weém Jesiih
nihcan cad’, bitadih a
niijichah, ‘Caan wiih nihcan
cad’, weembdit wa iipdih wa
niijbipna cad”, Jesus a niijip
i

Jestis cdacwddih
poOmp d chdjat

(Lc12.51-53; 14.26-27)

34 «;:Ded pah tigada yeéb
weemdih fii niij jenah
joi? ‘Kih doonadih joinit,
nihat cdacwa tai biicdih
i ]umblpna cad’, ¢;ii niij
jenah joi niit? Obo-
hjeéhtih, pénihcan caa.
Ciacwd wa bohéatdih 1
]oyat tattimah, blqulna
wa naawatdih 1 tai wéi
joyOchah, bitabo6 caandih
jepahcan, queétdih 1 en
jéihbipna caa. 35 Biquina
behnit wa naawatdih 1 tai
joyat jiib 1 weh queétdih 1
enihcan niit. Behnit yaadh
wa naawatdih 1 t4i joyat
jiib 1 weh yata queétdih 1
enihcan niit. I chudhna
yaddh wa bohéatdih 1 tai
joyat jiib, 1 weh dana yaadh
queétdih 1 enihcan niit.
36 Ded weemdih jepahnidih
a déewa yoobat 1 enihbican
nacaa.”

37 “Ded weemdih a oyat
chah a manadih, a wehdih

chéne

* .
10:36 Mi 7.6

oina, wiih nihcan niit.
38 Panihna, cruzbo6 wunna,
yeejép wi yapat pinah pabh,
ded wiih a jumat jiib yeejép
a yapbipna caa. Panih
yeejép yapatdih dumnit,
jweina, wiih nihcan niit.”
39 Ded weemdih t&i je-
nah joican, bii déedih en

flinahnit, & ndaahatdihjeh
chdjna, iiguipna a be-
jbipna caa. Obohjeéhtih,

ded 4&ih pinahdih je-
nah joicanjeh, wa wefiat
pinahdih chdjnibod paantjeh
wﬁjeéh atai jumbipna caa”,

Jwiitdih jiib wahat panihni

(Mr9.41)

40 “pet yeéb wiihwadih
téi ndahna, weemdihbut
i ndahna caa. Panihna,

weemdih téi  naahni
weemdih wahnidihbut

i ndahna cad.” 4! Dios
naawatdih naéh yapani a
tewat jiib Dios caandih
i téi chijbipna cad. A
naawatdih naéh yapani
a jumuchah enna, ded
caandih t4i ndahna, nadéh
yapanidih a téi chajat pah
Dios caandihbut biic yoobé
a t4l chdjbipna caa. Ded
téini & jumat jiib, Dios
caandih a téi chéjbipna caa.
Téini 4 jumuchah ennit,
biihbo6 caandih tii ndahna,
téinidih Dios a t4i chajat
pah, caandih naahnidihbut
biic yooh6 & té&i chajbipna
caa. 42Ded wiih moh yéejni
a jumuchah enna, caandih

* 10:38 Mt 16.24; Mr 8.34; Lc 9.23; Jn 12.24
* 10:40 Mr9.37; Lc 9.48; 10.16; Jn 13.20

17.33;Jn12.25

34 San Mateo 11:5

a babhbat pinah, baini
mahjeh d wihuchah yuhna,
a teo waacatbit jiib, Dios
caandihbut & tui chﬁjbipna

11

Juan Daabdni @ wibh joydt
tautat

(Lc7.18-35)

1 Pdant jwiit & bohénitdih
d naodh péaat tattimah, cadn

badcdih  boo tétchinadih
moondih Jesus &dih taéini

doonadih bohénadih & bejep
jL.  Jwiitbut bifh tétchinadih
moondih bohénadih jwi bejep
jL. 2 Pdnih bejnitji jwi jwiéub
juyéchah, Jesus ded pah a
chdjat doondadih Juan Daabéni
nemat mubod jumni at joyOp
taji. Panih joiniji & bohénitdih
Jesus pebhna at wahap taji,
caandih 1 uébh joi enat pinah
niijnd. 3 Pdant & wahachah,
jwi pebh juinit, nin pah
Jesusdih 1 niij wébh joyop ji:

—Juan jwiitdih nin pah
d niij wébh joi enat téutup
be: * “Wa tattimah biih &
]HOhblpl’la cad”, ¢wa DIIJHIJI
niit meém? ¢Wa niijniji ma
nihcah, biihdih pdfiat ndah
niit?” & niijip be, Jesusdih 1
niijip ji.

4 Pdant 1 niij uébh joydchah
joinit, Jesus queétdih nin pah
ad nifj jepahap ji:

—Buu ded pah iii joyatji,
i enatjidihbut Juandih
nin pah niij nadwadih i
bejeé: 5 ‘Jéih encannitji,
* 10:39 Mt16.25; Mr 8.35; Lc 9.24;

jéih joicannitji, jéih bej-
cannitjidihbaet & booana
beé. Bacah moOpnitji,
wunah bejnitjidih yush
buca 4 booana beé.”"Moh
yéejnitdih & téi wbat pinah
doonadihbut nadéhna &
chijap be.” 6 Panihna, “Ded
weemdih tidi jenah joi
cddahcannidih Dios a wéi
enna caa”, Jesus a niijip
be’, Juandih niij naawadih

7 Pdant a niijichah joinit,
Juandih nadwddih 1 jwiub be-
jep ji. Pdant 1jwdub bejechah,
Juan ded pah & jumatdih
dawa jwijeéh péenitdih Jesus
nin pah & nij nadwdap jt:
“¢Dedédih enedih bej tigaa
fiipf chdj, mud wihcapboé
bejna? ¢Jiwi jeémp yilip
déedih johlit & joh jwejni
panihnidih enedih fii be-
jnit beé? Obohjeéhtih, Juan
panihcan beé. Det bidboo 1
naawachah yshna, cadnbo6
jweéhcanjeh, yoobopdih api
naawap wut ji. 8 Panih
jumnidih bidcan, ;téini
yégueh duonidih enedih iii
bejnit beé? Obohjeéhtih,
téini yégueh duonit maataih
muthodé ipi jumna caa.
Juanbo6 queét pah nihcan
beé. 9 Panih jumnidihbut
bidcan, ¢Dios naawatdih
nadéh yapanidih enedih
bejnit beé iii chdj? Paant
tigaa Juan i jumup. Bita
naéh yapanit chah a jumna
caa. 10 Juan a jwiih naéh
waawat pinahdih jon jdtih
Dios naawatdih naoéh ya-

* *
11:5 Is 35.5-6 11:5 Is61.1

pani nin pah at niij nadh
daacap taji:

‘A wathdih Dios nin pah
a niijip be: “Ma
jidtih wa naawatdih
naoh waodhni pinahdih
wa wahbipna
cai, meémbo6 ma
naawachah joinit,
cilacwa 1 jepahat
pinah niijna”, Dios
a niijip be’, at niij
daacdap taji. (Mal3.1)

11 Yoob6pdih yeebdih wa

nadhna caa. _Nihat bita
chah Juan Daabani d jumna

cad. Obohjeéhtih, paant a
jumuchah yuhna, Dios a
maah jumupna ded oboh
jemnibo6 Juan chah a
jembipna caa.

12 “Juan a bohé jwiih laa
buu laana, Dios a maah
jumupbodé dawa 1 waadat
pinahdih bédi 1 bidna caa.
Panih bidna, Diosdih tai
jenah joinit, ye6 jaap jumat
pah chah dawa waadna
caa i1 chajap. Obohjeéhtih,
bitabo6 pdant 1 waadatdih
iijnit, queétdih 1 jahna yuh
caa. 13Juan a jaétwat pinah
jdtih, nihat Dios naawatdih
nadéh yapanitho6 dadcna,
Moisésbut dadcna, Dios a
maah jumat pinahdih it
naoéh daacap taji. Juanbut
caandihjeh muntih & naéh
bohénap be.” 14 ‘Dios a
wahni a jadwat pinah jatih,
Elias panihni & j&6éhbipna
cad’, jon jatih 1 niijni tigaa
Juan & jumup. Pdnihna,
‘Yoobdépdih tigaa Juan 1 ni-

*
11:13 Lc 16.16



San Mateo 11:15

ijni Elias pamhm a ]umup R

San Mateo 11:23

Bith tatchinadih moon 1

yeebdih nifj jemah joyat Jepahcat

caad naahap.” 15 {Ded molit
jumna, a téi joyo naah!
16 “Byy lda mooén

weemdih jepahcannit nin
pah iii jumna caa: Yoahdih
tiohnit wébit pah caa iii
jemup. Tioh chéudnit, nin
pah ipi niij miic jaihna
caa: 17 ‘Jwi pelat podoj
tihwichah yehna, yeébbo0 iii

béudihcan beé. Wunnitdih
]Wl jéi tihwichah yuhna i

jéi waaquihcan beé’, 1 niij
miic jaihna caa. 18 Pdant
i chdjat pah, yeebbdt biic
yoobé fiipi chidjna caa.
Juan Daabani cdacwaijeéh

jeémpcan, poonidihbut
api babhcap ji. Paant
a chijcah enna, ‘Nemép

caolih jumni cad’, niij
jaihnit, a bohéatdih ii
joiihcap ji. 19 Obohjeéhtih,
weém, nihat cdacwd dud
jefié, cdacwaijeéh jeémpnit,
wapi babhna caa. Paant wa
chéjachah ennit, ‘Eneé. Nin
bidi jeémpni, babh maihni
caa a jumup. Romanowa i

uwtbat téutni néodih wébh
wihnit, yeejép chaJmt
biicdih dpi pej jumna cad’,
niij jaihnit, weemdihbut
i jepahcan caa. Paant
niij jéihna, wébit pah caa
i jumup. Obohjeéhtih,
ded pah Dios d watat pah
wa téi chdjachah enna, a
jenah joyat yoobopdih a
jumatdih fli jéihbipna caé”,

11:14 Mal 4.5; Mt 17.10-13; Mr 9.11-13

3.4-8; Am 1.9-10; Zac 9.2-4

(Lc10.13-15)
20Tgttimah, biith tétchinadih

moo6n caandih 1 jepahcatji
jlib, Jesus queétdih a jaihfiup
ji. Caén tatchinadih modn
biih tdétchina chah Dios a
wépatjih Jestus a chdj jautup
yuh ji. Pdant @ chdj jéutuchah
yehna, 1 yéejatdih 1 cddahcap
ji. Pdant 1 cddahcatji jiib nin
pah queétdih a nijj jaihfiup
ji. 21 “jCorazin tétchidih
moo6n yeejép fii yapbipna
caa! iBetsaida tatchidih
moonhit yeejép ii yap-
bipna caa! Niih tétchinadih
Dios a4 weépatjih badi wa
chdj jbutup yuh be. Paant a
wépatjih wa chdj jéutuchah
enna, Tiro titchidih moo6n,

Sidon tatchidih moonbit
i yeejatdlh cadahnit,

téiniboodih ita téut nuum
tagaa. ]iga na duwat

chéo duonit, 1 jigahatdih
jéutna, tuu jﬁéhjih ita miic
wadh tagaad.” 22 Nin pah
yoobopdih yeebdih wa
naodhna caa: Peéh chijat yeo
jaapdih Dios Tiro titchidih
moo6n, Sidon tatchidih
moondihbut & peéh chajat
chah yeébboodih  bdédi
a peéh chajbipna caa.
23 Yeebbuat Capernaum
tatchidih modn, ‘Jwiit
chah jumnit jwi jumna
cad’, ¢fii miic niij jenah
joi niit? PAaant niij jenah
joina yuhna, oboh jumnit
fii jumbipna caa."Niih

* 11:21 Is 23.1-18; Bz 26.1-28.6; ]1

*
11:23 1s14.13-15

tétchidih Dios a4 wépatjih
dawa laa wa chij jéutuchah
yehna, yeéb weemdih iii
jepahcap be. Sodoma
tétchijidih Dios & wépatjih
paant wa chdj jbutuchah
nihna, caan tatchidih
moon 1 yéejatdih ita cadah
tagad. Paant 1 cddahachah,
caan tatchi pdaantjeh ata
jum tagad.® 24 Yeehdih
yoobhdpdih wa nadhna caa.
Peéh chidjat yeé jadapdih
Dios Sodoma titchidih
moondih a peéh chidjat chah
yeébboodih bédi a peéh
chiéjbipna cad”, Jesus & niijip
pren 3

it

“Wa pebh fii choo jasws”,
Jesus d niijat
(Lc10.21-22)

25 Caan laa nin pah Jesus
jwi {ipdih & niij wabdp j1: “Paa,
meém nihat badcdih moon,
nihat jeddih moondihbut
i madh ma jumuchah,
meemdih bédi wa wéina
caa. ‘Jwiit tai jéihnit cad’,
niijnitdih wa bohéatdih

ma beh joyat téuatcap
be. Obohjeéhtih, jéih
jwuhcannitboodih  mapi

beh joyana cad. Paant ma
chédjachah, ‘Téina cad, Pad’,
meemdih wa niijnad caa.
26 Paant tigaa, Paa, mapiwéi

27 Pdant niij wdbh péanit,
cdacwaboodih nin pah Jesus
ad nifj nadwap j. “Dios
wa iip nihat a weépat
biic yoohé weemdihbut a

37 San Mateo 12:1

wihup be.*Ded pah wi
jumatdih wa iipjeh caa a
jéihyep. Biih jéihni wih-
can caa. Panihna, ded
pah wa iip & jumatdihbut
weemjéh caa wa jéihyep.
Det wa iionitdihbut wapi
bohéna caa. Jwiitjeh
caa caandih jwi jéihyep.”
28 Yeéb nihat teo wéejnit,

choddép duonit panihnit
wa pebh fii jadwéd. Pdant
fii jadwdchah, yeebdih

wa chooat téutbipna caa.
29 Weém biicdih téi bejnit,
wa naawatdih jenah joinit,
i wéi jepahad. Weém
cdacwadih jigah ennit,
oboh jumni pah queétdih
téi teo wdacni wa jumna
cad. Paant wa jumatdih
en yacnit, wa naawatdih
téi jenah joina, téi choonit
panihnit fii jumbipna caa.”
30 Panih choonit jumna, wa
wefiat pinahdih fii chdjachah,
yeebdih a buocan niit. Badi
chodat panihnidih duwat
tautcan, iii buujaca naahdih
yeebdih wi wutcan niit”, a

sses e

niijip ji.

12

Choodt yeo jdapdih Jesus a
bohénit trigodih T suc jeémdt
(Mr2.23-28; Lc 6.1-5)

1 Bith chooat yed6 jdapdih
Jesus jwiitdih bohé bejna,
trigo waapdih & namah choéop
yap bejepji. Panih bejna, jwiit
d bohénit nuugép wunna,
trigodih jwi éuc jeémép ji.*

* * * *
11:23 Gn 19.24-28 11:24 Mt 10.15; Lc 10.12 11:27 Jn 3.35 11:27
* *
Jn1.18;10.15 11:29 Is 30.15; Jer 6.16 12:1 Dt 23.25

2 Pdant jwi ducuchah enna,
jwijeéh bejnit fariseowa {ijnit,
Jesusdih nin pah 1 niij jaihfiup
it

—]Jwiitdih ma joi jwéhud.
¢Dépanih tigad jwi chooat yeo
jdapdih yshna, ma bohénit 1
teo? Panih teona, Dios a
wutatdih yap yohna cad 1
chdjap, I niijip ji.

3-4 Pdant 1 niijichah joinit,
“Wa bohénit 1 yap yohcan
cad”, niijat téut niijnd, Jesus
queét fariseowddih nin pah a
niij béod chufiup ji:

—Davidji a pej jumnitjih
Nuugép welna, Dioih
muenda waadnit, sacer-
dotewa Diosdih 1 wahniji
pandih it jeémép wut ji.
Obohjeéhtih, caan pan sac-
erdotewdjeh 1 jeémat pinah
atjumup wut ji. Dios wutna,
bitadih caan pandih at
jeémat téutcap wut Ji
¢Davidwa pdant 1 chdjatjidih
Dios naawatdih 1 dadcni
niodih fii bohécannit jii?
Caan pandih 1 jeéméchah
yshna, ‘Ni téi chijcan beé’,
Diosho6 at niijcap wut
ji. Pdanihat pah, buu nin
trigodih duc jeémpna, wa
bohénitbut Diosdih i1 yap
yohcan cad.” 5 Nindihbut
fii nahninad: Dioih muibod
teonit sacerdotewa jwi
chooat yed jaapdih ipi
choocan caa. Paant 1
choocan yuhna, Dios a
wuatatdih yap yohnit nih-
can caa. ¢Paant Moisés a
wautatjidih fii bohécannit
jii?* 6 Yeebdih nin pah

San Mateo 12:11
niij naéhna cad wa chdjap:
Dioih muudih wéina, caan
mutbod teonit I choocah
enna yehna, ‘A téina cad’,
fipi niijna caa. Obo-
hjeéhtih, caan muudih i
wefiat chah weémboodih
weilat caa ndahap. 7 Dios
naawat nin pah a niijna
cada: ‘Nufidpwadih mao
cdo wihat wa ndaahcan
caa. Obohjeéhtih, bita-
boodih ii jigah en teo
Wwdaacat cada wa ndaahap’,
Dios a niijnd cad."Pdant a
niijatjidih beh joina nihna,
wa bohénitdih fiita jéihcan
tagaa. Queét caandih
duc jeémpna, yap yohna
i chdjcan caa. Panihna,
queétdih iii jaihfiat a téican
caa. & Nihat cidacwa dud
jefié, weemjéh tigaa chooat
yeo jaapdih cdacwa ded pah
i chdjat pinahdih wutni wa
jumna caa, Jesus a niijip ji.

Téihya dgahnidih Jesus a
booaat

(Mr 3.1-6; Lc 6.6-11)

9 Pdant niij péa, bejnit, jwi
miic waacat muund jwiitdih
Jesus & numah wadad juibinap
ji. 10 Caanjih téihya agahni
d jumup ji. PAanihna, farise-
owdbo0 Jesusdih naoh yacat
téut niijnd, caandih nin pah 1
niij wébh joyop ji:

—¢Ma jenah joyochah, jwi
chooat yed jdapdih Dios a
booaat téut niit? 1 niijip ji.

11 —;Niih oveja {itbo6
a buug ydacachah ennit,
fiita jwaub wbcan taniit?”

* 12:3-4 1S21.1-6;Lv24.9 © 12:5 Nm28.9-10 ~ 12:7 0s6.6;Mt9.13 © 12:11

Lc14.5

12 Obohjeéhtih, oveja chah
caa cdachoo6 a jiib jumup.
Panihna, chooat yeo jaapdih
yehna, cdacwadih Dios a
teo wdacat tdutna caa, Jesus

13 Pdant niij péanit, cadn
téihya dgahnidih nin pah & niij
wutup jT:

—Miih téihyadih ma yoo

Péant & niijichah joinit, aih
téihyadih 8 yoo duwip ji. Pdant
ayoo duwichahjeh, dih téihya
d tdyah bejep ji. 14 Pdant Jesus
a booanachah ennit, farise-
owa 11ij bac bejep ji. Panih {ij
bac bejnit, ded pah Jesusdih 1
mao yohat téutat téut niijna, it
miic wéhenap wut j1.

Jests ded pah a jumat
pinahdih Isaias d daacdtji

15 Pdnihna, fariseowa
caandih 1 mao yohihatdih
jéihna, Jesus jwiitdih bidboo

a numah bejep ji. Pdant jwi

bejechah ennit, dawd jwiitdih

1 péenap ji. Pdant 1 péenachah,

nihat 1 ub j@éhnit wunnitdih

Jestus & booanap ji. 16 Panih

booanit, ded pah a chéjatdih

bitadih & nadwét tautcap ji.

17 Queétdih booana, jon jatih

Isaias nin pah a daacatji biic

yoob0 & chdjap ji:

18 “Dios nin pah & niijna caa:
‘Nin w8 wahni, wa
oini, weemdih & téi teo
wihuachah, bdadi wa
wéina cad. Caandih
Téini Espiritudih wa
withbipna caa, wa
wépat  bilc  yoobd
caanbdt & bibohat pinah
niijnd. Panih jumnit,

San Mateo 12:24

yoobdpdih wa chdjat
doonddihnihatbadcdih
moondih & nadhbipna
caa.

19 P&nih na6hna, miic jaihcan,
bitadih fijacan, téinijeh
d nadhbipna cad.

20 Moh yéejnit panihnit-
dih jaihcanjeh, & tai

teo wdacbipna cad.
Bita jigahnitdihbut
a weflabipna  caa.

Panih jumna, cdacwa
1 miic yéej chajatdih
dmohnit, téinijeh A&
chdjat téutbipna caa.

21 Kih téini doonddih joinit,
nihat badcdih modn
caandih 1 t4i jepah-
bipna cad. Pdant I téi
jepahachah, queétdih
djeéh a8 t4l jumat
téutbipna cad’, Dios a
niijjnd cad”, Isafas At
niij daacap tajl. (Is
42.1-4)

“Nemép a weépatjih Jesus d
booana cad”, Tniijat

(Mr 3.20-30; Lc 11.14-23;
12.10)

22 Bith ye6 jdap nemép
jumnidih jwi pebhna cdacwa
I uwb juydép ji.  Nemépwa
caandih enat tdéutcan, it
Wéheat tdutcap taji. Pdant 1
ub juydchah, Jesus caandih
d booanap ji. Pdant a
booanachahjeh, ennit, a
weéhenap jI. 23 Pénihatdih
ennit, nihat T wiéhi bejep ji.
Panih wighinit, “;Nin David
juima, Dios & wahni, jwi
maéh pinahna niit?” T miic nij
uabh joydp ji.

24 Obohjeéhtih, pdant 1
niijichah joinit, fariseowdbo6

nin pah 71 niijip ji: “Nihcan
caa. Nemépwd 1 madh
Beelzebu a wépatjihjeh caa
nemépwddih & bacanap”, 1
..... ~ 3k
8

25 P4ant 1 niij jenah joyatdih
jéihnit, Jestus queétdih nin pah
d nifj nadwap ji: “Det biic
baacdih moonjéh yuhna,
miicmaona, itawun beedah
bej tagaa. Det tatchidih
mooln biicwd yushna, miic
maona, queétbut ita jweil
peét bej tagad. 26 Panihna,
Satands, nemépwa 1 maah
dihwadih a bacanachah,
biic yoob6 muntih ita yap
tagaa. 27 Obohjeéhtih,
‘nemépwadih bacanit, 1
maah 4 weépatjth & wutna
cad’, fii niijat yoobépdih
d jumuchah nihna, fijeéh
jemnitboo6 ;déhe d wépatjih
tigad ipf baca? Pdaant 1
bacanachah ennit, ‘I tai
chijna cad’, fipi niijna
cad. Panihna, weém pdaant
wi bacanachah ennit, ‘A
tél chdjcan cad’, i jéih
niijcan caa. 28 Dios a
wépatjlh nemépwidih wa
bacanachah, Dios & maah
wépat iii catih & jumna caa.

29 “Nin pahbut & jumna
cad: Wépép newéih muuna
ded nuémihna yuhna, a jéih
waadcan caa. Obohjeéhtih,
caandih chéo péanit, dih
bii déedih a jéih ubna caa”,
Jesus 4 niijip ji. Pdant niijna,
nin pah niij na6hna at chjap
wut ji. Nemépwd 1 madh
wépép a jumuchah yshna,

* 12:24 Mt9.34;10.25

* 12:30 Mr9.40

San Mateo 12:34

Jesusbo6 caandih chah wépni
jemna, a jéih yap yohna caa.

30 “Ded wajeéh teo-
canni, weemdih en jiihni,
nemépwd 1 madhjeéh a
jemna caad. Panih jumna,
weemdih jepahihnitdih
fiuun yéhna cad a chdjap.”

31-32 “Nin pah yoobdpdih
yeebdih wa naéhna caa: Det
yéej chdjna, Diosdih yeejép
wéhena yshna, 1 jwéub
téut nuemachah, Dios 1
yéejatdih & yohbipna caa.
Detweémnihat cdacwa dud
jefiédihbut yeejép wéhenit,
i tdut nuumdchah, yeejép 1
wéheatjidih Dios a yohbipna
caa. Obohjeéhtih, det
T4ini Espirituboodih yeejép
i wéhenachah, 1 yéejatdih a
yohcan niit. Pdant 1 yéej
chijatdih quiib buudcan,
Dios (queétdih iiguipna
a wahbipna caa”, Jesus
queétdih & niijip ji.*

Mada quehe ded pah a jumat

nadwdt

(Lc 6.43-45)

33 “Ded maa nah taini
dahna d quehechah ennit,
téini nah a jumatdih i
jéihna caa. Obohjeéhtih,
biih nah téicanni a que-
hechah ennit, caan nah
yeejép a jumatdih fii jéihna
caa. Panihat pah, cdac ded
pah i jumatdih jéihihna, a
chijatdih enat caa ndahap.”
34 Yeéb maiwa panihnit
tebit yeejépwd jumna,
yoobopdih fii  wéhecan
cad."Ciacwa ded pah i

* 12:3132 1Lc1210 T 12:33 Mt

7.20; Lc 6.44 * 12:34 Mt3.7;23.33;Lc 3.7

jenah joyat pah biic yoobd6
ipi wéhena cad.” 35 Panih
jemna, ded tdi jenah joini
apl tai wéhena caa. Obo-
hjeéhtih, ded yeejép jenah
joinibo6 yeejép dpi wéhena
caa. 36 Panihna, Dios a
peéh chij lda ded yeejép
wéhenidih & peéh chdjbipna
caa. 37 T4i wéhenidih ‘Meém
tdini cad’, Dios i niijbipna
caa. Obohjeéhtih, yeejép
wéheniboodih ‘Meemdih
peéh chdjat & ndahna cad’,
a niijbipna caa”, Jesus

Jwiit cdacwda jwi jéih chdjca
nadhdih Jestsdih T chdj juutat
tuntat

(Mr8.12; Lc11.29-32)

38 Bith lda mut diitbod jwi
jumuchah, biquina farise-
owd, Moisés & wutatjidih
bohénitjth wadd juinit, nin
pah Jesusdih 1 niijip yeh jT:

—Bohéni, jwiit cdacwa jwi
jéih chdjca nadhdih ma chdj
jéutd, meém Dios & wahni
yoobdpdih ma jumatdih jwi

39 Pdant 1 niijichah joinit,
Jesus queét madtadih nin pah
a niij jepahap ji:

—Yeéb yeejépwa Diosdih
Ndahcannit fii jumna caa.
Panihnit jumna, Dios a
wépatjih fiipi chaj jautat
téutna yuh caa. Obo-
hjeéhtih, yeebdih paant wa
chdj jéutcan niit. Dios
naawatdih nadéh yapani
Jonasjidih Dios & wép chijat
pah muntih weemdihbut

San Mateo 12:42

chdjnit, & wépat yeebdih
a joutbipna caa. Paant
béojeh & weépat jhutat a
jumbipna caa.” 40 Panihna,
Jonésjidih badi queéj a
jeéméchah, biic peihcanni
yeo jaap dih wudah diitbo6
at jumup wat ji. Panihat
pah weém nihat cdacwa
tud jefiébo6 wunnit, jeé
iitboo 1 yohat tattimah, biic
peihcanni yeé jaap caanboo
wa jumbipna caa. Panihat
taéttimah, wa jwdaub boo
pud jéiwichah, Jonas a
yapatjidih nahninit, Dios a
wépatdih fii jéihbipna caa.”
41 Jonas Ninive tétchidih
moonjidih Dios queétdih a
peéh chijat pinah doonadih
a naawachah, 1 yéejatdih
cadahnit, 1t tdut nuam
beedép wut ji. Pdnihna,
ciacwadih a peéh chajat
yeoé jaapdih queét Ninive
tatchidih moondih Dios
a peéh chdjcan niit. Obo-
hjeéhtih, Jonasji chah caa
weém wa jumup. Pdant wa
jemuchah yshna, yeébboo
weemdih fi jepahcan
cad. Paant i jepahcat
jiib Dios yeebdih buadi
4 peéh chijbipna caa.”
42 Chéop yapapboé jumni
baacdih moén 1 maah
wili maah Salomén tii
jéihni & jumat doonadih
joinit, & naawatdih joyat
téut niijnd, yuwdpmant mit
jétwép wat ji. Obohjeéhtih,
cadn tai jéihni a jumat
chah weémbo6é wa jumna

* 12:34 Mt15.18;1.c645 © 12:38 Mt16.1; Mr8.11;Lc11.16  12:39 Mt16.4;
Mr812 © 12:40 Jon1.17  12:41 Jon35

cad. Pdaant wa jumuchah
yehna, yeébbo6é weemdih
Ni joiihcan cad. Pdant fi
joiihcat jiib cdacwadih a
peéh chdjat yed jaapdih
Dios yeebdih bédi a peéh
chidjbipna cad, Jesus a niijip
jL*

Bacaniji nemép ded pah a
Jjweub waaddt

(Lc11.24-26)

43 “Nemép 1 bacaniji, mud
wihcapboé jibna, d jumat
pinah biih muu panihnidih
a_taoh bidna caa. Panjh
bidna yshna, a jéih bid
juican caa. 44 Panih bid
juican, ‘Weemdih 1 bacaniji
muund wa jwéub bejbipna
caa, paant muntih’, a miic
niij jenah joina caa. Paant
niij jenah joinit, 4 jwdub
jul enechah, dih muuji téi
téodh amohni panihni a
jumna caa. Caan cdacbhod
a tdut nuumcah, dih jéc
paantjeh pda lajni panihni
a jumna caa. 45 Paant a
jumuchah ennit, nemépbo6
bita siete a chéenwd
chah yeejép wutnitdih
bid waacnit, queétdih a
numah waadna caa. Paant
yeejépiwuatuchah,iwaadni
cdac chah yeejép chajni
a jumbipna caa. Panihat
dée pah yeéb yeejépwidih
a yapbipna cad”, Jesus

Jesus d déewd caandih T

bidat

(Mr 3.31-35; Lc 8.19-21)
46 Plant Jesus queétdih
a nadwat ponih, caandih

*
12:42 1R 10.1-10; 2Cr 9.1-12

miic wéheat téut niijnd, a
iin & 4udwa biicdih joocmant
it juydp wut ji. 47 Pdant 1
jayéchah ennit, jwijeéh jumni

—iMa eneé! Meemdih miic
weéheat téut niijnad, ma Iin
ma 4udwd biicdih jéocmant 1

48 —Ma niijat téina caa.
Obohjeéhtih, ¢Dedh tigaa
wa iin? (Det tigaa wa

49 Pdant niijnit, jwiit &
bohénitdih jéutnit, nin pah a
niijip ji:

—Nit caa wa iin, wa
dudwd panihnit. 50 Det
wa iip Dios & ndahat pah
chijnitjeh wa $ud, wa jwan,
waiin panihnitijumna caa,

13

Wadh momni nadwdt
(Mr 4.1-9; Lc 8.4-8)

1 Cadn yeo jaapjeh muntih
Jesus mué diitboO jumniji a
bac bejep ji. Panih bac bejnit,
iim jwéejna jwiitdih & numah
dei bejep ji. Pdanih dei bej,
caanna juibinit, jwi chéudup
jl. 2 Pdant jwi chéuduchah
ennit, dawa cdacwa a pebh
miic wdac juyéchah, badi jaaj
chéodih waadnit, 8 chéudup
ji.  Jwiitbod bita biicdih jwi
fivhup j1.* 3 A jenah joyatjih
queétdih bohéna, nin pah a
nifj nadwap ji:

“Biic newé, waah mo-
modih a bejep be. 4Paant &
waahbojochah, biqui tiibna
namadih a buug fdjap yuh

*
13:2 Lc5.1-3

be. Obohjeéhtih, waicanjeh
j&ohnit, jwébehwd caan
tiibnadih 1 jeémp beedanap
be. 5 Biih tiibna jeejih
yewéni baac jumupbod a
buug fidjap be. Panih buug
fajnit, waicanjeh a chiih
jédwap yeh be. 6 Panih
chiihna yuhna, yed tubit
a chdhachah, fieh bainijeh
jemna, a diib téhah bejep
be. 7 Biih tiibna nemép
6ot catih & buug Rajap

be. Panih buug hdjnit, a
chiihichah, cadn nemép

Ootnabo6 caandih a chiih
yap bejechah, momni-
bo6 mdanahnit, & wunah
bejep be. 8 Obohjeéhtih,
biih tiibna t4ini badacbod
a buug ndjap be. Panih
buug fdjna, chiihnit, a
téi quehep be. Panihna,
caanbo6 chiihni biqui
wawdanadih cien tiibna, biih
wawdanadih sesenta tiibna,
biih wawanadih treinta
tiibna & jumup be. 9 jDed
molit jumna, ﬁ tai joyé

.....

A bohénit beh joicdn,

Jestsdih Twbh joyat
(Mr4.10-12; Lc 8.9-10)

10 Pdant 8 niijat tattimah,
jwiit & bohénit & bohéatdih
beh joican, & pebhna juibinit,
nin pah jwi niij wébh joyop jT:

—¢Dépanih tigad cdacwadih
bohéna, ma jenah joini
naawdtjihjeh mapi bohé? jwi
niijip ji.

11 P4ant jwi niijichah joinit,
Jesus nin pah jwiitdih & niij
jepahap j1:

* 13:12 Mt 25.29; Mr 4.25; Lc 8.18; 19.26

—Dios jwi maah yoobat
jemna, nihat cidacwadih a
teo waacat pinah doona, jwi
déewd jon jatih moondih
a jéihya jwuhca naah
doonadih buu yeéb wa
bohénitdih Dios a jéihyaat
téutna cad. Obohjeéhtih,
bitadih pdaantjeh a jéihya
jwehcan caa. 12 Det caan
doonadih téi  joinitdih
chah & jéihyabipna caa.
Obohjeéhtih, det tui
joicannitboodih  baini 1
jéihyatdih & ddéuc wayat pah
i chijbipna caa.”

13 Cdacwa quiib wihcan-
nit dée, ded pah i enatdih

i beh encan caa. Molit wi-
hcannit dee, i ]oma yehna,

ijéih beh joican caa. Paant

i jumatdih jéihna, wa jenah

joini naawatjihjeh queétdih

wa bohéna caa. 14Jon jatih

Isaias & daacatji pah caa 1

jumup.

‘Nin pah caa Dios a ni-
ijip: “Wa naawatdih
maatapdih joina
yehna, caandih i
beh joican niit. Ded
pah wa chdjatdih
enna yuhna, fii beh
encan niit.

135 Ded pah wa naawat,
wa chéjatdihbut
jéihihcannitjeh i
jumna caa. Panih
jemnit, weemdih
joiihcan, fiiih molitdih
flinem teona caa. Wa
chéajatdih enihcan, ii
quiib &ona caa. Paant
fii chdjcan nihna, téi

enna, téi joind, tui
beh joinit iita jem
tagaa. Panih téi beh
joinit jumna, téut
nuumnit, weemdih
fiita bid tagaa.
Paant weemdih iii
bidichabh, fii yéejatdih
yohnit, yeéb iiguipna
fii bejat déedih wata
téi ub tagaa”, Dios a
niijna cad’, Isaias at
niij daacap taji. (Is
6.9-10)

16 “Obohjeéhtih, yeéb
wa bohénitboé jéihihnit
jumna, ennit, fii beh enna
cad. Joinit, fii beh joina
cad. Pdant fii jumuchah,
Dios yeebdih & wéi enna
cad. 17 Yoobh6pdih yeebdih
wa nadhna cad. Buu hi
enatdih jon jdtih moodn
Dioihwda, Dios naawatdih
naéh yapanithut badi
enihna yshna, 1 encap ji.
Buu fi joyatdihbut badi
joiihna yuhna, i joicép it

......

Wadh momni nadwdtdih

Jests d beh joydadt
(Mr4.13-20; Lc 8.11-15)
18«“Waah momninaawatdih
beh joyat taut niijna,
nindih wa naawachah, ii
téi joyo6. 19 Wiih taini
doona naéhni waah momni
panihni caa. Biquina
joinit namabo6 buug Mfajni
panihni 1 jumna caa.
Caandih joina yshna, beh
joican, 1 jepahcan caa.
Panihna, caandih 1 joyat
téttimahbitjeh, nemépbod
j&ohnit, jwébehwd caan

s
13:17 Lc10.23-24

44

San Mateo 13:23
tiibnadih 1 jeémat pahjeh,
queét 1 joyatjidih a quiib
buuddna caa. 20 Bita
joinitbod, jeejih yewéni
baacdih buug fidjni panihni
i jumna caa. Caandih
joinit, bédi 1 wéi jwehna
yeh cad. 21 Obohjeéhtih,
wéi joina yuhna, fieh jaap
bejni panihni 1 jumna
caa. Panihna, yeejép a
yapachah, wiihwa 1 jumat
jiib bita queétdih 1 yéej
chéjachah, Waicanjeh wiih

taini doonadih 1_cadahna
caa. 2 Bita joinitbo6

nemép Ootna cditih buug
fdjni panihni I jumna caa.
Caandih joinit, 1 jepahna
yuh caa. Obohjeéhtih,
nin badacdih bdodih budi
jenah joinit, bii déedihbut
bidi 1 bidna caa. Paant 1
jenah joydchah, 1 joini taini
doona pacahi panihni fih
caolihbo6 a jéih behcan
cad. Panihna, caandihjenah
joican, tdéiniboodih 1 jéih
chéjcan caa. 23 Obohjeéhtih,
bitabo6 wiih téini doonadih
joinit, téini baacboé buug
fijni panihni 1 jumna caa.
Caandih joina, t&i beh
joinit, 1 t&i jepahna caa.
Panih jepahnit jumna, Dios
a naahat pahjeh 1 téi chijna
cad. Biquina, cien tiibna
a quehat pah, chah tiini
yoobat 1 chijna caa. Bita,
sesenta tijbna a quehat
pah, tiini I chdjna caa.
Bitabo6, treinta tiibna a
quehat pah, nump téini 1
chijna cad”, Jesus jwiitdih a
niijip ji.

Trigo cdtih yeejép yilip d
chiihat nadwdt

24 “Dios 4 maah jumat
nin pah & jumna caa:
Wapchi minah &ith wapchibo6
trigodih 4 momop yuh be.
25 Obohjeéhtih, cadn, nihat
djeéh moonbitidwat ponih,
caandih enihcanniboé d&ih
wapchina juinit, 8 momatji
citih yeejép vyilipdih a
momop be. Mom péanit,
a bejep be. 26 Tattimabh,
trigo chiihnit, d jdap quehe
jeadwdachah, yeejép yilip a
jematdihbut teo wihnit
i enep be. 27 Panih en-
nit, wapchi minah pebhna
juibinit, nin pah 1 niij
aibh joyop be: ‘¢Maa,
trigodihjeh ma momochah
yehna, dépanih tigad miih
wapchidih yeejép yilipbut
a chiih? i niijip be.
28 ‘Weemdih enihcanni
caandih at momop taga’,
a niij jepahap be. ‘;Cadn
jdoni yilipdih jwi wui y6h

jiih?? 1 niij adbh joyop
be. 29 ‘Ni wui yo6hca
bojoo. Caandih wuina,

trigodihbut fiita wei yoéh
tagad. 30 Trigo yilip biicdih
a beh jwuhe nadh. Caan
trigo a behechah, yeebdih
nin pah wa niijbipna caa:
“Yeejép vyilipdih fi jwiih
wayuit. Panih wui, nah
chéo péanit, caandih iii
cdo yohoo. Panih cao
péanit, trigoboodih iii
bdéod ubud. Panih boéod
ub beedanit, caandih wa
amohat muund fli Aamoho6”,
wa niijbipna cad’, caandih
teo wiahnitdih  wapchi

San Mateo 13:35

minah a niijip be”, Jesus a

niijip ji.
Mostaza tiib nadwdt
(Mr4.32; Lc13.18-19)
31-32 “Pios & maah jumat
nin pahbut & jumna caa:
Mostaza tiib cdo tibih pah
b6o & jumna cad. Panih
baini tibih jumna yuhna,
caandih 1 momochabh,
chiihna, & t4i behna caa.
Pdant & behechah, dih
cdcanabo6 dawa jwébehwa
ipi jaamna caa. Panihat
pah tigad Dios a& maah
jumat. Aihwa daocannit
jwiih jumnitji, téttimah 1
dao béjbipna caad”, Jesus a

sses e

niijip ji.

Pan paddani nadwdt

(Lc13.20-21)

33 “Dios 4 maah jumat
pan padani panihni a
jumna caa. Pandih
chdjihna, yad wili trigo
ojdih pamapdih yacnit,
mahjih wid, caandih
padani pinahdihbut mipi
téi widna cad. Panihna,
nihat mi widniji a tdi
paabipna cad. Pdanihat pah
tigad Dios 4 maah jumat
doonadih joinit, cdacwa i
téut nuumbipna cad. Queét
joinitbo6 bitadih 1 jwdéub
naawdchah, dawa joinit,
queétbut 1 tiut nuambipna

......

Jestis d jenah joini
nadwdtnajihjeh cdacwddih @
bohéat

(Mr4.32-34)

34 Ciacwdadih bohéna, &
jenah joini nadwatjihjeh Jesus
dpi bohénap ji 35 Panih

bohéna, Dios naawatdih naéh
yapani nin a daacatji pahjeh
biic yoobé api bohénap ji:
“Nin pah Dios & niijnd
caa: ‘Wa  jenah
joini nadwdtjth wa
bohébipna cad. Nin
badcdih wa chéajat
téttimah, cdacwadih
wd nadéh jwshca
nadhdih wa naohbipna
cad’, a niijnd cad”, at
niij daacép taji.  (Sal
78.2)
Trigo cdtth yeejép yilip
nadwdtdih d beh joyddt
36 Panih nadh péanit, jadj
choodih chéudniji adb jaohnit,
caandih joinitdih “Jwi bejna
cad”, niijnit, muunad Jesus
jwiitdih 8 numah jwdéub aab
béjep j1. Panih muund aab
juibinit, jwiit caandih nin pah
—Trigo catth  yeejép
yilip chiihat nadwatjth ma
bohénachah, jwi beh joican
beé. Pénihna, jwiitdih ma
37 P4ant jwi niijichah joinit,
Jesus nin pah 4 niij jepahap jI:
—Weém, nihat cdacwa
dud jeifié, wdapchi minah
panihni cad. Weém Dios
a wahni jumna, trigodih
momni panihni wa jumna
cad. 38 Nin baac wapchi
panihni, Diosdih jepahnit
trigo panihnit i jumna
caa. Obohjeéhtih, nemépwa
i madahdih jepahnitbho6
trigo catih chiihni yeejép
yilip panihni 1 jumna caa.
39 Nemépwa 1 maah wapchi

* 13:43 Dn12.3

San Mateo 13:44

minahdih enihcanni yeejép
yilipdih momni panihni
caa. Caan trigo a be-
hechah, 1 bdod ub laa,
péeni yeé jaap panihni
cad. Angelwi caan trigodih
yeejép yilipdihbut bdod
sbnit panihnit 1 jumna
caa. 40 Trigodih wubnit,
yeejép yilipboodih 1 wui
cawat pah péeni yeo jaapdih
nemépihwadih iiguipbo6 1
yohbipna caa. 4! Weém ni-
hat cdacwa 4ud jeiié, wiih
angelwddih nin badacbo6
wa wahbipna caa, wiih
cdacwa catih yeejép chijnit,
yéej chijat téutnitdihbut
i ub bejat pinah niijna.
42 Panih ub bejnit, queétdih
iiguipbo6 1 yohbipna caa.
Cadn iiguipbo6 jumna,
jigahnit, queétjch 1 miic
néeh chaac jaibipna caa.
43 Dioihwabo6 jwi iip Dios
biicdih & maah jumupbod
i jumbipna caa. Caanjih
jemna, yeo pah téi yehiigni
panihnit, maataijembipna
caa.”iDed molit jumna, i tai
joyo naah! Jesus jwiitdih &

.....

Budi jiib jumnidih bihni
nadwdt

44 “Dios 4 maah jumat
wapchibo6 bédi jiib
jumnidih 1 baad bihniji
panihni d jumna caa. Biic
newé caan wapchi minahdih
teo wihna, caan bdédi jiib
jumnidih bid juinit, buadi
wéina, & jwéeb bihip be,
paant muntih. Panihna,

caandih bédi ndahna, dih
bii déedih jiib chaj beedanit,
caan jiibjth wapchidih a jiib
chdjap be. ‘Buau caan wapchi
wiih d jumuchah, caanbo6
wa bid juinijibat wiihjeh
d jumna cad’, wéinit, a
miic niijip be. Dios a
maah jumupboo ii waadat
pinah caan bédi jiib jumni
panihni & jumna caa”, Jesus

......

Budi jiib jumni perla wat
Jjumni nadwdt

45 “Dios 4 maah jumat
nin panihnibut 3 jumna
caia. Buadi jiib jumni jeé
tiib dée perlas wit jumni
tiibnadih jiib chdjnibo6 chah
jiib jumni perlas tiibnadih
nihat pebhbo6 a bid bejep
be. 46 Chah bédi jiib jumni
tiibdih bid juinit, caandih
jiib chdjihna, nihat dih bii
déedih jiib chadj wihudih a
bejep be. Panih jiib chaj
with beedanit, cadn badi jiib
jemni tiibdih a jiib chdjap
be. Caan tiibdih badi a
naahat pah, Dios 4 maah
jumupbo6 waadat pinahdih
chah bidat caa naahap”,

......

Nud nadwdt

47 “Dios & maah jumat
nin pahbuat 3@ jumna caa.
Cdacwa queejwddih juaut
maona, fuwodih 1 yoh
baahanachah, queejwa
jumat yoobd ipi chadhna
caa. 48 Paant dawa 1
chéaddchah, nihat quee-
jwddih iim jwéejna wub
fdan juibinit, téinitdihjeh 1
fiiona cad. Panih flionit, fih

San Mateo 13:54

wuhnaboé ipi mao yacna
caa. Obohjeéhtih, jeémpca

naahwaboodih ipi yohna
cad. 4950 Panihat pah, péeni
yeé jaapdih angelwdboo

cdacwadih 1 fiiobipna caa.
Yeejépwadih fiionit, iiguipna
i yohbipna caa. Caan
iiguipbo6 jumna, jigahnit,
queétjeh 1 miic néeh chdac
jéibipna caad”, Jesus jwiitdih

Mda bohédt, jaap bohédt

51 Pdant nifj péanit, Jesus
jwiitdih nin pah & niij wébh
JOyoOp J1:

—¢Butéh wa bohéatdih iii

—Jwi beh joind beé,
caandih jwi niij jepahap ji.

52P3ant jwiniij jepahachah
joinit, jwiitdih nin pah &
jwiub niij nadwap ji:

—Det Moisés a wutatjidih
bohénit Dios & _ maah
jematdihbut bohéna,
madadih, jdapdihbut cdacwadih
i jéih bohéna cada. Queét
bohénit muét minah pani-
hnit caa 1 jumup. Cadan,
bitadih teo waacat téut
niijnd, dih muudih jemni
tainidih ub bacanit,
jaapdih, maadihbut queétdih
a jéih wahna caa, Jesus

Nazaret titchibod Tbejat

(Mr 6.1-6; Lc 4.16-30)

53 Pdant &8 jenah joini
naawatnajih bohé péanit,
Jesus jwiitdih & numah be-
jep ji. 5% Panih bejnit, &
behni tétchina jwi juibinap
ji.  Caannd juibinit, jwiit
judiowd jwi miic wdacat

muund waadnit, caanjih
jemnitdih & bohénap ji. Pdant
a bohénachah join4, joi wihi
bejnit, nin pah 1 miic nifj uébh
joyép ji:

—¢Dedmant tigad nin bo-
héatdih at joi? ;Dépanih tigad
a téi jéih beedd? Dios &
wépatjih jwiit cldacwd jwi
chdjca nadhdih api chéjna
cad. 55 ¢Nin mdaa teoni wadgh
nihcan niit? ¢A {in Maria
nihcan niit? ¢Santiago, José,
Simon, Judas, 8 4udwa nihcan
niit? 56 ;yad jupuna yaadh
nin tatchidih jwijeéh jumnit
nihcan niit? Panihna, jwiit jwi
jemat pahjeh jumni tigad a
jemup. ¢Panih jumna yshna,
nin bohéatdih dee tigad at joi?
1 niijip ji.

57 Pdant niij jenah joinit,
fijna, caandih 1 ndahcap ji.
Paant 1 ndahcatdih enna, nin
pah queétdih Jesus a niijip ji:

—Dios _ naawatdih naodh
yapanidih bita ipf wéijoina
cad. Pdant 1 wéi joyOchah
yehna, dih tétchidih moon,
d déewadbod caandih ipi
joiihcan cad. Panihna, ninjih

wa  behechah ennitji,
weemdih iii joiihcan caa, a
niijip ji.*

58 Caandih T joifhcah enna,
cadn tatchidih Dios & wépatjih
daocédnni ldajeh Jesus a chdj
jéutap jL

14

Juan Daabdni d wunat

(Mr 6.14-29; Lc 9.7-9)
1Caan laa Herodes, Galilea
badcdih modn 1 madh, Jesus

48 San Mateo 14:6

ded pah & chéjat doonadih at
joyép wut ji. 2 Panih joinit,
caandih teo wihnitdih nin
pah at niijip wat yeh ji: “Wa
maoniji Juan Daabéni Aat
jwiéub boo pud jaéh tagaa.
Panih jwéub booni jumna,
jwiit cdacwd jwi jéih chdjca
naahdih 8t chdjap taga”, at
niijip wut ji. Jesusdih “Juan
tigad”, at niij jenah joyop wut
yuh jL.

35 Juandih & mao yohat
téutat pinah jatih, Herodes a
dud Felipe dadih at bibohop
wut ji. Pdant 8 chdjat doonadih
joind, Juan Daabani Herodes-
dih nin pah at nifj jaihfiup wut
jI: “Ma $ud dadih dduc wai aa
jemna, Dios & wutatdih yap
yohna cad ma chdjap”, at ni-
ijip wut ji.*

Paant @ niijat jiib Herodes
caandih dt mao yohihip wut
yuh ji. Obohjeéhtih, “ Juan
Dios nadwdtdih nadh yapani
d jumna cad’, judiowd 1 niij
jenah joind cad. Panihna,
caandih wa mao yohat
tautuchah, queét weemdih
ita 1ij tagad”, niij jenah
joinit, queétdih at Gumup wat
ji.  Panih dumna, Juandih
mao yohcanjeh, caandih
teonit, chéwat téutnit, nemat
mutbod at nemat tdutup wut
ji. Yad Herodias mi wutuchah
joinit, paant at chjap wut ji.*
6 Padnihat téttimah, Herodes
d clac jumni yed jaapjidih
nahninit, numah jeémat at
chdjap wut ji. Péanih chjnit,
caanjih jumnit 1 enechah, a
ad nudm mit eo jautup wut ji.

*13:57 n444 ¥ 14:35 1v18.16;2021  14:3-5 Lc3.19-20

Pdant mi eo jdutuchah enna,
Herodesbod budi at wefiep
waut jI. Panih wéinit, cadntdih
nin pah at niijip wut jT:

7 —Dios d enechah,
meemdih  yoob4pdih wa
nadéhna caa. Dedé ma
ndahatdih weemdih ma
wabdchah, meemdih wa

wihbipna cad, cadntdih at
niijip wat ji.

8 P4ant a niijichah joinit, mi
iin ded pah mi niijat tautat
pahjeh Herodesdih mit jepa-
hap wut ji.

—Juan Daabdanith wao
ddhdih ddéuc bododat téutd.
Panih péanit, pamapjih dih
wao dahdih cdagnit, weemdih
ma w&hud, cadn 8 wenatdih
wa jéihyat pinah niijnd, mit
niijip wat ji.

9 Pdant mi niijichah joinit,

Herodes budi &t jigahap
wut yeh jL Obohjeéhtih,
caanjth  miic  wdacnitdih

tiicnit, “Meemdih wa w&hcan
niit”, cadantdih at jéih ni-
ijcap wut jL 10 Panihna,
Juanih wao dahdih at daéuc
bdodat téutup wut ji, buca.
11 Panih péanit, pamapjih
dih wao dahdih cdagnit, it
ub jadwap wuat j1.  Pdnih uwb
j&o6hnit, Herodias nuumdih 1
withuchah, cadntbod mi findih
mit teo yapanap wut ji.

12 Pdant 1 chdjat tattimah,
Juan & bohénitji jadhnit, dih
bdcahjidih sbnit, cdac yohop
litbod 1t yohop wut ji. Pénih
yoh péanit, queét jainit,
Jesusdih nadwdadih 1 juydp ji.

Cinco mil cdacwddih Jesus
jeémdt d wihat
(Mr 6.30-44; Lc 9.10-17; Jn

San Mateo 14:19

6.1-14)

13 P4ant 1 niijni doonddih joi
péanit, jaaj chdona waadnit,
cdacwihcapbod Jesus jwiitdih
d numah chésh bejep ji.
Jwiit Jesus biicdih jwi chésh
bejat doondadih joinit, caandih
jwaaat tdut niijnd, dawa iih
tétchinamant j@éhnit, {im
jwéejmant It paud bejep
tajl. 14 Jwiit jwi chdésh
juibidt pinah jatih, queét itat
juibinap taji. Pdnihna, dawd
cdacwd 1 pafiachah ennit,
Jesus queétdih at jigah enep
ji.  Panih jigah enna, 1 ub
j&6hnit wunnitdih & booanap
ji. 15 Cheyeh jumuchah, jwiit
d bohénit caandih nin pah jwi
niijip yeh ji:

—Cheyeh cad. Nin peb-
hbit tétchi wihcan caa.
Panihna, queétdih yudpbit
jumni tdtchina ma wahaa,
jeématdih 1 jiib ch&jat pinah

16 —f bejca bojo naah.
Yeebjéh dqueét 1 jeémat
pinahdih fii wihud, Jesus
jwiitdih & niij jepahap ji.

17 —Obohjeéhtih, biicjih
bdo téihya botoni pan dahna,
chéne queejwdabitdihjeh jwi

18 —Caan i bibohnidih
weemdih fii ub jadwd, a

19 Pdant & niijichah joinit,
ub j@bhnit, caandih jwi withup
ji. Pdant jwi wahat téttimah,
yilipbod cdacwadih d chéudat
téutap j1. Pdant T chéuduchah,
biicjih bdo téihya pan dahna
chéne queejwddihbut ubnit,
chéi ennit, “Tdina caa, Paa”,

Diosdih & niijip ji. Pdant niij
péanit, pan dahna, queejwa
biicdih jwiitdih & daj wahup
ji. Pdant 8 daj wahuchah,
jwiitbo6 nihat cdacwadih
jwi pddép ji. 20 Pdant jwi
padachah, nihat 1 téi jeémp
wud jumup j1. Pdnihna, T judh
jeémpnidih doce wwhna jwi
ub yac yawanap ji. 21 Caandih
jeémpnit neonddihjeh jwi
jenah enechah, cinco mil 1
jumup ji. Yaadh, T wehbut 1
jeémép ji.

Jests{imjih dydac chéibejat,

Pedrobut d bejat
(Mr 6.45-52; Jn 6.16-21)
22 Paant jwi  jeémp

péanachah, jwiit & bohénitdih
Jesus a chéuh bej pafiat tdutup
ji. Panih chéuh bejat téutnit,

cdacwadihbut 1ih tétchina
at jwdub bejat tdutup waut

jL 23 Panih wah péanit,
a {lipdih wébat téut niijna,
jeébod at puuh laab béjep

wut ji.  Panih pdsh laab
béjnit, tdo fah jadwichah,

biicjeh cadnbo6 at jum jwuhup
tajl. 24 Cadnbo6 Jesus &
jumat ponih, {im tac yoob
jwiitbo0 jwi buug 1ajachah, jwi
wawdpmant johlit, nolihatbut
badi a jadwichah, maatapdih
meennd yshna, jwi jéih
bejcap ji. 25 Panihna, johlit
pdantjeh bédi & johochah,
badb aabd bojat pinah jatih,
Jesus jwi pebhna fimjih 8 yaac
chai jadwip ji. 26 Jwi pebhna
a jaéwachah ennit, badi jwi
dumup j1.

—icdaquih dadah caa! jwi
niij flaacap yuh ji.

San Mateo 14:33

27 Pant jwi dumuchah en-
nit, Jesusboo6 jwiitdih nin pah
a niijip jT:

—jijWeemjéh tigaa! Weemdih
i en 4umca bojod! 3 niijip
jL

28 Pdant & niijichah joinit,
Pedrobo6 caandih nin pah &
niijip ji:

—Mad, yoobdpdihmeemjéh
jemna, iimjih weemdihbut ma
pebhna ma yéac chai bejat

29 —Ma j ]uuWu, Jesus & niij
jepahap ji.

Paant & niijichah joinit,
Pedro jdaj choodih jumniji
iimjih dei fivhnit, Jesus peb-
hna & ydac chéi bejep ysh
ji. 30 Obohjeéhtih, johlit noli-
hatbut bédi d jumuchah enna,
at dumup ji. Péanih dumna,
daab béjnajeh, Jesusdih nin
pah a niij ejep ji:

—,Maa wpemdih ma teo

31 Paant a n11]1chahjeh, aih
téihyadih teonit, Jesus caandih
d wai fiahanap ji.

—iBainijeh wa weépatdih
ma jenah joind caa!
¢(Dépanih tigad weemdih ma
tai jenah joican? Pedrodih &
niijip j1.

32P3ant a niijat téttimahjeh,
j84j chdona queét 1 waadap jI.
Pdant T waaddachahjeh, johlit
d yayah bejep ji. 33 Pdant
d yapachah ennit, jwiit a
bohénit Jesusdih jwi wéi
naawdp ji.

—iYoobOpdih meém Dios
wadh tigad ma jumup! jwi

.....

niijip ji.

Genesaret badcdih moon
wunnitdih Jesus d booaat

(Mr 6.53-56)

34 Panih fimdih chéuh bejnit,
Genesaret wit jumni badcna
jwi chéuh juibinap ji. 35 Pdant
jwi juibinachah, cadn badcdih
moo6n Jesusdih beh ennit,
cadan tatchinadih moondih
a juyat doonadih 1t wahap
taji. Panihna, cadn doonddih
joinit, dawa 1 chéenwa tubdp
chaghnitdih Jesus pebhna 1
ub juydp ji. Panih ub juinit, nin

36 —Miih yégueh chéodihjeh
nit wannitdih ma tewat téuts,
1 niijip ji. Panihna, dih yégueh
chéodih teonit pah moonjéh 1
boonap ji.

15

Cdacwd ded pah T miic
Yéejaat

(Mr7.1-23)

1 Téttimah, Jerusalén
tatchidih moodn fariseowa,
Moisés & wutatjidih bohénit
biicdih, Jesus pebhna juinit,
caandih nin pah 1 niij wébh
JOyop JL:

2 —;Dépanih tigad ma
bohénitbo6 jwi nuowd 1
wutatji pah 1 chjcan? Jwiit
jwipi téih chocat pah, queét
I jeémdt pinah jatih 1 téih
choccan cad, 1 niijip ysh ji.

3 Pdant 1 niijichah joinit,
Jesus nin pah queétdih a niij
wdbh joi jwésbanap jT:

—¢YeébboO dépanih tigaa
Dios & wutatdih jepahcan,
jwinuowa i wutathoodihjeh
i jepah? 4 Nin pah

51 San Mateo 15:9

caa Dios i wutap: ‘Ni

manadih téi weéinit, i teo

wdaaca.*Pdnihna, ded i

manadih yeejép a niijichah,

cdacdih mao yohnidih
peéh chdjat pah muntih

caandihbut peéh chajat a

jumbipna cad’, Dios at

niijip taji.“ 5 Obohjeéhtih,
pdant & niijichah yuhna,
yeébbo6 ded a& manadih
teo waaquihnidih nin pah
caa iipi niij watap: ‘Ma
manadih teo waaccanjeh,
caan dinerodih Dioshboodih
ma withed’, fipl niij wuetna
caa. 6 Panih wutna, a
manadih fi t4d chdjat
tautcan cad. Panih chdjat
tautcan, Dios 4 wutatdih
jepahat tdutcanjeh, jwi
nuowa 1 wutatjiboodih caa
fii jepahat téutup. 7 Jwiit
téinit cad’, niijna yuhna,
cdacwa 1 encapboéb yeéb
yeejép chdjnit cad. Dios
naawatdih nadéh yapani

Isaiasji ded pah iii jumatdih

yooh6pdih at niij daacap

taji:

8 ‘Dios nin pah & niijna
caa: _“Nit weemdih
téi wéinadhna yuhna,
yoohdpdihijepahcan
caa.

9 Panihna, weemdih 1 wéi
naawat dedé pinah
nihcan caa. 1 je-
nah joyatjeh wutnit,
‘Nin pah caa Dios a
wutat’,  niij yee naéh
bohéna caa”, Dios a
niijnad cad’, Isaias at
niij daacap taji, (s

* 15:4 Ex20.12;Dt5.16  15:4 Ex21.17;Lv 20.9

......

10 Paant niij péanit, caanjth
jemnitdih & pebhna jagwat
téutnit, queétdih nin pah & niij
bohénap ji:

—Nin wa naawatdih fii téi
joyod. 11 Dios a enechah, iii
jeémat yeebdih & yéejacan
caa. Obohjeéhtih, ded
pah iii niijatbo6 yeebhdih a

12 Pdant @ niijat tattimah,
jwiitbod caandih nin pah jwi

—Pd&ant ma niijichah joinit,
queét fariseowd bdédi 1 fijna

13 —Obohjeéhtih, queét
fariseowd wa iip Dios a
momca naah panihnit i
jemuchah, queétdih & yoh
beedabipna caa. 14 Panihna,
queétdih paantjeh fii enah
bojoé. Queét jéih encannit
pah Diosdih 1 jéihcan caa.
Panih jéihcan yuhna, bita
jéih encannit panihnit-
dihbut 1 bohéna yuh caa.
Panih jéih encannit miic
jemna, iitdih 1 buug ydcat
pah, queét nihat iiguipna
ibejbipna caa, jwiitdih & niij
jepahap ji.*

15 Pdant & niijichah joinit,

......

s em

16 —¢Yeebbtt pdantjeh
fii beh joi jwéhcan niit?
17 Dedé fii jeématji iiiih
wudah diitbo6 jumnijidih
fipf jont yohna caa. Caan
fiiih caolihdih, ii jenah

* 15:14 1.c639 T 15:18 Mt12.34

joyatdihbut chidhcan,
Dios 4 enechah, yeebdih
a jéih yéejacan caa.
18 Obohjeéhtih, ded pah
yeejép fii jenah joyat
pah iii niijichah, caan caa
Dios 4 enechah, yeebdih
i yéejanap.” 19 Nindih
fii téi nadhninad: Yeejép
chijat, mao yohat, fi aa
nihcannitjih yeejép chdjat,
nuumat, yeeat, yeejép
miic niijat pinahdihbut fipi
jenah joina caa. 20 Paant
iii jenah joyatjeh cad, Dios
a enechah, yeebdih a
yéejanap. Obohjeéhtih, iii
téih chocochah, ii chocc-
ahbut yeebdih biic yooh6 a

......

Judio nihcannih Jestisdih mi
jepahat
(Mr 7.24-30)

21 Pdant niij bohé péanit,
Jesus Tiro tatchi, Siddn tétchi
jumni  badcna jwiitdih a
numah bejep ji. 22 Caannd jwi
juibinachah, cadn badcdih boli
Jesus pebh juinit, nin pah mi
niij faacdp jT:

—iDavid juima, Dios a
wahni, weemdih ma jigah
eneé! (Wad nwemdih nemép
jumna, caantdih bédi & moh

23 P4ant mi niijichah joind
yehna, cadntdih & jepah
jwuhcap ji. Pdant a jepahcat-
dih enna, jwiit & bohénitbod

—Pdaantjeh jwiitdih mi fiadc
péenachah, ma jwdéub bejat

24 —Judiowa buudnit ove-
jawa panihnit 1 jumuchah
ennit, queétdihjeh teo
Waacat naahna, Dios
weemdih a wahap ji, Jesus

25 Pdant a n11]1chah joinit,
caant judio nihcannihbod6 a
pebh bddicha caj yoh Aajnit,

.....

ssss  em

26 —Weblt i jeémat

San Mateo 15:33
I chéenwd waunnitdih 1 jui
jwejep ji. Queét nihat macah
wunat jumnit 1 jumup jL
Jéih bejcannit, jéih encannit,
téihya jitcha wihcannit, jéih
Weéhecannit, dawa bith wuanat
jumnitbuat 1 jumup j1. Paant
I jumuchah ennit, Jesus
queét nihatdih & booanap
ji. 31 Pdant & booanachah,
jéih wéhecannitji I wéhenachah
joinit, téihya jitcha wihcan-
nitji téihya jitcha I jumuchah

pinahdih ubnit, ilhmu]]lowﬁdlﬁnmt jéih bejcannitji T be-

]w1 withuchah, a tdican
cad. Panihat pah judiowa
i jeémat panihnidih biih
badcdih 2 moondih wa
Wuhuchah a’i tuican caa,

27 —Ma niijat yoobOpdih
tigad, Maa. Obohjeéhtih,
queét 1 jeémp jéenanidih
mujjiowd Ipi jeémpna cad, mi
niij jepahap ji.

28 —Meémbo6 weemdih
téi  jenah ]omlh ma
jemuchah, ma niijat pah
wa chdjna ca4, Jesus cadntdih
a niijip ji.

Pdant & niijichahjeh, mi
nuém mit boonap wut j1.

Jesus dawa cdacwadih a
booaat

29 Panihat téttimah, Jesus
jwiitdih caanmént Galilea
iim jwéejna & numah dei
bejep ji. Caanna dei juibinit,
iim jwéejdih jumni jeend
d numah pduh laab béjep
ji. Péanih péeh ladb juibinit,
biicdih jwi chéudup ji. 30 Pdant
jwi chéuduchah enna, dawd
cdacwa Jesus pebhna it
jaédwip taji.  Panih j&ohna,

jechah ennit, jéih encannitji
1 enechah ennit, cdacwabo0
bédi 1 en wahi bejep ji
Panih en wdhi bejnit, “Jwiit
judiowa jwipi wéini Dios badi
d weépatjih jwiitdih a téi teo
Waacna cad”, 1 nifj wéi nadwdp
jL

Cuatro mil cdacwadih Jesus
jeémdt a withat
(Mr 8.1-10)
32 Panih booa péanit, Jesus
jwiitdih & pebh juuwét téutnit,
—Queét ]leeeh biic peih-
canni yeo jdap 1 jumuchah,
iih jeémat a beedna nacaa.
Panih jeémat wihcannit 1
jumuchah, queétdih badi
wa jigah enna caa. ‘Queét
nuugip wun buugnad’ niijna,
queétdih fih mueundbo6 wa
jwiub bejat tdutcan niit, a

sses e

niijip ji.

33 —;Obohjeéhtih, ninjih
tatchi wihcapbod jumna,
queét dawd 1 jumuchah,
dedboo tigad 1jeémat pinahdih
jwi jiib chdj bii? Jesusdih jwi
niij wébh joyop ji.

34 —;Déb6i pan tigaa fii

—Siete pan dahna,
daocénni queejwabit, pdant
bdojeh jwi bibohna cag,
caandih jwi niij jepahap ji.

35 P4ant jwi niijichah, Jesus
cdacwadih 8 chéudat téutup
ji. 36 Pdant 1 chdudat téttimah,
Jesus cadn siete pan dahna,
queejwabit biicdih  wbnit,
“Taina caa, Paa”, Diosdih
niij péa, jwiitdih 8 daj wihup
j1, cdacwadih jwi paaat pinah
niijnd. 37 P4ant queétdih jwi
paaat tattimah, 1 téi jeémp
wud jumup ji. Pdant 1 jeémp
péanachah, 1 judh jeémpnidih
ubnit, siete wuhdih jwi ub
yac yawanap ji. 38 Caandih
jeémpnit neonddihjeh jwi
jenah enechah, cuatro mil
1 jumup jI. Yaaddh, 1 wehbut
1 jumup ji. 39 Pdant 1 jeémp
péanachah, Jesus queétdih
fih muundbod a jwiaub bejat
téutup ji. Panih wah péanit,
jaaj chéodih waadnit, Magdala
tétchi jumni badcna jwiitdih a
numah chéuh bejep ji.

16

Fariseowd, saduceowdbut
Dios d wépatjih Jesusdih T chdjat
tuutat

(Mr8.11-13; Lc 12.54-56)

1 Bith lda fariseowd, sa-
duceowd biicdih Jesus peb-
hna 7 juibinap ji. Caacwa 1
jéih chdjca nadhdih Jesusdih
1 chdjat téutup yeh jI, &
jepahcah, “Dios & wahni
nihcan cad”, nijjat tdut
niijnd.* 2 Pdant 1 wutuchah
* 16:1 Mt 12.38; Le 11.16
* 16:6 Lc12.1

* 16:4 Mt 12.39; Lc 11.29

joinit, Jesus queétdih nin
pah & niijip ji: “Ye6 a buug
yacna, jed duuni i jumuchah
enna, ‘Cheibit tdi jobohni
yeol jaap a jumbipna cad’,
fiipf niijnd cad. 3 Baab
jéenna, mah télihna duuni
4 jumuchah enna, ‘Mah
yeol jaap d jumbipna cad’,
fiipf niijnd caa. Ded pah
jed a4 jumatdih t&i beh
enna yehna, Dios a wépatjih
wa chdj jautatboodih i
beh encan caa. * Buu lda
moodn yeejépwd, Diosdih
Naahcannit, Dios & weépatjih
wa chdjatdih 1 enihna yuh
cad.”Obohjeéhtih, Dios
naawatdih naoéh yapani
Jonas ded pah a yapatjidih
fiitat jéihjip taga.*Panihna,
Dios & wépatjih caandih a
chdjatji pahjeh muntih a
jwéub chdjbipna caa, weém
a wahni wa jumatdih i
jéihyat pinah niijna”, a niijip
i1

Pdant niij péanit, jwiitdih &
jwiéub numah bejep ji.

Fariseowd,
yeejép Tbohédt
(Mr8.14-21)

5 Panih bejnit, {imdih chésh
bejna, jwi jeémat pinah
pandih ubat jwit quiib buadép
taji. 6 Pdant jwi chéuh
bejechah, Jesus jwiitdih nin
pah & niijip jT:

—iNi t&i chdja chaah!
Fariseowd, saduceowdbut
ibohéat pan paaat panihni
cada. Paantibohéat yeebdih

......

saduceowd

* 16:4 Jon 1.1-2.10

7 PAant & niijichah, jol wéhi
bejna, jwiitieh nin pah jwi
miic niijip ji:

—Pandih jwi ub j@odhcah
enna, jwiitdih pdant 8 niijna
caa, jwi miic niijip ji.

8 Pdant jwi miic niijatdih
jéihna, Jesus jwiitdih nin pah a
nifj nadwdp ji:

—¢Dépanih tigad pan a
wihcatdih iii nahni dahwa?
iwad wépatdih bainijeh caa
ii jenah joy6p! 9 ;Paantjeh
i jéih jwushcan niit?
¢Cinco mil neona yaadh
biicdih cinco pandihjeh wa
paaatjidih fii nahnican niit?
¢ judh jeémpni doce wuhna
fii ub yac yawaatjidihbut fii
nahnican niit?* 10 ;Buu siete
pandih dajnit, cuatro mil
neona yaadh biicdih wa
wihatdihbut @i ndhnican
niit? ¢Déb6i wehnadih iii
yawaatdih fii nahnican niit?”
11 Panihna, ‘pan paaat’, wa
niijichah, ¢dépanih tigaa i
beh joican? Paant niijna,
pan yoobatdih niijna wa
chdjcan cad. Fariseowa,
saduceowabutibohéat pan
paaat panihni a jumuchah,
fii téi chdja chaah. T bohéat
yeebdih & tobohna caa, a
niijip ji.

12 P4ant & nifj nadwachahna,
jwiit jwi beh joyop ji buca.
“Pan padat”, niijnd, pan
yoobatdih niijnd & chéajcap
ji. Pdant niijna, “fariseowa,
saduceowdabut 1 bohéatdih fii
joica bojod”, niijnd a chajap ji.
* 16:9 Mt14.17-21
978 * 16:16 Jn 6.68-69

* 16:10 Mt 15.34-38

“Meém Cristo, Dios a
wahni cad”, Pedro a niijdt
(Mr8.27-30; Lc9.18-21)

13 Péanih chéuh juibinit,
Cesarea Filipo wit jumni
tétchina bejni  namdbod
bejnit, Jesus jwiit & bohénitdih
nin pah & niij uébh joydp ji:

—:¢Weém nihat cdacwa
dud jeiiédih ded pah tigaa
bita 1 niij? i niijip j1.

14 —Biquina ‘Juan Daabdni
nacad’, niij, bita ‘Elias nacad’,
nifj, bita ‘Jeremias, Dios
naawdatdih bith nadh yapani
nacad’, ipi niijné cad, caandih
jwi niij jepahap ji.*

15 —Queét pdaant 1 ni-
ijichah, ¢yeébbo6 ded pah
tigad fi niij jenah joi?
jwiitdih & niijip ji.

16 _Meém Cristo, Dios &
wahni cad. Dios bdadhni
wagh yoobat cad, Pedrobod
a nifj jepahap ji.*

17 —Simoén, Jonas wiadh,

meemdih wd we€ina caa.
Ciacwa meemdih it

nadhcap taga. Dios wa
iip, jeabod6 jumnijeh at
jéihyanap taga. 18 Pdnihna,
meemdih nin pah wa niij
nadhna caa: Meém Pedro
wit jumni caa. (Pedro
niijn4, jee dah niijnd a
chdjap ji) Nin jeejih badi
mué wa chdjat panihni
dawa wiihwd pinahdih
wa chidjbipna cada. Queét
dawaijumuchah, nemépwa
queétdih jéih yap yohcan,
queét iiguipna 1 bejcan niit.
19 Dios @ maah jumupdih
b6o 1llave panihnidih

*
16:14 Mt 14.1-2; Mr 6.14-15; Lc

meemdih wa wahbipna
caa. Paant wa wihni
panihnijih, cdacwadih wiih
téini doonadih nadhnit,
weemdih jepahnitdih Dios
d maadh jumupna wat
waadaat pah ma chdjbipna
caa. Obohjeéhtih, weemdih
jepahcannitdih nemat pah

~ep . r K 7
ma chadjbipna caa,” Jesus
Pedrodih a niijip ji.

20 Pdant nifj  péanit,

jwiitboodih nin pah & niijip jI:
“ ‘Nin Jesus Dios & wahni
Cristo cad’, bitadih i niij
naoéh jwehca bojoé6”, a niijip
jL.

A wunat pinahdih Jests a
nadwdt

(Mr8.31-9.1; Lc 9.22-27)

21 Pdant & niijat tattimah,
Jesus jwiit & bohénitdih nin
pah & niij nadh bohé jwiihip ji:

—Buu, Jerusalén titchibo6
weemdih bejat caa nadahap.
Caanna jwi juibinachah,
jwi maata, sacerdotewa i
maata, Moisés a wutatjidih
bohénitbut weemdih yeejép
i chijbipna caa. Panih
chdjnit, weemdih 1 mao
yohat tauthipna caa. Paant
tigad weemdih yeejép
yapat ndahap. Obohjeéhtih,
padant 1 mawachah yuhna,
biic peihcanni yeé jaap
téttimah wa jwaub boo
pud j@ohbipna caa, jwiitdih
a niijip ji.

22 Pdant & niijichah joinit,
Pedrobo6 Jesusdih chibit
yuépbit numah bejnit,

* 16:19 Mt 18.18;]n 20.23
10.39; Lc17.33; Jn 12.25

—iMad, ma niijat pah yap-
can, meemdih queét 1 mao
yohca bojo naah! at niijip wut
yuh j1.

23 Pdant & niijichah joinit,
Jesus tac pdud fivhnit,

—Panih naéhna, Satanas
4 naahat pah naoéhna caa
ma chajap. Caacwa 1 je-
nah joyatjeh cad ma jenah
joyop. Dios a jenah joyat
nihcan caa. Panihna, Dios
a naah yacat pah wa chijat
pinahdih ma jahihna ca4, at
niijip wut ji.

24 Pdant nilj  péanit,
jwiitboodih nin pah & niij
naawdp ji:

—Ded wiih jumihna, a
weiiat pinahdih chdjcan, wa
ndaahatboodih chidjat caa
Nnaahap. Wiih & jumat
jiib yeejép yapna yuhna,
weemdih pdantjeh cddahcat
caid ndahap.” 25 Ded
weemdih jepahcanni, a
weilat pinahdihjeh chdjni,
iiguipna a bejbipna caa.
Obohjeéhtih, ded weemdih

cadahcannibo0 bita caandih
yeejép 1 chajachah yushna,

paantjeh wajeéh a jumbipna
cad.” 26 Cidac nin baicbo6
jem jwuhna, dawa bii
déedih  bibohna yuhna,
Diosdih ndaahcan, iiguipna
bejna, nihat a bibohat dedé
pinah nihcan caa. Iliguipbo6
jemna, ded pah a jéih jiib
chij baccan niit. 27 Weém
nihat cdacwa dud jefié
wa iip a yeh iigatjih dih
angelwa biicdih nin baacboo
* 16:25 Mt

jwiub dei j&o6hnit,“nihat
ciacwa ded pah i chajatji
jiib wa jiib wihbipna caa.
Téi chdjnitjidih wa tai
chijbipna caa. Obohjeéhtih,

téi chdjcannitjiboodih wa
peéh  chdjbipna  caad.”

28 Yooho6pdih yeebdih wa
naodhna caa. Biquina ninjih
fshnit fii wunat pinah
jdtih, weém nihat cdacwa
dud jefiié chah maah wa
jumatdih iii enbipna caa,

17
Dios @ yeh iigdtjth Jesus d

fluhat
(Mr9.2-13; Lc 9.28-36)

1 Seis yed jdap téttimah,
Pedro, Santiago, 8 &ud Juan
queét biic peihcannitdihjeh
jap bdo jeend Jesus & numah
péeh laab béjep ji. 2 Caanna
1 péuh ladb juibidt téttimah,
1 enechah, & jigohat at tdéut
nuemap wat ji.  Aih moot
yed a yeh iigat pah yeh iig,
dih yéguehbut biic yoobd tdi
baabni at yeh iiguip wut ji.
3 Pdant @ yeh iiguichahjeh,
Moisés, Eliasji biicdih Jesus
pebh jigohnit, caandih it miic
wéhenap wut ji. 4 Pdant &
yapachah ennit, Pedrobo6
Jesusdih nin pah &t niijip wat
yuh j:

d téina cad! Ma ndahachah,
biic peihcanni muua ddhna
jwi ch@jbipna caa. Miih
pinah, Moiséih pinah,
Eliaih pinahdihbut jwi chdj

* 16:27 Sal 62.11-12; Pr 24.12; Jer 17.10; Ez 18.30; 33.20; Ro 2.6

withbipna cad, at niijip wat
jL.

5 Obohjeéhtih, pdant & ni-
ijichahjeh, t&i yeh iigni mah
poh panihni queétdih at dei
juyép wat j1.  Pdant 8 dei
jayéchah, cadn chawat yoo6b
nin pah Dios at niijip wut
ji “Nin wa wash wa oini
cad. Caandih bédi wa weéina
cad. Pdanihna, & nadwdchah,
caandih fii téi joyod”, at niijip
wat ji.*

6 Pdant & nifj wéhenachah
joinit, 4umna, a bohénit it
pdaah yoh fiajap wut ji. 7 Pant 1
pdah yoh fiajachah ennit, Jesus
1 pebhna jui, queétdih teo
jdhanit,

—Ni_fiah fishut., Butéh
iii ennidih, i joinidihbut fi
dumca bojod, at niijip wut ji.

8 P4ant & niijichah joinit, fiah
fiwhna, Jesusdihjeh it enep wut
jI. Bita 1 ennitjibod it wihcap
waut j1.

9 Téttimah, jeemént dei
j&6hna, Jesus queétdih nin pah
at niij watup wat ji:

—Butéh ii enatjidih
bitadih fii nadh jwuhca
bojod. Weém, nihat ciacwa
dud jefié, wunniji wa
jwéeb boo pud jaawat
tattimah, caandih bitadih
i nadwachah, a taibipna
caa, at niijip wut ji.

10 Pdant & niijichah joinit,
queét biic peihcannit caandih
nin pah it niij wébh joi enep
wat jT:

—Dios & wahni, a jagwat
pinah  jatih, Eliasbo6 &

*
17:5 Gn 22.2;

Dt 18.15; Sal 2.7; s 42.1; Mt 3.17; 12.18; Mr 1.11; Lc 3.22; 2P 1.17-18

jéOhbipna cad’, Moisés &
wutatjidih bohénit Ipi niij
bohéna cad. ¢Dépah niijih
tigad queét pdant 1 niij? it niij
uibh joyép wat j1.*

11 —Yoobhdpdih tigaa 1
niij nadwap. Eliasdih Dios
a jwiih jadwat téutup ji,
nihatdih & admohat pinah
niijna. 12 Paant niijnit, nin
pah yeebdih niijnad caa
wa chdjap. Elias waat jui
péanap be. Pdant d juyéchah
yuhna, yeebdih bohénit
caandih it beh encap ji.
Panih beh encan, ded pah
i naahat pahjeh caandih
it chdjap taga. Pdant 1
chijat pahjeh muntih,
weemdihbutichdjbipna caa.
Paant 1 chdjachah, weém
nihat cdacwa dud jeiié,
yeejép wa yapbipna caa,
Jests &t niijip wut ji.*

13 Pdant & niij nadwdachah
joinit, “ ‘Elias’, niijnd, Juan
Daabdnidih nachna cad @
chdjap”, niijnit, queét it beh
joyOp wat j1.

Widd wunat jumnidih Jesus
dbooaat
(Mr 9.14-29; Lc 9.37-43)

14 Panih miic wéhe dei
j&ohnit, jeé faj deyepbod
Jesus biic peihcannit 8 pej
jumnit bifcdih & jwéub dei
jayép j1. Pdant 1 jwéub dei
juyéchah, dawa cdacwa catih
j&6hnit, biic newé Jesus pebh
juinit, & bddicha caj yoh fiajap
ji. Panih bédicha caj yoh fiajnit,
nin pah Jesusdih 8 nifj nadwap
it

* *
17:10 Mal 4.5 17:12 Mt 11.14

15 —_Mada, wi wadghdih ma
jigah eneé. Caandih waa
wunat a fiahachah, yeejép api
yapna cad. Dawd laa tuu
céutbod apl budg cdona cad.
Bith 1da mujboé api daab y6h
bejna cad. 16 Panihna, caandih
1 booaat pinah niijnd, ma
bohénit pebh caandih wa ub
juyép ysh be. Obohjeéhtih,
queét caandih 1 jéih booacap

......

—Yeébyeejépwa weemdih
jenah joicannit fii jumna
cad. (Débolih maatapdih
tigad weemdih tdi jenah
joican, fii tac buugabi? Wa
pebh caandih iii ub jadwy, a

18 Pdant & niijichah joinit,
Jesus pebh & waghdih 1
wb juydp jL Pdant 1 ub
juyéchah, caandih wunat
téutni nemépdih Jesds A
bacat téutup ji.  Pdant &
watuchahjeh, & bacachah,
wunnijibod a téi boonap ji.

19 Paant & yapat tattimah,
jwiit & bohénit miicjeh jumna,
Jesusdih nin pah jwi nifj uébh
joyOp ji:

—¢Dépanih  tigad jwiitboo
cadn nemépdih jwi wutuchah
yuhna, at baccan? jwi niijip
JL

20 —Wa weépatdih yeebdih
wa  wihuchah yuhna,
caandih nahnican, weemdih
fit téi jenah joicap taga.
Yoobopdih yeebdih wa

nadhna caa. Mostaza tibih
a jumat pah, yeéb Dios

a wépatdih bainijeh fii tai
jenah joina yuhna, nin pah
fii jéih chdjbipna caa: Nin
jeedih ‘Conbo6 ma bejeé’,
fii niijichah, a bejbipna
caa. Panih téi jenah joina,
nihatdih fi jéih chdjna
caa.” 21 Obohjeéhtih,
panihni nemépdih fii bacaat
téut niijnd, Diosdih buadi
wtbat cad ndahap. Panih
wibhna, jeémp jwuhcan,
Dios a wépatdih chah fii téi
jenah joibipna cad. Panih
chah jenah joinit jumna,
Panihnit nemépwdadihbut fii
jéih bacat téutbipna caa,

......

Jests @ wunat pinahdih @
Jjwiub nadwdt

(Mr 9.30-32; Lc 9.43-45)

22 Galilea badcbod Jesus
biicdih jwi bejechah, caan
jwiitdih nin pah & jwiéub niij
naawdp ji:

—Weém nihat cdacwa
dud jefiédih cdacwa teonit,
bitadih 1 wihbipna caa.
23 Pdant 1 wihat téttimabh,
queétbo6 weemdih I mao
yohbipna caa. Paant 1
maoniji biic peihcanni yeé
jdap tattimah, wa jwiub
boo pud jdohbipna caa, a

Pdant & nifj nadwdchah
joind, badi jwi jigahap ji.

Jesus queejih  jacmant
dinerodih d bidat tautat

24 Capernaum tétchina jwi
juibinachah, Dioih muudih 1
en dawat jiib ubnitbod Pedro

* 17:20 Mt 21.21; Mr 11.23; 1C0 13.2

pebhna juibinit, caandih nin
pah it niij widbh joyop wut jI:
—¢Yeebdih bohénibo6 Dioih
muudih en dawat jiib pinahdih
d jiib chéjcan niit? it niijip wut
o K
i1
25 A jiib chéjbipna cad, Pe-
dro at niij jepahap wut ji.
Pdant a niijat tattimah,
jwl jemni muesnd Pedro &
waaddchah, Jestusbod caandih
nin pah & niij uébh joydp ji:
—¢Sim6n, dépah tigaa ma
niij jenah joi? ¢Nin baacdih
mo6n 1 maata dethoodih
tigaa 1 jiib ub, ma jenah
joyochah?  ¢fih badcdih
moondih niit? ¢Biih baacdih
moonboodih niit 1 jiib ubup,
ma jenah joy6chah? Pe-

26 —Biih badcdih moondih
tigad 1pi jiib ubup, Pedro & niij
jepahap j1.

—Panihna, maata fiih
baacdih moénboodih ipi jiib
sbcan cad. 27 Paant 1 jiib
uvbcah yuhna, queét jiib
wbnitdih {ijaihcan, jwi jiib
chdjbipna caa. limbo6 queé;
wayadih ma bejeé. Caan
jeémpni queejdih ubnit, dih
jacna dinero jidudih ma
bid juibipna caa. Caan jade
jwiit chénewaih jiib pinahdih
wbnit, jwi jiib buudaatdih
jiib chajadih ma bejeé, Jesus

18
“Déhe tigad fii madh pani-
hni”, Jests @ niijdt
(Mr 9.33-37; Lc 9.46-48)

* 17:24 Ex30.13;38.26

1 Cadn l4a jwiit & bohénit
Jesus pebh juibinit, nin pah
caandih jwi niij uébh joyop ji:

—¢Dios @ maah jumupboo
jwijeéh jumni déhe tigad jwi
madh panihni & jumbi? jwi
niijip ji.*

2 Pdant jwi niijichah joinit,
Jesus wébitdih jagwat téutnit,
caandih jwi catih a fishat
téutup jI. Pdant & fivhuchah,
jwiitdih nin pah & niij nadwap
jI:

3 —Yoobépdih yeebdih
wdi nadéhna cad. Ni jenah
joyatdih téut nuumnit,
wébit oboh jumnit 1 jenah
joyat pah jenah joinit,
Dios 4 maah jumupboo
i jéih waadbipna caa.
Obohjeéhtih, caan dée pah
i jenah joicdn, Dios a
maah jumupboé i jéih
waadcdn niit.” 4 Panihna,
det wébit 1 jenah joyat pah
jenah joinit, Dios & maah
jumupbo6 chah wutnit 1
jumbipna caa. SDet wiihwa
jumna, wa watat pah bita
nin wébit panihnidih wéi
jwaahnit, weemdihbut 1 wéi

sses e

Jwiyéej chdjat téutat d tobo-

hat

(Mr 9.42-48; Lc17.1-2)

6 “Nin wébit panihni
weemdih tii jenah joinidih
ded a yéej chdjat tautatji
jiib, Dios caandih yeejép
pohba a peéh chajbipna
cad. Panihna, caandih a yée;j
chijat téutat pinah jitih,
dih butdih badi jeé jidujih

* 181 1.c2224 T 18:3 Mr10.15; Lc18.17

chéo béudhnit, bidi mujna
caandih 1 yohochah, ata
téi taga. Pdant 1 chdjachah,
caan wébit panihnidih a
yéejacah nihna, Dios pdant
béo pohba caandih dta peéh
chdjcan taga. 7 Ded hitadih
yéej chdjat tdutnidih Dios
biédi a peéh chéajachah,
tubit yeejép a yapbipna
cad. Bitadih yéej chajat
téutnit paantjeh 1 jumbipna
caa. Obohjeéhtih, queétbod
yeejép yoobat 1 yapbipna
caa.
8 “Miih téihyajih, jitchajih
yéej chdjna, caandih ma
béod yohat pah, caan
yéej chdjatdih ma cadahaa.
Caandih cadahcan, iiguipna
ma bejbipna caid. Caanna
iigat a debcan niit. Caandih
ma yohochah nihna, caan
dahjeh ata buud tagaa.
Meémbo6 panihni célohjeh
jemna yuhna, tittimah
Diosjeéh ma téi jumbipna
cad. Obohjeéhtih, caandih
béod yohcan nihna, chénat
pah dahjih iiguipna ma
bejechah, béddiyeejépmata
yap tagad.” 9 Panihat pah
muntih, miih quiibjih ennit,
yéej chdjna, caan dahdih
ma wdat yohat pah, caan
yéej chdjatdih ma caddahad.
Caandih cadahcan, iiguipna
ma bejbipna caa. Caanna
iigat & dubcan niit. Caan
dahdih ma yohochah ni-
hna, caan dahjeh ata buud
tdgad. Biicjih quiib wihcan
yuhna, tiéttimah Diosjeéh
ma téi jumbipna caa.

*
18:8 Mt5.30



San Mateo 18:10

Obohjeéhtih, miih quiib
chénat pah dahjih iiguipna
ma bejechah, chah yeejép
mata yap tagaa. Panihna,
yéej chﬁjatdih cédahat caa

Buudni oveja nadwdt
(Lc15.3-7)

10 “Nin wébit panihnidih
i en iica bojoo. Yeebdih
yoobho6pdih wa nadhna caa.
Queét wébitdih ded pah 1
yapachah Diosdih naawat
téut niijnd, queétdih en
daonit angelwd wa iip
pebhna ipf bejna caad.”
11 Weém nihat cdacwa dud

jefié, nin baacdih moén
yeejép chajnit, 1iiguipna

bejnit déedih tai wbudih
wa jaawap ji. 12 Queét
figuipna bejnit, buudnit
ovejawa panihnit 1 jumna
cad. Panihnit 1 jumuchah,
nin wa naawatdih fi téi
jenah joyo6: Cien ove-
jawadih bibohni biic oveja a
buudéchah ennit, ;ded pah
tigaa a chajbi, yeéb iii jenah
joyochah? Bita noventa
y nueve ovejawadih 1
jeémat yilip jumupboo
jwejnit, caan buudnidih
bididih & bejbipna caa.
13 Yoobopdih yeehdih wa

nadéhna cad. Cadn buudnidih
a bid juytéchah, a ]we]mt

noventa y nuevedih a

wefiat chah caan a bid
juiniboodih & welblpna caa.

14 Panihat pah wa iip jeaboo
jemni nin oboh jumni
panihni bueudnit I jumatdih

* 18:9 Mt5.29
* 18:18 Mt16.19;Jn 20.23

* 18:10 Ez 34.16;Lc9.10

San Mateo 18:18

a ndah yaccan caa”, Jesus a

niijip ji.

Bita Jestithwd meemdih 1

Véej chdjachah, ded pah chdjat
(Lc17.3)

15 “Ded weemdih jepahni
meemdih d yéej chdjachah,
miic amohat téut niijna,
bita 1 joicapbo6 caandih
miic wéhenadih ma bejeé.
Paant ma niijichah joinit, a
jepahachah, fii jwéub miic
pej jumbipna caa, pdant
muntih.” 16 Obohjeéhtih,
meemdih d jepahcah bacah,
Dios a4 wutat pah, bita

chénewddih ma numah
bejeé, queet i joyOchah,

caandih miic wéheat téut
niijnd.* 17 Yeéb biic pei-
hcannitdih & jepahcah
enna, wiihwa nihat i
miic Wwaacapna caandih
i nemah bejeé, a yéej
chidjatdih ma mnaawachah,
queét nihat 1 joyat pinah
niijna. Panihna, miic
Wwaacnitdihbut & jepahcah
enna, Diosdih naahcan, a
yéejatdih cddahihcat peéh,
caandih iii pej jum cadahaa.

18 “Yoohdpdih yeebdih
wa nadhna cada. Ded a
yéej chijatdih cadahcat jiib,
‘Meém Yyéejatdih yohcanni
ma jumna cad’, yeéb
wiihwa iii niijichah, Diosbut
caandih biic yoob6 a
niijbipna caa. Ded ‘Wa
yéej chdjatdih jigahnit,
wa cadahna cad’, niijnidih
‘Meém yéejatdih yohni ma
jumna cad’, fi niijichah,

* 18:15 Lc17.3  © 18:16 Dt19.15

Dioshut caandih biic yoobé
i niijbipna cad.”

1920 “Chénewa, biic
peihcannit wiihwa i
miic wdacachah, ijeéh
wa jumna cad. Panihna,
det chénewd Diosdih iii
wtbat pinahdih biic yoobé
i jenah joydéchah, wa iip
jeaboo jumni fii uibat pah a
chajbipna caa”, Jesus jwiitdih

21 Pdant Jesus a niijichah
joiniji Pedro & pebh juibinit,

—:Mad, wi dée dawa laa
weemdih & yéej chdjachah,
débdi laa tigad cadn a yéej
chéjatdih wa iij cddahbi? ¢Siete
l4a cddahat & ndah niit? & niij
wabh joyop j1.

22 —iMa joyod! Biih
meemdih dawa laa a yéej
chdjachah yshna, siete
laajeh 1ij cadahat & ndahcan
caa. Obohjeéhtih, paant
a yéej chdjachah yuhna,
meémbod caandih ma
jwéub ndhnica bojod, Pe-
drodih Jesus & nifjjepahap ji.*

Teo wihni bith a jiib
buudddtdih d quiib buudcat
nadwdt

23 “Bita 1 yéej chdjatdih
quiib buudatdih jenah
joinit, nin wa naawatdih
i téi jenah joyo6: Dios
4 maah jumat nin pah a
jemna caad. Biic badcdih
moo6n 1 maah a pebh moé6n
caandih 1 jiib buudanachah,
i jiib buudaatdih a jiib chaj
beedaat téutap be. 241
jiib buuddatdih & jenah
* 18:22 Lc17.34

enechah, biic caandih teo
wihnibo6 bédi yoobat a
jiib buuddanap be. Bédi a jiib
buudaatdih jéihnit, caandih
a pebh a bid bojop be.
25 A jéih jiib chdjcah enna,
a4 madahbo6 caandih, yad,
a weh, nihat dih bii dée
biicdih bitaboodih & jiib
chdjat téutap be, queét i
jiibjih & jiib buudaatdih a jiib
chdjat téut niijna. 26 Paant a
jiib chdjat tdutuchah joinit,
caan baédi jiib buudanibod
d maah pebh bddicha caj
yoh fiajnit, bédi & adbdp be.
‘Maa, weemdih jigah ennit,
ma pdi jwehuid. Meemdih
wa jiib buudaatdih wa jiib
chdj beedabipna cad’, a
niijip be. 27 Pdant a niij
wtibichah joinit, caandih
jigah ennit, ‘Weemdih ma
jiib buudaat d jumu naah’, a
maah caandih a niijip be.

28

“Pdant a  niijat

téttimah, bédi jiib buuddnijiboé

bac bejnit, biih caan
biicdih T madhdih teo
withnidih & jwaaap be.
Panih jwddahnit, cadnboodih
baini a jiib buudaatdih
iijnit, dih but nahdih jop
teonit, ‘{Weemdih ma jiib
buudaatdih waicanjeh ma
jiib chajaal’ caandih a
niijip be. 29 Pdant a ni-
ijichah joinit, caan baini jiib
buudanibo6 a pebh bédicha
caj yoh fiajnit, caandih badi
a wtbdp yuh be. ‘Weemdih
jigah ennit, baini ma pdi
jwehudé. Meemdih wa jiib
buuddatdih wa jiib chaj

beedabipna cad’, a niijip
yuh be. 30 Obohjeéhtih,
paant a niij wudbdchah
yehna, caandih jigah en-
canjeh, cadnbo6 a jepah-
cap be. Panih jepahcan,
caan teo wihnidih nemat
muiho0 4 nemat tautup be.
A jiib chdj beedanachahna,
caandih ata baca tagaa.

31 “Panihna, badi jiib
buudaniji baini jiib
buudanidih paant a chdjachah
enna, 1ijnit, bita teo
withnithod 1 maahdijh naéh
yacadih i bejep be. 32 Paant
i nadéh yacachah joinit,
i madh 1 nadéh yacni-
dih bid bojnit, nin pah
caandih & niij jaihfiup
be: ‘iMeém yeejép pohba
caa! Meém weemdih badi
ma wudbdchah, “Badi ma
jiib buudaatdih a jumu
naah”, wa niijip ysh be.
33 Obohjeéhtih, meemdih
pdant wa niijichah yuhna,
bac bejnit, meemdih baini
jiib buudanidih meémbod
matjigah encap wut be. Ma
jiib buudaatdih wa ndhnicat
pah  mauntih, caanboo
meemdih & jiib buudaatdih
ma nahnicah, dta téi tagaa.
¢Dépanih  tibeé caandih
jigah encanjeh, pdant ma
chaj?” a maah caandih a
niijip be. 34 Pdant niijnit,
budi iijnit, nemat muiboo
caandih & nemat téutup be.
A jiib chdj beedanachahna,
ata baca tagaa.

33 “Caan pah tigaa
Dios yeebdih 4 chajbipna

* 19:4 Gn1.27;5.2

caa, Yeéb nihat fii déewa
yeebdih yeejép 1 chajatjidih
i quiib buudcah ennit,
cadnbo6 yeéb fii yéej
chdjatjidihbut biic yoobé a
quiib buudcan niit”, Jesus

csss em

19

I weha mdna yaddhdih T
yohcat

(Mr10.1-12; Lc 16.18)

1 Pdant niij nadh péanit,
caan Galilea baacbo0 jumniji
Judea badcna Jesus jwiitdih
d numah bejep ji.  Pdnih
bejnit, caanna juibina, Jordan
mujdih chduh bejnit, co-
nanaamant jwi juibinap ji.
2 Panih caannd juibinit, jwi
jib bejechah, dawa cldacwa
jwiitdih 1 péenap ji. Pdant 1
péenachah ennit, Tjeéh bejnit
wunnitdih Jesus d booanap ji.

3 Péant jwi bejechah,
jwiitdih  jwa@ahnit, biquina
fariseowd nin pah Jesusdih
1 niij wébh joyop ji, ded pah
d jepahachabh joinit, caandih
naoh yacat téut niijna:

—¢Jwiweha ména yaddhdih
jwi yohochah, &ta téi taniit?
¢Dios & wutatbod pdant niit
d chéjat téutap, ma jenah
joydchah? 1niij uébh joyop ji.

4 —¢Moisés nin pah a
niij daacatjidih fii bohé
jwehcannit jii? ‘Dios
biihmah nin badacdih chajni
newé yaddihbut at chdjap
wat j°, at niij daacap
taji.* S5 Paant niij dadcnit,
nin pahbut at jwéub niij
daacap taji: ‘Pdant a

chdjachah, newé & manadih

cadahnit, yadjih biicdih
a jumbipna caa. Panih
jemna, queét chénewd

jumna yuhna, biic bacah
panihnit caa 1 jumup’, at
niij daacap taji."¢Paant a
niij daacatjidih fi bohé
jwehcannit jii? 6 Pdant &
daacatji pah queét chénewa
jemnitji biic bacah pah i
jemna caa. Panihna, 1 téihya
chéwechah, Diosjeh tigaa
queétdih biicdih a jumat
téutna caa. Paant biicdih a
chdjachah, queétjeh 1 miic
cddahcat caa ndahap, Jesus

csss e

7 Pdant a niijichah joinit,
queét fariseowd nin pah 1
jwiub niij uébh joyop ji, paant
muntih:

—Meém pdant ma niijichah
yehna, Moisésjeh nin pah
at nifj daacap taji: ‘Majeéh
bdlidih yohihna, “Meém ma
téicat enna, meemdih wa
yohna cad”, niij dadcnit,
cadntdih fi wahud. Pdant niij
dadc wahnit, majeéh bolidih
ma yohochah, a téina cad’,
Moisés at niij daacép taji.”
¢Pdant ma niijichah ywhna,
Moisésbo06 dépanih tigad pdant
at nifj dadgji? 1 niijip yuh ji.

8 —Ni nuowa Diosdih i
yap yohochah enna, Moisés
nin pah it niij daacap taji ‘i
weha manadih yohna, paant
tii 1 chdj dahwa naah’, at
niij daacap taji. Paant a
niijichah yuhna, biihmah
pohba paant at nihcap taji.

*19:5 Gn2.24 ¥ 19:7 Dt 24.1-4; Mt5.31

9 Obohjeéhtih, weémbood
yeebdih nin pah wa nadhna
caa: Ded 3ajeéh bolidih
yohna, biihjth mi yeejép
chédjcah yuhna, biih wilidih
jwéub da jumna, caantjih
yeejép chijna caa a chijap.
Panihna, 4 yohnihjidih aa
jemnibut cadntjih yeejép a

chéijna caa, Jesus queétdih &
*®

niijip ji.

10 Pdant & niijichah joinit,
jwiit & bohénit caandih nin

—Pdaant newé yadjih 1 miic
yohat & téicah, da wihcah ata

11 —Yeéb iii niijat pahjeh
tigaa a jumup. Dios biquina
a fionitdihjeh & &a jumat
tdutcan cad. 12 Biquina
neona yaadhdih ndahcannit
pinah 1 cdac jumna caa.
Bitadih fih quehli tiibnadih
i iib yohochah, yaadhdih
Naahcannit I jumna caa.
Bitabood Diosdih teo wihnit
jumat téut niijnd, yaadhdih
i bidcan caa. Panihna, ded
tél joini jumna, Diosdih
teo withat tiut niijnd, paant
tigaa jumat ndahap, Jesus

csss em

Jestis wéblitdih @ wibdt

(Mr10.13-16; Lc 18.15-17)

13 Pdant jwiitdih & nadwat
tattimah, Jesus queétdih a
teo jdha wtbat pinah niijna,
cdacwd 1 wehdih & peb-
hna 1 ub juydp ji. Pdaant
1 ub juydchah ennit, jwiit
d bohénitbo6 queétdih jwi
jipOnih jaihfiup ji.

* 19:9 Mt5.32;1C0 7.10-11

14 Pdant jwi jaihfiuchah
joinit, Jesus jwiitdih nin pah
a niijip ji:

—WEébit wa pebh 1 jaswdé
naah. ‘Ni bejca bojoé’,
queétdih fi niijca bojoo.
‘Dios wi maah cad’, niijnit,
queét wébit cad téi jenah
joinit 1 jumup. Pdnihna,
Dios & maah jumupna
waadnitbo6 nit wébit 1
]enah ]oyat pah ]enah
joinit 1 jumna cad, d niijip
it

15 Pdant niijnit, queét
wébitdih 8 teo jdha wibdp ji.
Panih wibh péanit, jwiitdih a
jwiéub numah bejep ji.

Dawd bii dée bibohni
Jesusdih d wibh joydt
(Mr10.17-31; Lc 18.18-30)

16 Pdant jwiitdih & numah
bejechah, biic newé Jesus
pebh juinit, nin pah caandih
a niij uébh joyop j1:

—¢Bohéni, pdaantjeh Dios-
jeéh jumihna, ded pah tigaa

17 —¢Dépanih tlgaa tul
chdjat pinahdih weemdih
ma utbh joi? Diosjeh caa
téini. Paantjeh Diosjeéh
jumihna, & wutat pah ma
chdjaa, caandih Jesus & niij
jepahap ji.

18 —;Ded wutatdih niij tigad
ma chdj? & niij jwéub wébh
joy6p ji.

—C3acwadih ma mao
yohca bojo6. Ma &aa ni-
hcannijih ma yéej chdjca
bojo6. Ma nuumca bo-
jo6."Ma yeeca bojoo.

* 19:18 Ex 20.13-16; Dt 5.17-20

* 19:19 Ex20.12; Dt5.16

19 Ma maénadih ma téi
chijaa."Meemjéh ma miic
oyat pah bitadihbuat ma
0y06."Nin wutatdih jepa-
hat caa mndahap, Jesus
caandih 4 niij jepahap ji.

20 —Caan wutatdih weém
wdpl yap yohcan caa.
¢Diosjeéh téi jumat téut niijna,
ded panihat tigad weemdih
pdantjeh a judh? Jesusdih a
jwiéub niij wébh joydp ji.

21 —Meém yéejat wih-
canni jumihna, nihat miih
bii déedih jiib chdj wihudih
ma bejeé. Panih jiib chijnit,
nihat ma jiib teonidih moh
yéejnitdih ma jwéub withui.
Paant ma wihuchah, nin
baacbo6 ma bibohatji chah
téini miih pinah Dios pebh-
boo a jumbipna caa. Panih
queétdih with péanit, wdjeéh
ma jaawy, Jesus caandih a
niijip yuh ji.

22 Obohjeéhtih, pdant &
niijichah joinit, dawa bii
déedih bibohni jumna, &ih bii
déedih jiib chdj wihihcan, bédi
d jigahap ji. Pdnih jigahnit,
jepahcanjeh, a jwaub bejep ji.

23 Paant a bejechah ennit,
Jesus jwiitdih nin pah & niij
nadwdp jI:

—Yoob()pdih yeebdih wa
naohna caa. Ded dawa bii

déedih bibohni Dios & maah
jumupbodé a he]1h1chah

yehna, caandih a buona
caa. 24 Camellobo6 awi
iitbitdih & yabac bejihichah
nihna, 3ata buo tagaa.
Panihat pah, dawa bii
déedih bibohni Dios & maah

* 19:19 1.v19.18

jumupbo6 a waadihichah
yuhna, budi a buona caa, a

.....

niijip ji.*

25 P4ant & niijichah, joi wihi
bejnit, nin pah Jesusdih jwi
niijip jT:

—Pd&ant ma niijichah bdcah,
Dios & jumupbod ded & jéih

26 —Cﬁacwa ded pah ije-
nah joyatjihjeh1 tii chdjihna
yehna, Dios pebhbo6 i jéih
bejcan niit. Diosjeh caa
iiguipna bejnit déedih a tai
wbup. Caanjéh tigad ni-
hatdih chaj beedani. Dedé
jéihcat pinah caandih awih-

27 Paant d niijichah ]01n1t,
Pedroboo caandih nin pah a
niijip jT:

—Mada, weemdih ma joi
jwiéhud. Majeéh péeat tdut
niijnda, jwiitbod nihatdih jwi
cddahap ji. ¢Pdant jwi chdjat
jilb dedédih tigaa jwiitdih ma

28 —YOObOpdlh yeebdih

wa nadhna caa. Péeni
yeo ]aap tattimah, ni-

hat jdap miic a taut
neumbipna caa. Caan
laa weém mnihat cdacwa
dud jeiié, jeabo6 maah wa
jumbipna caa. Paant maah
wa jumuchah, yeéb wa
bohénitbo6 judiowd doce
poO6mpnadih wijeéh wutnit
fii jumbipna cad.” 29 Ded
weemdih teo wihat téut
niijnd, dih mud, d mana, a
déewd, & weh, dih wapchidih
yeh buca a cadahachah,
Diosho6 caandih chah

* 19:24 Pr11.28

* 19:28 Mt 25.31; Lc 22.30

a jwéub wiahbipna caa.
Panih cadahnit, weemdih
teo wihnithoé Diosjeéh
paantjeh 1 téi jumbipna
caa. 30 Obohjeéhtih, nin
baacbo6 dawa maata pani-
hnitji Dios pebhbo6 obhoh
jumnit 1 jumbipna caa.
Nin baacbo6 dawa oboh
jemnitji ]eaboo maata 1
jumbipna caa, Jesus jwiitdih

a niijip ji.

20

Iguthadih teonit nadwdt

1 “Dios 4 maah jumat
nin pah & jumna caa:
Iguiha minah cheibitjeh
dih iguihadih teo wdhnit
pinahdih bididih a bejep
be. 2Panih bejnit, jwaahna,
queétdih nin pah a niijip
be: ‘Wiih iguihadih ii teo
withat jiib jwipi jiib chajat
pah yeebdih wa wihbipna
cad’, a niijip be. Paant a
niijichah joinit, tewedih i
bejep be. 3 Las nueve dée,
jiib chdjat t6lihna pebhbod
a bejep be. Panih bejnit,
bita caanjih fuhnitdih a
enep be. 4 Panih ennit,
queétdihbut nin pah a
niijip be: ‘Yeebbit wiih
iguihabo6 tewedih fii bejeé.
Teo cadahat horadih i
tewat jiib wa wihbipna
cad’, queétdih & niijip be.
5 Pdant A niijichah joinit,
queétbut tewedih 1 bejep
be. Yeo jaap tac yoob bejna,
bita fishnitdih jwaahnit,
biic yoob6 queétdihbut a

* 19:30 Mt 20.16; Lc 13.30

niijip be. Las tres dée
bita fishnitdih jwaahnit,
biic yooh6 queétdihbut a
niijip be. 6 Las cinco dée
bita fishnitdih jwaahnit,
nin pah queétdih a niij
awibh joyodp be: ‘¢Dépanihna
nihat yed jaap teocan, fich
tigad ii chdj? a niijip be.
7 ‘Jwiitdih tewat wuatni a
wihcan cad’, 1 niij jepahap
be. Pdant 1 niijichah joinit,
iguiha minah queétdih nin

pah a niijip be: ‘Wiih
iguihana bejnit, iii teobi

jwuhud’, queétdih a niijip
be.

8 “Cheyeh caan iguiha
minah caandih teo wiéhni
maahdih nin pah & ni-
ijip be: ‘Queét teonitdih
jedwat téutnit, 1 tewat jiib
ma wihui."Pée juinitdih
i tewat jiilb ma jwiih
withui. Paant queétdih
ma wahat tattimah, 1
jatih juinitdih ma wahud.
Panih queétdih jiib chaj
péa, bita 1 jdtih juinitdih
ma wihuté. Queétdih wih
péa, bita 1 jitih juinitdihbut
ma wihuté. Queétdih wih
péa, wadh juinitdih ma jiib
withud’, & niijip be. Panihna,
a niijat pah queétdih a
jiib chdjap be. ° Las cinco
dée tewedih juinitdih nihat
yeb jaap 1 tewat jiib pah
b6o a withup be. 10 Queét
nihat teonitdih biic yoobho
a withup be. Queét waéh
tewedih juinitbod ‘Jwiitdih
chah a jiib wihbipna cad’,
i niij jenah joyép yuh be.

* 20:8 1.v19.13; Dt 24.15

Obohjeéhtih, queétdihbut
biic yoobé a wihup be.
11 Queétdih biic yoobé
miic a jiib chdjachah enna,
caandih bddi {iijnit, nin
pah 1 niij jaihfiwp be:
12 ‘Jwiitbo6 nihat yeé jaap,
tubit & chdhachah, budi
jwi tewechah, queét pée
juinitboé biic horabitjeh
i tewechah yshna, jwiit
nihatdih biic yoobé ma
jiib wihat, a téican cad’,
caandih 1 niijip be. 13 Pdant
i niij jagihfiuchah joinit, nin
pah biic ijeéh jumnidih a
niijip be: ‘Meemdih wa
niijatji pah tigaa wa jiib
chijap. Ni tewat jiib wihnit,
meemdih wa yeecan caa.
14 Ma tewat jiib vbnit, ma
bejeé. Weém wa naahat
pahjeh queét baini teonit-
dihbut meemdih wa wiahat
biicyooboé wa jiib withup be.
15 Ded pah wiih dinerojih
chéjna, wiih pinahjeh caa.
Weém queét moh yéejnitdih
jigah ennit, bédi wa jiib
wihuchah enna, (yeébbo6
iij niit, pdant fii niijip?’
iguiha minah queétdih a
niijip be.

16 “Panihat pah tigaa det
waohnitji péenit 1 jumbipna
cad. Péenitjibo6 wadhnit
'i jumhipna caé”, Jesus

csss  em

Jestis @ wunat pinahdih @
Jwéub nadwdt

(Mr 10.32-34; Lc 18.31-34)

17 P4ant niij péanit, dawa
cdacwa jwijeéh 1 péenachah,

* 20:16 Mt 19.30; Mr 10.31; Lc 13.30

Jerusalén  tétchina  be-
jni namdédih jwi bejep ji.
Panih bejna, chibit yudp
jwiitdih numah wadh bejnit,
jwiitdihjeh nin pah Jesus a niij
naawdp ji:

18 —Jerusalén tidtchina
bejna caa jwi chajap.

Caanna jwi juibiat tattimah,

weém nihat cdacwa dud
jefiédih enihcannibo0 sacer-

dotewa 1 maatadih, Moisés
a wutatjidih bohénitdihbut
a du6é waibipna cad. Pdant
d dudé wayachah, weemdih
teonit, i mawat tautbipna
caa. 19Panih mawat tautnit,
judiowd nihcannitdih 1
jwaub wiéh yapabipna
cad. Queétbo6 weemdih
deohnit, 1 puiiat téttimah,

cruzbo6 1 péoh dodh
mao yohbipna yush -caa.
Obohjeéhtih, biic peih-

canni yeé jdap téttimah,
wa iip weemdih & jwaub
booabipna caa, a niijip ji.

Santlagowa {in Jesusdih mi

it
(Mr10 35-45)

20 Panihat tattimah, Zebe-
deo 8 weh {inbod mi weh
biicdih Jesus pebh juinit,
caandih wgbdat téut niijna,
mi bddicha caj yoh fiajap ji.
21 Paant mi bddicha caj yoh
fiajachah ennit, Jesus nin pah
a niij wébh joyop jT:

_—¢Ded pah wa'i cha’ijatdih

—Madh waadna nit
chénat pah wa weh meém
biicdih T wutat pinah niijna,
biic ma jéihyepmant bdo
* 20:26 Lc22.25-26

buwamant, bithdih waydmant
béo buwdmant ma chdéudat
téutd, mi niijip j1.

22 —Ded pah iii wabatdih
fii jéihcan cad. Ded wa
maah jumupboé jumihni,
weemdih yeejép a ya-
pat pinah, biic yoobho
caandihbut & yapachah
yehna, weemdih cadahcat
caa naahap. Panih cadahcan,
wa maah jumupboo
wdajeéh & wutbhipna caa.
¢Yeebdihbut pdaant yeejép
a yapachah yuhna, i
cadahbican mnaniit? ~ mi

—Jwi cddahcan nut, 1 niij
jepahap j1.

23 —Yoobh6pdih yeebdih
wa nadhna cad. Yeejép
wa yapat pah yeebbit biic
yoohé iii yapbipna caa.
Obohjeéhtih, wijeéh wutnit
pinahdih weémbo6 wa jéih
iiiocan caa. Wa {iipbo06
queétdih atat niwip taga,
Jesus queétdih a niijip ji.

24 Pdant 1 niij wuébéchah
joinit, jwiit diezbo6 queétdih
jwi fijip j1. 25 P4ant jwi fijatdih
ennit, Jesus jwiit nihatdih &
miic waacat téutup j1. Pdant
jwl miic wdacachah, nin pah
jwiitdih @ nifj nadwdp ji:

—Judiowda nihcannit 1
maatabod _iih cﬁacwadlh
tubit wutnit 1 jumatdih i
téijéihna caa. 26 Obohj eehtlh
queét wutnit i1 jumat
pah yeéb iii jumca bojod.
Yeébbo6 maata jumihna,
bitadih t4i teo waacnit
fii jumud.” 27 Waéhnit

* 20:27 Mt 23.11; Mr 9.35; Lc 22.26

jemihna, teo wihnit pah
jumat cad ndahap.” 28 Weém
nihat cdacwa dud jeiiéboo
ciacwa weemdih i1 teo
wdaacat pinah niijnd, nin
baacbo6 wa j&dhcap ji.
Obohjeéhtih, cdacwidih teo
waacat téut niijna, queét
ifiguipna 1 bejat déedih wun
withudih wa jadwap be,

Jestis chénewd jéih encan-
nitdih d booaat

(Mr 10.46-52; Lc 18.35-43)

29 Jwiit Jerusalén tétchina
bejna, Jericd téatchidih jwi
chdop yap bejep ji. Pdant jwi
chéop yap bejechah, dawa
cdacwdbut jwiitdih 1 péenap
jL. 30 Jeric6 wdihyat jédu
j€cdih bac bejnit, chénewa
jéih encannit nama jwéejdih
I chéuduchah, jwi enep ji
“Jesus, Nazaret tatchidih
bdo caa & yap bejep”, bita 1
niijichah joinit, nin pah 71 niij
Nadc ejepjT:

—iMad, David juima, Dios
a wahni jwiitdih ma jigah en

31 Pdant 1 niij flaacdchah
joinit, c@acwdbod queétdih
jaihnit,

—iPdant bdojeh! Ni fiadc
cadahad, 1 niijip yuh ji.

Obohjeéhtih, paant 1 nijj
jéihfiuchah yshna, queétboo
joicéanjeh, chah 1 faacép ji:

—iMa4, David juima, Dios &
wahni, jwiitdih ma jigah en

......

* 20:28 Lc22.27;Jn13.12-15

32 Pdant 1 niij faacdchah
joinit, Jesus chdo figh, a peb-
hna jagwat téutnit, queétdih

sses e
......

34 Pdant 1 niijichah joinit,
Jesus queétdih jigah ennit,
iih quiibdih & teo jdhanap jI.
Pdant a4 teo jdhanachahjeh,
1 yoob enep ji, buca. Panih
ennit, caandih 1 péenap j1.

21

Jesuswd  Jerusalénna 1

waaddt
(Mr 11.1-11; Lc 19.28-40;
n12.12-19)

1 Jerusalén tétchina tdah
juibinit, Olivo wét jumni
pacahi jumni jeébod jwi
juibinap ji. Pénih juibi, pésh
laab béjna, Betfagé wat jumni
tatchibitdih jwi téah juibinap
j. ~ Caannd juibinit, Jesus
chénewd jwijeéh jumnitdih
caan tétchina & wahap jl
2 Panih wahnit, nin pah
queétdih a niij wutup jT:

—Con titchina waadnit,
burroma mi wiiéh biicdih
iii enbipna cad. Panih en,
queétdih watnit, weemdih
i ub jaé6h wihud. 3 Pdant
i ub jadwaéchah ennit,
cdacwa yeebdih 1 wudbh
joy6chah, nin pah #i
niij jepahaa: ‘Jwi maah
queétdih & naah jwuhup
be. Péanit, queétdih a
jwéubabipna cad’, i niiji,

sses e

4 Pdant & yapat pinahdih
Dios nadwdtdih nadh yapani
Zacariasji nin pah at niij
daacdp taji:

5 “Jerusalén tatchidih
moondih nin pah
ma niij nadwd: ‘Dios
weemdih nin pah
d niijat téutup Dbe:
“Ni eneé, fii Madh fi
pebhna & j@dhna caa.
Cadn oboh jumni pah
burro wighjih chéudni

d  jadhbipna cad”,
Jerusalén tatchidih
moondih ma niijf,

weemdih & niijip be”,
Zacarias at niij daacap

taji. (Zac9.9)

6 Jests & wahnitbod bejnit,

a niijatji pah 1t ch&jap wut
jL 7 Burroma, mi wégh
biicdih 1 ub juydchah, jwiih
jih béo yéguehdih téo dugnit,
burromajih mi waghjihbut
jwi cdagap jI. Pdant jwi
cdagat tattimah, Jesus cadn
burro wiaghjih & pduh ladb
chéudup ji. 8 Panih chdudnit,
Jerusalén tatchina jwiitdih
d numah bejep ji. Pdant
a bejechah ennit, dawa
cdacwa ih jih bdo yéguehdih
téo dugnit, Jesusdih wéina,
namabod 1 jwej wadwdp
jl.  Bitabod 1 bdodniji tdam
ngonadih wbnit, queétbut
Jesusdih weéina, namdbod 1
jwej wadwdp ji.  Pdant 1
jwejniji chdona, n#onajih
Jesus & bejep ji. 9 Pdant Jesus
a bejechah, & wadwapmant
mooOn, & méimant péenitbut
caandih wéinit, biicdih nin

* 21:9 Sal 118.25-26

* 21:13 1s 56.7b;

pah 1niij flaacdp ji:
—iDavid jwima, Dios a
wahni, jwiitdih ma téi sbug!
iMeém jwi madh pinahdih bédi

jwi wéina cadl 1 nifj wéi
flaacap ji. *

10 Panih bejnit, Jerusalén
tatchina jwi  waaddchah,

caanjih jumnitbo6 en wahi
bejnit, nin pah 1 niij miic uébh
]Oyop ]1 ------

11—Nin Jesus, Gahlea baac
Nazaret tatchidih bdo, Dios
naawatdih naoh yapani cag,
bita queétdih I niij jepahap j1.

Jestis Dioth muund d
waaddt

(Mr 11.15-19; Lc 19.45-48;
Jn2.12-23)

12 Jerusalén  tatchina
waadnit, Dioth muu joocmant
bbo juthdih Jesus jwiitdih
d numah waad béjep I
Panih waad béjnit, cadnbod
jlib ch@jnitdih & fiwen yoh

bacanap ji. Dinerodih
téut nwemnit 1 cdagat
naanddih b yoh d&acanit,
jopwadih jiib chajnitih

chiudat naanddihbut 8 ub
yoh dacanap ji. 13 Panih ub
yoh &acanit, Jesus nin pah
queétdih a niij jaihfiup ji:
—Dios naawatdih, nadh
yapani nin pah it nuJ
daacap taji: < “Wiih mud
cdacwa weemdih 1 wébat
pinah mué caa”, Dios a
niijip be’, it niij daacap
taji.*Obohjeéhtih, cdacwa
Diosdih utbédih i juyéchah
yehna, yeébbod queétdih
yeenit, nuemna caa i

Jer 7.11

chajap. Panih nuumnit,
Dioih muudih yéejanit,

nuuemnit 1 jumat pinah mué
chdjna caa iii chdjap, a niijip
jL.

14 Piant Dioth muudih
Jesus a4 jumat ponih, dawa
jéih encannit, wéuat nahjih
bejnitbut & pebhna 1 juydp
j. ~ Pdant 1 juydchah en-
nit, queétdih & booanap ji.
15 Obohjeéhtih, queétdih &
booanachah ennit, caanjith
jemnit sacerdotewa 1
madta, Moisés a wutatjidih
bohénitbut  Jesusdih  budi
1 fijip jL Jwijeéh péenit
wébitbo0 “iDavid juima, Dios
wahni, jwiitdih téi ubni pinah,
meemdih b&dijwi wéina caal”
I niij fladc cadahcah join4,
chah 1 {ijip jT. 16 Pdnih {ijnit,
Jesusdih nin pah 1 niij jaihfiup
jI:

—Meemdih pdant I niij
flaacdchah, ¢ma joicadn niit?
Pdant 1 niijcd bojo nadh,

Jesusdih I niijip ji.
—Wa joina caa. Obo-
hjeéhtih, Davidji Dios

naawatdih nadéh yapani
nin pah d niij daacatjidih
Syeébboo ii bohécannit jii?

‘Wébitdih, bitaitéuhnitdihbuti€ih chdjbipna caa.

meém ma wéi nadwat
tdutna caa’, Diosdih
wéinit, David at niij
daacap taji, (Sal8.2)

Jesus queétdih & nifj jaihfiup j1.
17 P4ant niij péanit, queétdih
cddahnit, cadn tdtchimant
Jesus jwiitdih & numah bac
bejep ji. Péanih bac bejna,
Betania tatchidih juibinit,

* 21:21 Mt17.20;1C013.2

caan chéi caanjih jwi &wup
jL.

Higuera nahdih Jesus a

wunat tuutat
(Mr 11.12-14,20-26)

18 Cheibit bbéo yeo jdapdih,
Betania tatchibo6 &onitji
Jerusalén tétchina jwdub
bejna, Jesusbod at nuugép
wunup taji. 19 Panih nuugép
wunna, nama jwéejdih lajni
higuera nahdih ennit, &ih
quehedih jeémihna, caan nah
pebh enedih a bejep yuh jl.

Obohjeéhtih, caan nahbod
quehcan, tgini wawdjeh
pohba a jumup ji. Pdant a

quehcatdih enna,

—iMa jwiéub quehcan

Pdant & niijichahjeh, &ih
n&ona a diib téhah bejep ji.

20 Paant & wanuchah ennit,
jwiit 8 bohénitbod jwi en wihi
bejep ji.

—¢Dépanih tigad waicanjeh
d wuanah bej? Jesusdih jwi niij
wabh joyop ji.

21 —Yoohépdih yeebdih
wa nadhna caa. Dios a
wépatdih téi jenah joina,
nin nahdih wa chéjat
pahjeh muntih yeebbat iii
Paant
wa chdjat chahbut i jéih
chijbipna caa. Con jeedih
‘Conmant bejnit, badi
mujna ma buig baahd’, i
niijichah, fii wutat pah a
yapbipna cad.* 22 Diosdih
téi jenah joinit, ded pah
caandih fi wébat pah a
chijbipna caad, Jesus jwiitdih
d nifj jepahap ji.

Jesus d wépat
(Mr11.27-33; L¢ 20.1-8)

23 Panih bejna, Jerusalén
tétchina juibi, Dioih muudih
waad béjnit, Jesus cdacwadih
a jwiaub bohénap ji. Pdant &
bohéat pdnih, sacerdotewa
1 madta, jwiit judiowd jwi
madtabut & pebh juinit, nin
pah caandih 1 niij wébh joyop
jT:

—¢Deih weépatjih tibeé jwiin
pdant ma chdj? ¢Déhe tibeé
meemdih paant 8 wut? 1 niijip
jL

24 —Yeebdih wa jwiih
uwibhjoibipna cada. Weemdih
fii téi jepahachah, weembdt
yeebdih wa jepahbipna
caa. 25 Juan Daabanidih
¢déhe tigaa at wutji? i
jenah joyoOchah. ¢Dios dt
Wutjican taniit? ;Cdacwabo6

niit caandih it daabaat
tautjip? yeéb fii ]enah

joyOchah, Jesus queétdih & niij
wdbh joyop j1.

Pdant & niij wébh joy6chah
joinit, queétijch nin pah it
miic niijip wat jT:  “¢Ded
pah tigad jwi niij jepahbi?
‘Dios cad Juandih at wutjip
taga’, jwil niijichah, ‘Pdant a
jemuchah ywhna, ¢dépanih
tijii caandih fi jepahcan?
jwiitdih & nifj jaihbipna caa.
26 Obohjeéhtih, nitbod ‘Juan
Dios nadwdtdih nadh yapani
yoobat d jumup jT’, 1 niij jenah
joinad cad. Pdant I niij jenah
joyOchah, ‘Cdacwdjeh caandih
it daabaat tautjip taga’, jwi
niij jepahachah, jwiitdih badi
11ijbipna cad”, it miic niijip wut
ji. 27 Panih miic wéhe péanit,

72

nin pah JesusdihIniijjepahap
T

—]Jwiit jwi jéihcan cad, I ni-
ijip j1.

—Caanlaabacahweemdih
wutnidih weembdét yeebdih
wa na(')hcan niit, Jesus

cses e

Biic newé d weh ded pah T
chdjat nadwdt

28 Pdant niij péanit, jwi
maatadih Jesus nin pah a
jwiub nifj nadwap ji:

—Nin wa naawatdih ¢ded
pah iii niij jenah joi? Biic
newé chénewd a weh 1
jemup be. Panihna, biic ye6
jaap 1 iipbo6 weép jeiiédih,
‘Wiehd, buu wiih iguihabo6
tewedih ma bejeé’, i niijip
be. 29 ‘Wa bejcan cad’,
a niij jepahap be. Paant
niijna yshna, jwéub jenah
joinit, tewedih a bejep be.
30 Tattimah, a duddihbut
biic yoobo a niijip be. ‘Wa
bejmi ca&’, a niij jepahap
yuh be. Obohjeéhtih, pdant
niijna yshna, a bejcap be.
31 ¢Ded tigaa a iipdih a tai
]epah" Jesus queétdih & niijip
jL

—Weép jefiébod a tdi jepa-
hap be, queétiniijjepahap ji.

—Yoobdpdih yeebdih
wa nadhna cad. Romano
maatadih ndo widbh wihnit,
deoh nah jumnit yaadh
biicdih yeéb jatih Dios a
maah jumatdih I waadna
caa. 32 Juan Daabani
cdacwadih bohénadih juina,
ded pah i téi chijat
pinahdih yeebdih &t nadwap
taji. Pdant & naawachah

yahna, yeébbo6 caandih fiit
jepahcap taji. Obohjeéhtih,
queét nio wibh wihnit,
deoh nah jumnit yaddhbut
it téi jepahap taji. Paant
i jepahachah enna yshna,
yeébboo taut nudmihcan, fiit
jepahcap taji, Jests queétdih

......

a niijip j1.

Jiwd iguihadih yeejép teo
wahnit nadwat

(Mr12.1-12; Lc 20.9-19)

33 “Nin_biih wd naawat
plnahdlh fli téi joyod. Biic
newé jiwa iguihdih 4 mo-
mop be. Panih mom péa,
waihyat jédudih chdj péa,
iguihdih 1 bduh cheuifiat
pinah muudihbut a chajap
be. Panih chdj péa, caan
iguihadih 1 téi en dawat
pinah niijna, jap béo
muudihbut & chajap be.
Paant nihatdih chaj péa,
bitadih en dawat tiutnit,
bidbo6 jib jwuhudih d bejep
be.” 34 T4ttimah, iguih ei
14a, dih iguih jiibdih 1 uébat
pinah niijnd, iguiha minah
caandih teo_ wahnitdih
dih iguihana & wah bojop
yeh be. 35 Obohjeéhtih,

caandih teo wihnit caanna
i juibinachah, biicdih pai,

biihdih mao yoh, biihdih
jeejih 1 yoh mawap be.
36 Panihat tattimah, bita

caandih teo Wuhnltdlh dih
1gu1haboo a jwaub wahap

be, paant muntih. Chah
dawa a wahachah yuhna,
queét en daonit biic yoobé
mauntih queétdihbut yeejép
ichajap be.

* 21:32 Lc3.12;7.29-30

37 “T4ttimah, ‘Wa
waihdih caa 1 jepahmi
dée cad’, niijnit, caandih
a wahap be. 38 Paant a
wahachah yuhna, caandih
ennit, en daonitbo6 nin
pah 1 miic niijip be: ‘Iguiha
minah 4 wunat tattimah,
nin & wadhbod 4 téut
neumbipna cada. Panihna,
caandihjwimao yohochah,
iguiha jwiih & jumbipna
cad’, queétjeh 1 miic niijip
be. 39 Paant niij, 8 wathdih
teonit, iguihamant vb bac
bejnit, i mao yohop be.

40“P3ant i chajat doonadih
joinit, iguiha minahbo6
dih iguihana jwdéub juinit,
cqueétdih ded pah tigaa a
chdjbi?” Jesus queétdih a niij
uabh joydp ji.

41 Pdant Jesus & niijichah
joinit, queét caandih nin pah
1 niij jepahap ji:

—Queét yeejépwadih peéh
chdjna, a mao yohat téutbipna
cad. Tattimah, bitaboodih
dih iguihadih & en dawat
téutbipna cad, aih iguihdih
caandih 1 t4i dic wihat pinah
niijna, 1 niijip ji.

42 > Paant 1 nll]lchah joinit

......

—Dios naawatdih naoh
yapani nin pah a nuJ
daacatjidih  ;yeébbo6 i
bohécannit heé?

‘Muit  teonit téini jee
dahnadih fifonit, 1
ndaahcanni dahdih
i yohop yuh be.
Obohjeéhtih, queét
i yohni dahdih-
jeh tigaa Dios a

*
21:33 Is5.1-2



San Mateo 21:43
fiwip. Caandih fiionit,
dih mue panihnidih
chdjna, caan muudih
a tai jenah enat
téut niijna, chodjbod
caan dahdih & jwiih
jwejep be. Caan jee
panihni Dios & wahni
pinah tigaa. Paant
a chajachah ennit,
jwiitbo6 caandih badi
jwi wéina cad’, at niij
daacap taji. (Sal
118.22-23)
43 Paant 4 nihat pah tigaa
yeebdih yoobé6pdih wa
nadhna caa. Dios dihwa
pinah yeebhdih & jwiih
fionitji fii jumuchah yuhna,
weém Dios a wahnidih
i ndaahcah, bita weemdih
téi jepahnit pinahboodih
a fiobipna caa, paantjeh
djeéh 1 jumat pinah niijna.
44 Panihna, weemdih jepah-
cannitbod caan jee dahdih
téoc buugnit panihnit i
jumbipna caa. Weemdih i1
jepahcatji jiib cadn jee dah
a néehat pah, peéh chdjna,
figuipna Dios queétdih a
wahbipna caa, Jesus a niijip
it
45 Pdant @ niijichah joinit,
sacerdotewd 1 maéta, farise-
owdabut “Jwiitdih niijna cad
a chajap”, 1t nifj jéihyep
wut ji. 46 Pdant niij jéihnit,
caandih ded pah 1 tewat
pinahdih it bidip wut ysh ji.
Obohjeéhtih, cdacwa caandih
“Dios nadwdtdih nadh yapani
cad”, 1 niij jenah joyoOchah
jéihnit, queétdih dumna,
tewihna yuhna, it jéih teo
jwuhcap wut ji.

74 San Mateo 22:8

22

Téihya chéona d numah
jeémdt pinah nadwdt

(Lc14.15-24)

1 Pdant 8 niijat tattimah,
Jesis nin & jenah joini
naawatjth queétdih d jwdéub
niij nadh bohénap ji:

2“Dios & maah jumat nin
pah caa a jumuap: Maah
with a téihya chéwat taut
chdjachah, a iip & numah
jeémat pinahdih & chadjap
be. 3 Panih dmoh péanit, a
numah jeémpnit pinahdih
jédwat téutna, caandih
teo wihnidih & wahap
yuh be. Obohjeéhtih,
caandih 1 jepahcap be.
4 T4ttimah, bita caandih
teo wihnitdihbet wah-
nit, ‘A numah jeémat
pinah momo jiwiwd, d in
débehanitdih mao puubnit,
nihatdih a&moh péa, yeebdih
a jadwat téetup be’, wa
bidnitdih fii niij naawa.
5 Pdant & wutuchah joinit,
i bejep yuh be, paant
muntih. Obohjeéhtih, paant
i niijichah yuhna, queétbut
i joyah bojop be. Joyah
bojnit, biic dih wapchibo6
bej, biih & tewat mudboé a
bejep be. 5 Bitabo6 queét 1
naawdchah joiihcan, yeejép
péinit, queétdih 1 mao
yohop be. 7 Paant 1 chdjat
doonadih joinit, bédi iijnit,
maahbod dih soldadowadih
a wahap be, queétdih
mao yoh beedanit, fiih
tatchidihbut 1 cawat pinah
niijna. 8 Panihat téttimabh,
bita caandih teo wihnitdih

nin pah a niijip be: ‘Wa
wiath a téihya chéona
numah jeémat pinahdih
amoh péanit, cdacwadih
wa bidichah yshna, queét
yeejépwa it jepahcap taga.
9 Panihna, tatchi tac yoob
jemni juéhna bejnit, det
Ni jwadahnitdih fii numah
jeawd’, queétdih a niijip
be. 10 Paant a niijichah
joinit, bejna, biquina tai
chdjnitdih jwaah, bita tai
chdjcannitdihbut jwaahnit,
nihatdih I numah jwiub
jaéawdap be. Panihna, 1 maaih
muund jwaub juibinit, a
numah jeémat to6lihdih 1
yawap yuh be.

11 “Obohjeéhtih, madhbo6
queét juinitdih enedih
juind, téihya chéwechah
enna i1 dauwat chdodih
biic newé & duocah, a
enep be. 12 Panih ennit,
‘¢fin waad, dépanih tibeé
wa duwat téetni yégueh
duocan yvhna, ma waad
jaoh? caandih a niijip
be. Paant a niijichah joinit,
caanbo6 a jéih jepahcap
be. 13 Paant a jepahcah
enna, maah caandih teo
withnitdih nin pah a niijip
be: ‘Chéonit, caandih i
eb bac bejeé. Panih ub
bac bejnit, weemdih a
jepahcat jiib, dupénapbod
ili yohoo, wa pebh a jumcat
pinah niijna. Caanboo
jemnit, tubit jigahna, fih
maonadih néeh chiac jiinit
i jumbipna cad’, caandih
teo withnitdih A niijip be.”
* 22:13 Mt8.12;25.30; Lc 13.28

14 “Byu wa nadwat pah,
dawa cdacwd wiih tdini
doonadih joina yuhna,
daocannitjch 1 jepahna

Romano madta T wusbadt
téutni dinero judu
(Mr12.13-17; Lc 20.20-26)
15 Pdant & niijichah joinit,
fijna, Dioith muumant bac
bejnit, fariseowd nin pah
it miic niij wébh joyop wut
ji: “¢Ded pah tigad caandih
jwi niij wébh joibi, mécah &
jepahachah, caandih naoh
yacat téut niijnd?” It miic
niijip wut ji. 16 Pdant ni-
ijnit, biquina Jjeéh jumnit,
Herodes a juimenadih madh
waadathnitdihbut Jesuds peb-
hna it wahap taji, Jesusdih 1
utbh joyat pinah niijnd. Pdant
1 wahnitho6 wadd juinit, nin
—Bohéni, yeecanni jumna,
Dios ded pah jwiitdih &
chdjat tawtatdih yoobopdih
ma bohéatdih jwi jéihna
caa. Ded pah cdacwd 1
niijichah, madta 1 jumuchah
yuhna, dgumcanjeh yoobdpdih
mapi nadhna cad. 17 Pdant
yoobOpdih nadhni jumna,
ded pah ma jenah joyatdih
jwiitdih ma nadwd. ¢Roma
badcdih moon 1 madh César a
wibat téutni ndodih caandih
jwiwiéhuchah, § téi niit? 1 niij
atbh joyop yeh jL.
18 Pdant 1 nifj wébh joydchah,
1 yeeatdih jéihnit, nin pah
queétdih a niij wdébh joi
jwéubanap jT:

—Yeéb yeenit, ¢dépanih
tigad weemdih madacah iii
jepahat téut? 19 Césardih
i wihat pinah jédedih

Péant & niijichah joinit, biic
jédudih caandih 1 jéutup ji.

20 —;Cadn jududih deih
moot, deih wiit tigaa a jum?
queétdih d niij uébh joydp ji.

21 _Césarih moot, aih
wathbut @ jumna cad, 1 niij
jepahap j1.

—Cadan laa bdacah caan
jéde Césarih pinah caa.
Panihna, &ih pinah a
jumuchah, caandih wahat
cad naahap. Obohjeéhtih,
Dioih pinah macah a
jumuchah, Diosboodih iii

22 Paant a niij jepahachah,
1 joi w&hi bejep ji. Panih joi
withi bejnit, 1 bac bejep ji.

Cdacwad 1 jwsub boo pud
Jagwadt
(Mr 12.18-27; Lc 20.27-40)

23 Pdant queét 1 bac bejat
tattimah, biquina saduceowa
jwuh, Jesusdih uébh joyat téut
niijnd, cadn muund muntih 1
waad juyap jI. Queét saduce-
owa “Cdacwa wunna, 1 jwiaub
boo pud jabhcan niit”, niijnit
1 jumup ji.* 24 P4nih jenah
joinit, nin pah Jesusdih I niijip
it

—Bohéni, nin pah Moisés at
niij bohénap taji: ‘Weép jefié
weh wihcanjeh & wunuchabh,
a dudbob weép jefié dajidih
jwéub da jumat cad naahap.
Panihna, 8 dudbod aa wih
jwehcanni jumna, éemp

* 22:23 Hch 23.8 * 22:24 Dt 25.5

wunnihdih & biboho nadh, a
dud jefié bdadhda weh pah
i weh jumat pinah niijnd’,
jwiitdih Moisés &t niijip taji.*
25 Biic weh sietewd 1 jumup
be. Weép jefiébod da jum,
weh wihcanjeh & wunup be.
Pénihna, 8 4udbod weép jefié
dajidih & jwéub aa jumup ysh
be. Pdant aa jumat tattimah,
weép jefié pahjeh muntih,
weh wihcanjeh caanbdt a
wunup be. 26 Pdant miicjeh
queét nihat 1 budd beedép

be. 27 Paant mi weha mana 1
wun beedat téttimah, 1 dajibut

mi wunup be. 28 Pdnihna,
queét nihat 1 da jumnihji,
nihat ciacwa 1jwdéub boo pud
jééwiachah, ¢ded da tigad mi
yoob jumbi? Jesusdih 1 niij
wibh joydp ji.

29 Pdant 1 niijichah joinit,
Jesus queétdih nin pah & niij
jepahap ji:

—iDios nadwatdih jéihcan,
a  weépatdihbut  jéihcan,
yeébbo6 yoobdpdih jenah
joicdnnit cad! 30 Wunnitji
i jwéeb boo pud jadwat
taéttimah, jeabo6é jumna,
angelwd pah aa wih-
cannit 1 jumbipna caa.
31 Obohjeéhtih, wuannitji 1
boo pud jadwat pinahdih
yeéb i jéihyatdih naah
yacna, nin pah wa naéhna
cad. ¢Moisésdih Dios nin
pah d niijatjidih fii encannit
jii? 32 ‘Weém Abraham,
Isaac, Jacob 1 Maah cad’, at
niij naawap wut ji. Queét
i wunat tattimah yuhna,
1 Maah caa’, Dios at niijip

wut ji. I Maah ca&, a
niijatjidih joinit, bdaadhnit
i jumatdih jwi jéihna caa.
Dios bdaadhnitdihjeh maah
d jumna caa. Panihna,
‘Wunnitji 1 jwéub boo pud
j&lOhcan niit’, niij jenah
joina, yoobdpdih iii jenah
..... ~ 3k
I
33P4ant & niijichah joinit, ni-
hat cdacwa & bohéatdih 1 joi
withi bejep ji.

Chah jenah joydt wutat
(Mr 12.28-34)
34 Paant Jesus saduce-

owddih & t&i jepahachah
joinit, fariseow&bod 1 miic
weéhenap ji. 35 Panih miic wéhe
Péanit, biicTjeéh jumni, Moisés
a wutatjidih téi jéihniboo
caandih nin pah & niij uébh
joyOp yuh ji:

36 —;Bohéni, Dios jwiitdih &
wutat deddih tigad chah je-

sses e

37 —Nin weatat caa chah
a jumup. ‘Diosdih chah
jenah joi, t&i jepahnit,
weéinit, caandih badi i
oyo0’, Moisés at niij
daacap taji.* 38 Cadn
wutatji cada jwiih jumni.
39 Cadn wutat pahjeh
muntih, nin biih wutatbut
biic yoob6 a jumna caa:
‘Meemjéh ma miic oyat
pah muntih, bitadihbut
bidi ma oyoé’, at niij
daacap taji.” 40 Panihna,
Diosdih oinit, bitadihbut
oinit, Dios 4 ndahat pah
fi chdjbipna cad. Panih
chdjnit, nihat Moisés a

* *
22:32 Ex3.6 22:37 Dt6.5

* 22:39 1.v19.18

wutatjidih, Dios naawatdih
naoéh yapanitiniijatjidihbut
iii téi jepahbipna caa, Jesus

sses e~

¢Ded juima tigad Cristo?
(Mr 12.35-37; Lc 20.41-44)

41 Pdant nifj péanit, Jesus
jwsh caanjih jumnit farise-
owdadih nin pah & niij wibh
Joyop Jt:

42 —:pios a& wahni
Cristodih ded pah tigaa i
jenahjoi? ;Ded juima tigaa?

—David juima cad, 1 niij
jepahap ji.

43 —Paant a jumuchah
yuhna, ¢Dépanih tigad Téini
Espiritu nin pah caandih a
naawat téutuchah, Davidji-
boo caandih ‘Maa’, at niiji?
44 ‘Wa Maahdih Dios nin

pah & niijip be:
“Wa jéihyepmant
béo buwamant ma
chéuds. Panih
chiudnit, nihat-
dih ma wutuechah,
meemdih en jiihnitdih
wa yap yohat
tautbipna caa”, a
niijip be’, Davidji at
niij daacap taji. (Sal
110.1)
45 Pdant niij dadcnit, Davidji
Cristodih ‘Ma&’, &t niijip
wut ji. Paant a niijichah
yaehna, (¢dépanih tigaa
Cristo David juima at
jumji? Jesus queétdih & niij
uabh joydp ji.

46 Pdant a niij nadwdchah

joinit, nihat I jwdéub watbh

* 92:40 Lc10.25-28

joiihna yshna, 1 wébh joi
cadahap j1.
23
Fariseowd, Moisés @

watatjidih bohénitbut 1 téicat
(Mr 12.38-40; Lc 11.37-54;
20.45-47)

1 Pdant niij  péanit,
caanjith jumnitdih, jwiit a
bohénitdihbut Jests nin pah
d niij nadwdp ji: 2 “Moisés a
wautatjidih bohénit, farise-

owabut caan a Wutatdlh
chah t&i jéihnit jumna,

yeebdihiwutna caa. 3Paant
yeebdih I watuchah, 1 niijat
pahjeh chdjat cad ndahap.
Obohjeéhtih, paant 1 niij
bohéna yuhna, ipi chdjcan
caa. Pdaant 1 téi chdjcatdih
yeébbo6 iii en yacca bho-
joé. 4 Queét yeebdih
b4édi wai naah jumnidih
chijat tdutna, bainibitjeh i
yapachah ennit, yeehdih

jigah encanjeh, ipi peéh
chdjna caa. 5 Ded pah

chijna, cdacwa 1 wéi enat
pinahdihjeh ipi bidna caa.
Dios naawatdih 1 dadcni
ndonabit dih dtna yacnit,
fih moéot chah, fih muj nah-
boobdét bédi buwad jumni
topjih ipi nah chéona caa.

Babhna duwat chodona_a
yapat waanadih maatni ipi

chijat téutna cad, queétdih
ennit, ‘Diosdih téi jepahnit
cad’, niijnit, ciacwa 1 tui
wéi enat pinah niijnd.”
6 Numah jeémépbo6 bejnit,
waawdpna chdéudnit, ipi
wéina cad. Jwi miic wdacat
* 23:5 Nm 15.38; Dt 6.8; Mt 6.1

* 23:12 Pr29.23; Lc14.11;18.14

muibo6 bejnit, cdacwa i
téi enepbod ipi chdudna

cad. 7 Tuatchi tacbod6 bii
déedih jiib chdjat judhna 1

bejechah, ciacwa queétdih
wéinit, muj teonit, ‘Ma j&oh,
Bohéni’, 1 niij udbdéchah
joinit, ipi wéina caa.

8 “Obohjeéhtih, ‘Bohéni’,
yeébbood cdacwadih fii niijat
téutca bojo6. Weemjéh
caa yeebdih bohéni. Yeéb
nihat biic yoobé jumna,
‘Bohéni’, cdacwiadih i
niijat tédutuchah, d tdican
cad. 9 Panihat pah, cdacwa
miicjeh ‘Téini Pad’, i
niijichah, a tdican caa.
Dios, jeabo6 jumnijeh, i
iip téini yoobat & jumna
cad. 10 Panihat pah muntih,
yeéb miicjeh ‘Mad’, iii niijca
bojoo. Weém, Dios a
wahni Cristojeh, fii maah
wa jumna cad. Pdanihna,
ciacwa miicjeh pdaant i
niijichah, a tdican caa.
11 Ded maah jumihna,
yeebdih teo wihni d jumu
naidh.” 12 Caanjéh miic
maah waadanidih Dios
oboh jumni a chdjbipna caa.
Obohjeéhtih, teo wihni
panihniboodih Dios maah
4 waadabipna cad”, Jesus a
niijip ji.*

13 Pdant nifj péanit, nin
pah fariseowd, Moisés a
watatjidih bohénitdihbut
Jesus & nifj jaihfiup jI:

“iYeéb Moisés a wutatjidih
bohénit, yeéb farise-
owadbut badi yeejép iii

* 23:11 Mt 20.26-27; Mr 9.35; 10.43-44; Lc 22.26

yapbipna caa! Tai
bohénit pah jumna yuhna,
tubit yee nadhnit caa iii
jumup. Dios d wutatdih
fii yee bohénachah joinit,
Dios 4 maadh jumupbod
cilacwa 1 jéih waadcdan
cad. Panih bohénit, yee-
bjéhbut waadcan, queét
i waddihichah yushna, fipi
jadhna caa.

14 “iyeéb Moisés a
wutatjidih bohénit, yeéb
fariseowdbut bddi yeejép
i yapbipna caa! Téi
bohénit pah jumna yuhna,
tubit yee naohnit caa
fi jumup. Diosdih t&i
maatapdih sébhna yuhna,
éemp wunnitih muunadih
fipf dduc wdina cad. Panih
yeenit fii jumat jiib badi
peéh chdjat yeebdih a
jumbipna caa.

15 “ivyeéb Moisés a
wutatjidih bohénit, yeéb
fariseowdbut badi yeejép i
yapbipna caa! Téi bohénit
pah jumna yuhna, tubit
yee nadhnit caa fi jumup.
Yuép jib bejnit, dawa
cdacwadih fiipi bohéna caa,
iii jenah joyat pahjeh 1 taut
nuumat pinah niijna. Paant
i téut nuemichah, yeejép
fii chajat chah queétdih iii
chijat téutna caa.

16 “;Yeéb hohénit, bitadih
wadhna, jéih encannit
panihnit fi jumna caa!
Yeena, nin pah fii nijj
bohéna yuh caa: ¢ “Dioih
mué téini & jumat pah,
wa niijat biic yoobé wa
chajbipna cad”, iii niijichah

San Mateo 23:19

yuhna, dedé pinah nihcan
cad. Obohjeéhtih, “Dioih
muudih jumni oroboé téini
4 jumat pah, wa niijat
biic yoobé wa chdjbipna
caa”, ii niijichah, fii niijatji
pahjeh chijat caa naahap’,
fipi niij bohéna yuh caa.
17 iYeéb jenah joicannit,
jéih encannit panihnit fii
jemna caa! ;Ded tigaa chah
a jum? ¢(Dioih mué chah
niit? ¢Cadn mué diitbod
jemni orobod niit chah a
jemup? Cadn mué diitbo6
oro jumna, Dioih caa a
jumup. Obohjeéhtih, biih
pebhbod jumna, Dioih ata
nihcan taga. Panihna, oro
chah Dioih mué d jumna
cad. 18 Yeéb nin pahbut iipi
niijbohénayuh caa: ¢ “Dioih
muihod jumni nuﬁépdih
mao cdo withat naa taini
a jumat pah wa niijat biic
yooh6 wa chajbipna cad”, fii
niijichah yuhna, dedé pinah
nihcan caa. Obohjeéhtih,
“I mao cdo wihniboé téini
a jumat pah, wa niijat biic
yoob6 wia chdjbipna caa”,
fii niijichah, fii niijatji pah
chdjat cad ndahap’, fipl niij
bohénayeh caa. 19{Yeéb jéih
encannit panihnitfiijumna
cad! ¢;Ded tigaa chah a jum?
¢Diosdih cdo withni niit chah
a jum? (Cadan fi cdagat
naa niit chah a jum? Caan
naajih fii cdagna, Diosdih
fii wihuchah, aih pinah
caa. Bidbo6 i cdagachah
nihna, Diosdih fi wéhni
ata nihcan tagad. Panihna,
caan fi cdagat naa caa

chah a jumup. 20 Paant
a jumuchah, ‘Jwi cdaagat
naa téini a jumat pah,
wa niijatji biic yoobé wa
chijbipna cad’, niijnit, cadn
naa caanjih @i cdaagnibut
a téyatdih fii jenah joina
caa. 21 Panihat pah, Dioih
mut d tayatdih jenah joina,
dih mudé diitbo6 jumni
a tayatdihbut fii jenah
joind caa. 22 Jed tuini
a jumat pah, wa niijatji
biic yoob6é wa chajbipna
cad’, niijnit, Dios maah
jemna a chéudatdihbut
jenah joinit, Dios, caanjih
chiudni a tayatdihbut iii
jenah joina caa.”

23 “iyeéb Moisés a
wutatjidih bohénit, yeéb
fariseowdbut bdadi yeejép
i yapbipna caa! Téi
bohénit pah jumna yuhna,
tubit yee nadhnit caa iii
jemup. Dios d wutatdih
jepahna, ded chénat
pah téihya chej jumni
naonadih bibohna, biic
niodih Diosdih fiipf wihna
ysh caa.”Obohjeéhtih,
panih wihna yshna, biih
a wutatna chah jenah
joyat pinah a jumuchah
yehna, caandih fiipi joyah
bojna caa. Cadacwadih tai
chéjatboodih iii jenah joican
caa. Queétdih iiipi jigah en
teo waaccan cad. Ded pah
bitadih ii niijatji pah fipi
chdjcan cad. Panihna, Dios
a wutat pah, chej jumni
ndonadih caandih wihna,

San Mateo 23:27
a tdina cad. Obohjeéhtih,
biih a wutatdihbut jepahat
cad ndahap. 24 {Yeéb bitadih
waodhna, jéih encannit
panihnit @i jumna caa!
Ni wutatdih, oboh jumni
a jumuachah yshna, fipl
jepahna yeh caa. Obo-
hjeéhtih, Dios yoobhdpdih a
wutatboodih iiipi jepahcan
caa.

25  “iyYeéb Moisés a
wutatjidih bohénit, yeéb
fariseowibut bédi yeejép i
yapbipna caa! Tai bohénit
pah jumna yshna, tubit yee
nadhnit caa fii jumup. Niih
pamapnadih, iiiih babhbat
dahnadihbut jiimantjeh
fiipi chocna caa, a téi jigohat
pinah niijna. Paant i
chocochah yshna, diitbo6
bédi quei a4 jumna caa.
Caan pamap jiimantjeh
i chocat pah, yeebbdt
biic yoob6 fii jumna caa.
Téi jigohna ywhna, fii je-
nah joyat yeejép d jumna
caa. Ni wefiat pinahdihjeh
chdjnit, tubit en fiinahnitbut
fii jumna caa. 26 jYeéb
fariseowd jéih encannit
panihnit @i jumna caa!

Panih jumna, fii jenah
joyatdih téut nuemnit,
téiniboodih fii  chdjaa.
Panih chdjna, yoobdpdih

téinit fii jumbipna caa.

27 “iYyeéb Moisés a
wutatjidih bohénit, yeéb
fariseowidbut budi yeejép
i yapbipna caa! Tai
bohénit pah jumna yshna,

* 23:22 1566.1; Mt5.34  23:23 Lv27.30

tebit yee nadhnit cad fi
jemup. Cdac yohopdih bédo
muu dahnabit téi baabni
chitahjih 1 fidini panihnit fii
jemna cad. Cdacwa caan
yohopdih 1 enechah, téi
jigohni & jumna cad. Pdant
jiimant téini & jigohochah
yehna, 1 yohni bdacahji a
moopatdih queét 1 jéih
encan caa,~ 28 Pdant a
nihat pahjeh mun tigaa
yeebdih cdacwa i enechah,
téinit pah fipi jigohna yuh
caa. Obohjeéhtih, fii jenah
joyatbo6 bddi yeeat jum
yapna, yeejép a ]umuchah
moopni dée pah caa i
jemup.

29 “Yeéb Moisés a
wutatjidih bohénit, yeéb
fariseowdbut badiyeejép iii
yapbipna caa! Téi bohénit
pah jumna yuhna, tubit
yee nadhnit cad fii jumup.
Tubit yeenit jumna, Dios
naawatdih nadéh yapanitji,
téi chijnitjidihbut fii oyatdih
jéutat tdut niijna, queétdih
i yohopjidih amohnit, téini
fiipf chajna yuh caa. 30 Panih
chajnit, nin pah iipi niijna
caa: ‘Jon jatih jwi nuowad
i chajatji pah jwiitbod
jwita chdjcan tagaa. Dios
naawatdih naéh yapanitdih
wéinit, queétdih jwita mao
yohcan tagada’, fipl niijna
yeh caa. 31 Obohjeéhtih,
Dios naawatdih nadh ya-
panitdih mao yohnit i
juimend jumna, biic yoob6
tigaa iii chijap. 32 Panihnit 1
juimend jumna, fii nuowa 1

* 23:27 Hch 23.3

* 23:33 Mt3.7;12.34; Lc 3.7

yéej chdjatji pahjeh muntih
iii chaj péanaa.

33 “ivyeéb maiwa pah
yeejépwd ifi jumna caa!
Panihna, fii yéej chdjatdih
i téut nuumcatji jiib,
Dios yeebdih peéh chijna,
iiguipna a wahachah,
fii jéih jweicdn miit.”
34 Paant niijna, nin pah
niij naéhna cad wa chdjap:
Dios naawatdih naéh ya-
panitdih, bita &dih tdini
doonadih t&i jéihnitdih,
bita 4 naawatdih bohénit
pinahdihbut yeebdih wa
wahbipna caid. Pdaant wa
wahachah yshna, yeébbod
biquinadih cruzbo6é péoh
dodhnit fii mao yohbipna

caa. . Bitadih i miic
wdac juyapbod pdinit,
taétchimant bacanit,

queétdih mawat téut ni-
ijnd, fi fiwén péebipna caa.
35 Panih chdjna, jon jatih
jumnit t4i chdjnitjidih 1
mawatji jiib yeébboodihbut

Dios a peéh chajbipna
cada. Panihna, t4i chdjni

Abeljidih Cain & mawatji
jiib padéd  Zacariasjidih
i nuowd I mawatji jiib
tigaa yeébboodih Dios a
peéh chdjbipna caa. Caan
Zacarias Berequiasji waidh
at jumup taji. Dioih mud
juthbo6 jumni nuiidpdih
mao _cdo wihat naa
pébh & jumuchah yuhna,
caandih it mawap taji.”
36 Yoob6pdih yeebdih wa
nadhna caa. Queét nihat-
dih 1 mawatji jiib buu laa

* 23:35 Gn 4.8; 2Cr 24.20-21



San Mateo 23:37

~

moondihbut Dios & peéh
chajbipna cad”, Jesus a niijip
jL.

Jerusalén titchidih
moondih Jests badi d oyat
(Lc13.34-35)

37 P4ant niij péanit, caanjth
jemnitdih nin pah & jwdéub
niij nadwdp ji:

“;Yeéb Jerusalén titchidih
moondih bidi wa jigahna
caa! Dios naawatdih nadh
yapanitdih maonit, #i
pebhna bita 4 wah bo-
jnitdihbut jeejih yohnit,
yeéb fiipi maona caa. Ni
nuowdbut biic yoobo6 it
chijap wuat ji. Panihnit i
jemuchah yuhna, yeebdih
buidi wa oina caa. Panih

oinit, muajbaima mi we-
hdih mi pdamat pah,
wa pebh yeebdih wa

jumat téutna yuh caa.
Obohjeéhtih, yeébboo
weemdih fii ndahcan caa.”
38 Pdant Mi ndaahcat peéh,
buu ifiiih tatchidih Dios
d wap cdadahbipna caa.
39 Yoobho6pdih yeebdih wa

nadhna caa._ Ninboo
weemdih fi jwaub encan

niit.  Tattimah béo laa
nin baacna wa jwéub dei
je@dwachahjeh, weemdih
i jwéeb enbipna caa.
Panih ennit, ‘;Dios 4 wahni,
meemdih bédi jwi weéina
cad!’ iii niijbipna cad”, Jesus

csss em

24

Dioth muudih bita T yohat

82 San Mateo 24:5

pinah

(Mr 13.1-2; Lc 21.5-6)

1 Pdant niij péanit, Dioih
musmant Jesus jwiitdih &
numah bac bejep ji. Pdanih
bac bejnit, Dioth muudih
wéi enna, a tdéi jigohatdih
Jesusdih jwi nadwdp ysh
ji. 2 Obohjeéhtih, pdant jwi
naawdchah joinit, nin pah

—Caandih ennit, fi tai
jenah joyoé. Yoobdépdih
yeebdih wa nadhna caa.
Yeebdih enihcannitbo6 nin
fii en wéinidih 1 boto mao
jéena beedabipna cad. Biic
jee dah biih dahjih lajni a

Péeniyed jdap jdtih ded pah
dyapat pinah

(Mr 13.3-23; Lc 17.22-24;
21.7-24)

3 P4ant niij miic wéhe bejna,
Olivo jeend bejni namabod
bejna jwi chdjap ji. Panih
bejna, cadn jeena péuh ladb
juibinit, Jestus & chdéudup ji.
Pdant 8 chdéuduchah ennit,
jwiitbod a pebh juibinit, nin
pah caandih jwi nifj wébh
Joyop Jt:

—Maa, jwiitdih ma naawa.
¢Débolih tigad ma niijat pah a
yapbi? ¢Meém ma jwéub dei
jigwat pinah jatih, péeni yeo
jdap jatihbut ded pah a jwiih
yapachah tigad jwi enbi? jwi

.....

niijip ji.

4 —Yeéb fii tai chidja
chadh. Bita 1 yeeatdih
i joicd bojoé. S5 ‘Weém

Cristo cad’, niij yeenit,
dawa i jaohbipna cad. Pdant

* 23:37 1R19.10;Jer2.30  23:39 Sal118.26

i niij yeenachah joinit,
Diosdih cadahna, paant ni-
ijnitboodih dawa 1 péebipna
caa. 6 Pebhbit jumnit 1
miic mawat, yudp jumnit
i miic mawat doondadihbut
fii joibipna caa. Panih joina
yehna, caandih buadi i
dum jenah joica bojoo.
Paant a yapbipna caa. Obo-
hjeéhtih, paant & yapachah
yehna, péeni yeo jdap pinah
pé’lantjeh a judh jwehbipna
cad. 7 Cadan laa biic baacdih
moon biih baacna be]mt i
miic maobipna caa. Nihat

badcbo6 bédi miic mawat
a jumbipna caa. Dawa

pebhbod nuugip laa, baac
méméatbut a jumbipna
caa. & Obohjeéhtih, paant
a yapachah yuhna, chah
yeejép yapat pinah a judh
jwuhbipna caa.

9  “Tittimah, bita
yeebdih teonit, maatadih
i wahbipna caa, yee]ep
i chdjat pinah, 1 mao
yohat pinahbut niijna.
Wiihwa fii jumat jiib, nihat
baacdih moén yeebdih i
enihbican nacaa.” 10 Caan
lda, wiihwd jumna yuhna,
dawa weemdih i cadahbipna
caa. Panih cdadahnit,
bita wiihwadih enihcan,
maatadih 1 naéh yachipna
caa, queétdih 1 peéh chajat
pinah niijna. 11 ‘Weém
Dios naawatdih naoéh ya-
pani wid jumna cad’, niij
yeenit dawa i1 jumbipna
caa. Ded pah i1 yee
naawachah joinit, dawa

* 24:9 Mt1022 ¥ 24:13 Mt10.22

Lc17.31

* 24:15 Dn9.27;11.31; 12.11

queétdih 1 jepahbipna caa.
12 Cadn laa cdacwa chah
yeejép 1 chidjbipna caa.
Panih yeejép chijnit, dawa
bitadih 1 oi cadahbipna caa.
130bohjeéhtih, pdant yeejép
yapna yehna, ded weemdih
cadahcannibo6 wajeéh
paantjeh jeabo6 d jumbipna
cad.™ 14 Panihna, Dios a
maah jumatdoonadihnihat

baadcdih moondih naawat
cad naahap. Pdaant naawat

tattimah, péeni yeo jaap a
jéo6hbipna caa.

15 «Bita 1 papnidih Diosdih
weiliat mué diitbo6 jwejnit,
cdacwa caanboodih weifiaat
tdutna, cadn mud a tayatdih
i yéejanachah fii enbipna
caa. Dios naawatdih nadh
yapani Damel]l paant a ya-
pat pinahdih at daacap taji.
Caan a daacatjidih ennit, iii
tai beh joyoo6.” 16 Caanjih
yeejép 1 papni & jumuchah
ennit, Judea badacbo6
jumnit jeébod 1 jwei péuh
laab béje naah. 17 Caan
ldaa cdacwa tubit yeejép
i yapachah, waicanjeh 1
jwei fido puuh laab béje
naah. Ded mué chahmant
béo coahboé jumni dei
bejna, dih bii déedih ubudih
waadcdnjeh, yoobodpdih a
jweibéje naah. 18Wapchibo6
jemni dih  yéguehnadih
uwbudih a jwiéub bejca bojo
naah.” 19 Cadn lda wudu
jemnit, weh téuhnitbut i
jweyéchah, queét yaadhdih
chah 4 buobipna caa.
20 Nin pah Diosdih iii niij
* 2018

atbd: ‘Mah nodj laa, jwi
chooat ye6 jaapdihbut paant
yeejép a yapca bojo naah,
caan laa jwi jweyat pinah
niijnd’, fii niiji. 2! Caan
yeo jaapnadih cdacwa tubit
yeejép 1 yapbipna caa.
Nin baacdih Dios & chdjat
tattimah, cdacwa yeejép
yapna yuhna, péeni yeé
jdapnadih chah yeejép po-
hba i yaphipna caa."Pdant
yeejép yapat tiattimah,
biic yoobhd a jwdéub yeejép
yapcan niit. 22 Panihna,
tubit yeejép yapat pinah
daocdnni yeé jaapna Dios
a chajbipna caa, a fiionitbo6
i jéih buujdat pinah niijna.
Paant a chdjcah nihna, ded
ata buujacan tagaa.

23 “Cadn laa det yeebdih
‘Ni eneé. Ninjih caa Cristo
a jumup’, 1 niijichah, bitabut
‘Conjih caa Cristo a jumup’,
i niijichah, fii joyah bojoo.
24 Caan laa dawa yeenit
i jumbipna caia. ‘Weém
Cristo cad’, niij yeenit,
‘Weém Dios naawatdihnadéh
yapani cad’, niij yeenitbut
i jumbipna caa. Queét
dum ndah jumnidih 1 chaj
jautbipna cad, ciacwi ien
withi bejat pinah niijna.
Paant 1 chajatdih ennit,
Dios a fiionitbo0 1 yeeatdih
joina, Diosdih cadahnit,
queétdihjeh 1 péeat pinahdih
i ndahbipna caa. 25 Pdant a
yapat pinah jitih, yeebdih
waat nadéhna cad, caandih
Ni téi jéihyat pinah ni-
* 24:21 Dn12.1; Ap 7.14

* 24:27 1c17.23-24

ijnd. Pdant wd naawatjidih
nahninit, yeebdih yeenitdih
iii joica bojo6. 26 Panihna,
cadn laa ‘Mudé wihcapbod
Cristo tigaa a jumup’, det
yeebhdih 1 niijichah yuhna,
caanna enedih ii bejca
bojo6. ‘Cadn mué diitna
jumni t6lihbod a jwei fichna
cad’, 1 niijichah yuhna,
fii joyah bojod. 27 Yeé
aab jaswapmant a buug
yacapna wedoat a yeh iigat
a jigohochah, nihat cdacwa
i jéih enat pah, weém,
nihat cdacwa dud jeiié,
wa jwaub dei jadwdéchah,
nihat i enbipna caad.”
28 J6opwa wunni bdcahjidih
a jumatdih jéihnit, caanjih
ipf wdac juina cad. Panihat
pah wiihwd wa jwdeb dei
jétwiéchah ennit, wa pebh
i Wa'lac juibipna caé”, Jesus

......

Nihat cdacwad #ud jenié da
jwéab dei jb”uéwdt

(Mr 13.24-37; Lc 17.26-
30,34- 36 21 25-33)

29 “Caan laa cdacwa
yeejép 1 yapat tattimah,
ye6, widhbut & t&i yeh
iigcan niit. Paant a
téut nuumdchah, jea a
méménachah, céiwa 1 ydug
jéen bejbipna cad.” 30 Pdant
a yapachah, weém nihat
ciacwa dud jefié, mah
tolihjih wa dei j@adhbipna
cad. Badi weépatjih, téi
yeh iigni wa jwaub dei
jédwachah, nihat baacdih

* *
24:28 Lc17.37 24:29

Is 13.10; 34.4; Ez 32.7;]12.10,31; 3.15; Ap 6.12-13

mo6n weemdih 1
cad. Panih ennit, buadi
“umna, i1 jaibipna cad.”
31 Paant wa dei jaawat
poOnih, pdéojat nah badi a
yaanachah, wiih angelwddih
nihat baacbod wa wah-
bipna caa, wa fiionitdih 1 ub
Wwaacat pinah niijna.

32 “Higuera nah ded pah
a jumatdih fii t4i ndhninad.
Caan nah jaap wawa a
jumuchah ennit, jopchi a
toah jaédwatdih iii jéihna caa.
33 Pdant a jumat pah, nihat
wa niijatji biic yoobo a
yapachah enna, wa jwdub
dei jadwat pinah bahni
ad judhdatdih fii jéihbipna
caa. 34 Yoohoépdih yeebdih
wd nadhna caa. Nihat wa
niijatji pah a yapat plnah
jdtih, caan laa modén 1
buudcan niit. 35 Nin badc,
jeabut a buudiéchah yuhna,
wa naawatbo6 a buudcan
niit. Nihat wa niijatji
pahjeh wa péabipna caa.

36«“Obohjeéhtih, wa jwiub
dei j@ohni pinah yeé jaap,
horadihbut nihat 1 jéihcan
caa. Cdacwa, angelwa,
weem yiéh buca nihat jwi
jéihcan caa. Wa iip Diosjeh
caa caandih a jéihyep.

37 “Noé jum laa cdacwa
ded pah 1 jumatji pahjeh
mun tigad wa jwdeb dei
jédwachah, biic yoobh6 i1
jumbipna caa.” 38 Pobyit d
jédwat pinah jatih cdacwa
jeémp babhnit, téihya

chéonit, 1 wehdih téihya

enbipna

* 24:30 Dn 7.13; Ap 1.7
12.39-40

* 24:37 Gn 6.5-8

chéwat tdutna it chdjap wat
ji. No0ébo6 jaaj chodona a
waadachah, ipi jumat pabh,
paantjeh it jumup wut ji.
39 Panih jumna, pobyit a
jédwiachah, queét nihat

i wun beedaat pinahdih
it jéihcap wuat ji. Pdnihat

pah biic yoobé muntih
wa jwaub dei jadwdéchah,
ciacwa 1 jumbipna caa.”
40 Panih jumnit, chéne
neond iih wapchi pinahdih
i tewat poOnih, weemdih
jepahnidih  adngelwd 1
ub bejechah, biihboé a
chdobipna caa. 4! Chénewa
yaaddh biicdih 1 tewechah,
weemdih jepahnihdih 1 b
bejechah, weemdih jepah-
cannihbo6 mi chaobipna
caa.

42 “Paant a yapat pinahdih
jenah joinit, weém fi
Maah wa jwiub dei jadhni
yed jaap pinahdih jéihcan,
yeé jaap jumat pah téi
painit fii jumued. 43 Nin
wa naawatdih fii téi jenah
joyo6: Nuumni dedé hora
d waadat pinahdih jéihna,
mué minahbod dta téi en
dao tagaa, a jéih waadcat
pinah niijna. 44 Panihat pah
weém, nihat ciacwa dud
jeiié, fii jéihcat laa wa jwéub
dei jatwachah, yeebbit
biic yoob6 téi pdinit jumat
caa naahap”, Jesus jwiitdih a
niijip ji.*

T#i teo wéhni, tgi teo
wéhcanni nadwdt

(Lc12.41-48)

* 24:39 Gn7.624 * 24:44 Lc

45 “Biic teo wihni téi
jenah joini, & maahdih téi
jepahni a jumup be. Paant
a jumuchah ennit, 3 maah
a bejat pinah jatih, nihat
bita caandih teo wihnit
i madh pinah caandih
a waadanap be, queét 1
jeémat pinahdih yoobépdih
a withat pinah niijna. Panih
maah waada péanit, biih
baacbo6 a bej jwuhup
be. 46 Panih bejniji dih
muund d jwaub juyéchah,
caandih teo withni a wetatji
pah & chdjachah ennit,
caandih badi & wéibipna
caa. 47 Yooboépdih yeebhdih
wa nadhna caa. Caandih
weinit, nihat a bibohatdih en
daoni maah & waadabipna
caa. “8 Obohjeéhtih, biih
caandih teo wihni téicanni
jemna, nin pah ata niij
jenah joi tagaa: ‘Wa maah
maatapdih jigohcan, buutéh
a jwéeb j@bhcan niit’,
niij jenah joinit, 4% bhita
teo wihnitdih  péinit,
babh majhnit biicdih ata
jeémp babh maih tagaa.
S0Panihna, cadn & nahnicanni
yeé jaap, a pdicanni ho-
radih & maahbo6 a jwaub
juibipna cad. 51 Panih juinit,
caandih d jepahcatji peéh,
tubit a paibipna caa. Panih
pil péanit, téi chdjnit pah
jigohnit biicdih, iiguipna a
wahbipna cad. Caanbod
jemna, tubit jigahnit,
maondadih I miic néeh chiac
jéibipna caa”, Jesus jwiitdih

a niijip ji.

*
25:1 Lc12.35

86 San Mateo 25:7

25

Chénat pah téihya japata
yaddh nadwat

1 “Péeni yed jadapdih
Dios @ maah jumat nin
pah a jumbipna caa:
Chénat pah téihya japata
yaddh biic chei fih jiiat
pahanadih usbnit, téihya
chéoni pinahdih enat téut ni-
ijna, a jiohni pinah horadih
jéihcanjeh, caandih pafadih
i bac bejep be.” 2 Biicjih
b6o téihya jenmah joicannit
yaddh 1 jumup be. Bita
biicjih béo téihya tii jenah
joinit yaddh 1 jumup be.
3 Panihna, jenah joicannit
yaadh iih jiiat pahanadihjeh
pohba i ubup yszh be. Obo-
hjeéhtih, caan jiiat pahana
a yii beedat pinahdih jenah
joicanjeh, 1 jwéub puhwat
pinahboodih 1 ub bejcap
be. ¢ Bita tdi jenah joinit
yaadhboé fiih jiiat pahana
a yii beedéchah, 1 jwéub
pehwat pinah yiidihbat 1
ubup be. 35 Téihya chéoni
pinah & jigohcah enna,
quiib chei a jaawdchah,
queét nihat 1 dwah bejep
be. 6 Tattimah, chei tac
yoéb téihya chéoni pinah a
jétwiéchah, ajeéh jadhnit 1
wéi ejat A ydanap be: ‘iNi
joyod, téihya chéoni pinah
a jaohna caa! iCaandih
wéi jwaadadih i jaawa!” 1
niij wéi ejep be. 7 Paant
i niij wéi ejechah joina,
tél jenah joinit yaadh iih
jiiat pahanadih 1 jwaub yii

pehwup be, & tai iigat
pinah niijna. 8 Obohjeéhtih,
jenah joicannit yaadhboo
tél jenah joinitdih nin pah
i niij wébdp yuh be: ‘Jwiih
jiidt pdhana dubna caa a
chijap. Panlhna, fifih y11d1h
]Wlltdlhbut i wihud’, 1
niijip yuh be. 9 ‘Jwiih yii
nihatdih a juibican niit.
Yii bibohnitdih yeebjéh jiib
chijadih fii bejeé’, téi jenah
joinit queétdih 1 niij jepa-
hap be. 10 Paant 1 niijichah
joinit, yii jiib chdjadih 1 be-
jep be. Paant 1 bejat ponih,
téihya chéoni pinahboé a
juyép be. Paant a juydchah
ennit, fih jiiat pahanadih
jiinit, téi jenah joinit yaadh
caandih jwaaadih 1 bejep
be. Caandih jwaahnit,
a téihya chéona numah
jeématdih jeémat téut ni-
ijnd, djeéh 1 waad béjep be.
Nihat 1 wadad _beedéchah
ennit, teo wihnitbo6 jécdih
inemep be. 11Paantinemat
téttimah, jenah joicannit
yaddhbo6 jwiéub  juinit,
‘iMad, jwiitdihbut ma wit
jédwa!” 1 niij ejep yuh be.
12 Obohjeéhtih, ‘Yeebdih
wa jéihcan cad’, téihya
chéoni queét yaadhdih a niij
jepahap be.”

13 “Yeebbdt queét tai
jenah joinit yaadh panihnit
i jumued. Wa jwiéeb dei
jéohni yed jadapdih, caan
horadihbut jéihcan, fih
jilat padhanadih té4i dmohnit,
ylidihbut téi bibohnit, I pafiat
pah, yeebbidt téi jenah
* 25112 Lc13.25

joinit, tainijeh chadjnit,
weemdih i péﬁaé”, Jesus

......

Dinero jiduna nadwdt
(Lc19.11-27)

14 “Dios 4 maah jumat
nin pahbut d jumbipna caa:
Biic newé biaboo6 jibidih a
bejat pinah jdtih, caandih
teo wihnitdih i bid waacap
be. Pdaant 1 wdac juyéchabh,
dinero jidunadih queétdih
a wihup be, 1 jiib tewat
pinah niijna. 15 Panih
withna, biicdih biicjih béo
téihya jédue a& wihup be.
Biihdih chéne jidu a wihup
be. Biihboodih biic jiédejeh
a wihup be. Panih wihna,
chah jéihnidih chah a
withup be. Panih queétdih
wéh péanit, biih baacbo6
jibidih i bejep be. 16 Paant
a bejat tattimah, biicgjih
béo téihya jidu bibohni jiib
chdjadih a bejep be. Panih
jiib chdjna, biih biicjih béo
téihya jude a jwaub jiib
tewep be. 17 Chéne jidu
bibohnibut jiib chdjnit, biih
chéne jédu a jwaub jiib
tewep be. 18 Obohjeéhtih,
biic jédu & withnibo6 caan
jédudih paantjch & baad
jwéjep be.

19 «f  maah bejniji
maatapdih jigohcan, biih
ye6 jaap dih muuna a
jwiéueb juyap be. Panih
jwéub juinit, ded pah 1 jiib
tewatjidih queétdih a udbh
joy6p be. 20 Paant & uébh
joy6chah joinit, biicjih béo

téihya judu a wahniji a jiib
tewatjidih ub wihnit, nin
pah a maahdih a niijip be:
‘Maa, ma eneé. Weemdih
biicjih bdo téihya jide ma
withnijih jiib chdajnit, biih
biicjih bdéo téihya jidu wa
jwiub jiib tewep be’, a niijip
be. 21 ‘Ma tdi teona beé.
Wa ndaahat pah mat chajap
taga. Pdant baini meemdih
wa wihuchah yuhna, mat
tdl jiib tewep taga. Paant
ma tiéi tewat jiib, dawa wiih
bii déedih en daoni maah
pinah wad waadabipna caa,
wajeéh ma téi weflat pinah
niijna’, 4 maah caandih
a niijip be. 22 Panihat
tattimah, chéne jadu a
withnijiboé & maahdih nin
pah a niijip be: ‘Maa, ma
eneé. Weemdih chéne jadu
ma wihnijih jiib teonit,
biih chéne jide wa jwaub
jiib tewep be’, & madahdih a
niijip be. 23 ‘Ma tdi teona
beé. Wa naahat pah mat
chidjap taga. Paant baini
meemdih wa wihuchah
yehna, mat téi jiib tewep
taga. Pdaant ma téi tewat
jiib, meemdih dawa wiih bii
déedih en daoni maah pinah
wa waadabipna cad, wijeéh
ma téi wefiat pinah niijnd’,
a maah caandihbut a niijip
be.

24 Pdanihat tattimah,
biic jéde a4 wéhnijiboé a
maahdih nin pah a niijip
be: ‘Maa, meém dum
naah jumni ma jumatdih
wa jéihna cad. Meemjéh

San Mateo 25:31

teocan, bitadih wutnitjeh,
i tewat jiib mapi bibohna
caa. 25 Pdant ma jumatdih
jéihnit, meemdih “umna,
ma wihni jédudih paantjeh
wa baad jwéjep be. Daa, nin
miih pinahdih ma bibohod’,
a4 maahdih a niijip ysh be.
26 ‘Meém yeejép tewihcanni
ma jumna cad. Weemjéh
teocan, bitadih wutnitjeh 1
tewat jiib wa bibohatdih ¢ma
jéihnit beé? 27 Panih jéihna,
cdacwa fih nio dmohopboo
ma jwejechah, ata tai
tagaa. Pdant majwejechah,
chah d jiib aab béjechah,
chah wata biboh tagaa’, a
maah caandih a niijip be.
28 Paant caandih jiih péanit,
bitadih nin pah a niijip
be: ‘Caéan a bibohni jédudih
déuc wainit, chénat pah
téihya judu bibohniboodih fii
withui. 29Ded a bibohatjih a
téi chdjachah ennit, caandih
chah 1 wiéhuchah, chah
bidi bibohni & jumbipna
caa. Obohjeéhtih, ded

baini bibohni “Weém wa
bibohcan caa”, niijniboodih
a bibohatdih 1 diéiuc waibipna
cad.” 30 Panih déuc wai
Ppéanit, cadn yabh teonidih
ub bac bejnit, dupénapbo6
fii yohoé. Caannda jumnit,
fih maonadih 1 miic néeh
chdac jaibipna cad’, 1 maah
a niijip be”, Jesus jwiitdih &
niijip ji.*
Peéh chdjat pinah

31 “Weém nihat ciacwa dud
jefié, téi yeh iigatjih nihat

* 25:29 Mt13.12; Mr4.25; Lc8.18  25:30 Mt8.12; 22.13; Lc 13.28

angelwd biicdih wad jwaub
dei jaohbipna cad. Panih
j&6hnit, maah waadna, tai
yeh iiguipbo6 chéudnit, wa
wutbipna cad.” 32 Pdant wi
chiuduchah, angelwa nihat
cdacwadih wad pebhna 1
ub j@éhbipna cad, ded pah
i chajatji jiib wa naawat
pinah niijna. Pdant 1 ub
jayéchah ennit, chéne
poomp queétdih wa fiiobipna
caa. Ovejawadih en daoni
dih ovejawd cabrawa
biicdih 1 jumuchah ennit,
queétdih a fiiwat pahjeh
weembdét cdacwadih  wa
fiiobipna caa. 33 Panih
fiiona, ovejawa panihnit
téinitdih wa jéihyepmant
b6o buwamant wa fuhat
téutbipna cad. Cabrawa
panihnit yéejnitdih wa
wayamant b6o buwamant
wa fuhat téutbipna caa.
34 Panih iiio péanit, weém
nihat cdacwa 1 maah wa
jéihyepmant b6o buwamant
fivhnitdih nin pah wa
niij nadhbipna caa: ‘Yeéb
wa iip 4 wéi ennit #i
jadwa. Nin badacdih a
chdj laa ajeéh wutnit fii
jemat pinahdih jenah joinit,
buu laa yeebdih maata a

waadana caa. 3> Weém
wa nuugép wanuchah,

yeébbo6 weemdih jeémat
ni wihup ji. Weemdih &
taca jootdchah, babhbat
fii wihup ji. Ni pebh wa
jib bejechah, weemdih
jéihcan yuhna, fi téi wéi
jwadaap ji. 36 Yégueh wih-

canni wa jumuchah enna,
weemdih fi yégueh yacap
ji. Tubdép chadhni wa
jemuchah enna, weemdih
i en dawap ji. Nemat
mutho6 wa jumuchabh,
weemdih enedih fii juyap
jI’, téinitdih wa niijbipna
caa.” 37 Pdant wa niij
naawdchah joinit, queét
weemdih nin pahiniijuibh
joibipna caa: ‘¢Mad, débolih
tijii meém ma nuugdp
wunuchah, jeémat jwiwih?
¢Débolih tijii meemdih a
taca jootdchah, babhbat
jwi wah? 38 ;Débdlih ti-
jii meemdih beh encan
yuhna, jwi téi wéi jwaah?
¢Débolih tijii yégueh ma wi-
hcah enna, jwi yégueh yac?
39 ¢DébOlih tijii ma tubdp
chadiachah, meemdih
enedih jwi juibi?” weemdih
i niij wibh joibipna caa.
40 P3ant 1 niij uwébh joydchah
joinit, weém queétdih nin
pah wa niij jepahbipna
caa: ‘Yoohdpdih yeebdih
wa nadhna caa. Nin wiih
ciacwijeéh jumni, oboh
jumni & jumuchah yuhna,
caandih yeéb panih chijna,
weemdih tijii paant i
chdjap’, queétdih wa ni-
ijbipna caa.”

41 “P3ant tdéinitdih niij
péanit, wd wdaydmant bhdo
buwamant _ fizhnithoodih
nin pah wa niijbipna caa:
‘Dios & peéh chdjnit pinah
caa yeéb fii jumup. Wa
pebh chaocanjeh, iiguipna
iii bejeé. Nemépwa 1 maah

* 25:31 Mt16.27;19.28  25:36 He13.3 ~ 25:40 Ez18.7

biicdih cadn iiguipbodé 1
jemat pinahdih Dios a

chéijap ji. Panihna, caandih
jepahnithut 3djeéh 1 be-
jbipna caa. Caanboo
jumni iigat & noon dubcan
niit. 42 Weém wa nuugdp
wunuchah, yeébbo6 jeémat
i wihcap ji. Weemdih &
taca jootdchah, babhbat
fii wihcap ji. 43 Weemdih
jéihcannit, we€i jwadahcan,
paantjeh fi enah bojop
ji. Yégueh moh yéejni wa
jemuchah enna yshna,
weemdih fi yégueh yaccap
ji. Wa tubdp chiadiachah, ne-
mat muitho6 wa jumuchah,
weemdih iii en daocap ji’,
yeejépwddih wda niijbipna
caa. 4% Paant wa niijichah
joinit, queét weemdih nin
pah 1 niij wibh joibipna
caa: ‘Maa, ma nuugup
wunuchah, meemdih a
taca jootochah, jwi jéihcanni
ma jumuchah, yégueh
ma moh yéejechah, ma
tubidp chaéddchah, nemat
muibo6 ma jumuchah,
¢débolih  tijii  jwiitbod
meemdih jwi teo waaccan?’
weemdih 1 niij wudGbh
joibipna caa. 45 Paant 1 niij
wibh joyéchah joinit, nin
pah queétdih wa niij jepah-
bipna caa: ‘Yooh6pdih
yeebdih wa nadhna caa.

Nin wiih cdacwijeéh
jemni, oboh jumnidih
yeéb 1i teo wadaccan,

weemdih tijii pdaant i
teo waaccap Jji’, queét

* * *
25:45 1Co8.12 25:46 Dn12.2

yeejépwidih wa niijbipna
cad.” 46 Queétdih Dios a

peéh chdjachah, iiguipboo
pAantjeh 1 jumbipna caa.
Queét tainithoé wa iip
biicdih & pebhbod paantjeh
i jumbipna caad”, Jesus

......

26

Jwiit judiowd jwi madta

Jesusdih T mawthat
(Mr 14.1-2; Lc 22.1-2; |n
11.45-53)

1 Paant niij péanit, nin pah
Jesus jwiitdih & jwéub niij
naawdp ji:

2 —Oveja wiadhdih jwi
jeémat yed jaap, Pascua
1 niijni, chéne yed jaap a
judhdatdih fii jéihna caa.
Caan yeod jaapdih weemdih
enihcannitbo6 teonit, weém
nihat cdacwa dud jeiédih
bitadih 1 wihbipna caa,
weemdih cruzbod péoh
dodhnit i mao yohat pinah
niijn4, a niijip ji.*

3 Tattimah, sacerdotewa
i chah maah, Caifds wit
jumni pebhna bita jwi maata
biicdih it miic waacap wut ji.
4 Panih miic wdacnit, ded pah
Jesusdih teonit, i mawat téutat
pinahdih nin pah it niij miic
weéhenap wat jI:

5 —Pascua yed jdapnadih,
dawd cdacwd 1 jumuchah,
Jesusdih jwi tewat téutuchah,
nihat tubit ita {ij tagad. Panih
fijnit, jwiitdih ita miic mao
tagad. Panihna, 1 encah, jwi

26:2 Ex12.1-27; Dt 16.1-8

tewat tautap, it miic niijip wut
i

Yad wili miih chej jumnijth
Jesusdih mi pghwat

(Mr 14.3-9;Jn 12.1-8)

6 Queét Jerusalén tétchiboo
1 miic wéheat pOnih, jwiit Be-
tania tétchibod jumna, bacah
moopniji  Simdénih muuna
jeémpna jwi chéjap ji. 7 Pdant
jwijeéméchah, biic yad wili téi
chej jumni bddi jiib jumni yii
quiitdih mi ub waad juydp ji.
Cadan quiit alabastro 1 niijni
jeejih 1 chéjni quiit & jumup
ji. Panihna, Jesus pebh juinit,
caan yiijth dih wao ddahdih
mi pehwup ji.* 8 Pdant mi
pehwuchah ennit, jwiit a
bohénitbo6 jwi {ijip ji. Panih
fijnit, nin pah jwiitjeh jwi miic

—¢Dépanih  tigad  nint
chej jumni yii badi jiib
jumnidih pdant mi puoh peét?
9 Caandih jiib chdj wahnit, mi
jlib teonidih moh yéejnitdih
mi wﬁhuc_h;a'h,' chah ata tdi

10 Paant jwi miic niijichah
joinit, Jesus jwiitdih nin pah &
niij nadwdap ji:

—¢Dépanih tigaa caantdih
paant fii niij jaih? Weemdih
caantbo6 mi tii chdjna
caa. 11 Moh yéejnit fiijeéh
paantjeh 1 jumbipna caa.
Débolih teo waaquihna,
queétdih 1fi jéih teo
Wwdacbipna caa. Obo-
hjeéhtih, weémbo6 fiijeéh
nin badcbo6  bahnibit
wi jum jwuhbipna cad.”

* 26:7 Lc7.37-38 * 26:11 Dt15.11

12 Panihna, wunniih
bacahjidih jwipi puhwat
pah, weemdih chej

jemni yiijth pwohna, wa
wunuchah weemdihiyohat
pinahdih mi amohna caa.
13 Yooho6pdih yeebdih wa
nagdhna caa. Nihat baacbo6
wiih téini doonadih naéhna,
nint bus weemdih mi
chijatjidihbut 1 naoéhbipna
cad. Paant 1 naawachah
joinit, caantdih dawa 1
nahnibipna caa, Jesus a niijip
i1

Judas Jestisdih @ dw6 wdyat

pinahdih @ nadwat
(Mr 14.10-11; Lc 22.3-6)

14 Pdant & niijichah joinit,
jwijeéh jumni, Judas Iscari-
ote, sacerdotewaimaata peb-
hna bejnit, nin pah &t niijip
wut I

15 —Jesus pebhna yeebdih
wa dud wdyat pinah jiib ;déboo
fii wahbi? at niijip wut ji.

—Pdant jwiitdih ma dud
wayachah, treinta platajih
1 chdjniji jédenadih jwi
wihbipna cad, weéinit, it niijip
wat ji.*

Pdant niijnit, Judasdih it
jlib chéjap wut ji. 16 Pdant 1
jiib wahnidih ubnit, Judasbod
débolih queétdih & dud wéyat
pinahdih &t jenah joy0p tajl.

Jesus d bohénit biicdih d pée
jeémadt

(Mr 14.12-25; Lc 22.7-23;
Jn13.21-30; 1Co 11.23-26)

17 Paacadnni pandih jwi
jeémat yeO jdapna jwiih
waadni ye6 jaapdih jwiit

*
26:15 Zac11.12

Jestsdih nin pah jwi niij uébh
joyop ji:

—¢Ded muiboo tigad Pas-
cua jeématdih jwiitdih ma
numah jeémpbi? ¢Dedboo tigad
jeémat jwi chajbi? jwi niijip ji.

18 —Jerusalén tatchina fii
bejeé. Caanna juibinit, biic
newédih jwaahnit, caandih
nin pah #fi niiji: ¢ “Wa
wunat pinah bahnijeh a
jedhna caa. Pdanihna, miih
muibo6 Pascua jeématdih
wa bohénitdih wd numah
jeémpbipna cad”, Bohéni a
niijna be’, caandih i niiji,
Jesus jwiitdih & niij jepahap ji.

19 Pdant & niijichah joinit,
biquina jwijeéh jumnit I bejep
ji. Caannd juibinit, T jwddhni
newé d@ wadh bejni muuna
waadnit, jwiitdih Jesus &
nemah jeémat pinahdih 1t
chajap taji.

20 Tgttimah, too 1idh
je#éwiachah, Jesus jwiitdih
cadn muund numah waadnit,
Pascua jeématdih biicdih jwi
jeémép ji. 21 Pdant jwi jeémat
PpOnih, Jesus jwiitdih nin pah &
niijip ji:

—Yoohépdih yeebdih wa
naghna caa. Weemdih

enihcannitdih _du6 waini
pinah fii catih 4 jumna caa,

a niijip ji.

22 P4ant a niijichah jointt,
bdédi jenah joind, jwiit nihat
biquinajeh caandih nin pah
jwI niij wébh joyop jT:

—¢Weém nihcan niit? jwi

niijip ji.
23 —Pandih weém biicdih
neéh jeémpni weemdih

enihcannitdih dué waini
* 26:23 sal41.9

pinah 4 jumna cad.” 24 Pdant
yeejép wa yapat pinahdih
jon jatih Dios naawatdih
naéh yapani at daacap
taji. Panihna, weém nihat
cdacwa dud jefié caan a
daacatji pahjeh yeejép wa
yapbipna cada. jObohjeéhtih,
weemdih enihcannitdih dud
wainiji yeejép pohba a
yapbipna caa! Caan a cdac
jumcah, chah ata tii tagaa,
jwiitdih & niijip ji.

25 Pdant & niijichah joinit,
Judas, caandih enihcannitdih
du6 wdini pinah, Jesusdih nin
pah a niijip jT:

—¢Mad, weém nihcan niit?
& niijip ji.

—DMa niijat pah meemjéh
tigaa, Jesus caandih a niij
jepahap ji.

26 Paant & niijat tattimah,
Jesus pandih ubnit, “Téina
caa, Paa”, niij, caandih da-
jnit, jwiitdih & wahup ji.

—Nin pan wiih bacah
panihni caa. Caandih ii
jeémé, a niijip ji.

27 Pdant nifj péanit, jiwa
iguth mac jumni pamapdih
ubnit, “Tdina caad, Paa”,
niijnit, caandihbut jwiitdih &
withup jL.

—Yeéb nihat nindih i
babhbaa. 28 Nin wiih meép
panihni caa. Wiih meépjih
i yéejat jiib buudaatdih jiib
chijna, dawa cdacwadih wa
wun wihbipna caa, Dios
biicdih 1 téi jumat pinah ni-
ijna.” 29 Yeebdih yoobépdih
wanaghnacaa. Ninbaacbod
jum jwehna, jiwa iguih

* 26:28 Ex24.8; Jer 31.31-34; Zac 9.11

macdih wa jwéeb babhcan
niit. Tattimah, wa iip
biicdih maah jumnajeh,
yeebdih wa jwéub numah
wéi babhbipna caa, jwiitdih

......

Pedro dyeeat pinahdih Jests
anadwdt

(Mr 14.26-31; Lc 22.31-34;
Jn13.36-38)

30 Pdant 8 niijat tattimah,
jeémp péanit, Diosdih jwi
weéi eo péanachah, Jesus
jwiitdih Jerusalén tétchimant
a numah bac bejep ji. Panih
bac bejnit, Olivo jeébo6 bejni
namadih 4 numah bejep
jl. 31 Panih bejna, nin pah
jwiitdih @ nifj nadwap ji:

—Buu cheijeh yeéb ni-
hat dumna, weemdih
Ni cadahbipna caa. Jon
jdtih Dios naawatdih naéh
yapani nin pah at niij
daacap taji: ¢ “Ove-
jawadih en daonidih wa
mawachah, nihat ovejawa
i jwei peét bejbipna caa”,
Dios a niijnd cad’, nadh
yapani at niij daacap
taji."Pdnihna, weemdih
i caddahat pinahdih wa
jéihna caa. 32 Obohjeéhtih,
weemdih 1 mao yohochah
yehna, Dios weemdih a
jwaub booaat tattimah,
Galilea baacna yeebdih wa
waéh bej pdibipna caa, a
niijip ji.*

33 —Queét nihat 1
cddahachah yshna, weémbod
wa cddahcan niit, Pedro &
niijip yuh ji.

* 26:31 Zac13.7 * 26:32 Mt 28.16

34 —Yooh6pdih meemdih
wa naéhna cad. Buu cheijeh
mujbai & ewat pinah jatih
biic peihcanni laa ‘jCaandih
wa jéihcan cad!’ ma niij yee-
bipna cad, Jesus caandih a
niijip ji.

35 —Majeéh weemdihbut 1
mawachah nihna, weémbo6
ma niijat pah wa niijcén niit,

Jwiit nihatbut biic yoobd
jwi niijip yuh ji.

Getsemani pdcahi jumupbod
Jesus d wibdt
(Mr 14.32-42; L¢ 22.39-46)

36 QOlivo jeena péwh laab
béjnit, Getsemani 1 niijni
pacahi jumupna jwi juibinap
jL

Conboo Diosdih
wibddih wa bej jwehuchah,
ninjih fii chéud panaa, Jesus

37 Pdant niij péanit, Pe-
drodih, Zebedeo 4 weh
chénat pahdihbut yuépbit a
numah bejep ji. Panih bejnit,
ded pah a yapat pinahdih bédi
jenah joinit, at jigah jwiihip
wat 1.

38 —Tubit jigahnit, waenni
pah cad wa jumup. Panihna,
yeebbdt docanjeh, ninjih fii
wibh pafaa, queétdih &t ni-
ijip wat j1.

39 Pdant niij péanit, chibit
yuapbit bej, badcbod paah
yoh fiajnit, “Pad, ma naahna,
weemdih ma wunat tdutca
bojoo. Obohjeéhtih,
weém wa wunihcah yuhna,
meémbo0d pdant ma ndah ya-
cachah, wa wun withbipna

cad”, Jesus Diosdih &t niijip
wat jI.

40 Piant nifj wdbh péanit,
Jesus queét biic peihcannit &
bohénit 1 pafiapbod at jwaub
juyép wat j1. Pdant a jwdub jul
enechah, &ona it chdjap wut 1.

—¢Pedro, biic hora-
bit @ocanjeh, ma no6n
paicannit beé? 4! T4i jaanit,
Diosdih yeebdih uibat caa
ndaahap, yéej chdjat jenah
joyatdih fii yap yohat téut
niijna. Téi chdjihna yuhna,
jdacan, udbhcan, pdaant ii
jéih buujdcan niit, Jesus
queétdih at niijip wut j1.

42 P4ant niij péanit, jwaub
wgbadih bejnit, nin pah at ni-
ijip wat jT: “Pad, cdacwadih
wa wun withat pinahdih ma
naah yacachah, wa yeejép
yapihcah yuhna, ma naahat
pahweemdih d yapa naah”,
Diosdih at niijip wut j1.

43 Panih wdbh péanit, biic
peihcannit pdinit pebhbo6
a jwdub juydchah, jwdub
@ona it chdjap wut ji. Tubit
quiib chei jumuchah, it jwaub
@wah bejep wut ji. 44 Pdant
1 &wuchah ennit, jwaéub
utbddih at bejep wut ji. Panih
bejnit, biic yoobd at udbip
wut ji. 45 Pdnih uébh péanit, &
bohénit pebhna jwéub juinit,
nin pah at niijip wat ji:

—¢Yeéb pdantjeh donit,
cho6 niit fii chdjap? Pdaant
béojeh tigaa. Butéh
yeejépwa weemdih tewedih
juina cad i1 chdjap. 46 Ni jaa
bojod. Chdbe, jwi chéenwd
i pafapbo6é jwi bejjih.
Weemdih enihcannitdih dué

94

waini & juind cad, queétdih
Jesus &t niijip wut j1.

Jestisdih enthcannit caandih T
tewat

(Mr 14.43-50; Lc 22.47-53;
Jn18.2-11)

47 Pdant d niijichahjeh, &
bohéniji Judas a juydp jL
Judasjeéh dawa cdacwabut
1 juyép ji. libat naand, maa
quiitnadihbut 1 bibohop ji.
Sacerdotewa I madta, bita jwi
madtabut queétdih it wahap
taji, Jesusdih teonit, 1 pebhna 1
ub bejat pinah niijnd. 48 Jesus
pebhna 1 jaawat pinah jatih,
Judasbod queétdih nin pah
atdt nifj jéihya nadwap wut
jI. “Péo tiibdih nomnit, wa
wabhnidih fi teweép”, at
niijip wut ji. 49 Pdnihna, jwi
pebhna juinit, Judasbod Jesus
pebh & juydp ji.

—¢Ma jum, Bohéni? niij
wabhnit, Jesuih péo tiibdih &
nomop ji.

50 Pdant & niij wébéchah
enna, Jesus caandih nin pah a
niijip ji:

—Wa chéen, ma jenah
]oyatp pah ma chdjaa, a

Pdant Judas a uabéchah
ennit, Jesusdih tewedih
j&Ohnit caandih 1 tewep ji.
51 Pdant 1 tewechah ennit,
biic jwijeéh jumnibod {ibat
naadih jwdat wai wbnit,

sacerdotewd I _madhdih teo
withniith moli chdodih & déuc
béod yohop ji. 52 Pdant & dduc

béod yohochah ennit, ]esfls

.....

. —Miih iibat naadih ,ma
jwéub jwejeé. Nihat iibat
naajih miic maonitho6

iibat naajih I wunbipna
cad. 53 ¢Nindih fii jéihcan
niit? Wa iip a teo waacatdih
wa wudbachah, cien mil
angelwddih ata wah taga,
weemdihisub bejat pinahni-
ijna. 54 Obohjeéhtih, paant
a chijachah, a naawatdih
naoh yapanit i niij daacatji
pah dta yapcan tagaa.
Panihna, wa iip weemdih a
naah yacat pah, jon jitih
i niij daacatji pahjeh tigaa
weemdih yapat ndaahap,

55 Paant niij péanit, caandih
tewedih juinitboodih nin pah

—¢Nuumnidih tewat
pah 1iibat naanda, maa
quiitnadihbut ubnit,

weemdih tewedih iii jéOhnit
beé? Ye6 jaap jumat
pah Dioih muéboé iijeéh
wa  jumuchah  yuhna,
weemdih fii teocap be.”
56 Obohjeéhtih, Dios
naawatdih nadéh yapanit i
daacdtji pah bues weemdih
yapat a ndahna caad, a niijip
JL

Pdant & yapachah enna,
jwiit nihat & bohénit jwi jwei
peét bejep ji.

Judiowd T madta Jesusdih T
atbh joyadt

(Mr 14.53-65; Lc 22.54-
55,63-71;Jn 18.12-14,19-24)

57 Jestusdih teonitbo6 sac-
erdotewd 1 madh Caifaih

muund 1t ub waad béjep
wut jI.  Jesusdih nadh yacat

téut niijnd, &ih mudboo
jemni miic wdacat t6lihbo6

sacerdotewd 1 maah, caandih
nemp jemnit madta, Moisés
d wutatjidih bohénit, bita
jwl madtabut 1t miic waac
juibinap wut j1. 38 Obohjeéhtih,
Pedrobod Jesusdih yuépjeh
dt en péenap wut ji. Pdnihna,
sacerdotewa 1 maaih mud
waihyat jéduboojéh at waad
juibinap wut ji. Pénih wadad
juibinit, ded pah Jesusdih 1
chdjachah, jéihyat téut niijna,
Pedro tuw céut jwéejdih,
muudih wapnit biicdih, at mée
chéudup wut jL.

59 Sacerdotewd 1 maéta,

nihat bita madata biicdih
Jesusdih mao yohat téut ni-

ijnd, yee nadh yacnit pinahdih
it bidip wut jI. 60 Obohjeéhtih,
dawa yee naodhnit 1 jumuchah
yehna, chénewd biic yoobd
niijnitdih it bid juicdp wut jL.
61 Maatapdih 1 bidat téttimah,
chénewd wadad juibinit, nin
pah it niij yee nadh yacap wut
yuh jT:

—~Cadn nin pah a niijichah,
jwi joyop be: ‘Dioth muudih
wa yoh beeddbipna cad. Panih
yohnit, biic peihcanni yeé
jdap téttimah jadap mud wa
chdj péabipna cad, pdant
muntih’, & niijip be, it niijip
wat yuh ji.*

62 Pdant 1 niijichah joinit,
sacerdotewd 1 madh fiah
fihnit, Jesusdih nin pah &t
niij wébh joyop wut jT:

—¢Dépanih tigad queétdih
ma jepahcan? ;Dedé tibeé ma
yéej chdj, meemdih pdant1niij
naoh yacachah? at niijip wut
jL.

* 26:55 Lc19.47;21.37  26:61 Jn2.19

63 Pdant & niijichah joina
yuhna, Jesus at jepahcap wat
ji. Pdant & jepahcah enna,
sacerdotewa 1 madh nin pah
caandih at niij wébh joy6p wat

it
—Meemdih wa wutna caa.
Dios d enechah, yoobdpdih

jwiitdih ma nadwd. ¢Meém
Dios widh, 8 wahni Cristo niit
ma jumup? at niijip wat ji.

64 —Paant ma niijat
yoohopdih tigad. Yeéb ni-
hatdih nin pah wa na6hna

caa: Weém nihat cdacwa
dud jefié Chah Weépni a

jéihyepmant b6o buwamant
chéudnit, wa wutuachah,
mah tdlihjih wa jwéub dei
jédwiachahbut, fii enbipna
caa, Jesus queétdih at niijip
wat ji.*

65 Pdant a niijichah joinit,
sacerdotewd 1 maah bddi at
fijip wut jI. A lijat jautna, dih
jih béo yégueh chdodih at yeo
wayap wut jI. Panih yeo wdina,
djeéh jumnitdih nin pah &t ni-
ijip wat jI:

—Nin newé ‘Weém Dios
wagh cad’, d niij yeenachabh,
yeéb nihat fi joind beé.
Péanihna, bita 1 nadwdtdih jwi
Nndahcan cad. 66 ;Yeébbod ded
pah tigad fi niij jenah joi?
queétdih at niijip wut ji.

—~Caandih peéh mao yohat
cad ndahap, it niij jepahap wut
o~k
ji.

67 Pdant niijnit, Jesuih
mootdih coi jahanit, téihyajih
it plocop wut ji.  Bitabut
téihyajth dih modotdih 1t
mawap wut ji.* 68 Panih

* 26:64 Dn7.13 * 26:66 Lv24.16

maonit, nin pah caandih it
niij deoh nadwdp wut jI:
—Dios & wahni Cristo
jumna, ma nadwd ;déhe tibeé
meemdih mao? it niijip wut
ji.
Pedro dyeeat

(Mr 14.66-72; Lc 22.56-62;
Jn18.15-18,25-27)

69 Pdant 1 chdjat ponih,
waihyat jédu diitna Pedro a
mée chiduduchah, teo wihnih
a pebh juibinit, nin pah mit
niij wébh joyop wut jT:

—¢Meembit Jesus Galilea
baécdih bdojeéh péeni nihcan
niit? mit niijip wut ji.

70 —Ajeéh péeni nihcan caa.
¢Ded pah niij tigad ma chaj?
Pedro caantdih at niij yee
jepahap wut ji.

71 P4ant niijnitjeh, tua céut
jwéejmant bejnit, jécna at
jwei béj fiwhup wut ji. Pdant
cadnbo0 a jwei fithuchah, bith
wili jwsh caandih mit enep
wut ji. Panih ennit, caanjih
jemnitdih nin pah mit niijip
wut I

—Nin Jesus  Nazaret
tétchidih bdojeéh jumni caa,
mit niijip wat ji.

72 —_Dijos a enechah,
yoobdpdih wa nadhna cad.
iMa niijni newédih wa jéihcan
cad! Pedro at niijip wut yuh ji.

73 Paant 8 niijat tattimah,
caanjih fiwhnitbo6 Pedro
pebh bejnit,

—Yoob6pdih meém Tjeéh
Péeni mun tigad. Miih wéheat
Galilea badcdihmodniwéheat
pah caa @ jumup. Nihat
caandih pejjum bejnit Galilea

*
26:67 Is 50.6

badcdih modén 1 jumuchah,
meembit Jjeéh jumni mun
tigad, it niijip wut ji.

74 —Weém yeeni nihcan
cad. YoobOpdih yeebdih wa
nadhna cad. iNi niijnidih
weém wa jéihcan cad! Pdant
yoobopdih wa nadhcah, iDios
weemdih & peéh chdja nadh!
at niijip wat yeh ji.

Pdant a niijichahjeh, mujbai
at ewep wut ji. 75 Pdant
d ewechah joinit, “Mujbai
a ewat pinah jdtih, biic
peihcanni laa ‘Caandih wa
jéihcan cad’, ma niijbipna
cad”, Jesus & niijatjidih
at ndhninap wut ji.  Pdnih
ndhnina, bac bejnit, badi at
jufigp wat 1.

27
Maah  Pilato  pebhna
Jesusdih Tub bejat

(Mr 15.1; Lc 23.1-2; |n
18.28-32)

1 Téttimah, badb jéenechah,
sacerdotewd 1 madta, jwiit
judiowd jwi madta biicdih
miic waacnit, Jesusdih 1
mawat téutat pinahdih it miic
wéhenap wut ji. 2 Panih miic
Wéhe péanit, Jesusdih chéonit,
Maah Pilato pebhna it wahap
wat ji. Pilato Romano madta 1
maah waaddni jumna, jwiih
badcdih moondih wutni &
jemup jI.

Judas Iscariote d wunat

jédunadih sacerdotewd 1
madta, jwi madtadihbut &t
jwiubathip wut yuh ji. 4 Panih
jwiauabaihnit, nin pah queétdih
at niijip wat yuh ji:

—Weém wa téi chdjcap be.
Yeebdih wa dud wdinibo0
yoobopdih yéej chljcanni at
jumup taga, at niijip wut j1.

—Meemjéh tigad paant mat
ndahap taga. Pdnihna, jwiih
pinah nihcan, miih pinahjeh
cad, it niij jepahap wut ji.

5 Pdant 1 niijichah joinit,
Judasboo 1 wihni jédunadih
Dioih mudbo6 at yoh waada
bojop wut j1. Panih yoh waada
péanit, bidboo bejnit, dt miic
jOp wai wanup wat ji.

6 Pdant & yoh waada bojniji
jédunadih sbnit, nin pah sac-
erdotewa I madta it miic niijip
wat jT:

—Nin jd4duna, cdacdih
mawat naahna, jwi jiib wahni
beé. Pdant d jumuchah, Dioith
mutbo0 jwi jéih jwejcan caa,
1t niijip wut ji.

7 P4ant niij miic wéhe péa,
bac bejnit, wdam dah chéjnith
baini badcdih it jiib chdjap
wut ji, bidmant modén cadn
tatchina jib juinitiwunuchah,
i yohat pinah niijnd. 8 Pdant
I chéjachah, cadn badcdih
“Meép jumni badc”, jwiit
jwipl niijnd cad.” 9 Péant & ya-
pat pinahdih Dios nadwatdih
naéh yapanit Jeremiaswa

3Judas, Jesusdih enfhcannitdih nin pah it niij daacdp tajI:

du6 wainijibo6, caandih 1
mao yohat pinahdih jéihnit,
badi &t jigahap wut ji. Panih
jigahnit, 1 jiib wahniji treinta
* 27:8 Hch1.18-19

“Judiowd 1 madata caandih
I mawat pinah jiib treinta
platajih 1 ch@jniji jédunajeh
d jumup ji. 10 Panihna, cadn

jlibjth wdam dah chdjnith
badcdih Dios weemdih a
wautat pah 1t jiib chjap taji”,
it niij daacép taji.*

Madah Pilato Jestisdih dwibh
joydt

(Mr 15.2-5; Lc 23.3-5; |n
18.22-28)

11 Pdant & chdjat ponih,
sacerdotewa Jesusdih 1 ub
juibinachah ennit, Maah Pilato
caandih nin pah at niij uébh
joy6p wut ji:

—¢Meém yoobdpdih
judiowd I madh niit? at niijip
wut j1.

—Ma niijat pah tigaa,
Jesus at niij jepahap wut j1.

12 Obohjeéhtih, sacer-
dotewd 1 maata, jwi maata
biicdih caandih 1 jwiésb nadh
yacachah joind yuhna, Jesus
queétdih at jepahcap wut ji.
13 Pdant d jepahcah enna,
Pilatobod Jesusdih nin pah &t
niijip wat ji:

—Pdant meemdih 1 nijj
naoh yacachah, joina yshna,
¢queétdih ma jéih jepahcan
niit? &t niijip wut ji. 14 Paant
a niijichah joind yshna, dedé
1 naoh vyacatdih Jesus at
jepahcap wut ji. Pdant a
jepahcah ennit, Madh Pilato
badi at joi wihi bejep wat ji.

Jesusdih Tmao yohat tautat

(Mr 15.6-20; Lc 23.13-25;
Jn18.38-19.16)

15 Pascua jumat pah Madh

Pilato biic cdac_ nemat
muibod jumni, cdacwd 1

bacaat téutnidih 8pi bacanap
wat jI. 16 Cadn lda budi
yéej chdjni, chah wat yéani,
* 27:10 zac11.12-13

Barrabds wit jumni, nemat
mutbod at jumup wut ji
17 Panihna, dawa cdacwa a
pebhna 1 juibinachah enna,
Pilato queétdih nin pah &t niij
wabh joyop wut jT:

—¢Deddih tigad yeebdih wa
baca wih bii? ¢Barrabdsdih
fii ndah niit? ¢Jesds, Dios
d wahni Cristo 1 niijnidih
niit fii ndahap? at niijip wut
jl. 18 Dawda cdacwa Jesusdih
I wefechah, sacerdotewd I
madtabo6 caandih tubit {ijna,
caandih it mawat téutup wut
jl.  Panihatdih jéihnit, Pilato
cdacwadih pdant at wdbh
joyOp wat ji.

19 Ppilato peéh chdjat
pinahdih nadhni chéudatdih
d chéudat plnih, &jeéh Dboli
papélah ndojih caandih nin
pah mit niij dadc wahap
wut yuh jI:  “Buu chei oo
jémna, caandih bédi dum
ndah jumnidih wa oo jémup
be. Cadnbo0 yéej chdjcanni
cad. Pdnihna, ma mawat
téutca bojod”, mit niijip wut
jL.

20 C3iacwa Jesusdih 1
ndahachah yshna, sacer-

dotewd I madata Barrabasdih
bacaat tdutnit, Jestusboodih a

mao yohat téutat pinah niijna,
queétdih 1t jac wutap wut ji.
21 Tgttimah, cdacwddih Pilato
nin pah &t jwiéeb niij widbh
joyop wut ji:

—¢Deddih tigad wa bacaat
pinahdih fii ndah? at niijip wut
jL

iBarrabasdih ma bacaat
téutd! cdacwa it niij jepahap
wat 1.

22 —;Pdant i niijichah,
Jesus Dios & wahni Cristo fii
niijnidih ded pah tigad wa
chdjbi? at niijip wut jI.

—iCaandih cruzbo6 péoh
dodhnit, ma mao yohat téuta!
nihat it niij jepahap wut ji.

23 —;Dépanihna? ¢Dedé
tibeé a yéejatji? at niijip wut
jL.

—iCaandih cruzbod péoh
dodhnit, ma mao yohat téutd!
chah 1t nifj flaacdp wut ji.

24 Pdant 1 niij faacdchah
joinit, queétdih jéih yap
yohcan, chah 71 {ijatdihbut
enna, mah pamapdih sbnit,
nihat I enechah, &t téih
chocop wut ji. Pdanih téih
chocnajeh, queétdih nin pah
Pilato at niijip wut jT:

—Nin newédih yeebjéh
tigad fii mawat téutup. Pdant
fi wautat jiib yeebdihjeh
peéh chdjat & jumu nadh.
Weémboodih peéh chdjat a
wihcan niit, c@acwadih at
niijip wat ji.*

25 —jCaandih mawat jiib
jwiitdih, jwi juimenddihbut
cadn peéh chdjat 8 jumu nadh!
nihat cdacwa it niijip wut ji.

26 Pdant 1 niijat tattimah,
I wutat pah Barrabdsdih
at bacaat téutup wut jL
Obohjeéhtih, Jestusboodih dih
soldadowddih at ub bejat
téutap wut ji, caandih péinit,
cruzbod péoh dodhnit, 1 mao
yohat pinah niijna.

Soldadowd Jesusdih yeejép T
deoh nadwadt

27 Panih ub bejnit, Pilatoih

mut diftna Jesusdih 1t ub

* 27:24 Dt21.69

waad béjep wut ji. Panih ub
waad béjnit, caanjth wapnit
soldadowa Jesus pebh it fizh
péuda bojop wut ji. 28 Panih
fishna, Jesuih yégueh jih boo
chéodih tdo dugnit, maah
d duwdat pah jigohni duuni
choodih caandih it yacap wut
ji. 29 Madh & duwat jédu pah
chéjnit, 6ot pihdih péeb wao
péanit, Jesuih wao dahdih
it yacap wut ji. Madh a
wépat pah 8 jiutat pinah mda
dodbhdih &ih jéihyepmant bdo
téihyajih it tewat tdutup wut ji.
Panih chdj péanit, madhdih 1pi
chédjat pah & pebh it bddicha
caj yoh fiajap wut ji. Pdanih
bddicha caj yoh fiajnit, nin pah
caandih it niij dehwep wut jI:

—iMa tél jumug, judiowd 1
madh! 1t niijip wut jI.

30 P4ant niij deoh, caandih
coi jdhana, a bibohni maa
doobhdih jwéub wbnit, cadn
dodbhjih dih wao dahdih
dawd laa 1t pufiup wut jI.
31 Panih deoh nadh péa, 1
yacniji yéguehdih téo dugnit,
dih yéguehdihjeh 1t jwiub
yacap waut jI, pdant muntih.
Péanih yac péa, cruzbo6 péoh
dodhnit, mao yohat tdut
niijnd, caandih it ub bac bejep
wat 1.

Jestsdih  cruzbod
dodhnit, Tmawat

(Mr 15.21-32; Lc 23.26-43;
Jn19.17-27)

321 mao yohat pinah jeébo6
ub bejna, Simédn, Cirene
badcdih béodih it jwddap wut
ji.  Panih jwadahnit, caandih

péoh

Jesuih cruzdih it bewat téutup
waut L.

33 Panih bejnit, Golgota
wit jumupna It juibinap wut
jL.  “Golgota”, niijnd, “Wad
iidip jeé”, niijnd it chéjap
wut L. 34 Panih caannd
juibinit, bijnijth widnit, 1
ub bejni jiwda iguith macdih
Jesusdih 1t tdihyop wut yuh
jl.  Obohjeéhtih, baini déeb
joinitjeh, 8t babhcap wut ji.

35 Caandih cruzbod it péoh
dodhdop wut ji. Panih péoh
dodh péanit, d&ih yégueh
chdojidih  “;Deth tigad a
jembi?”  mliic niijnit, tihwat
jédunabitjih it yoh tihwip wut
ji.* 36 P4nih chdj péanit, pai
chéudnit, caandih it wapap
wut ji, bita caandih 1 ub
bejcat pinah niijna. 37 “JEsUs
JjuniowA T MAAH CAA”, bita 1
niij dadcniji naadih Jesus wao
chah cruzdih soldadowa it
nah péoh béudhdup wut j1.

38 Chénewd nuumnitdihbut
mao yohat téut niijnd, biih
cruznadih Jesus pebh it péoh
dodhdop wut ji. Biicdih &
jéihyepmant b6o buwdamant,
bithdih & waydmant bdo
buwdmant péoh dodhnit,
queét tac yoob Jesusdih it péoh
dodhdop wut ji. 3940 Cruz
pebh en yap bejnit ]esﬁsdih
nin pah yeejép 1t niij deoh
nadwdap wat ji:

—iEneéh bucal ¢Dioih
muudih yohnit, biic peih-
canni ye6 jaap tdttimah,

meém caan muudih jwéub
chdjni pinah niit?  Pdnihni
* 27:35 sal22.18

228 ¥ 27:46 sal22.1

jemna, Dios wadéh yoobat
jumna, wuncat téut niijna,
cadn 1 péoh dodhdopmant
meemjéh ma dei jagwg, 1t
niijip wat ji.*

41 Sacerdotewd 1 maadta,
Moisés a wutatjidih bohénit,
jwl madtabut biic yoobd it
deoh nadwdp wut ji.

42 —Bitadih t4i teo wdacni
jumna yshna, caanjéh a
jéih miic teo wdaccan caa.
‘Judiowd 1 madh cad’, niijna,
caan miicjeh a dei jagwéchah

enna, caandih jwi jepah-
bipna cad. 43 ‘Weém Dios
wash cad. Caandih wa téi

jenah joind cad’, & niijat jiib,
Dios caandih oina, d téi uwbu
naah, it niijip wat ji.*

44 Ajeéh 1 péoh dodhnit
nuumnitbut  biic  yoobd
caandih it deoh nadwap wut
jL

Jestis @ wanat
(Mr 15.33-41; Lc 8.2-3;
23.44-49; Jn 19.28-30)

45 Jesus cruzbod 1 péoh
dodhni & fivhuchah, yeo jaap
tac yodb a dupddh bejep ji.
Nihat badc dupéniji, biic
peihcanni horas tattimah,
d jwdub badb jwidub bejep
ji, pdant muntih. 46 Pdant &
jwaeb baabdat pinah jatihbit,
Jestus nin pah &t wép niij
flaacdp wut ji: “Eli, Eli, ¢lema
sabactani?” niijna, “¢wiih
Dios, wiih Dios, dépanih tigaa
weemdih ma éemp bej?”
Jests &t niij fiaacdp wut ji.*

* 27:43 sal

47 Pdant @ niijichah joinit,
biquina caanjih fizhnit nin
pah it miic niijip wut ji:

—Dios nadwdtdih nadh ya-
pani Eliasjidih bidna cad a
chéjap, it niijip wut ji.

48 Biic Jjeéh jumni fido fiah
bejnit, pdab chui déedih ubnit,
bijni jiwd iguih macdih baah,
maa doobh yapatdih chéo
béudh, jbut fahanit, Jesusdih
at wdi nomat téutup wut yeh
ji.* 49 Obohjeéhtih, wai nomat
téutnidih bita nin pah it niijip
waut jT:

—iA jumu nadh!  Eliasji
nindih  teo wdéacadih &
jaééwichah, jwi en jwuh jiih,
1t niijip wat jL.

50 Pdant 1 niijat téttimah,
tubit fladcnit, Jesus 8t wunah
bejep wut ji. 51 Pdant &
wunuchahjeh, Dioth mud
diitbo6 1 jdh yaihni bédi
waupni chdo yeo dei bejna,
chéne chdo pah at chawép wut
ji.  Panihat ponih, baac badi
méména, jee dahna at pah
bejep wut ji.* 52 Panihichah,
cdacwdih bacahjidih 1 yohopiji
jeébo0 a@ buéuh bejechah,
Diosdih jepahnitji jwasb
boo pud jabhnit, dawd it
bacap wut ji. 53 Pdnihna,
Jesis & boo pud jadwat
tattimah, Jerusalén tétchina
1 jwéub waad béjechah, dawa
queétdih it enep wut jI.

54 P4ant badc méméatdih ni-
hat bith & yapachah enna,
Jesusdih wapnit soldadowa 1
maah, djeéh jumnitbut badi

* 27:48 sal69.21

gumnit, nin pah it miic niijip
wat jI:

—iYoobOpdih nin Dios wiéh
tigad at jumup! it niijip wut ji.

55 Chibit yudpbit dawa
yaddhbut 1t en fuhup wut
jI. Queét yaddh jwiit bilcdih
Galileamant j&6hnit, Jesusdih
teo wdacnitji 1t jumup wut
ji. 56 Tjeéh jumnit, Mégdala
tatchidih béli Maria, bith wili
Mariabut mit jumup wut ji.
Caant José, & dud Santiago 1
iin mit jumup wat jI. Bith wili
Zebedeo d weh {in mit jumup
wut jI. Queét biic peihcannit
yaadh it jumup wat ji.*

Jestith bdcahjidih @ yohat
(Mr 15.42-47; Lc 23.50-56;
Jn19.38-42)

57 Jesus & wunat tattimah,
caan chéyeh tdo nah jaawat
pinah jatih, José, Arimatea
tatchidih ~ bdo, Jesusdih
jepahni, &ih bdcahjidih b
deyanit, yohat téut niijna,
cruzbod &t juibinap wut ji
58 Caanjih jumniji Pilatodih
wabddih at bejep wut jL
Pdant & wdbdchah joinit,
Jesuih bd&cahjidih Pilato &ih
soldadowadih caandih at
wéhat téutap wat ji. 59 Pdant
d jepahachah joinit, José
Cruz jumupna jwdéuab juibinit,
Jesuih bacahjidih ub deya,
lino wit jumni quei wihcanni
yégueh chdojih at pinip waut ji.
60 José & wunuchah, caandih
i yohat pinah jeé iitdih atat
baadat tdutup wut ji. Cadn
fitdihjeh Jesuih bd&cahjidih at
yohop wut ji. Pdant d yohat

* 97:51 Ex26.31-32;2Cr3.14 © 27:56 Lc8.2-3

tattimah, caandih nemat téut
niijnd, caan iitdih waadapboo
bédi jeé jédudih too pata
bejnit, cadn {fitdih 4t nemep
wat ji. Pdnih nem péanit, dih
muund at jwaub bejep wut jL.
61 Pdant & chdjachah, Magdala
tatchidih boli Maria, biih
Mariabut caandih & yohatji
jeé iit pebh it en chéudup wut
JL

Jesuih bdcahjidih d@ yohniji
litdih soldadowad T wapat

62 A wunniji yed jdap,
chooat yeo jdap pinah jwipl
dmohni yed jéap a jumup jL
Téttimah bdo yed jdapdih
sacerdotewd I madta, farise-
owdbut Maah Pilato pebhna
bejnit, nin pah it niij uébdp
wat jT:

63 —Mad, caan yeenibod
jwijeéh jum jwehna, ‘Wunna,
biic peihcanni yed jéap
téttimah wa jwiéub boo pud
jéOhbipna cad’, & niijatjidih
jwi nahnina cad.” 64 Panihna,
caandih 1 yohopji jeé iitdih
biic peihcanni yedé jdapna
d nematdih miih soldad-
owddih ma t&i wapat téutd,
a bohénit dih Dbdcahjidih 1
nuumcat pinah niijnd. Panih
nuumnit, cdacwadih & boo
pud jadwatdih Tta nadh tagaa.
Panih nadhna, Jesus a jwiih
yeeatji chah 1 pée yee nadwat
dta jum tagad, Pilatodih it
niijip wat ji.

65 Pdant 1 niijichah joinit, Pi-
lato nin pah at niij jepahap
wat jT:

—Biquina  soldadowaddih
numah bejnit, yeebjéh i
jéihyat pah cadn {itdih nemnit,
queétdih fii téi wapat tauti, Pi-
lato at niijip wut ji. 66 Pdant &
niijichah joinit, soldadowadih
numah bej, cadn fitdih José a
nemniji jeé jaédudih buujcan
nah chéonit, soldadowadih it
wapat téutup wut jI. Panih
chdj péanit, queét madta it
jwiub bejep wut j1.

28
Jesus d boo pud jaiwdt
(Mr 16.1-8; Lc 24.1-12; Jn
20.1-10)

1 Jwiit judiowd jwi choodt
yed jaap téttimah bdo yed
jdap & badb jéenechah, Magdala
tétchidih bdéli Maria, bith wili
Mariabut Jesuih bacahdih José
d yohopiji jeé iitbo6 enedih it
bejep wut ji. 2 Pdant caannd
1 juibinachah, Dioih d&ngel
jedmant a dei jagwachah,
badc bédi a4t méménap wut
jl.  Panih dei jaohnit, José
d nemniji jeé jadudih pétd
dodhnit, caanjih at chéudup
wut ji. 3 Cadn dngel wedoat
pah jigohni & jumuchah, &ih
yéguehbut téi yeh iigni &t
jumup wut ji. 4 Pdnihna,
caandih enna, caan jeé iitdih
wapnit soldadowd bddi
gumna, méménit, wunnit pah
it buug fidjap wat ji. 5 Caanjth
chéudni dngel queét yaddhdih
nin pah &t niijip wut jI:

—iNi  dumca  bojod!
Cruzbo6 1 péoh dodh mao
yohniji Jesusdih fii bidatdih
wa jéihna cad. 6 Obohjeéhtih,

* 27:63 Mt16.21;17.23; 20.19; Mr 8.31; 9.31; 10.33-34; L.c 9.22; 18.31-33

ninjih 4 wihcan cad. A niijatji
pah jaantjeh @ boo pud jadwap
be. A lajapjiboo fi en jaawd.
7Caandih en péanit, waicanjeh
a bohénitjidih nin pah fi niij
nadhbi jwehud: ‘Jesus at boo
pud jagwdép tabeé. Galilea
badcna yeebdih walh bej
pdina caa a chdjap. Caanna
bejnit, caandih fi enbipna
cad’, queétdih fii niiji. Paant
beé yeebdih niij nadwadih
wa jaawdp be, dngel queét
yaddhdih at niijip wut ji.

8 Pdant a niijichah joinit,
queét yaddh yohopji jeé
{itmant 1t fido jwiéub bejep wut
jl.  Panih fido jwiéub bejnit,
dumna yshna, bédi wéinit, a
bohénitjidih nadwadih it bejep
wat ji. 9 Pdant 1 bejechah,
Jesus jweh queét yaddhdih at
jigohop wut j1.

—¢Ni jiaéhca beé? at niijip
wat j1.

Pdant & niijichah joinit,
aih jitcha pebh pdah yoh
fiajnit, dih wéudih pin teonit,
caandih it weflep wut ji
10 Pdant 1 chdjachah enna,
queét yaadhdih nin pah &t
niijip wut ji:

—Ni 4umca bojo6. Wi
dudwa panihnitdih nin
pah iii niij nadhbi jwehui:
‘Waicanjeh nin tétchimant
bacnit, Galilea baacna i
bejeé. Caadnbo0 Jesusdih iii
jwaahbipna cad’, queétdih
fii niiji, Jesus at niijip wut ji.

Wapnit soldadowd ded
pahiyapatjidih T nadwdt

11 Queét yaaddh tétchina 1
jwaub bejat ponih, biquina

caan Ilitdih wapnit soldad-
owdbo0 sacerdotewd 1 madta
pebhna it bejep wut ji. I
pebhna juibinit, ded pah 1
yapatjidih queétdih it nadwdp
wat jI. 12 Pdant T nadwdachah
joinit, cadn & yapatjidih miic
Wéheat téut niijng, jWI déewd
madatadihbut it miic waacat
tautup wat j1. Panih miic wéhe
péanit, queét soldadowdadih
b4di 1t jiib chéjap wat ji, ded
pah & yapatjidih yoobopdih 1
nadhcat pinah niijnd. 13 Pnih
jlib chdjnit, nin pah queétdih
it nifj wutep wat jI:

—Bitadih nin pah i ni-
iji: ‘Chei jwi &wat pOnih,
d bohénitjibod jaodhnit, &ih
bacahjidih 1t nwumdép tabe’,
fii niiji. 14 Pdant & yapatji
doonadih Maah Pilato &
joydchah, jwiitbod caandih jwi
dmoh nadhbipna cad, yeehdih
d peéh chdjcat pinah niijng,
soldadowadih 1t niijip wut ji.

15 P4ant 1 niijichah joinit, 1
jlib chdjatdih sbnit, 1 niijatji
pah soldadowd 1t nadh
peetép wat ji. Pdant 1 niij
naawachah joinitji, buu ldabut
pdantjeh nihat jwi déewd iyee
naawdtjidih ipi jenah joina
yuh caa.

Jests a4 bohénitjidih d pée
wutat

(Mr 16.14-18; Lc 24.36-49;
Jn20.19-23)

16 Queét yaddh tatchina
juibinit, Jesus a niijat tdutatji
pah jwiit a& bohénitjidih 1
naéh yapanap ji. Paant
i nadh yapanachah joinit,
jwiit once & bohénitji Galilea
baécna bejnit, Jesus jwiitdih
d bejat téutniji jeend jwi

juibinap ji.* 17 Panih caanna
juibinit, Jesusdih ennit, Dios
wiagh a8 jumatdih jéihna,
caandih jwi wefiep ji. Obo-
hjeéhtih, Dbiquina jwijeéh
jemnit “;YoobOpdih Jesusjeh
niit?” it niij jenah joi jwiéhup
taji. 18 Jwi pebh juinit, Jesus
nin pah jwiitdih & niijip j1:
—Nihat wépatdih wa 1iip
weemdih 4 withup be. Paant
a wépat wihni jumna,
nihat jeabo6 jumnit, nihat
nin baacbod jumnitdihbut
wutni wa jumna caa.
19 Panih wépni jumna, nin
pah yeehbdih wanadhnacaa:

Wiih téini doondadih_nihat
badcdih moondih i _taéi
naawa, jepahnit, weemdihi

tai péeat pinah niijna. Paant
i jepahachah ennit, wa
iip 4 wépatjih, wa weépatjih,
Twini Espiritu & wépatjihbut
queétdih fi daabdnaa.”
20 Paant fii daabanitdih i
tdi bohénad, yeebdih nihat
wa wautatjidih queétbut
i jepahat pinah niijna.
Paant fii chajachah, yeo jaap
jumat pah paad péeni yed
jdapna pdantjeh iijeéh wa
jumbipna caa. Pdaant wa
naawatdih fii t4i nahninad,
Jesus jwiitdih & niijip ji.

Pdant boojeh tigad weém
Mateo wa daacat.

* 28:16 Mt 26.32; Mr 14.28 * 28:19 Hch 1.8

Juan Daabani d bohé jwiihat
(Mt 3.1-12; Lc 3.1-9,15-17;
Jn1.19-28)
1 Weém, Marcos, nin
tolihjih Dios wégh Jesucristo,
ded pah & chajatjidih, &ih

téini doonddihbut wd nadh
dadcna cad. Juan Daabéni

ded pah & chajat pinahdih

Dios naawdtdih nadh yapani

Isaiasji at daacdp taji. Pdant &

niij daacatji pahjeh tih Jesuih

téini doona at jwiihip tajl.

2 Nin pah Malaquias,
Isaiasjih it niij daacdp taji:

“A waghdih Dios nin pah a
niijnd caa: ‘Ma jatih
meemdih na6h wadhni
pinahdih wa wahbipna
caa.

3Cadnna6h wadhni pinah mus
wihcapbo6 nin pah
d niij fiadc bohébipna
cad: “Jwi Maadh a
jagwat pinah jatih
i yéej chdjatdih
cddahnit, tdéiniboodih
téut nwemnit, caandih
i téi pdhad”, & ni-
ijbipna ca&’, 8 wighdih
Dios d niijnd cad”, it
niij daacdp taji. (Mal
3.1;1s40.3)

4 Juan Daabani Isafaswa
I nifj daacatji pah mus
wihcapbo6 jumna, nin
pah cldacwddih at niij
nadh bohénap wut ji: “Ni
yéej  chdjatdih  cadahnit,
téiniboodih fii téut nuumd.
Panih téut nuwumnit, fii

5
1:6 2R 1.8

daabaat tautd. Pdant 1ii
chdjachah ennit, Dios i
yéejatdih & yohbipna cad”, at
niijip wut ji. 5 Nihat Judea
badcdih modn, Jerusalén
tatchidih moonbdét caandih
joyat téut niijna, 4 pebhna
it juibinap wut ji. Panih
joinit, Diosdih 1 yéejatdih
1 nadwdachah, Juan Jorddn
mujbod queétdih at daabanap
wat j1.

6 Juanih yégueh chédo
camello wét jumni nufiép
yoOcjth ndomnit, 1 yacni
chéo wat ji. Aih juyaat top
momo jiwi chéo top wut ji.
Wadc joowddih jeémpnit, belo
macdihbut apl déebep wut
ji.* 7Juan cdacwadih bohéna,
nin pah apl nifj nadwdp wut
jI. “Wa tattimah jaohni wa
chah weépni caa. Pdaant a
jumuchah jenah joinit, ‘Weém
obohjumnicad’, wé niijjenah
joind cad. 8 Weém yeebdih
mahjihjeh wa daabéna caa.
Obohjeéhtih, wa daabaat
panihni cadnboé yeebdih
T4ini Espiritu & wépatdih badi
d withbipna cad”, at niijip wut
jL.

Juan Jestisdih @ daabddat

(Mt 3.13-17; Lc 3.21-22)

9 Juan cdacwidih &
daabdnachah, Galilea badc,
Nazaret tatchimant Jesus
d pebhna &t juibinap wut
ji. Pdant @ juibinachah, Juan
caandihbut Jordan mujbod at
daabanap wut ji.

10 Panih daabd péanachah,
Jesus mujna fiwhniji dt aab
figdhup wut ji.  Panih aab

fighnitjeh, Jesus a enechabh,
jed at jéweah bejep wut jI.
Péant & jéweah bejechah, jop
pah jigohni Tdéini Espiritu
jedmant dei ja6hnit, caandih &t
juljaamap wat j1. 11 Pdant & jul
jaamachah, “Meém wa waih,
wa oini caa. Meemdlh badi
wa wéina caa Dios jedmant

at niijip wat ]1.

Nemépwd T madh Jestsdih d

Yéejathat
(Mt4.1-11; Lc4.1-13)

12 Juan caandih & daabdat
tattimah, Téini  Espiritu
Jesusdih mué wihcapbo6
at numah bejep wut ji
13 Pdant 4 numah bejechah,
caanbo® cuarenta yed jdap
Jesus at jumup wut ji. Pdant
a jumuachah, nemépwad I
madh, Satands, Jesusdih atih
yeejép chdjat téutup wat
yuh ji.  Pénihna, Jesis mud
wihcapbo6 nufitpwa biicdih
a jumuchah, dngelwd caandih
1t téi en dawdp wut jI.

Jesus Galilea badcboo a
bohé jwiihat

(Mt4.12-17; Lc4.14-15)

14 Juandih nemat muiboo
1 nemat tattimah, Jesus
Galilea badcna Dios &
madh jumat téini doonddih
naawadih at bejep wut jL
15 “Nihat baacdih moondih
Dios & maah jumatdih
d juutat pinah bahnijeh
a judhna caa. Panihna,

téini doondadih joinit, iii
yéej chdjatdih cadahnit,

téiniboodih fi tdut nuuma”,

* 1:11 Gn 22.2;Sal 2.7;Is 42.1; Mt 3.17; 12.18; Mr 9.7; Lc 3.22

cdacwdadih dpi nifj nadh

bohénap wut ji.*

Queéj jaut maonitdih djeéh
Jesus d bejat tautat
(Mt4.18-22; Lc 5.1-11)

16 Pdant nifj bohé bejna,
Galilea Iimdih dei juibi, péud
bejnit, Simdn, & 4ud Andrésjih
queéj jaut maona, iih fivodih 1
yoh bdhanachah, Jesus at enep
wut ji. Panih ennit, nin pah
queétdih at niijip wat ji:

17 —Weemdih iii pej jum
jédwa. Pdant fii jédwichah,
yeebdih wa bohébipna caa.
Paant wa bohénachah joinit,
queejwddih fi bidat pah,
cdacwaboodih bidnit, wiih
doonadih fii nadhbipna caa,
weemdih jepahna, wiihwa
ijumat pinah niijn4, at niijip
wat 1.

18 Pdant & niijichah joinitjeh,
fih fiwonddih cddahnit,
Jesusjeéh it bejep wut j1.

19 Chibit yudép queétdih
numah bejnit, Santiago, a 4ud
Juandihbut Jesus at enep wut
jI. Queét1iip Zebedeo biicdih
iih jd4j choodih chéudnit, iih
fwonddih amohna 1t chdjap
wut ji. 20 Panih ennit, Jesus
queétdih at bid bojop wut jI.
Pdant & bid bojochah joina,
biicmantjeh 1 {ipdih, caandih
teo wahnit Dbiicdih  jaaj
chdomant cddahnit, queétbut
Jesusjeéh it bejep wut jI.

Wdacat
caolih

Judiowd 1 miic
mustbo0 nemép
Jjumnidih Jestis d booaat

(Lc4.31-37)

>
1:15 Mt 3.2

21T4ttimah, Jesuswa Caper-
naum tétchina it bejep wat ji.
Caanna juibinit, jwiit judiowa
jwi chooat yed jaapdih Dios
nadwdtdih bohéat téut niijna,
jwl  miic wdacat mudbod
Jesuswabut it waadap wut
ji. ~ Waadnit, caanjih miic
wadacnitdih Jesus at bohénap
wut j1. 22 Panih bohéna, Moisés
a wutatjidih bohénit chah
Jesus at wép nadwap wat ji.
Pédant 8 wép nadwdchah joinit,
cdacwabol 1t joi fichup wut
ji.* 23 cAacwa catih nemép
caolih jumnibut fishnit, nin
pahJesusdih at niij flaacdp wut
jL

24 —sJesuUs, Nazaret
tétchidih  b6o, ded pah
jwiitdih ma chdjbi? ¢Meém
jwiitdih bacanadih ma j&6hnit
beé?  ¢Bacanit, jwiitdih ma
mao yohmi niit? Meemdih
jwi téi jéihna cad. Meém caa
Dioih T#ini, at niijip wut ji.

25 —iNi laihca bojod!
iCadn newémant iii bac be-
jeé! Jesus queét nemépwadih
at niijip wat ji.

26 Paant & niijichah joinitjeh,
nemépwd cadn newédih
tabit mémeéanit, fNadcna, dih
bacahmant it bac bejep wut
ji. 27 Paant & yapachah ennit,
cdacwa budi 1t joi fidhup wat
jL

—¢Ded jdap naawdt tigaa
nin? iMadh yoobdt pah & wép
nadhna cad! A wuatuchah
joinit, nemépwd ysh buca
jepahnit, T bac bejna caa!
queétjeh it miic niijip wut ji.

5
1:22 Mt 7.28-29

28 Pdant a chéjatji doonadih
joinit, waicanjeh Capernaum
tatchidih moon, nihat Galilea
badcdih moonb#t it miic nadh
peetép wut ji.

Simon chudhdih Jests d
booaat
(Mt 8.14-15; Lc 4.38-39)

29 Jwiit judiowd jwi miic
Wdaacat muumant Jesuswa
bac bejnit, Simd6nih muuna
it juibinap wut ji.  Simdn,
d dud Andrésjth mud mond
wut ji.  Péanihna, 1ih muund
Jesus, Juan, Santiagodihbut,
it numah waaddap wut ji.

30 Simo6n chudh bédi pahat
wunna, mi Hfajat chdobol
mit fajap wut jI.  Jesuswa
1 waadachah, mi wunatdih
caandih 1t nadwap wut
ji. 31 Pdant 1 nadwdchah
joinit, Jesus mi pebh juibinit,
caantdih at wai pud chdéud
jwejep wut JL Pdant a
chdjachahjeh, pahat it déucah
bejep wut ji. Pdant a diéucah
bejechah, queétdih jeémat
mit wihup wat jI.

Dawd wannitdih d booaat
(Mt8.16-17; Lc4.40-41)

32 Too fidh jatwichah,
dawd Jesus pebh juibinit,
wunnitdih, nemép caolih
jumnitdihbut 1t wb juibinap
waut j1. 33 Nihat caan tétchidih
moon caan mud jéc pebh it
waac juibinap wut ji. 3¢ Dawa
wunnitdih booanit, dawa
nemépwadihbut Jesus at bacat
téutap wut jI.  Péanih bacat
téutna, nemépwd caandih 1
jéihyechah, Jesus queétdih at
wéheat tdutcap wut ji.

Jesus Galilea badcbod a

bohé jibat
(Lc4.42-44)

35 Chei buugjéh jaanit, chibit
dupé jwshuchah, cdac wih-
capbod Jesus Diosdih uttbédih
at bejep wut ji. 36 Tattimah,
a wihcah ennit, Siménwa
caandih it bid bejep wut
ji. 37 Panih bidna, caandih
jwaahnit, nin pah caandih it
niijip wut ji:

—Nihat cdacwd meemdih
bidna beé, 1 chéjap be, it niijip
wut j1.

38 —Nihat
moondih tiini doonadih
naawadih wa  jaawdap
be. Chébe ninjihjeh béo
tétchinadih jwi bejat dée
caad. Caanjih jumnitdihbut

taini  doonadih weemdih
naawat caa naahap, Jesus

queétdih at niijip wat ji.

39 Panih bej, nihat Galilea
badcbod jib, jwiit judiowd

tatchidih

jwi  miic wdaacat muund
jumat pah waadnit, Jesus
at bohénap wut ji.  Pdnih

bohéna, nemépwadih a ba-
cat tdutuchahjeh, cdacwaéih
bécahmant it bac bejep wut ji.*

Bdcah modpnidih Jests a
booaat
(Mt8.1-4; Lc 5.12-16)

40 Biic yed jdap bdcah
moopni Jesus pebh at juibinap
wat jI. Panih juibina, bddicha
caj yoh Hfajnit, nin pah
caandih at niijip wut jI:

—Ma booaihna, weemdih
ma jéih booana ca4, at niijip
wat j1.

* 1:39 Mt4.23;9.35

41 Pdant @ niijichah joinit,
caandih bédi jigah enna, teo
jdhanit,

—iJ4éu! WEe€init, meemdih
wa booana caa, Jesus at ni-
ijip wut j1.

42 Pdant Jesus & niijichahjeh,
d moopat dt fwumdah bejep
wut ji. 43 Pdant d fluumdchah,
sacerdotewa 1 pebh wahnit,
nin pah Jesus caandih at niij
wutap wut yeh ji:

4 —Meemdih wa
booaatjidih bitadih ma
nadhca bhojoé. Panih
naodhcan, sacerdotedih-
jeh naawadih ma bejeé.
Caanna juibinit, miih bacah
a fuematjidih ma jéuts.
Moisés a wutatji pah sacer-
dotedih ma wiéhud, booni
ma jumatdih nihat i jéihyat
pinah niijna,” it niijip wut ji.

45 Pant & niijichah yshna,
nihat 8 jwadhnitdih a8t nadwap
wut jI.  Pdant & nadwdachah
joinit, chah dawd Jesusdih
enedih 1Ipi juibinap wut ji.
Tubit dawd 1 jumuchah,
tatchina Jesus at jéih waadcap
waut ji. Panihna, daocdnnit 1
jemupboojéh apl jumup wut
ji.  Obohjeéhtih, cadnbod &
jumuchah yuhna, dawa biih
tétchinadih moodn Jesusdih
enedih 1pi juibinap wut ji.

2

Jéih yoocannidih Jesus da
booaat

(Mt9.1-8; Lc 5.17-26)

1 Daocadnni yed jdap
tattimah, Jesuswd Caper-
naum tatchibod it jwdub

juibinap wut ji.  Api juibini
muudih & jwéub juibinachah,
d jumat doonadih joinit,
cdacwa it miic nadwap wut ji.
2 Panih cadn doonddih jointt,
dawd cadn a jumni muund it
juibinap wut ji. J&c yehmant
It fiwh péenap wat ji. Pdanih
juibinitdih Jesus Dioih téini
doonddih at nadwdp wut ji.

3 Jestus queétdih & nadwat
pOnih, chénena miic neona

jéih yoocannidih 1t beo
juibinap wut yuh ji.
4 Obohjeéhtih, Jesus &

jemni musnd juibinit, dawa
1 jumuchah enna, Jesus pebh
it jéih wadd juibicap wut
ji. Panih jéih waadcdn, jéih
yoocannidih mué chah bdo
coahna beo pash laab béjnit,
it {it chdjap wut ji. Pdénih it
chdj péanit, jéih yoocannidih
a fiajni chdojih Jesus pebh it
cadah deya bojop wut ji.

51 cddah deya bojochah
ennit, “Jesus jwi chéendih &
booabipna cad”, 1 niij jenah
joyatdih jéihnit, nin pah jéih
yoocannidih Jesds &t niijip
wat jT:

—Ma yéejatdih wa yohna
caa, at niijip wut j1.

6 Pdant a niijichah joinit,
caanjih chéudnit Moisés a
wutatjidih  bohénitbod iih
caolihjihjeh nin pah it niij
jenah joyop wut yuh ji:
7 “Diosjeh yéejatdih d jéih
yohna cad. Nin cdacjeh pdant
niijnd, ‘Dios wa jumna ca&’,
niij yeena cad a chdjap”, 1t niij
jenah joyop wut j1.

San Marcos 2:12

8 Queét pdant 1 niij jenah
joyOchah jéihnit, Jestisbod nin
pah queétdih at niijip wut ji:

—Yeéb paant fii niij jenah
joyat @ téican cad. 9 ‘Ma
yéejatdih wa yohna cad’, wa
niijichah joinit, weemdih
jéihcan yehna, ‘Yeeni cad’,
iii niij jenah joina caa. Obo-
hjeéhtih, ‘Ma fiah fshudi.
Ma fiajatdih ubnit, ma ydac
chiai bejeé’, wa niijichah,
caan a bejechah ennit,
wa niijat yoobépdih a
jumatdih fii jéihbipna caa.
Panih jéihna, yéejat yohat
wépat wa bibohatdihbut iii
jéihbipna caa. 10 Weém
nihat cdacwa dud jefié,
nin baacdih moondih jéih
booanit, 1 yéej chijatdihbut
wa jéihyohna caa. Paantwa
jéih yohatdih yeéb iii jéihyat
pinah niijna, nin pah wa
chdj jéutbipna caa, at niijip
wat j1.

Pdant nifj péanit, jéih
yoocanniboodih nin pah &t
niijip wat jT:

11 _Ma iiah fivhué. Ma
flajat chdodih ubnit, miih
muithod ma jwéuab bejeé, at
niijip wut ji.

12Jesus paant & niijichahjeh,
cadn newé dt fiah fiuhup wut
j1, buca. Nah fizhnit, & Rajat
choéodih whnit, dt bac bejep
wat ji. Pdant a bac bejechah,
nihat it en wihi bejep wut
ji. En wighi bejnit, Diosdih
bédi wéinit, nin pah queétjeh
it miic niijip wut jI:

—iEn yuh buca! Badi
ndhniat pinahdih bua jwi enna
cad. Jatih pénihatdih jwi en

jwshcan jif, it miic niijip wat
it

Jests
tuntat

(Mt 9.9-13; Lc 5.27-32)

13 Tgttimah, iim jwéejdih
Jesuswa it jwdéub bejep wut ji.
Panih bejnit, dawd caan pébh
I miic wdac juydchah ennit,
queétdih Jesus at bohé bejep
wut jI. 14 Pdnih bohé bejna,
Levi Alfeo wiadhdih & tewat
tolihdih 8 chéuduchah, dtenep
wut ji. Levi, jwi dée jumna
yehna, Romanowd madta
I wtbat téutni dinerodih
wabh wahni at jumup wat jL.
Caandih ennit, Jesus nin pah
at niijip wat ji:

—Waijeéh ma pée jatwd,

Levidih a jadwat

at niijip wat ji.

Pdant @ niijichah joinitjeh,
fiah fivh, &ih tewatdih
cadahnit, Levibut Jesusjeéh at
bejep wut j1.

15 Tattimah, Levibod

dih muund numah bejnit,
Jesuswdadih at numah jeémép
wut L. Pdant & numah
jeéméchah, cadan & nihat
pah dawa dinerodih wuébh
wihnit, bita “Yeejépwa cad”, 1
niijnitbut, Jesuswdjeéh bejnit,
queét biicdih it jeémép wut jI.
16 P4ant queét biicdih Jesuswa
1jeémp chéuduchah, Moisés a
wautatjidih bohénit fariseowa
queétdih It enep wut j1.

—¢Dépanih tigad yeejépwd,
dinerodih =~ wdbh = wahnit
biicdih Jesus & jeémp? &
bohénitdih it nifj wébh joyop
wat jI.

17 —Tubdp chadhcannit
cohnidih ipi bidcan caa.
Waunnitjeh caandih i bidna

cad. Pdnihat dée ‘Weém
yéejat wihcanni cad’, niij
jenah joinit, teo waacni
pinahdih ipi bidcan caa.
Obohjeéhtih, ‘Wa yéejatdih
cadahnit, wa téut nuémihna
cad’, niij jenah joinitboo
teo waacni pinahdih 1 bidna
cad. Panihna, ‘Yeejépwa caa
jwiit’, niij jenah joinitdihjeh
teo waacadih wa jaawap
be, 1 yéej chajatdih cadahnit,
téiniboodih 1 téut nuumat
pinah niijna, Jestus queétdih
at niijip wut ji.

Jeémp jwuhcatdih Jestisdih T

wtbh joydt
(Mt9.14-17; Lc 5.33-39)

18 Cadn lda Juan d bohénit,
fariseowdbut jwi nwowd 1
wutat pah it jeémp jwshcap
wut jI.  Obohjeéhtih, queét
1 jeémp jwshcah yshna,
Jesuswa pdantjeh it jeémép wut
ji. Pdant 1 jeéméchah ennit,
biquina Jesusdih nin pah it niij
utbh joyop wat jT:

—Juan a bohénit, farise-
owd 1 bohénitbut, 1 jeémp
jwehcan cad, Dios queétdih
d weéi enat pinah niijna.
¢Dépanih tigad ma bohénitbod
pdantjeh 1 jeémp? Jesusdih it
niijip wat ji.

19—Nin pah caa a jumup:
Téihya chéoni & numah
jeémpnit biicdih 4 jum
jwehuchah, jigahcan, ipi
téi wéi jeémpna cad. Paant
tigaa, wijeéh jum jwuhna,
wa bohénit 1 tii wéijeémpna
caa. 20 Obohjeéhtih,
bita caandih i1 ub be-
jat tattimah, a chéenwa
jigahnit, 1 jeémp jwuhcan

niit. Panihat pah bita
weemdih 1 wub bejat
tattimah bacah, wa

bohénitjeéh wa wihcah,
queétbut 1 jeémp jwehcan
niit, Jesus at nifj jepahap wut
JL

21 Ded pah jwi nuowa 1
wuatatji dih jaap bohéatjih
fariseowd 1  widihichah
enna, Jesus queétdih nin
pah at jwdéub niij bohénap
wut jI. “Jdap yégueh chéo
chocca naah chdojih maa
yégueh chéodih nah teo

wai bdudhdat a4 naahcan
cad. Paant i chdjachah
nihna, caandih fii chocat
téttimah, jiint bejna, maa
chéodih chah dta yewa
tagaa. Paant tigaa jwi
nzowd 1 naawatji wiih
jaap bohéatjih widcat caa
Nndaahap. 22 Panihat dée, pah
jwuhcanni iguih macdih
nuiiép chéojih 1 chajniji
maa wuh wuidhdih ydacat

a4 naahcan caa. _Paant iii
yaacachah nihna, iguih mac

pahna, maa weh wudh jéih
yashcan, ata yewah bej
tagaa. Pdaant & yewechah,
chénat pah ata buud tagaa.
Panihna, jdap macdih jaap
wuh wuaithbodé yaacat caa
naahap. Paant fii ydacachah,
iguih mac, caandih ydaacni
chdéobut 4 téi jumbipna
caa. Panihat pah wiih
jaap bohéat jwi nuowa
i naawatjijih widcat caa
naahap”, Jesus at niijip wut
jL.

Choodt yeo jdapdih Jesus d
* 2:23 Dt23.25

bohénit trigo quehedih T #uc
jeémadt
(Mt12.1-8; Lc6.1-5)

23 Biic chooat yed jdapdih
Jesus d bohénitdih bohé bejna,
trigo wdapdih at numah chdop
yap bejep wut ji. Pdanih be-
jna, a bohénit trigodih it duc
jeémp bejep wut ji.* 24 Pdant
I ducuchah enna, Tjeéh be-
jnit fariseowad fijnit, nin pah
Jesusdih it nifj jaihfiup wut jI:

—Jwiitdih ma joi jwiéhud.
¢Dépanih tigaa jwi chooéat yeo
jaapdih yehna, ma bohénitbo6
I teo? Panih teona, Moisés
d wutatjidih yap yohna cad 1
chdjap, 1t niijip wat 1.

25-26 P4ant 1 niijichah joinit,
“Wa bohénit T yap yohcan
cad”, niijat téut niijna, Jesus
queétdih nin pah at niij béod
chufiup wut jT:

—Davidji & bohénit
biicdih nuugép wunna,
Dioih muuna waadnit,
sacerdotewd _Diosdih 1
withniji pandih at jeémép
wat ji. Panih jeémpna, & pej
jumnitdihbut at wihup wut
ji. Obohjeéhtih, caan pan
sacerdotewdjeh 1 jeémat
pinah &t jumup wut ji
Dios wutna, bitadih caan
pandih at jeémat tautcap
waut ji. Cadnlaa Abiatar wiit
jumni sacerdotewa I maah
at jumup wut ji. ¢Davidwa
pdant 1 chajatjidih Dios
naawatdih 1 dadcni néodih
fii bohécannit jii?"Caan
pandih 1 jeéméchah yuhna,
Diosbo6 ‘Ni tii chdjcan beé’,
at niijcap taji. Panihat

* 2:25-26 Lv 24.9;1S 21.1-6



San Marcos 2:27 112

pah, buu nin trigodih 4uc
jeémpna, wa bohénitbut
Diosdih 1 yap yohcan caa,
Jesus at niijip wut j1.

27 Paant niijnit, nin pah
Jesus queétdih at jwéub niijip
wut jT:

—Dios chooat yeé jaapdih
cdacwadih a jwejep ji, teo
chuunit, 1 chooat pinah
niijnd. Cadn yed jaapdih
dawa wutatnadih 1 jepa-
hat pinahdih jenah joican,
queétdih a teo waacat
pinahdihjeh at jenah joyodp
taji. 28 Pdnihna, weém nihat
cdacwa dud jeiié, chooat
yeo jaapdih ded pah i chajat
pinahdih wa jéih wutna caa,
at niijip wat ji.

3

Téihya dgahnidih Jesus a

booaat
(Mt12.9-14; Lc 6.6-11)

1 Jwi miic wdacat muund
juibinit, Jesuswd it waad béjep
wut jI. Cadn muudih téihya
dgahnibut at jumup wut ji
2 Cadn muudih jumnitboo
Jesusdih it en fiuundp wut ji.
Chooat yed jdapdih yuhna,
Jesuis téihya dgahnidih &
booanachah, enihna it chdjap
wut ji, caandih nadh yacat
téut niijnd. 3 Téihya dgahnidih
nin pah Jesus at niijip wut ji:

—Nah fishnit, wi pebhna
ma jaawa, at niijip wat ji.

4 P4ant niijnit, cadn muudih
jemnitboodih nin pah &t niij
utbh joy6p wat jI:

—Ni jenah joyo6chah, ¢jwi
chooat yedé jaapdih Dios
jwiitdih ded pah tigaa a

San Marcos 3:7-8

wut? ¢Téi chdjatdih niit a
wutup? ¢(Yeejép chdjatdih

niit & wutup? ¢Cdacdih a
booaat téut niit? ;Cdacdih
d mao yohat téut niit?
queétdih at niijip wut ji.

Paant & niijichah joinit,
queét it jéih jepahcap wut
ji. 5 Pdant 1 jepahcah enna,
cdacwadih 1 jigah encatdih
jéihnit, Jesus queétdih at fijip
wut jI. Queétdih fijna yehna,
badi at jigahap wut ji. Panih
jigahnit, téihya dgahniboodih
nin pah &t niijip wat jI:

—Miih téihyadih ma yoo
duwui, dt niijip wat ji.

Pdant & niijichah joinit, &ih
téihyadih dt yoo duwdp wat ji.
Pdant  yoo duwéchahjeh, aih
téihya at tdéyah bejep wut jL
6 Pdant Jesus dih téihyadih &
booanachah ennit, fariseowa
it {ij bac bejep wut ji. Pdnih {ij
bac bejnit, Herodeih cdacwa
biicdih miic wéacnit, “¢Ded pah
tigad Jesusdih jwi jéih mao
yohbi?” queétjeh it miic niijip
wat j1.

Dawd cdacwa {im jwéejdih
Tjumat

7-8 Jesus 4 bohénit biicdih
iim jwéejdih it jwéub bejep
wut ji.  Pdant 1 bejechah
enna, Galilea badcdih moo6n
dawa queétdih it pée bejep
wut j.  Ded pah & weép
chdjat doonadih joinit, Judea
badcdih moodn, Jerusalén
tatchidih modn, Idumea
badcdih moodn, Jorddn muj
conanaamant moon, Tiro
wit jumni tdtchidih moon,
caan pébh jumni Sidén wat
jemni tétchidih moonbdt

dawd & pebhna it juibinap
wat j1. 910 Daw4 jumna, Jesus
pebh it téi ydo fiwh juibinap
wuat jI. Dawd wannitdih
a booanachah enna, bita
wunnitbut Jesdsdih chéadihnit,
b4di it miic téonap wut jiL
Pdant 1 miic téonachah ennit,
Jesis & bohénitdih caanjih
fiajni jd4j choodih &t tdéo
deya pahaat téutup wut ji,
cadan chdodih waad pahnit,
queétdih bohééat téut niijna.”

11 Jesusdih ennit, nemép
caolih jumnitbod ipi padah yoh
fajap wut jI. Pénih pdah yoh
fiajnit, nin pah it niij faacap
wut jT;

—iMeém Dios wigh cad! it
niijip wat ji.

12 Obohjeéhtih, Jesus
queétdih nin pah api niij
wutup wut jT:

—Dios wiih wa jumatdih
bitadih fii nadhca bojoo, at
niijip wut ji.

Jesus doce a nadwdt tautnit
pinahdih @ fitwat

(Mt10.1-4; Lc6.12-16)

13 Jeéboo péuh laab juibinit,
a naahnitdih Jesus a pebhna at
bejat téutup wat ji. A bejat
téutachah joinit, & pebhna
it juibinap wut ji. 14 Doce
a nadwat tdutnit pinah biih
taétchinaboé wahna, daih
téini doonddih nadh jibnit
pinahdih at fiwip wuat jL
15 Panih fiionit, nemépwadih
1 bacaat pinah wépatdihbut
queétdih at wihup wut ji
16-19 Jesus nit docewddih &t
fiiwip wut ji: Simdn, Santiago,
a dud Juan, Andrés, Felipe,

* 3:9-10 Mr4.1; Lc5.1-3

Bartolomé, Mateo, Tomads,
Santiago Alfeo wash, Tadeo,
Simdn Celote podmpdih bodo,
Judas Iscariote a fifonit it
jemup wat L Panihna,
Jesus Simo6ndih Pedro at wit
béudhdup wut jI. Santiago,
d dud Juanjih Zebedeo weh
it jumup wut i Queét
waicanjeh {ijnit 1 jumuchah
enna, queétdih Boanerges
Jesus dt wit bdudhdup wut
ji. “Boanerges” niijna, “Enoh
panihnit”, niijnd &t chéajap
wut L. Judas Iscariote
Jesusdih  enihcannitdih dud
waini pinah at jumup waut jL
Panih queétdih fio péanit,
Jesus doce @ naawat téutnit
pinahdih dt nemah jwéub dei
bejep wut ji.

“Nemép a weépatjih Jesus d
booana cad”, Tniijat

(Mt 12.22-32; Lc 11.14-23;
12.10)

20 Jwéub dei bejnit, Jesus
a bohénit biicdih muund it
waad béjep wut jI.  Pdant
1 waadat tattimah, dawa
cdacwa miic waac juibina,
caan muudih it yawap wut ji.
Pdant T miic wdac juibinachah
ennit, Jesuswa it jéih jeémpcap
wat ji. 21 Pdnihna, dawd 1 miic
waacat doonddih joinit, cadn
muund juibinit, Jesds & déewd
caandih wapat téut niijng, it
ub bejihip wat yuh ji. “Jesus
déhena cad a chdjap”, queét it
niijip wat ji.

22 Biquina Moisés &
wutatjidih bohénit Jerusalén
tatchimant dei juibinitbod
nin pah it miic niijip wut ji:

“Nemépwda 1 madh Beelzebu a
wépatjihjeh cad nemépwadih a
bacat téutup”, it niijip wut ji.*

23 Paant 1 niijichah joinit,
Jesusbo6 queétdih nin pah
at nifj nadwdp wat JT:
“Nemépwd miicjeh ipi miic
bacacan caia. Nemépwa i
maah a weépatjih nihcan,
Téini Espiritu 4 wépatjih
queétdih wa bacana caa.
24 Nin pah a jumna caa:
Det biic baacdih moonjéh
yehna miic maona, queét
nihat ita wun beedah bej
tagaa. 25 Pdanihat pabh,
biic yoobd, biic muudih
moonjéh yuhna, miic
maona, ita jwei peét bej
tagad. 26 Satands, nemépwa
i maah dihwadih bacana,
biic yoob6 muntih paant a
yapachah, & wépatbut ata
buud tagaa.

27 “Nin pahbut a jumna
caa: Wépép newéih muuna
ded nuimihna yehna, a jéih
waadcan caa. Obohjeéhtih,
caandih chéo péanit, dih bii
déedih a jéih ubna caa.

28 “Yoobho6pdih yeebhdih
wa nadhna cad. Det yéej
chijna, Diosdih yeejép
wéhena yuhna, 1 jwaub
téut neumdéchah, Dios
i yéejatdih & yohbipna
caé 29 Pdant 1 yéejatdih

a yohochah yuhna, Tdini
Espirituboodih  yeejép 1
wéhenachah, caandih bacah
d nodn quiib buudcan niit.
Paant 1 niijatji jiib, peéh
chajat paantjeh a jumbipna
caa”, Jesus at niijip wat ji.*

* 3:22 Mt9.34;,10.25  3:29 Lc12.10

30 Jesus Tdéini Espiritu
d weépatjlh nemépwddih &
bacanachah yuhna, “Cadn
nemépwd 1 madh & weépatjih
nemépwadih & bacana caa”,
Moisés & wutatjidih bohénit
1 niijichah joinit, Téini
Espiritudih 1 yéej wéheatji jiib
Jesus queétdih pdant &t niij
naawap wut ji.

Jestis @ déewd caandih 1
bidat
(Mt 12.46-50; Lc 8.19-21)

31 Pdant @ nadwdt ponih,
Jesus & iin 8 4udwa biicdih it
juibinap wut jI. Pdnih juibinit,
joocmant pdinit, Jesusdih
it bid baca bojat téutup
wut ji. 32 Pdnihna, & pebh
chéudnitbod caandih nin pah
it niijip wut ji:

—DMa iin, ma 4udwa biicdih
jéocmant meemdih bidna
wutt It chéjap, 1t niijip wat ji.

33 —Ma naawat tiina
cad. Obohjeéhtih, ¢Dedh
tigaa wa iin? ¢Det tigad wa
tudwdabut, yeéb ii jenah
joyOchah? Jesus queétdih at
niijip wut ji.

34 P4ant niijnit, & pebh
chéudnitdih jéutnit, nin pah
at niijip wat ji:

—Nit caa wa iin panih-
nit, wa 4udwa panihnitbut
i jumup. 35 Panihna, ded
Diosdih tii jepahni wa dud,
wa jwan, wa iin panihni a
jumna caa, at niijip wut jI.

4

Wadh momni nadwdt
(Mt 13.1-9; Lc 8.4-8)

1 Pénih bohé péanit, bac
bej, iim jwéejdih dei juibi
fiwhnit, Jesds cdacwadadih at
jwiéub bohénap wut j. Pénih
bohénit, dawd & pebh T juibi
fiwhuchah, fimdih pahni jaaj
chdodih Jesus at waad péhap
waut jI. Queét iim jwéejdih it
téi ydo fiwhup wut ji.* 2 Panih
waad pdhnit, dawd a jenah
joini nadwdétnajth bohéna,
Jesus nin pah queétdih at niij

nadh bohénap wut ji:

3 “Nin nadwatdih @i tai
joyod! Biic newé wadah
momodih & bejep be.
4 Paant & waah bojochah,
biqui tiibna namadih a buug
fidjap yuh be. Obohjeéhtih,
waicanjeh j@béhnit, jwébehwa
cadn tiibnadih 1 jeémah
bojop be. 3 Biih tiibna jeejih
yewéni baac jumupbod a
buug fidjap be. Panih buug
fajnit, waicanjeh a chiih
jédwap yeh be. 6 Panih
chiihna yushna, yed tubit
ad chdahachah, ifieh bainijeh
jumna, d diib téhah bejep
be. 7 Biih tiibna nemép
Ootna catih 4 buug fajap
be. Panih buug hdjnit, a
chiihichah, caan nemép

Ootnabod caandih 4 chiih
yap bejechah, momniboé

manahna, 4 quehcap be.
8 Obohjeéhtih, biih tiibna
téini baacbodé a buug fajap
be. Panih buug fdjna,
chiihnit, & t4i quehep be.
Panihna, cadnbo6 chiihni
biqui wawanadih treinta
tiib, bith wawanadih sesenta
tiib, biih wawdanadih cien

* *
4:1 Lc5.1-3 4:12 1s6.9-10

tiib & jumup be”, cdacwadih
at niijip wat ji.

9 Pdant niij péanit, “jDed
molit jumna, a téi joyo
naah!” Jesus queétdih at
niijip wat ji.

A bohénit beh joicdn,
Jestsdih Tugibh joyat
(Mt13.10-17; Lc 8.9-10)

10 Queét joinitji 1 jwdub
bejat tattimah, Jesus doce a
bohénit, bita daocdnnit biicdih
caandih nin pah it niij wébh
joyop wut ji:

—¢Dépanih tigad cdacwadih

bohéna, ma jenah joini
naawatjihjeh mapi bohé?
caandih 1t niijip wut ji.

11—Dios jwi Maah yoobat
jemna, nihat cdacwadih a
teo waacat pinah doona, jwi
déewd jon jatih moondih
a jéihya jwuhca naah
doonadih buu yeéb wa
bohénitdih Dies a jéihyat
téutna cad. Obohjeéhtih,
bitadih pdaantjeh a jéihya
jwuhcah, wa jenah joini
naawatjihjeh queétdih wapi
bohéna caa. 12 Panihna, wa
chijatdih enna yehna, 1 beh
encan caa. Wa naawatdih
joina yehna, 1 beh joican
caa. Panih beh encan, beh
joican, 1 yéejatdih cadahcan,
wa pebh 1 tac péud jia6hcah,
i yéejatdih wa yohcan niit,”
Jesus queétdih at niijip wut ji.
Wadh momni nadwatdih a
behjoydadt
(Mt 13.18-23; Lc8.11-15)
13 «“Yeéb butéh wa
nadhnidih beh joican, biih
wa naawat pinahdihbut i

beh joican niit”, Jesus &
bohénitdih &t niijip wat j1.
T4ttimah, & jenah joini
naawatdih 1 jéihyat pinah
niijna, queétdihjeh nin pah at
jwiub nifj nadh bohénap wut
ji: 14 “Wiih téini doonadih
naodhni, waah momni pani-
hni caa. 15 Biquina joinit
namabod buug fidjni pani-
hni 1 jumna caa. Caandih
i joyat tattimahbitjeh,
Satands j&ohnit, jwébehwa
caan tiibnadih 1 jeémat
pahjeh, queét 1 joyatjidih a
quiib buuddna caa. PAaant
a quiib buudanachah, 1
joyatjidih ndahnican, 1 jéih
jepahcan caa. 16 Bita
joinitbo6 jeejih yewéni
baacdih buug fidjni panihni
ijumna caa. Caandih joinit,
b4di 1 wéi jwehna yeh caa.
17 Obohjeéhtih, wéi joina
yahna, fieh jdap bejni pani-
hni 1 jumna caa. Yeejép a
yapachah, wiihwa 1 jumat
jiib bita queétdih i1 yéej
chajachah, waicanjeh wiih
téini doonadih 1 cadahna
caa. 13Bita joinitbo6 nemép
Ootna cétih buug fidjni pani-
hni 1 jumna cad. Caandih
joinit, 1 jepahna yuh caa.
19 Obohjeéhtih, nin baacdih
béodih bédi jenah joinit,
dinerodih, bii déedihbut
bédi 1 bibohihatdihjeh 1
jenah joina caa. Pdant i
jenah joydchah, 1 joini téini
doona pacahi panihni fih
caolihbo6 a jéih behcan
cada. Panihna, caandih jenah
joican, tdéiniboodih 1 jéih

* 4:21 Mt5.15;Lc 1133  4:22 Mt 10.26; Lc 12.2

116

San Marcos 4:25
chdjcan caa. 20 Obohjeéhtih,
bitabo6 wiih téini doonadih
joinit, téini badcbo6 buug

fajni panihni 1 jumna
caa. Caandih joina, tui
jepahnit, téinidih 1 jéih

chdjna cad. Queét treinta
tiibna 4 quehat pah1jumna
caa. Bita téi jepahnit, badi
téi chdjna, sesenta tiibna a
quehat pah 1 jumna caa.
Bita téi jepahnit, chah badi
téi chdjna, cien tiibna a
quehat pah 1 jumna caa”,
Jesus at niijip wat j1.

Jiiat dah naawat
(Lc8.16-18)

21 Pdant nifj péanit, nin
pah queétdih dt jwaéub niij
nadh bohénap wut ji: “Wa
bohéat jiiat panihni caa.
Jiiat dahdih jii péanit, waam
dahjih fiipi paah jwejcan
caa. Caan dahdih chéudat
paha numpboobdit iipl jii
jwéjcan cad. Obohjeéhtih,
a t4i yeh iigat pinah niijna,
japbo6 iiipi jii cdagna cad.”
22 Jiiat dah a yeh iiguichah
jwi téi enat pah, jatih 1 beh
joicatjidih tattimah cdacwa
ijéihbipna cad.” 23jDed molit
jemna, a tai joyo naah!
24 Paant hi tai jepahachah
ennit, Dios yeebdih a tai
teo wdacbipna cad, chah
fii beh joyat pinah niijna.
Obohjeéhtih, joina yuhna,
fii joyah bojochah enna,
yeebdih d teo waaccan niit.
Pdant & teo waaccah, i
beh joican niit.* 25 Ded
téi jepahni téi beh joini

* 4:24 Mt7.2;1c6.38

d jumbipna caa. Obo-
hjeéhtih, jepahcanniboé6
‘Baini wa beh joina caa’,
niijna yehna, behjoicannia
jumbipna caa”, at niijip wut
jL*

Trigodih momat nadwdt

26 “Dios & maah jumat,
trigodih momat panihni
caa. 27 Mom péanit, chei
jumat pah @&o, yeé jaap
jemat pah api jdana caa.
Paant d& chdjat poénih, a
jéihcah yshna, 4 momni
a behna caa. 28 Badcboo
momnidih Diosjeh d be-
hana caa. Pdaant 4 be-
hanachah, cadn pinah a
jwiih chiihna caa. Caan a
behechah, dih wawa pinah
api yabacna caa. Caan
wawa behnit, a bdshuchah,
dih quehena a jigohna
caa. 29 Caandih ub laa
caan quéhena 4 behechah
ennit, cdacwaipibéod ubna
caa."A momni ded pah a
behatdih a beh joicat pah,
cdacwa ded pah Diosdih i
jepahatdihbut iii jéih beh
joican cad”, Jesus at niijip
wut j1.

Mostaza tiib nadwdt

(Mt 13.31-32; Lc 13.18-19)

30 “;Dios & maadh jumat
ded pahna tigaa, iii jenah
joyOchah? ¢Caandih fiijéihyat
pinah niijna, dedédih jenah
joinit tigada caandih wa
naohbi? 31 Mostaza tiib
ded pah a jumatdih wa
naawdachah, caandih iii beh
joibipna caa. Caan tiib
cdo tibih pah béo a jumna

San Marcos 4:37-38

32 Panih baini tibih
caandih

caa.
jumna yuhna,
i momochah, chiihna, a
téi behna caa. _Pdant a
behechah, dih cdcanabo6
jwébehwa yed chahatdih pi
jwei jaamna caa. Panihat
pah tigada Dios a& maah
jumat. Aihwa daocannit
jwiih jumnitji, téttimah 1
dao béjbipna cad”, Jesus at
niijip wut j1.

Nadwdtnajthjeh d bohédt

(Mt 13.34-35)

33 Cadn dée nadwdtnajih
cdacwajéihyat pah boo Jesus
queétdih api bohénap wut
ji. 34 Nadwdtna & wihcah,
queétdih 8pi bohécap wut ji.
Obohjeéhtih, & bohénitdihjeh
d bohéatjidih Jesus api jwiaub
naawdap wut ji, 1 téi beh joyat
pinah niijna.

Budi johlit nolihatdihbut
Jests dyayddt
(Mt 8.23-27; Lc 8.22-25)

35 Panih clacwddih bohé
Péanit, tdo fidh jadwichah,

—Chébe iimdih jwi chéuh
bejjih, Jestus d bohénitdih at
niijip wat ji.

36 Jesus paantjeh jaaj
chdodih pahnit, & bohénit
biicdih, caandih joinitdih it
éemp chéuh bejep wut i
Bitabut biih jaaj chdonajih
fjeéh it chdésh bejep wut jL
37-38 Pant 1 chéuh bejechah,
Jesus jaaj choo méimant wagd
caagatjih cdag lajnit, at Gwup
wut jI. Pdant & @éwat ponih,
bédi johlit nolihatbut at
jegwép wut j1. Baédi nolihat
d jumuchah, Tih jaaj chdo at

* 4:25 Mt13.12; 25.29; Lc 19.26 * 4:29 ]13.13

dadbihip wut ji. Obohjeéhtih,
Jesusbod at jdacap wat ji.

Pdant a jdacah ennit, nin
pah caandih it niij wacup wut
jT:

—Bohéni, daabnd cad jwi
chajap. ¢Jwl chiic wunat
pinahdih ma dumcan niit? it
niij faacap wat j1.

39 Pdant 1 nifj wucuchah
jdanit, Jesus johlit, nolihat-
dihbut

—iLaihca bojoo! iMa
yayaa! at niij jaihfiup wut ji.

Pdant & niijichahjeh, johlit,
nolihatbut  biicmantjeh  at
yayah bejep wut ji.

40 Paant a niijat tattimah, a
pej jumnitdih nin pah at niijip
wut jT;

—¢Dépanih tigad badi i
aum? Weemdih téi jenah
joina, iiita Gumcan tagaa, it
niijip wat ji.

41 Obohjeéhtih, buadi
dumnit, queétbod nin pah it

miic niijip wut jI:
—¢Dedé cdac tigad nin? A
nadwdachahjeh, johlit, noli-

hatbut 8 yayah bejna caa, it
niijip wat ji.

5

Gadara  badcdih  boo
nemépwd jumnidih Jesus d

booaat
(Mt 8.28-34; Lc 8.26-39)

1 Jesus johlitdih yayaniji
a Dbohénit biicdih Gadara
baécna it chéuh juibinap wut
ji. 2 Panih chéuh juibinit,
Jesuswa 1 aab béjechah, clac
yohopmant nemépwd jumni
newé Jesusdih at jwddh dei
bejep wut ji. 3 Cadn newé
cdac yohopbood jeé iitna api

jemup wut j1. Cdacwa caandih
chéona yuhna, 1t jéih teocap
wut ji. 4 Dawd laa itah
tOpjih dih téihya colohnadih 1
chéwechah yshna, apl pdéud
wai daj yohop wut ji. Aih
jitcha col6hnadihbut itah tdpjih
1 chéwechah yuhna, api daj
mao yohop wut ji.  Pdnih
wépni d jumuchah, cidacwa
caandih it jéih teocap wut jI.
5 Cdac yohop jeé iitnabod chei
jumat pah, yed jdap jumat
pahbut cadn miicjeh jee dahjih
apl miic mao fiaacap wut ji.

6 Panihna, Jesus yuwép &
jégwiéchah ennit, caandih at
jwadh fido dei juibinap wat jI.
Jesus pebh juibinit, 8 wépatdih
jéihna, at bddicha caj yoh fiajap
wat jI.

7-8 P4ant 8 chéjachah enna,

—iNemépwaa, nin
newémant fi bac bejeé!
Jesus at niijip wut 1.

Paant & niijichah joinit, cadn
newéih jacmant nin pah
nemépwa It nifj flaacdp wut ji:

—]Jesus, Dios chah wépni
wagh ¢Dépanihat téut tigaa
jwiitdih pdant ma chdj? Dios
d enechah, meemdih jwi
wabhna cad. Jwiitdih ma peéh
chdjca bojoo, Jesusdih it niijip
wat j1.

9 —¢Dedé tigaa ma wit
jum? Jesus at niijip wut ji.

—Dawa caad jwiit jwi
jumup. Pénihna, Legion caa
wa wit, Jesusdih at niijip wut
ji. “Legién” niijna, “Dawa”
niijna at chjap wut ji.

10 —Jwiitdih bith badcbod
ma wahca bojo6, nemépwa it
niijip wat ji.

11 Queét pebh, jeé fiaj
deyepbod, momo muuwa 1
bid jeéméchah ennit, nin pah
nemépwa Jesusdih 1t niijip wut
jI:

12 —Queét muuwdidih
jwiitdih ma waadat téutd, it
niijip wat ji.

13 _Ni waad béjeé
bacah, Jesus &t niijip wut
jl. Pdant & niijichahjeh, cadn
newéih bacahmant bac bejnit,
muuawdadih it waaddp wut ji.
Paant 1 waaddchah, iimna fido
dei bej, buig baahnit, muuwa
1t chiic wanup wut jI. Dos mil
muuwa 1t wanup wat j1.

14 Pdant 1 budg baah chiic
wunuchah ennit, queétdih
en daonitji iih tétchibod it
jwel jwdéub bejep wut jI.
Jwel jwéub bejnit, nihat 1
jwadhnitdih it nadwdp wut
jI.  Queét 1 jumni tétchidih
jwiéub juibinit, cadnboobut it
nadh peetép wut ji. Pdant
1 nadwdachah joinit, cadn
tatchidih moodn Jesus ded pah
a chéjatjidih enedih it bejep
wat jI. 15Jesus pebh juibinit,
nemépwd jumniji cadnbo0
téinijeh & chéuduchah, 1t
enep wat ji. Panih chéudna,
yégueh duonit, téi jenah joini
at jumup waut ji, buca. Obo-
hjeéhtih, queét juibinitbod
caandih enna, bédi it 4umup
wut ji. 16 Jestus & chéjatjidih
ennitji jdap juinitboodih Jesus
ded pah nemépwddih bacat
téutnit, muawadih & waadat
téutatjidihbut it naawdp
wut ji. 17 Cadn doondadih
joinit, Jesusdih ndahcan, cadn
badcdih moo6n iih badcmant

Jesuswddih 1t jwdéub bejat
téutup wut j1.

18 Jestswd jdaj chdodih 1
waaddachah, nemépwa jumniji
nin pah at niijip wut yuh jT:

—¢Majeéh weembdt wa bej
jith? at niijip wut ji.

19—Wajeéh ma jaawdéchah,
ata t4i ta yeh caa. Obo-
hjeéhtih, weém, ma Maah,
meemdih jigah ennit, ded
pah wa teo waacatjidih
ma déewddih naawat taut
niijnd, 1 pebhna ma jwiéub
bejeé, Jesus caandih at niij
jepahap wut ji.

20 Paant a niij jepahachah
joinit, jwéub bejna, nemépwa
jumniji 8 déewadih at nadwdp
wut ji.  Chénat Pah Téihya
Téatchi wét jumni badcbod
Jesus ded pah & chéjatjidih
nihatdih nadhjibidih at bejep
wut ji. Pdant 8 nadwdchah joi
fighnit, nihat Diosdih badi it
wéi nadwap wat j1.

Aih  yégueh chéodih jui,
teonih, Jairo nuumdihbut Jesus
dbooaat

(Mt 9.18-26; Lc 8.40-56)

21 Tégttimah, Gadara
badcmant Jesuswa 1t jwdub
chiéuh bejep wut ji. Pdanih
chéeh bejna, iim jwéejdih
i fidan juibinachah, dawa
Jesusdih enedih it juibinap
wat ji. Pdnih juibinit, Jesusdih
it wdac fisch pdéuda bojop
wat ji. 22 Pdant 1 fizh péuda
bojochah, queét catih Jairo
Jesus pebh at juibinap wut
ji.  Jairo jwiit judiowd jwi
miic wlacat muudih en daonijt
madtajeéh jumni wut ji. Jesus
d wépatdih jéihnit, &ih jitcha

pebh paah yoh fiajnit, nin pah
at niijip wat ji:

23 —Wa nuém mi wunat
téut chjachah ennit, ma pebh
wa jagwap be. Cadntdih teo
jdha booaat téut niijnd, wiih
muund wajeéh ma jatwd, at
niijip wut jL.

24 P4ant a niijichah joinit,
Jesus Jairojeéh at bejep wut j1.
Pdant 1 bejechah, cdacwabut
jjeéh it bejep wut ji. Pdant
cdacwa catth & bejechah,

dawa caandih tublt it tdo
péenap wut jL 5 Cdacwa

catih bith wili W\mruhbut
mit jumup wut ji.  Cadnt

doce jopchi mdacanihat panihat
wunnih mit jumup wut jL
26 Dawa cohnit cadntdih Itih
cohop wut yuh ji. Obohjeéhtih
1 cohochah yshna, chah mit
tubanap wut ji. Nihat miih
dinero 1 cohat jiib wé&hna
yehna, mit boocap wut ji.
Chah yeejép wut jT mi wunat.
27-28 Panihna, cdacwd Jesuih
doonddih T miic wéhenachah,
mitat joyop wut ji.  Joinit,
cadntjech nin pah mit niij
jenah joyOp wut ji: “Jesuih
yégueh chdodihjeh juibi teona,
wa boobipna cad”, mit niijip
wut L. Pdant nifj jenah
joind, cdacwd cdtih Jesus
tdahmant juibinit, &ih yégueh
choodih chaihbitjeh mit juibi
tewep wat ji. 29 Pdant mi
tewechahjeh, mi wunat at
yayah bejep wut ji. Pdant a
yayatdih miih bdacahjth mit
joyOp wat ji. 30 Pdant mi juibi
tewechah, 4 booaat weépat
cadntdih 8 chadatdih Jesusbut
at joydp wut ji. Pdnih join4,
c8acwa catih tac péud fivhnit,

nin pah &t niijip wat jI:

—¢Déhe tigaa wiih yégueh
chdodih @ jui teo? At niijip
wat jI.

31 —;Pdant, dawa cdacwi
meemdih 1 téo péenachah
jéihna yuhna, pdant ma niij
wdbh joi? d bohénitbod
Jesusdih it niijip wut j1.

32 Obohjeéhtih,  yégueh
chdodih jui, teonidih jéihihna,
Jesus dt en bidip wut jI.
33 Panihna, mi booatdih
jéihnit, dumna, cadnt Jesus
pebh mit paah yoh fajap
wut L Panih péaah yoh
fiaj, méménit, Jesusdih tdi
yoobdpdihjeh mit nadwap wut
ji. 3% Pdant mi nadwdchah
joinit, nin pah Jesus caantdih
at niijip wat ji:

—Nuumé, wa weépatdih
téi jenah joina, ma boona
be. Wéinit, ma bejeé. Caan
wunat meemdih a jwdéub
jé@Ohcan niit, pdant muntih,
at niijip wut ji.

35 Jests caantdih pdant d
niijichahjeh, Jairoth muumaént
bejnit, & déewd & pebh it
juibinap wut 1.

—]J&antjeh ma nwdm mi
wunah bejep be. Bohénidih
ma jwdub bejat  tautd,
Jairodih it niijip wut ji.

36 Obohjeéhtih, 1 niijatdih
joyah bojnit, Jesus nin pah
Jairodih at niijip wut ji:

—iMa dumca bojod! jwa
wépatdih paantjeh ma téi je-
nah joyod! at niijip wut ji.

37 Téttimah, djeéh péenitdih
“Ninjih fii pahad”, niijnit,
Jesus Jairojeéh &dih muuna
it béjep wut ji. Panih bejna,

Pedro, Santiago, a dud Juan,
queét biic peihcannitdihjeh
at numah bejep wuat jl
38 Jairoih muuna juibinit,
wannihdih dawa tubit fadc
jéinitdih At enep wat i1
39 Panih enna, cadn muudih
waadnit, queétdih nin pah at
niijip wut ji:

—¢Dépanihna tubit faac
jéi tigad i chdj? Nint wébit
wunnih nihcan caa. Hona
caa mi chijap, at niijip wut ji.

40 Obohjeéhtih, pdant &
niijichah joinit, caandih it
dehwep wut jiL Pdant 1
dehwechah, queét nihatdih
Jesus at bacat tautup wut ji.
Pdant 1 bac bejechah, Pedro,
Santiago, Juan, wunnih mi
manadihbut wébit mi lajni
tolihbo6 at numah waad béjep
wut ji. 41 Panih wadad juibinit,
miih téihyadih teonit,

—iTalita cumi! Jesus
cadntdih at niijip wut jI. Pdant
niijnd, “Bainihmad, ma fah
fAwhwd”, niijnd at chdjap wut
ji.

42 Paant & niijichahjeh, fiah
fiwhnit, mit ydac chai bejep
wut jI.  Cadnt doce jopchi
mit bibohop wut ji. Pdant
mi booatdih ennit, caan
tolihdih & numah waad béjnit
b4di 1t joi fdhup wat jL
43 Obohjeéhtih, Jesus queétdih
ded pah mi booatdih nadwat
téutcan, jeématdih at wihat
téutup wut jL.

6

Nazaret tdtchidih moon
Jesusdih T ndahcat

(Mt 13.53-58; Lc4.16-30)

*
6:4 Jn4.44

1 Jairoth muuméant bac
bejnit, Jesus & bohénit biicdih
d behni Nazaret tutchma at
jwiéub juibinap wat ji. 2 Panih
juibinit, choodt yed jdapdih jwi
miic wdacat muudih Jesuswa
it waad béjep wut ji. Pdanih
waad béjnit, Jesus caanjih
jemnitdih at bohénap wut jI.
Pdant & bohénachah, dawa
caandih it joi wihi bejep wut
jI. Pdnih joi wihi bejnit, nin
pah it miic niij wébh joydp wut
JI:

—¢Jesus dedjih tigaa, nin
bohéatdih at joiji? ¢Ded pah
tigad & tai jéih beedd? Pdanih
jéihnit, jwiit cdacwa jwi jéih
chdjca nadhdih api chdj jéutna
cad. 3 Mda teonijeh caa.
Maria wagh a8 jumuchah,
Santiago, José, Judas, Simon a
Gudwd 1 jumna cad. A jwanna
yaddhbut jwi pebh 1 jumna
cad. Caan jwiit panihni mun
tigad a jumup, 1t miic niijip
wat j1.

Pdant niijnit, ded pah a
jumatdih jéihcanjeh, caandih
it ndahcap wut ji. 4 Pdant 1
ndahcah ennit, Jesus nin pah
queétdih at niijip wat ji:

—Dios _naawatdih  naéh
yapanidih ciacwa ipi wéina
caa. Paant 1 wefiechah
yuhna, dih titchidih moon,
a déewd, dih muudih
jumnitboé, caandih ipi
weéican caa. Panihna,
ninjih behni wa jumuchabh,
weemdih fii ndahcan caa, at
niijip wat ji.*

5 Caan tatchidih jumna,
Jesius Dios & weépatjth &t
jéih chdj jéutcap wut jI.

Panih chéjcan yshna, biquina
wunnitdih teo jdhanit &t
booanap wut ji. 6 Caanjih
moon caandih 1 jepahcah, at
en wihi bejep wut j1. Pdnihna,
caan pébh jumni tatchinadih
Jesuswd bohénadih 1t bejep
wat j1.

Jesus doce a bohénitdih a

wahat
(Mt 10.5-15; Lc9.1-6)

7 Tdttimah, doce &
bohénitdih & pebh bid bojnit,
a weépatdih queétdih wahna,
chénewd, chénewd, chénewa
miic Jesus dt wahap wut Ji,
biih tétchinadih moondih teo
Wdacnit, nemepwad1h 1 bacat
téutat pinah niijnd. 8 Panih
wahnit, nin pah queétdih at

niijip wat ji:
—Bii dée, pan, wuh
wutth, dinerodih wubcan,

i ioh cajat nahdihjeh
pohba i ub bejeé. 9 Ni
téut nuumat pinah yégueh,
zapatosdihbut iii b bejca
bojoo. 10Paant iii bejechah,
fii  juibini tatchinadih
moon yeebhdih @wat télih 1
withuchah, caan muudihjeh
fi chdo jwéhud. Caan
tétchimant bejnajeh, caan
muudih fii cadah bejeé.
11 Ded tatchidihh moon
yeebdih naahcan, 1 joiihcah,
caan tatchidih yap bejna,
fiiih zapatosdih bdo bec-
chidih fii péoh mao yoh
jéenanad, queétdih Dios
a yohat pinahdih 1 jéihyat
pinah niijnd. Yoobhdpdih
yeebdih wa naohna
caa. Sodoma tétchidih

* 6:11 Lc 10.4-11; Hch 13.51
9.19

%
6:13

mooln, Gomorra tatchidih
moonbét  tubit  yeejép
chdjnit 1 jumuchah yuhna,
péeni yedé jaap, yeebdih
ndahcannitjiboodih chah
peéh chijat a jumbipna caa,
at niijip wat ji.*

12 Panihna, queét doce
d wahnitho6 Jesuih tdini
doond naawddih it bejep wut
ji, clacwa 1 yéej chijatdih
cddahnit, tdiniboodih 1 téut
nuumat pinah niijnd. 13 Panih
bejnit, dawad nemépwadih
bacat tdutnit, wunnitdihbut
yiijih fidi, uébhnit, it booanap
wat ji.*

Juan Daabdnidih T mawat
(Mt 14.1-12; Lc 9.7-9)

14 Jestis & bohénit T bohé
jibichah, ded pah Jesus a
chdjat doonadih dawa it joyop
wut jI.  Madh Herodesbut
at joyop wut ji Panih
joinit, “gJuan Daabani a
wunat téttimah, at jwausb
boo pud jaoh niit at chdjap?
Panih boo pud jabhni jumna,
jwiit cdacwd jwi jéih chdjca
nadhdih a jéih chdjna caa.
Panihna, cadn JesusJuanjehna
tigad”, at niij jenah joyop wut

yuh j1.
15 Bita “Elias cad”, niij,
bitabut “Jon jatih Dios

naawatdih nadéh yapani dée
d jumna cad”, it niijip wut yuh
o K
jL

16 Pdant 1 niijichah joinit,
Herodesbod

—]Juanjidih waé wa bodod
yohat téutniji at jwaub boo
pud jaoh tagad, at niijip wat j1.

Stg 5.14 * 6:15 Mt 16.14; Mr 8.28; Lc

1718 Juandih 1 mawat pinah
jétih Herodes a #ud Felipe

da Herodiasdih at déuc wai da
]umup wut j1. Pdant 8 dduc wdi

da jumat peéh Juan caandih
nin pah at nijj jaihfiup wut
jI: “Ma 4éud dadih déuc wai da
jemna, Dios & wutatdih yap
yohna cad ma chdjap”, at ni-
ijip wut jI. Pdant & niijat peéh
yad Herodias Herodesdih ne-
mat muibod Juandih mit ne-
mat tdutup wut ji. Pdant mi
wutatdih jepahnit, Herodes
caandih chéwat tdéutnit, ne-
mat mudbod at nemat téutup
wat j1.*

19 Herodias Juandih
tubit enihcan, mit mao
yohat téutthip wut ysh jL
20 Obohjeéhtih, Herodes
“Juan Dios naawatdih naoh
yapani a4 jumna cad”, niij
jenah joinit, Dios & peéh
chdjatdih @wmna, caandih
at mao yohat téutcap waut
j. ~Ded pah & t&i chédjat
pinahdih Juan caandih &
nadwachah, Herodes buadi at
jenah joyop wut ji.  Pénih
b4di jenah joind yuhna,
Herodes caandih api tai weéi
joy6p wut ji. 21 Pant & wéi
joyoOchah yehna, Herodiasbo6
“Ded pah caandih wa mawat
téutbi”, pdantjeh mit niijjenah
joyOop wat ji. Pdant mi niij
jenah joyochah, & caac jumat
yeO jdapdih we€ina, mi 4&a
Herodes aih cdacwadih miic
Wadacat téutnit, badi 4t numah
jeémép wut ji. Cadn nump
jumnit madta, aih soldad-
owd maata, Galilea baacdih
modén madtabut, 8 numah

* 6:17-18 Lc3.19-20

jeéméatdih enedih it juibinap
wut ji. 22 Biicdih 1 jeéméchah,
Herodias nuémbod queétdih
mit eo jautup wat jI. Pdant mi
eo jaatachah ennit, Herodes,
a bid bojnitbut, bédi it wefiep

wat j1.
—Dedé ma ndaahatdih
weemdih ma wudbdchah,

meemdih wd wahbipna caa.
23 Dios d enechah, yoobdpdih
meemdih wa naGhna cad. Ma
udbat pah bdo tac yodb wa
madh jumatdih meemdih wa
withbipna cad, miibi Herodes
cadntdih &t niijip wut j1.

24 P4ant & niijichah joinit,
mi iin pebhna bejnit, nin pah
caantdih mit niij wébh joyodp
wut jT:

—¢Dedé déedih tigad wa
wabhbi? mit niijip wut ji.

—Juan Daabanith wao
dahdih déuc bdodnit,
meemdih 1 wihu nadh, mi
nwemdih mit nifj jac watup
wat j1.

25 Pdant mi nifj jac
wutachah joinit, mi ibi peb-
hna weépép bejnit, nin pah
caandih mit niijip wut ji:

—Juan Daabanith wao
dahdih déuc bdodnit, cadn a
wunatdih wé jéihyat pinah

niijnd, pamapjih cdagnit,
weemdih 1 wihu nadh, mit
niijip wat j1.

26 Paant mi niijichah joing,
maah Herodesbod badi at
jigahap wut yeh ji.  Obo-
hjeéhtih, cdacwa 1 enechabh,

“Dedé ma naahatd1h meemdih
wa Wuhblpna cad”, atat niijip

wut ji. Pdnihna, & niijatjidih
cdacwd 1 joyOchah, tlicna,

“Meemdih wa wahcan niit”,
caantdih at jéih niijcdp wut
ji. 27 Biicmantjeh Juanih wao
dahdih déuc bododat téutnit,
soldadodih at ub jagwat
téutup wut ji. 28 Pdant &
wutuchah joindjeh, Dbejnit,
dih wao ddhdih déuc bodod,
pamapjih cdagnit, &t ub
j#dwdp wut ji. Panih ub
j&ohnit, Herodias nuumdih
at wahup wut jI.  Pdant &
withuchah, dih wao dahjidih
teonit, beh wilidih mit teo
yapanap wut ji.

29 Panihna, caandih 1
mawatji doonddih joinit, dih

bdcahjidih wbudih juibinit,
Juan a bohénitji cdac yohop-
bo6 it yohop wut ji.

Cinco mil cdacwdadih Jesus
jeémdt a withat

(Mt14.13-21; Lc9.10-17; Jn
6.1-14)

30 Jesus & wah bojnitji
a pebh jwdub juibinit, ded
pah 1 chdjatjidih, téini doona
1 nadwdtjidihbut Jesusdih it
naawdp wut jI.

31 Tgttimah, queét 1
jumupbod dawd cdacwa jwiih
juibinitji bita 1 juibinachah,
Ipil fiahwat jwiéub bejep wut
jl. Pé&ant dawd 1 jumuchah,
Jesuswa 1t jéih bid jeémpcap
waut ji. Pdnihna, & bohénitdih
bidbod at numah bejep wut j1.

—Chobe cdac wihcapboé
jwichoo jwéhjih, queétdih at
niijip wat ji.

32 P4ant a niijichah joinit,
queét jadaj chdodih waadnit,
cdac wihcapboo it chésh be-
jep wut yuh ji. 33 Obohjeéhtih,

queét 1 chdéuh Dbejechah,
dawa queétdih beh ennit,
iim jwéejdih 1t fiwdn fdo
péud bejep wut ji. fim pebh
bbéo tatchidih moonbat it
fwén fdo péud bejep wut
ji. Panihna, Jesuswa 1 juibiat
pinah jatih queétbod itat
juibinap wut jI. Jesuswa
1 chiéeh juibinachah, dawad
queétdih 1t pai fAivhup wut ji.
34 Queétdih bohéni & wihcah,
en daoni wihcanni ovejawa
panihnit 1 jumatdih ennit,
Jesus queétdih badi at jigah
enep wut ji. Jigah ennit,
queétdih at téi bohénap wut
ji.* 35 Cheyeh & jumuchah,
d bohénit Jesusdih nin pah it
niijip wut yuh ji:

—Cheyeh cad. Ninjihbitjeh
tatchi wihcan cad. 36 Panihna,
nitdih pebhbit jemni
tétchinadih ma wahad, 1
jeémat jiib chdjat pinah niijna,
1t niijip wut ji.

37 —Yeebjéh queétdih
jeémat fi wihud, Jesus
queétdih at niij jepahap wut
i1

—Pd&ant, ocho widh tewat
jlibjth  jeématdih jwi jiib
chéjachah yehna, queét nihat-
dih ata juican tagad, Jesusdih
it niijip wat jL.

38 —¢DébOi pan dah tigaa
a jum? Jéihyat tdut niijna, fi
bidbi jwuhud, Jesus queétdih
at niijip wut j1.

Pdant 8 bidat tautnitjijwéub
juinit,

—Cinco botoni pan dahna,
chéne queejwdbut 8 jumna
caa, 1t niijip wut jL.

* 6:34 Nm 27.17; 1R 22.17; 2Cr 18.16; Jer 50.6-7; Ez 34.5; Zac 10.2; Mt 9.36

39 —Cdacwadih can téi
jaihni yilipdih fii chéudat
téutd. Biic poomp ninboo,
biih poomp canbod, biih
pooémp conbod, i chiudat
téutd, Jesus at niijip wat 1.

40 P3ant d niijichah joinit, ni-
hatdih it chéudat téutup wat
j1. Biqui poOmpna cincuenta,
bith po6émpna cien, nihat 1
dawat yoobd pdant it chidud
peetép wut ji. 41 Téttimah,
cadn biicjth béo téihya pan
dahna, chéne queejwadihbut
ubnit, Jesus jedbod &t chéi
enep wut ji.  Chéi ennit,
“Jeémat ma wdahat tdina
cad, Paa”, Diosdih at niijip
wut jI.  Pdnih wébh péanit,
pan dahnadih &t dajap wut
ji. Dajnit, nihat cdacwadih a
bohénitdih at jwiéub daj wihat
téutap wut jL Téttimah,
queejwdadihbut 1 wihat pinah
niijnd, at daj wihup wut
jL. 42 Pdant 1 wéhuchah,
jeémpnit, nihat it téi wad
jumup wuat ji.  Nihat T téi
wud jumuchah, pdantjeh 1
judh jeémpni it bibohop wut ji.
43 Pdant 1 judh jeémpni pan,
queéj déepjih doce wuhnadih
a bohénit it ub yac yawanap
wat j1. 44 Queejdih pandihbut
jeémpnit neondjeh cinco mil it
jemup wut ji. Yaddh,1wehjeéh
chah it jumjip tagaa.

Timjih Jestis @ ydac chii bejat
(Mt 14.22-27; Jn 6.16-21)
45 Pdant 1 jeémp péanachah,
jd4j choéona waadat téutnit,
Betsaida tdtchina d jatih Jesus
a bohénitdih at chauh bej
pafiat tdutup wut ji. Pdant
1 chiéuh bejechah, caandih

joinitjidih jwéub bejat téutnit,
46 caanjéh jeébod Diosdih
wabadih at pduh laab béjep
wut j1. 47 Téttimah, cheina
d bohénit iim tac yodb 1
chiéuh bejechah, Jesus biicjeh
cadnbod wudbhna, &t chdo
jwiéhup wut i 48 Panih
wdbhna, queétdih &t en
chdwha bojop wut ji. T
wawdpmant queétdih johlit
bdédi a jadwiachah, & bohénit
1 meenna yshna, 1 wép bej-
catdih at enep wut ji. Panihna,
baabét pinah jatihbit, T pebh
bejna, iimjihjeh Jesus at yaac
chii bejep wut ji. Panih bejna,
queétdih atih yap bejihip wut
yuh ji. 49-50 Obohjeéhtih, & yap
bejihichah yuhna, cadn iimjih
d bejechah enna, “Wunniih
caolih cad”, niij jenah joi,
en wihi bejnit, queét tubit it
flaacdp wut ji. Pdant T en wihi
bejechah ennit,

—iWeemdih fii en dumca
bojod! jWeemjéh tigad! Jesus
at niijip wat ji.

51 Pdant nifj péanit, jeéh
jd4j choona at waaddp wut
j.  Pdant & waaddchahjeh,
johlit &t yayah bejep wut jI.
Pdant a yayah bejechah en-
nit, queétboo 1t joi fidhup wut
ji. 32 TJesus nihat & wép chdj
jéutatjidih enna yuhna, 1 téi
beh joicatji jiib, dawa pandih
a jigohaatjidihbut it beh joicap
wat j1. Panih beh joicén, Jesus
johlitdih & yayaatdihbut beh
joicanjeh, it joi fichup wut ji.

Genesaret badcdih moon
wannitdih d booaat
(Mt 14.34-36)



San Marcos 6:53

53 Panih chéuh bej, Gene-
saret badcna juibinit, jaaj
choodih caan jélitdih it chéo
pahanap wut ji. 54 Pdnih
chéo pahanit, jaaj chéomant
1 aab béjechahjeh, cdacwabod
Jesusdih 1t beh enep wut ji.
55 Panih beh ennit, nihat iih
muundbod fido aab béjnit,
wunnit 1 fajat chdomant
teonit, Jesus pebhna it ub dei
bejep wut ji. Jesus & jumat
doonddih joinit, nihat caannd
1t bejep wut j1.

56 Ded 1 juibini tdtchinabod,
dahwani tétchidih moodn,
botoni tétchinadih moonbst,
bii dée 1 jiib chdjat mud
jéocmant bdéo yoahdih 1
chéenwd wunnitdih ipi ub
juibi jwejep wut ji. Pdant 1
juibijwejnitbod Jesuih yégueh
chdodih tewihna, caandih
bédi it wébép wat j1. Panihna,
det wunnit caandih teonitbo6
it boonap wut j1.

7

Cdacwd ded pah 1 miic
Yéejaat

(Mt 15.1-20)

1 Jerusalén tdatchimant
bejnit, Moisés a wutatjidih
bohénit, fariseowdbut Jesus
pebh 1t miic wdac juibinap
wat ji. 24 Jwi nuowa 1 wutatji
pahjeh, jeémat pinah jatih
fariseowd, nihat bita jwi
déewdbut jwipi téih chocop
i Bii dée jiib chédjadih
bejnitji muund jwiéub juibinit,
I wutatji pahjeh téih choccan,
jwipl jeémpcap ji. Pamapna,
puubdtna, jwi lajatjinadihbut
jwipl chocop ji. “Dios pdant
cad & ndahap”, nifj jenah

joinit, jwi nuowd dawd biih

1 wautatjidihbut jwipl chéjap

ji. 5Jesus pebh miic wdacnit,

d bohénit téih choccanjeh 1

jeéméchah ennit, fariseowa

Jesusdih nin pah 1t niij wébh

joyOp wat ji:

—Jwi nuowd 1 wutatjidih
yap yohnit, ma bohénit téih
choccanjeh 1 jeémpna caa.
¢Dépanih tigad caandih 1
jepahcan? Jesusdih 1t niijip
wat j1.

6 Pdant 1 niijichah joinit,
Jesis nin pah queétdih at
niijip wat jT:

—Jwiit téinit cad’, niijna
yehna, cdacwa i encap-
bo6 yeéb yeejép chijnit
caa. Dios nadawatdih nadh
yapani Isaiasji ded pah iii
jumatdih yoobépdih at niij
daacap taji:

‘Dios nin pah a niijna caa:
“Nit weemdih tdi
wéi nadéhna yuhna,
yoohopdihijepahcan

caa.
7Weemdih uébhna yuhna, 1
yee uibhna caa. 1 je-
nah joyatjeh wutnit,
‘Nin pah caa Dios a
wuatat’, ipi niij yee
naéh bohéna caa”,
Dios a niijna caa’,
Isaias at niij daacap

taji. (Is29.13)
8 Paant a niij daacatji
yoohépdih tigaa. Dios a

wutatdih yap yohnit, iii
nuowd I wutatboodihjeh fii
chdjna caa. °Panih chajnit,
Dios a wutatdih cadahna,
i déewd 1 wutathoodih
fi jepahna caa. 10 Dios
Moisésjidih nin pah at

niij naawat téutup taji:
‘Ni manadih oinit, @i tai
chdjad. Ded & manadih
yeejép nadhnidih peéh mao
yohat 4 jumbipna cad’,
it niijip taji.* 11 Paant
Moisésji a niijat pah, ded a

manadih a teo waaquihichah
yaehna, yeébbod i teo
Wadacat téutcan caa. A

manadih & wahat déejidih

Dlosboodlh ni withat téutna
caa. 2 Panih bohena, a

ma’madlh caandih yeéb iii tai
chdjat tdutcan caa. 13 Jwi
déewa 1 watatdih jepahna,
Dios 4 wutathoodih yap
yohna caa iii chdjap. Dawa
biih fii wutat pahjeh chijat
téutna, Dios d wutatdih fiipl
yap yohat tdutna cad, Jesus
at niijip wat jL.

14 Paant fariseowddih niij
péa, bita ajeéh péenitdih a
pebh bid bojnit, nin pah at
niijip wat ji:

—Yeébnihat wi nadwatdih
tdi joinit, fii beh joyod.
15 Dedé jeémat iiiih jacdih
a waadachah, @i téih
chocochah, iii téih chocec-
ahbut, Dios yeebdih biic
yoobé & enna caa. Obo-
hjeéhtih, fii yéej wéheatbo6
fiiih jacmant & bacachah
joina, ‘Caan yeejép cdac
cad’, a niij enna caa. 16 jDed
molit jumna, a tdi joyoo
naah! Jesus at niijip wut j1.

17 P4ant niij péanit, Jestswa
muund it waad béjep wut ji.
Panih wadd juibinit, & bohénit
a naawatjidih it udbh joydp
wat ji. Pdant T wdbh joydchah

*
7:10 Ex 20.12;21.17; Lv 20.9; Dt 5.16

joinit, Jesus nin pah queétdih
at niij jepahap wu ji:

18 —;Pdantjeh yeéb iii
beh joi jwéhcan niit?
Niih jacdih waadnit, fiiih
jeématbod iii jenah joyatdih
a jéih yéejacan caa. 19 Dedé
fii jeématji fiiih wudah
diitbo6 jumnijidih fipi
jont yohna caa. Caan
iifih caolihdih, #i jenah
joyatdihbut chédhcan, Dios
a enechah, yeebhdih a jéih
yéejacan caa, at niijip wut ji.

Pdant niijnd, “Nihat jeémat
téini cad”, niijnd at chjap wut
i1

20 Nin pahbut &t jwiéub niij
naawdp wat ji:

—Ni yéej wéheatboé iiiih
jacmant bacna, ded pah
yeejép iii jenah joyat a
jematdih a jéutna caa.
2122 Panih yeejép jenah
joind, nin pah ifii jumna
caa: Ni 4a nihcannitjih
yeejép chdjna, bii déedih
nuumnd, ciac mao yohna,

bitaih bii déedih tubit en
nmahna, bitadih yeejalh

jenah joina, yeena, yeejép
chdjat pinahdih wéhena,
biih cdac a jumat pah
en iinahna, yeejép doona
nadhna, ‘Weém chah jéihni
wa jumna cad’, niij jenah
joina, téi jenah joicannitbut
fli jumna caa. Paant yéej
chdjat fi jenah joyatmant
d jaohna caa. 23 Pdant
yeejépdih fii jenah joydchah
ennit, ‘Queét tiicannit
cad’, Dioshoo yeebdih a niij

enna caa, Jesus at niijip wut
JL.

Judio nihcannih Jestisdih mi
jepahat

(Mt 15.21-28)

24 Tiro tgtchi, Sidén tatchi
pebh juibinit, caanjih jumni
muudih Jesuswd it waadap
wut L Cadn mutbod a
jematdih bitadih &t nadwat
téutcap wut yuh ji.  Obo-
hjeéhtih, & nadwat tdutcah
yehna, & jumatdih jéihnit,
dawad 1 juibinachah, queétdih
at jéih jweicap wut ji. 25 Cadn
tétchidih biic yad wili mi
nuumbit nemép jumnih mit
jumup wut ji. Pdnihna, Jesus
ded pah & chéjat doondadih joi,
caanjth d jumat doonddihbut
joinit, & pebhna mit juibinap
waut jI. Panih juibinit, Jesdsdih
wéina, aih jitcha pebh mit
bddicha caj yoh fajap wut jiL.
26 Cadnt Siria badc Fenicia
wiat jumni  tétchidih  boli,
Griega wili mit jumup wut jI.
Pénihna, Jesus pebh bddicha
caj yoh fajnit, mi nuesmdih
jemni nemépdih & bacat
téutat pinahdih mit wébép wat
jL

27 P4dant mi wébéchah joinit,
nin pah Jesus cadntdih &t ni-
ijip wat jI:

—WEébit 1 jeémat pinahdih
ebnit, fiih msjjiowddih
jwi jwiih wéhechah, a
téican cad. Panihat pah,
judiowa 1 jeémat panihni
biih badcdih moondih wa
jwiih wihuachah, d tdican
caa, at niijip wut ji.

28 —Ma niijat yoobopdih
tigaa, Maa. Obohjeéhtih,

mujjiowd  jeémdt  cdagat
nad nemp pdinit, wébit
I jeémp jéenanidih  Tpi

jeémpna cad. Pdnihna, bith
badcdih bdli wad jumuchah
yehna, weemdihbut ma
teo wadaacachah, 8 téina caad,
Jesusdih mit niij jepahap wut
jL
29 —P4ant ma niij jepa-
hachah, ma nuumdih
jumniji nemép waat bac
bejna cad. Enedih ma
bejeé, Jesus cadntdih at niijip
wat 1.

30 Pdant & niijichah joinit,
mifh muund jwasb juibinit, mi
nuemdih nemép wihcannih
mi lajachah, mit enep wut j1.

Weéhecan, joicdnnidih Jests d
booaat

31 Jesuswd Tiro tatchi
jumni badcmant bejnit, Sidon
tatchidih  juibi yap Dbej,
Galilea. {im conanaamadnt
jwiub dei juibinit, Chénat Pah
Téihya Taétchina wat jumni
pebhbod it juibinap wut jl.
32 Pdant 1 juibinachah, biic
newé wehecan, joicdnnidih
Jesus pebh cl8acwa it ub
juibinap wut ji, caandih a
booaat pinah niijna.

33 Jéih joicadnnidih chibit
yudp Jesus dt numah bejep
wut ji. Panih bejnit, newéih
molitdih Jesus dih téih tiibjih
chibit at taj waadanap wut
ji. Panih taj waada péanit,
Jesus &ih téih tiibdih coi
caagnit, newéih nuicdih at teo
j@hanap wut j1.

34 Panih teo jdha péanit,
jedbod chéi ennit, caolih jui
jéena bojnit, “jEfatd!” at niijip

waut jI. “jEfatd!” niijnd, “{Ma
waétad!” niijnd at chjap wat
jL. 35 Pdant @ niijichahjeh,
cadn joicanniji jéih joinit, dih
nudcbut & wilahachah, &t téi
jéih wéhenap wut ji. 36 Pdant
a chdjatjidih &jeéh péenitdih
Jesus at nadwat tdutcap wut
yuh ji.  Obohjeéhtih, pdant
d naawat tdutcah yuhna,
queétbod chah it nadh peetép
wut ji. 37 Pdant 1 nadwéchah
joinit, cdacwa it joi wdhi
bejep wut jI. “Nihatdih
cadn a t4i chdjna cad. jJéih
joicdnnidih & joydna cad! {Jéih
wWeéhecannidihbut 8 wéheat
téutna cad!” it niijip wat jI.

8

Cuatro mil cdacwddih Jesus
jeémdt d withat

(Mt 15.32-39)

1Bithyed jdap dawd cdacwa
Jesus pebh 1t miic wdac
juibinap wut ji, pdant muntih.
Pdant djeéh jumna, jeémat
beednit 1 jumuchah enna,
Jesus a bohénitdih bid bojnit,
nin pah queétdih at niijip wut
it

2 —Queét jwijeéh biic
peihcanni yeé jaap 1
jumuchah, fih jeémat a
beedna nacaa. Panih
jeémat wihcannit i
jemuchah, queétdih bédi
wa jigah enna caa.
3 Bita ijeéh jumnit yudp
jé6hnitji ‘Queét nuugap
wun buugnd’, niijna, fiih
muundbo6 wa jwdub bejat
tdutcan niit, at niijip wut ji.

4 —Obohjeéhtih, ninjih
taétchi wihcapbod jumna,

queét dawd 1 jumuchah,
¢dedboo tigad 1jeémat pinahdih
jwi jiib chdjbi? Jesusdih it
niijip wat ji.

5 —¢Déboi pan dah tigaa
i biboh? queétdih &t niij
uabh joyop wut j1.

—Siete dah ca4, it niij jepa-
hap wut ji.

6 Cadacwdadih  badcbod
chiéudat tdutnit, siete pan
dahdih sbnit, “Téina caa,
Paa”, Diosdih Jesus at niijip
wut jI.  Pdant niij péanit,
caan dahnadih dajnit, &
bohénitdih wéhnit, ciacwadih
dt padat téutep wat ji. Pdant
a wutuchah, a4 bohénitbod
cdacwdadih pandih it pddap
wut L. 7 Biquina quee-
jwadihbut 1t bibohop wut
il Panihna, “Téina caa,
Paa”, Diosdih niijnit, quee-
jwadihbut at pddat téutup
wut ji. 8T pddh péanachah,
jeémpna, queét it téai wud
jumup wat ji, buca. I judh
jeémpnidih siete wuhna it ub
yac yawanap wut ji. 9 Queét
jeémpnit neonddihjeh 1 jenah
enechah, cuatro mil it jumup
wut ji. 10 Pdant 1 jeémp
Ppéanachah, Jesus cdacwadih at
wah jwéubanap wut ji. Panih
wah jwiéuba péanit, 4 bohénit
biicdih jd4j chdodih at waadép
wut ji. Waadnit, Dalmanuta
wiit jumni badcna 1t chésh
bejep wut j1.

Fariseowd Dios & weépatjih
Jestusdih T chdj juutat tiutat
(Mt 6.1-4; Lc 12.54-56)

11 P4ant 1 chéuh juibinachah,

fariseowd Jesusdih jwadhnit,

caanjih it miic wéhenap wut

ji. Dios d weépatjih Jesusdih
it chdj jéutat téutup wut yuh
ji, 4 jepahcah, “Dios & wahni
nihcan cad”, niijat téut ni-
ijna.* 12 Paant T wutuchah
joinit, Jesus {ijnit, caolih jui
jéena bojnit, nin pah at niijip
wut jT;

—¢Dépanih tigaa yeéb buu
lda mod6n Dios & wépatjih
chaj jautatdih ifi enih?
Yoobopdih yeebdih wa
naodhna caa. Buu jumnitdih
Dios & wépatjth weém wa
chdj jéutcan niit, it niijip
wat ji.*

13 Pdant niij péanit, &
bohénitdih jaaj chéona numah
jwiéub waadnit, bitadih it yoh
chéuh bejep wut ji.

Fariseowd, Herodesbut
yeejép 1 bohédtdih Jests d

nadwdt

(Mt 16.5-12)

14Panih jwiéub chéeh bejnit,
a bohénit 1 jeémat pinah
pandih it quiib buudép wut
ji.  Biic pan dahjeh caéan
jdaj choobo6 at jumup wut
ji. 15T jeémat pinahdih tubit T
jenah joydchah jéihnit, Jesus
queétdih nin pah at niij
naawdp wut ji:

—iNi t&i chdja chaah!
Fariseowa, Herodeshbut
i yee bohéat yeebdih a
tobohna caa. I yee bohéat
pan paaat panihni caa.
Caan paaat nihat pan
pinahdih & chadhna caa.
Paant a chadat pah, det
i yee hohéatdih joinit 1

* 811 Mt12.38;Lc11.16 © 812 Mt12.39;Lc11.29  8:15 Lc12.1

Jer 5.21; Ez 12.2; Mr 4.12

yéej bejna cad. Pdnihna, 1
yee bohéatdih iii tdi chdja
chaabh, it niijip wut ji.*

16 Pdant & niijichah joinit,
“Pandih jwi ub j&dhcah enna,
pdant niijnd caa a chdjap”, it
miic niijip wut yuh ji.

17 Pdant 1 miic niijichah
jéihnit, Jesus queétdih nin pah
at niij wabh joyop wut jT:
—¢Dépanih  tigada  yeéb
pandih tebit fii jenah
joi? Caandih tubit je-
nah joinit, ded pah wa
naawatdih fi beh joi
jwéhcan caa. 18 P@anih
tubit jenah joina, quiib
fii bibohna yuhna, molit
jumna yshna, pdantjeh i
beh joican cad.® 19 ;Cinco
pan dahbitjih cinco mil
neonadih wa wihatjidih
fii ndhnican niit? ¢ judh
jeémpnidih débéi wuh tijii
fii ub yac yawa? at niijip wut
jL.

—Doce wsh jii, 1t niij jepa-

hap wut ji.

20 —Weém siete pan
dahdih cuatro mil
ciacwadih wa wihat

tattimah, ;débéi weh tijii 1
judh jeémpnidih fii ub? Jesus
at niijip wat ji.

—Siete wuh jii, 1t niij jepa-
hap wut j1.
21 —;Panih enna yuhna,
pAantjeh wa wépatdih @i téi
jenah joicdn niit? Jesus
queétdih at niijip wat ji.

Jéih encannidih Jesus a
booaat

%
8:18

22 Queét Betsaida tatchina
1 chiéeh juibinachah ennit,
cdacwa jéih encannidih Jesus
pebh it ub juibinap wut ji.

—~Caandih teo jahanit, ma
booanad, Jesusdih tubit it niij
utbép wut j1.

23 Jéih encannidih &ih
mujmant  teonit, tatchi
jwéejboo caandih Jesus at wai
bejep wut ji. Caannd numah
juibinit, &ih téih tiibnadih
coi cdagnit, cadn newéih
quiibnadih at teo jdhanap wut
it

—¢Maenechabh, jigoh niit?
Jesus caandih at niij wébh
joylp wat jI.

24 —C3acwadih wa enna
yeh cad. Obohjeéhtih, wa
enechah, queét maa nahna
bejni pah cad 1 jigohop, at niij
jepahap wut j1.

25 Pdant a niijichah jointt,
Jesus dih quiibnadih at jwéub
teo jdhanap wut jI, pdant
muntih. Pdant & jwdéub teo
jdhanachah, nihatdih at téi
enep wut ji, buca. 26 Panihna,
Jesus caandih dih muund wah
bojnit, nin pah at niijip wut ji:

—T4tchibo6 jwiéub bej-
canjeh, butéh meemdih wa
chijatjidih bitadih ma nadh
peétca bojod, it niijip wut ji.

“Meém Cristo, Dios a
wahni cad”, Pedro Jestsdih d
niijadt

(Mt 16.13-20; Lc9.18-21)

277esus a bohénit biicdih Ce-
sarea Filipo wit jumni tétchi
pebh jumni tétchinabod it be-
jep wat ji. Panih namddih

bejnit, Jesus & bohénitdih nin
pah at niij uébh joy6p wut jI:

—¢Weemdih ded pah tigaa
cdacwa 1 niij? at niijip wut ji.

28 —Biquina ‘Juan Daabdni
nacad’, niij, bita ‘Elias nacad’,
niij, bita ‘Dios nadwatdih nadh
yapanit biicdih bdo nacad’, 1
niijnd beé, & bohénit caandih
it niij jepahap wut ji.*

29 —Queét pdaant 1 ni-
ijichah, ¢yeébbo6 ded pah
tigad fi niij jenah joi?
queétdih at niijip wut ji.

—Meém Cristo, Dios a
wahni cad, Pedrobo6 at niij
jepahap wat ji.*

30 —Weemdih  ‘Caan
Cristo cad’, bitadih i niij
nadéh peét jwuhca bojoo,
Jesus queétdih at niijip wat 1.

A wunat pinahdih Jesus a
nadwdt

(Mt 16.21-28; Lc 9.22-27)

31 Jests queétdih nin pah
at nijj nadh bohé jwiihip
wut  JI: “Weém, nihat
cdacwa dud jeiiédih tubit
yeejép yapat caa ndaahap.
Weemdih ndaahcan, jwi
neowd, sacerdotewa i
maata, Moisés a wutatjidih
bohénitbut weemdih 1
mawat téutbipna yuh
caad. Obohjeéhtih, paant 1
mawachah yehna, biic pei-
hcanni yeé jaap tattimah,
wa jwiaub boo pud jéohbipna
cada”, at niijip wut ji.

32 Pdant nifj nadhna, 1
téi beh joyatjeh queétdih a
naawdchah, Pedrobod chibit
yutpbit caandih numah juibi
fiwhnit, pdant at niijat téutcap

* 8:28 Mr6.14-15;Lc9.7-8  8:29 Jn 6.68-69

wat j1. 33 Pdant & niijat téutcah
joinit, Jesus & bohénitdih tac
ptud ennit, Pedrodih nin pah
at nifj jaihfiup wat jT:

—Satands 4 naah yacat
pah wéhena caa ma chajap.
Ma jenah joyat ciacwiije-
nah joyatjeh caa. Dios a
jenah joyat nihcan caa, Pe-
drodih at niijip wat ji.

34 Pdant niij péanit,
cdacwadih, & bohénit biicdih
a pebhna bid bojnit, nin pah
Jesus queétdih at niij nadh
bohénap wut ji:

—Ded wdjeéh péeihna,
ded pah caanjéh a wéi
chdjihatdih cadahnit, weém
wa weilat pinahboodih caa
chijat naahap.” 35 Ded a
weilat pinahdihjeh chdjni,
figuipna d bejbipna caa.

Obohjeéhtih, wa weiiat
pinahboodih  chdjni, wa

bohéatdih téi jenah joini,
yeo jaap jumat pah wijeéh
i tai jumbipna caa.” 36 Nin
baacdih jumni dawa bii
déedih  bibohna ywhna,
figuipna a bejechah, a
bibohatji caandih dedé
pinah nihcan niit. 37 Aih
caolih iiguipna a bejechah,
ded pah tigaa dih caoli-
hjidih ata jwaéub jiib chaj
baca. 38 Buu yeejépwa,
Diosdih naahcannit, T weiat
pinahdihjeh chdjnit 1 jumna
cada. Pdant queét yeejépwa 1
joyOchah, biquina weemdih,
wa bohéatdihbut tiic jenah
joinit, ‘Weém caandih wa
jéihcan cad’, 1 niijbipna

cada. Panihna, weém nihat
cdacwa dud jeié, tdinit
angelwd biicdih, wa iip
a yeh iigatjih jwéeb dei
jéohna, queét weemdih tiic
jenah joyatjidih nahninit,
‘Queétdih wa jéihcan cad’,
weembidit wa niijbipna caa,
Jesus &t niijip wut j1.

9

1 Paant niij péanit, nin pah
Jesus queétdih at jwdub niij
naawdp wat ji:

—Yoobhopdih yeebdih wa
nadhna caa. Biquina yeéb
ninjih jumnit fi wunat
pinah jdtih, Dios nihat
maah jumna, & wépatdih a
jautuchah, iii enbipna caa,
at niijip wut ji.

Dios d yeh iigdtjih Jesus da
fivhat

(Mt 17.1-13; Lc 9.28-36)

2 Seis ye6 jdap tattimah
Pedro, Santiago, Juan, queét
biic peihcannitdihjeh jap boo
jeend Jesds dt numah pdésh
laab béjep wut ji. Caannd 1
péeh ladb juibidt téttimah,
1 enechah, & jigohat at téut
nuemap wat ji. 3 Aih yégueh
chéo téi badb yeh iigni at
jigohop wut ji. Nin badcdih
moodn yégueh chocnit, panih
téi baabni 1 jéih choccan
cad. 4Pdant d yeh iiguichah,
Elias, Moisésji biicdih Jesus
pebh jigohnit, caandih 1
miic wéhenachah, queét biic
peihcannit & bohénit it enep
wut ji. 36 Pdant 1 jigohochah
ennit, queét tubit it dumup
wat jI. Pdnih 4umna, ded pah

* 8:34 Mt10.38;Lc14.27;Jn12.24  8:35 Mt10.39; Lc 17.33; Jn 12.25

a niijat pinahdih jéihcan, nin
pah Pedro Jesusdih at niijip
waut yuh jT:

—iMad, jwiit ninjih jwi
jumuchah, & tdina cad!
Biic peihcanni muu ddhna
jwI ch@jbipna caa. Miih
pinah, Moiséih pinah, Eliaih
pinahdihbut jwi chéjbipna caa,
at niijip wat yuh ji.

7 Paant & niijichahjeh, mah
poh panihni queétdih at dei
juyép wut ji.  Pdant 8 dei
jayéchah, caanmant Dios nin
pah at niijip wut ji: “Nin wa
widgh, wa oini cad. Pdanihna,
a nadwdchah, caandih fii taéi
joyo6”, dt niijip wut ji.* 8 Pdant
a niij péanachah, Pedrowa
jwiéub enna, Jesusdihjeh it
enep wut ji. I ennitjiboo itat
jwiéub buudah bejep wut ji.

9 Panihna, jeemdnt jwdub
dei bejnit, Jesus queétdih nin
pah &t niijip wut jI: “Butéh
paant a yapatdih bitadih iii
naoh jwehca bojod. Weém,
nihat cdacwa dud jeiié,
wunniji wi jwéueb boo pud
jédwat tattimah, caandih
bitadih iii nadwap buca”, at
niijip wut ji.

10 Panihna, & niijatji pahjeh
queét 1 enatjidih bitadih
it nach jwshcap wut jI
Queétjeh nin pah it miic niij
wdbh joyop wut jT: “ ‘Wunniji
wa jwaeb boo pud jagwat
téttimah’, niijnd, ¢Ded pah
niij tigad paant a niij?” it miic
niijip wut ji. 11 Pant niij miic
Weéhenit, Jesusdih nin pah it
niij wdbh joyop wut ji:

* 9:7 2P 1.17-18; Mt 3.17; Mr 1.11; Lc 3.22

—‘Cristo, Dios & wahni,
d jagwat pinah jatih, Elias &
jwiih j@6hbipna cad’, Moisés a
wutatjidih bohénit IpI niijnd
cad. ¢Ded pah niij tigad pdant1
niij? caandih it niijip wat ji.*

1213 —Yoobhépdih tigaa.
Elias jwiih j&6hni, nihatdih
amohni & jumna caa. Dios
naawatdih nadéh yapanit
i nadh daacatji pahjeh,
weém, nihat cdacwa dud
jefié, dawa laa yeejép
wa yapbipna caa. Bita
weemdih ndaahcan, yeejép
i chdjbipna cad. ¢Pdant 1
niij daacatjidih yeéb iii beh
joican niit? Panihna, nindih
yeebdih wa nadhna caa:
Elias panihni Juan Daabani
waat jui péana beé. Paant &
juyéchah, queét 1 naahatji
pahjeh caandih yeejép it
chdjap wut ji. Pdant jii
caandihbut it niij daacap
taji, Jesus queétdih at niijip
wat j1.

Wiad wunat jumnidih Jests
dbooaat

(Mt 17.14-21; Lc 9.37-43)

14 Paant 8 niijat tattimah,
jeejibod jumnitji jwéub dei
bejna, dawa c3acwad a
bohénit pebh 1 jumuchah,
Jesuswa it enep wut ji. Moisés
d wutatjidih bohénitbo6 &
bohénit biicdih miic jaih
fladcna it chdjap wut ji
15 Panihna, Jestswd 1 dei
juibinachah, nihat caandih
wéi ennit, Jesusdih jwaddadih it
fido fiah bejep wat ji. 16 A pebh

* 9:11 Mal4.5; Mt11.14



San Marcos 9:17

juibinachah, nin pah queétdih
Jesus at niij wdbh joyop wut jI:

—¢Dépanih yeéb miic jéih
fadc tibeé fii chdj? at niijip
wat L.

17P4ant & niij wdbh joydchah
joinit, ciacwa catih iwhni nin
pah at niij jepahap wut ji:

—Bohéni, wa wiagh nemép
jumnidih meemdih wa ub
jegwap yeh be. Nemépboo
caandih déheanit, apl wéheat
téutcan_cad. 18 Wa waghdih
déheat a jadwachah, baacbod
buugnit, maojih nah chaacnit,
apl jwiwah bejna cad. Panih
bejnit, jacmant moj chej
tubit dpl bacna cad. Pdant &
jemuchah, ma pej jumnitdih
nemépdih wa bacaat téutup
yuh be. Obohjeéhtih, queét
1 jéih bacacap be, Jesusdih at
niijip wat ji.

19 —Maatapdih yeehdih
wad bohénachah yuhna,
paantjech weemdih i taéi
jenah joican caa. ¢Débolih
maatapdih tigad weemdih
yeéb fii jepahbi? Caan
wébitdih ma ub jadwd, Jesus
queétdih at niijip wat ji.

20 Pdant & niijichah joinit,
nemép jumnidih Jesus pebh
it ub bejep wut ji. T ub
juibinachah, Jesusdih ennit,
nemépbo6 wébitdih badcbod
numah buugdchah, at faj
tépénap wut ji. Pdant d fiaj
tégpénachah, jacmant moj
chej bédi at bacap wut j1.

21 —;Débélih maatapdih
tigad nin wébit pdant api
jem? Jesus behedih &t niij
uttbh joy6p wat ji.

—Weébitieh & jumuchah,
d jwiihip be. 22 Nemépbo6
caandih tuu céutbod numah
butg cawihnit, mujboobdt
numah buiég baahnit,dawd laa
d mao yohihip ji. Ma jéihna,
jwiitdih jigah ennit, ma teo
waacd, Jesusdih at niijip wut
i1

23 —Weemdih ma tdi je-
nah joylchah, Dios nihat
tél jéihni meemdih a teo
Waacbipna caa, Jesus caandih
at niijip wat j1.

24 —Meemdih wi tdi jenah
joind yuh cad. Obohjeéhtih,
chah wa td&i jenah joyat
pinah niijnd, weemdih ma teo
waacd, at niijip wut ji.

25 Dawad queét pebhna
fido fiah bejnit, T miic waac
juibinachah  ennit,  Jesus
nemépdih nin pah &t niij
jaihfiup wat jT:

—Meém wéheat tdutcanni,
joyat tdutcanni nemép nin
wébitdih jumni ma bac
bejeé. Panih bac bejnit,
caandih ma jwdéub tac
buugaca bojoé, at niijip wut
i1

26 Paant & niij jaihfiachah
joinit,  fladcnit,  wébitdih
badcbo6  jwéub  numah
buugnit, fiaj tépédnit, nemép
at bac bejep wut ji. Pdant a
chdjachah, weébitbo6 wunni
pah at fajap wut ji. “Cadn
a wunah bejna cad”, dawa
it niijip wuat yuh ji. 27 Pdant
1 niijichah yshna, Jesusboo
caandih dih muj nahdih &t teo
wai fiahanap wut jI. Pdant a teo
wai fiahanachah, wébit at fiah
Auhup wat 1.

28 Tyttimah, Jesuswa
mutbod 1 wadd juibinachah,
bita wihcah, & bohénitjeh
caandih nin pah it niij uébh
joydp wut ji:

—¢Dépanih  tigad jwiitboo
caan nemépdih jwi jéih baca-
can? it niijip wut ji.

29 —Panihni nemépdih
yohihna, jeémp jwuhcanjeh,
Diosdih b#di udbat caa
Naahap, Jesus queétdih at niij
jepahap wut ji.

Jesus d@ wunat pinahdih a
jwiub nadwat

(Mt 17.22-23; Lc 9.43-45)

30-31 Tyttimah, 1 jumniji
tatchimant Galilea badcna
Jesuswd 1t bejep wut jL
Capernaum tétchina bejni
namdadih bejna, Jesus a
bohénitdih dt bohé bejep wut
jI. Panih queétdih bohé bejna,
d bohénitdihjeh & téi bohéat
téut niijnd, dedbod 1 bejat
pinahdih bita 1 jéihyatdih &t
ndahcap wut ji. Panih bohé jib
bejna, nin pah queétdih at niij
naawdp wut ji:

—Weém nihat cdacwa
dud jefiédih teonit, jwi

déewa bitaboodih i
wihbipna caa. Paant 1
withuchah, weemdih 1

mao yohbipna yuh -caa.
Obohjeéhtih, 1 mawachah
yahna, biic peihcanni yed
jdap tattimah, wa jwaub
boo pud jiéhbipna caa,
paant muntih, at niijip wut
JL

32 Pdant @ niijichah joina
yehna, queét it tai beh joicap
wut jI.  Panih beh joicén,

FS
9:34 Lc22.24

gumna, it jwaub wibh joicap
wat jI.

“Déhe tigad fii madh pani-
hni”, Jesus @ niijat
(Mt 18.1-5; Lc 9.46-48)

_ 33 Galilea = badcdih be-
jna, Jesiuswd Capernaum

tatchibod it juibinap wut ji.
Pénih juibinit, & chéenwaih

muudih waadnit, Jesus a

bohénitdih nin pah &t niij

utbh joyop wut ji:
—Namaboo jéohnit,

¢Dedédih miic wéhe tibeé fii
chdj? at niijip wat ji.

34 Pdant & niijichah joinit,
it jepahcap wut ji. Namadih
bejna, nin pah queétjeh it
nifj miic wéhenap wut jT:
“Chah jéihni jumna, weémbod
madh panihni wa jumna
cad”, it miic niijip wat ji.*
35 Pdant 1 miic niijatjidih tiicna,
Jesusdih it jepahcap wut ji
Péant 1 jepahcah ennit, juibi
chéudnit, & bohénitdih bid
bojnit, nin pah queétdihjeh at
nifj nadwdp wut ji:

—Ded wadhni jumihna,
péeni jumat caa ndahap.
Ded maah jumihna, nihat-
dih teo wihni jumat caa
ndahap, it niijip wut ji.*

36 P4ant niijnit, wébitdih bid
bojnit, queét catih at fizhat
téutup wut ji. Nuhat téutnit,
caandih pin teonit, Jesus nin
pah queétdih at niijip wut ji:

37 —Ded wa naah yacat-
dih chdjat téut niijna, biic
nin panihni wébitdih wéi
jwadhna, weemdihbut a
wéi jwadadhna cad. Panih

* 9:35 Mt 20.26-27; 23.11; Mr 10.43-44; Lc 22.26

weemdih wéi jwaddhna, wa
iip, weemdih wahnidihbut
a wéi jwaahna caa, at niijip
wat j1.*

“Ded jwiitdih en jaihcanni
Jwiitdih teo wdacni cad”, Jesus a
niijdt

(Lc 9.49-50)

38 Tyttimah, Juan Jesusdih
nin pah at niijip wut jT:

—Bohéni, jwi enechah,
biic newé ma wepatjih
nemépwadih 8 bacat téutup
be. Obohjeéhtih, jwijeéh
jumni a nihcah, caandih
pdant jwi chdjat téutcap be,
at niijip wat jL.

39 Pdant & niijichah joinit,
Jesus & bohénitdih nin pah at
niij jepahap wut ji:

—Paant caandih fi ni-
ijca bojod. Ded wa naah
yacatdih chdjat téut ni-
ijna, wa weépatjth chaj
jéutna, tattimah weemdih
yeejép @ jéih niijcan niit.
40 Ded jwiitdih en jaihcanni
jemna, jwijeéh 4 jumna
caa.” 41Yoobépdih yeehdih
wa nadhna caa. Wiihwa i
jemat jiib, ded yeebdih a tai
teo waacachah enna, Dios
caandihbut a t&i chdjbipna
cad. Ni babhbat pinah
mahbitdihjeh yeebdih a
withuchah, pdant & chajat
jiib caandihbut Dios a tdi
chéjbipna cad, Jesus at niijip
wat ji.*

San Marcos 9:45-46

Bitadih jwi yéej chdjat
tdutuchah, jwiitdih budi peéh
chdjat d jamat

(Mt18.6-9; Lc17.1-2)

42 “Nin wébit panihni
weemdih tii jenah joinidih
ded yeejép a chijat tautatji
jiib, Dios caandih yeejép
pohba a peéh chijbipna
caid. Caan a yéej chijat
téutat pinah jatih, &ih
butdih bddi jeé jédujih
chéo béudhnit, bédi mujna
caandih i yohochah, ata téi

tagad. Pdant 1 chdajachah,
caan wébit panihnidih

a yéejacah nihna, Dios
paant béo pohba caandih
ata peéh chdjcan tagaa.
43-44 Niih téihyajih yeejép
chédjna, caan téihyadih bdod
yohat pahjeh caan ii
yéej chdjatdih fii caddahad.
Caandih cadahcan, iiguipna

iii bejbipna caa. Caanna
iigat dubcan, coyiwabut
wuncannit 1 jumbipna

caa. Niih téihyadih fii béod
yohochah nihna, caan
dahjeh ata buud tagaa.
Yeébbo6  pdanihni  céloh
jumna yushna, tattimah
Diosjeéh i téi jumbipna
caa. Obohjeéhtih, chénat
pah téihyajih iiguipna i
bejechah, badi yeejép iiita
yap tagaa. Panihna, ii
yéej chdjatdih cadahat caa
ndahap.” 45-46 Biic yooho
iifih jitchajih yeejép chdjadih
bejna, caan jitchadihbut
béod yohat pahjeh caan iii
yéej chdjatdih fii cadahaa.

* 9:37 Mt10.40; Lc 10.16; Jn 13.20 * 9:40 Mt12.30; Lc11.23 * 9:41 Mt10.42

* 9:43-44 Mt5.30

Caandih cadahcan, iiguipna

fii bejbipna caa. Caanna
iigait dubcan, coyiwabut
wuncannit i1 jumbipna

caa. Niih jitchadih fii béod
yohochah nihna, caan
dahjeh ata buud tagad.
Yeébbod pdanihni codlohjeh
jumna yuhna, téttimah
Diosjeéh ii tdi jumbipna
caa. Obohjeéhtih, chénat
pah jitchajih iiguipna i
bejechah, bddi yeejép iiita
yap tagaa. 47-48 Biic yooho
fiiih quiibjih ennit, yeejép
chdjna, caan dahdih i
wdat yohat pah caan fi
yéej chdjatdih fii caddahaa.
Caandih cadahcan, iiguipna
fii bejbipna cad.*Caanna
iigait dubcan, coyiwabut
wuncannit i1 jumbipna
cad."Caan quiibdih ma
yohochah nihna, caan
dahjeh ata buud tagaa.
Panihna, biic buwa quiib
wihcanni yehna, téttimah
Diosjeéh iii téi jumbipna
caa. Obohjeéhtih, chénat
pah (quiibjih iiguipna i
bejechah, yeejép pohba
iita yap tagaa.

49 “Nin badcdih jum
jwshna, nihat c3acwa
yeejép yapat caa ndaahap,
i yéej chdjatdih cadahnit,
téinijeh 1 téut newumat
pinah niijna. Jwi jeématdih
nidemni dpi naahna caa,
a téi nuiat pinah niijna.
Panihat pah, cdacwadihbut
yeejép yapat a ndahna caa,
téat nuumnit, 1 téi chajat

* 9:47-48 Mt5.29

pinah niijna. 50 Néumni
buind, jeématdih a tai
nuilana caa. Obohjeéhtih,
naumni d buyat beedéchah,
i jéih jwaéub buydcan
caad. Panihna, fii jeématdih
nédumnijih fi téi bayat pah,
yeéb bitajeéh biicdih fii tai
jumat téut niijna, tainijeh
ii chajaa”, Jesus queétdih at
niijip wut ji.*

10

Iweha mdnadih Tyohcat
(Mt19.1-12; Lc 16.18)

1 Capernaum tétchimant
bejnit, Judea badcna juibinit,
Jorddn musj conanadbod
Jesuswd 1 chéuh juibinachah,
dawa Jesus pebh 1t miic
waac juibinap wut ji, pdant
muntih. Pdant & pebh 1 miic
wadac juibinachah ennit, &api
bohéatji pahjeh muntih at
jwéub bohénap wut ji. 2 Pdant
a bohéat poénih, fariseowébut
it juibinap wut ji.  Pdnih
juibinit, Jestsdih nin pah 1t niij
wibh joyop wut ji, ded pah a
jepahatdih joinit, caandih 1
naoh yacat téut niijna:

—¢Jwiweha ména yaddhdih
jwiyohochah, & téimi naniit?
¢Dios @ wutatbod pdant niit
d chéjat téutup, ma jenah
joydchah? it niijip wut ji.

3—¢Ded pah tigaa Moisés
at niij watji? Jesus queétdih
at niijudbh joijwaubanap wut
jL

4 —Majeéh bélidih
cddahihna, “Meém ma tdicat
enna, meemdih wa yohna

* 9:47-48 1s66.24  9:50 Mt5.13; Lc 14.34-35

cad”, nilj dadcnit, cadantdih
i wihud. Pdant niij dadc
wihnit, majeéh bolidih ma
cddahachah, & téina cad’,
Moisés at niij daacap taji,
fariseowa it niij jepahap wut
o 3K

JL.

5 —Diosdih fi nuowa
i jepahihcah enna, pdant
Moisés at niij daacap taji.
6 Paant a niij daacatji a
jumuchah yshna, jon jitih
nin baacdih chdjnit, newé
yad biicdih Dios at chdjap
wat ji.° 7 Panih biicdih a
chdjachah, newé d manadih
cadahnit, yad biicdih api
jumna caa. 8 Queét chénewa
jumna yuhna, biic bdacah
panihnit caa 1 jumup.”
9Panihna, Dios queétdih biic
bacah panihnit a chdjachah,
queétjeh miic cadahcat caa
ndaahap, Jesus queétdih at
niijip wat ji.

10 Pdant & niijat tattimah,
mutbod jumna, pdant a
nadawatjidih 8 bohénit caandih
it uébh joydp wut ji. 11 Pdant
1 wébh joydchah, nin pah
queétdih at niij jepahap wut
jt:

—Ded  djeéh  bdlidih
yohnit, biih wilidih jwéub
da jumna, a yohnihdih
yeejép a chdjna caa. 12 Yad
wilibut newédih yohnit,
biihdih jwéub 4a jumna, mi
yohnidih yeejép mi chdjna
caa, Jesus at niijip wut ji.*

Jesus wébitdih a ugbat

(Mt 19.13-15; Lc 18.15-17)
* 10:4 Dt24.1-4; Mt5.31
5.32;1C07.10-11  10:15 Mt18.3

13 Cdacwd 1 wehdih 3 teo
jédha uébdt pinah niijnd, Jesus
pebhna I mana it ub juibinap
wut yeh ji.  Obohjeéhtih, &
bohénitbod queétdih ennit, it
jipOnih jaihfiup wut j1. 14 Pdant
Ijaihfiuchah ennit, Jesus fijnit,
dbohénitboodih nin pah &t niij
jaithfiup wut jT:

—WEébit wa pebh 1 jaswa
naah. ‘Ni bejca bojoé’,
queétbitdih fii niijca bojoo.
‘Dios wa maah cad’, niijnit,
queét wébit cad tai jenah
joinit 1 jumup. 15 Dios a
maah jumupna waadnitbo6
nit wébit 1 jenah joyat
pah jenah joinit 1 jumna
caa. Yoobopdih yeebdih
wa nadhna caa.  Nithit
Diosdih 1 ndahat pah yeéb
fii ndahcan, Dios pebhna iii
jéih bejcan niit, at niijip wut
jL*

16 Pdant niij péanit, wébitdih
ub téuh teo jdhanit, nin pah
Diosdih at niij uébdp wut
jI. “Nitbitdih ma tai teo
waaca, Paa”, it niijip wut j1.

Dawd Dbii déedih bibohni
Jestisdih d witbh joydt
(Mt 19.16-30; Lc 18.18-30)
17 Jesuswd namadih 1 be-
jechah, biic newé fido fiah bej,
Jesus pebh bddicha caj yoh
Najnit, caandih wéina, nin pah
at nifj wébh joydp wut jT:
—¢Tél Bohéni, pdaantjeh
Diosjeéh jumihna, ded pah
tigad wa chdjbi? at niijip wut
jL

* *
10:8 Gn 2.24 10:12 Mt

18 —¢Dépanih tigaa ‘Téini’,
weemdih ma niij? Dios-
jeh caa tdini. 19 Dios a
wutatdih ma jéihna caa.
‘Ciacdih ma mao yohca
bojo6."Ma aa nihcannihjih

L . ~. e Lk

ma yéej chdjca bojoo. Ma
nuemca hojod."Ma yeeca
bojoé. Bitadih yee naéhnit,
fih bii déedih ma wubca
bojod. Ma manadih téinijeh
ma chdjadp’,"Dios a niijip
ji. Cadn d wutatdih jepahat
cad ndahap, Jesus caandih At
niijip wut ji.

20 —Bohéni, wébit jumna,
wa yap yohcatji pah, buubut
biic yoobé wa yap yohcan
cad, Jesusdih at niijip wut j1.

21 Paant & niijichah joi, en
jdhanit, Jesus caandih at oyop
wut j1.

—Diosjeéh ma téi jumat
pinah, baini cad meemdih
d judhdup. Nihat miih
bii déedih jiib chdjadih ma
bejeé. Panih jiib chijnit,
cadan jiibdih moh yéejnitdih
ma wihui. Paant ma
withuchah, nin baacbod
ma bibohatji chah téini
miih pinah Dios pebhboé
a jumbipna caa. Wa niijat
pah chijpéa, wijeéh ma pée
jeawd, Jesus at niijip wat yuh
ii.

22 Obohjeéhtih, pdant & ni-
ijichah joina ywhna, cadnbo6
dawd bil déedih bibohni
jumna, dih bii déedih jiib chdj
withihcan, badi at jigahap wut
* 10:19 Ex20.13; Dt5.17
* 10:19 Ex20.16; Dt5.20

ji. Pdénih jigahnit, jepahcan-
jeh, at jwéub bejep wut j1.

23 P4ant & jwaub bejechah,
d bohénitdih tac pdud ennit,
nin pah Jesus queétdih at ni-
ijip wat jT:

—iDawa bii dée bibohnit
Dios & maah jumupna i
waadat & buona caa! at
niijip wut ji.

24 Pdant & niijichah joinit,
queétboo it joi withi bejep wut
ji. Pdant 1 wahi bejechah en-
nit, queétdih Jesus nin pah at
jwiub nifj nadwdap wut jT:

—Némewaa, det Diosdih

téi jenah joican, °‘Nihat
wiih bii déejih wa téi
yapbipna cad’, niij je-

nah joinit, Dios & maah
jumupna i jéih waadcan
caa. 25 Camellobodé awi
iitbitdih a _yabac bejihichah
nihna, ata buo tagaa.
Panihat pah, dawa bii
dée bibohni Dios & maah
jemupboé a waadihichah
yahna, biadi 4 buona caa, at
niijip wut ji.*

26 Pdant a niijichah joinit,
chah wdéhi bejna, queétjeh
nin pah it miic niijip wut ji:

—Pdant & niijichah bdcah,
Dios 8 jumupbo6 ded a jéih
waadcdn niit, it niijip wut jI.

27 —Cdacwa ded pah1i je-
nah joyatjihjeh1 téi chijihna
yehna, Dios pebhbodé i
jéih bejcan niit. Diosjeh
iiguipna bejnit déedih a
téi ubna caa. Caanjéh
tigad nihatdih jéih beedani.
Dedé jéihcat pinah caandih
* 10:19 Ex20.15;Dt5.19
* 10:25 Pr11.28

a wihcan cad, Jesus queétdih
at niijip wat ji.

28 —Mad, weemdih ma joi
jwiéhud. Majeéh péeat tdut
niijnd, jwiitbo6 nihatdih jwi
cddahap ji, Pedrobo¢ at niijip
wat jI.

29-30 —Yoob6pdih yeebdih
wa nadhna cad. Det wiih
téini doonadih jepahnit, wa
weflat pinahdih chdjat téut
niijna, nihat fih bii déedih
cadahnit, paant 1 chéjat jiib
bédi téinidih 1 bibohbipna
caa. fih muunadih,
dudwadih, 1 madnadih,
weha mana yaadhdih, 1
wehdih, fih wapchidih yeh
buca cadahnit jumna, nin
baacbo6 jum jwuhna, chah
dawa 1 bibohbipna caa.
Obohjeéhtih, pdnih téini
jumna yushna, yeejépbut 1
yapbipna caa. Tuattimah
b6o ldabut pdaantjeh Dios
biicdih 1 jumbipna caa.
31 Obohjeéhtih, nin badcbo6
jem jwuhnit, dawa cdacwa
bédi bii dée bibohnitji, Dios
pebhboé moh yéejnit i
jumbipna caa. Panihna, nin
baacbo6 dawa moh yéejnitji
jeabo6 maata 1 jumbipna
cad, Jesus queétdih at niijip
wat ji.*

i
i

Jests @ wunat pinahdih @
Jjwiub nadwdt

(Mt20.17-19; Lc 18.31-34)

32T4ttimah, Jesus Jerusalén
tétchina & bohénitdih at
numah aab béjep wut ji. Cadn
tétchina & numah bejechah
ennit, 4 bohénitbod it wihi
bejep wut jL Bita ijeéh

* 10:31 Mt 20.16; Lc 13.30

Péenitbut bédi it dumup wut
ji.  Pdnihna, Jesus doce &
bohénitdihjeh bitadih yuépbit
numah Dbejnit, ded pah
cdacwd caandih 1 chdjat
pinahdih queétdih at jwaub
naawdp wut ji: 33 “Jerusalén
tatchina aab béjna caa
jwi chdjap. Caanna jwi
juibiat tattimah, weém,
nihat cdacwa dud jeiiédih
caanjih moodn i teobipna
caa. Panih teonit, sacer-
dotewa 1 maata, Moisés a
wutatjidih bohénit biicdih
i wihbipna caa. Panih
withnit, judiowda nihcan-
nithoodih 1 jwaéub wih
yapabipna caa, weemdih
i mao yohat pinah ni-
ijna. 34 Paant 1 mao
yohat téutuchah, queétbood
deoh nadéh, mao magjih
coi jdhanit, weemdih 1
péibipna caa. Paant 1
chijat téttimah, weemdih
i mao yohbipna ysh caa.
Obohjeéhtih, pdant 1 mao
yohochah yuhna, biic pei-
hcanni yeoé jaap tattimah,
wa jwiub boo pud jidhbipna
caa, padant muntih”, it niijip
wut j1.

Santiago, Juanjih Jesusdih T
uttbh joydt

(Mt 20.20-28)

35P4ant Jesus queétdih d niij
nadhpéanachah, Zebedeo weh
Santiago, Juanjih Jesus peb-
hna juibinit, caandih nin pah
it niijip wat ji:

—Bohéni, jwi niijat pah
jwiitdih ma chdj wihug, It
niijip wat ji.

36 —¢Ded pah wa chdjat
tigaa yeéb ii naah? Jesus
queétdih at niij wdbh joyop

wut j1.
37 —Nihat cdacwa I madh
waadna, meém  biicdih

jwiitdihbut ma chiéudat téuts,
majeéh madta jwl jumat
pinah niijjnd. Weemdih ma
jéihyepmant bdo buwdmant
chéudat téut, wa dudboodih
wayamant bdo buwdmant ma
chéudat téutd, Jesusdih at
niijip wat ji.

38 —Ded pah yeéb yeejép
i yapat pinahdih jéihcan
yuhna, pdant weemdih iii
niij wdbhna caa. ;Buu weém
yeejép wa yapat pinahdih
biic yooh6 yeebbit yeejép
yapnit, fii jéih buujami
naniit? queétdih at niij udbh
joy6p wat ji.*

39 —Biic yoobd yapna
yehna, jwiitbod jwi jéih
buujdmi nacaa, it niij jepahap
wat jI.

—Weém  yeejép wa
yapat pahjeh yeebbst
yeejép iii yapbipna caa.
40 Obohjeéhtih, panih yap-
nit pinah fi jumuchah
yehna, wajeéh chéudnit
pinahdih wa jéih fiiocan
cad. Caandih wa iipbod
atat amoh jwej péa tagaa.
Panihna, caadn a fifonitjeh wa
jéihyepmant béo buwdamant,
wayamant h6o buwdmantbut
i chdudbipna caa, Jesus
queétdih at niijip wut ji.

41 Santiago Juanjith 1
udbatjidih joinit, bita a
* 10:38 Lc12.50
* 10:45 Lc22.27;Jn 13.12-15

bohénitbod queétdih it iijip
wat ji. 42 Pdant 1 {ijichah ennit,
nihat queétdih bid bojnit,
Jesus nin pah at nifj nadwap
wut jT:

—Diosdih jéihcannit
maatabod fih cdacwadih
wutna, nihatjéihnit dée pah
queétdih ipi wép wutna caa.
43 Yeébbo6 pdant fii jumca
bojo6. Obohjeéhtih, iiijeéh
jumni ded maah jumihna,
nihat djeéh moondih teo
withni panihni jumat caa
ndahap.” 4 Ded nihatdih
wautihna, bitadih teo wihni
d jumu nadh.” 45 Weembit
oboh jumni panihni wa
jumna caa. Panih jumna,
weém nihat cdacwa dud
jefié jumna yshna, nin
badcbo6 j@dhna, cdacwa
weemdihiteo wihatdih wa
bidcan caa. Panih bidcan,
queétdih teo waacadih wa
jédwap be. Dawaiyéejat jiib
iiguipna bejnit déejidih tai
wbat tdut niijnd, queétdih
wun wihudih wa jaawap
be, Jests At niijip wat ji.*

Jéih encanni Bartimeodih
Jesus d booaat
(Mt 20.29-34; Lc 18.35-43)
46 Tgttimah, Jesus & bohénit
biicdih Jericé tatchibod it
juibinap wut j1. Juibinit,1waad
yabac Dbejechah, queétdih
dawad It péenap wut jI. Pdant
1 yabac bejechah, jéih en-
canni, Bartimeo wit jumni,
nama jwéejdih dinero uibh
chiéudna at chdjap wut ji. Caan
Timeo a widgh wut ji.

* 10:44 Mt 23.11; Mr 9.35; Lc 22.26

47 Panih chéudnit, Jesuswa 1
yap bejechah joinit, Bartimeo
nin pah at niij ej jwiihip wut ji:

—iJesus, David juima, Dios
a wahni, weemdih ma jigah
en teo wdacd! at niij ejep wut
jL.

48 Obohjeéhtih, pdant &
niij ejechah joinit, c3acwa
caandih it jaihfiup wut jT;

—Panih ejcan, ma laihca
bojod, it niijip wat yuh ji.

Obohjeéhtih, padant 1 nijj
jaéihfiuchah  yshna, Bar-
timeobod chah wépép at ejep
wat jI.

—iDavid juima, Dios a
wahni, weemdih ma jigah en
teo wdacd! at niijip wut 1.

49 Bartimeo pdant & niij
ejechah joinit, bejna yuhna,
chéonit, nin pah Jesus at niijip
wut jT;

—Caan a jadwd nadh, at

niijip wut ji.
_—Ma wefieé. Ma HRah
fivhud. Meemdih Jagwd’, &

niijnd caa, caandih it niijip
wut j1.

50P4ant I niijichah joinit, &ih
jih b6o yégueh chdodih ub yoh
jéena, fiah fiwhnit, Bartimeo
Jesus pebhna at bejep wut ji.

51 Pdant a4  pebhna
juibinachah, Jesus caandih nin
pah at niij udbh joydp wut ji:

—¢Dedé dée tigaa
meemdih wa chajbi? &t
niijip wat ji.

—Bohéni, b4di wa enihna
cad, at niij jepahap wut ji.

52 _Ma bejeé. Weemdih
ma téi jenah joyat jiib enni
ma jumna cad, Bartimeodih
at niijip wat ji.

Jesus pdant & niijichahjeh,
Bartimeo dt jéih enep wut ji,
buca. Panih ennit, Jesus & be-
jechah, Bartimeobut djeéh at
bejep wut ji.

11

Jesuswd  Jerusalénna 1

waaddt

(Mt21.1-11; Lc19.28-40; Jn
12.12-19)

1 Jericé tatchimant be-
jnit, Jesus & bohénit biicdih
Jerusalén tétchina it bejep
wut jI.  Cadn tatchidih 1
juibidt pinah jatih, Betfagé
tatchibit, Betania tatchibitbut
pebhbit it juibinap wut ji
Olivo dah jeé puujdih bdo
tatchina wut ji.  Cadnbod
juibinit, chénewd & bohénitdih
cadn baini tétchina Jesus at
wahap wut j1.

2 —Con pebhbit
tatchibitna fi  bejeé.
Caanna juibinit, chéoni
burro wadhdih fi en-
bipna caa. Cdacdih duo
jwiéhcanni caid. Caandih
i watadp. Watnit, iii ub
jééwa. 3 Bita fii watat-
dih ennit, ‘;Dépanih tigaa
caandih fi wat? i ni-
ijichah, ‘Jwi Maah caandih
a ub jwushat téutup be.
A ndahatdih chaj péa, a
jwéubabipna cad’, queétdih
i niiji, Jesus at niijip wat j1.

4 Jesus pdant & niijichah
joinit, it bejep wut jI. Juibinit,
j8c pebh chéoni, namdbod
fiwhni, burro waghdih it enep
wat jI. Ennit, caandih it watap
wat ji. 5 Caan pébh en fivhnit,
nin pah it niijip wut ji:

béo

—¢Dépanih tigad caandih fii
wat? 1t niijip wut j1.

6 P4ant 1 niij wébh joydchah
joinit, Jesus & niijatji pah
queétdih it jepahap wut ji.

—Paant ta tigad. Ni ub
bej jwuhug, it niijip wut jL
Paant 1 niijichah joinit, Jesus
a pdafiapbod 1t ub bejep wut
jL. 7 Panih ub juibinit, Tih
jih boo yégueh choodih téo
dugnit, burrodih it ciagap wut
jl. Céag péanachah, burrodih
péuh laabnit, yéguehjih Jesus
at chéudup wut ji.  Pdnih
chéudnit, Jesuswd Jerusalén
tétchina 1t bejep wut JL
8 Dawd cdacwa Iih jih bdo
yégueh choodih namabod it
jwej wadwdap wut ji. Bitabut
tétchi jwéejdih 1 bdodniji
tdam ndonadih ub j&ohnit,
namabod it jwej wadwap
wat ji.  Tih yégueh, tdam
ndgonadihbut namdabod jwej
waohna, Jesus T madah pinah a
jematdih jéutna 1t ch@jap wut
jI. 9 P4ant Jesuswa 1 bejechah,
a wadwdapmant, @ méimant
Ppéenitbut nin pah it niij ejep
wut jT;

—iDiosdih jwi wéi nacdh jiih!
iHosana, nin Dios 4 wahni
jwiit judiowddih teo wdacni
pinah & téi jumu nadh!™ 10 Jwi
nuo David & maah jumatji
pah nin jadhni 8 jwéub madh
jembipna cad. jTdéina cad a
madh jumat pinah! jTéina cag,
Paa! jMeém caa mat wahap!
niijnd it chajap wut ji.

11 Panih bejna, Jesuswa
Jerusalén tatchina juibinit,
Dioih muund it waad béjep

* 11:9 sal 118.25-26

wut ji.  Panih waad béjnit,
Jesus nihatdih at tdoh en jibip
wat ji. Taoh en péanit, tdo fidh
jégwdachah, Betania tdtchina
Jesus doce & bohénit biicdih
awudih 1t jwéub bejep wut ji.

Jesus higuera nahdih a

wunat tuutat
(Mt21.18-19)

12 T4ttimah béo yed jaapdih
queét Betania tatchidih
@onitji Jerusalén tétchina it
jwiub bejep wut j1. Panih be-
jnit, neugép wenna, higuera
téi wawd jumni nahdih
yudp en bojnit, Jesus d&ih
quehedih bididih &t bejep
wut ji. 13 Obohjeéhtih, téini
wawad jumna yehna, quehcat
lda & jumuchah, aih quehe
at wihcap wut ji. 14 Pdnihna,
d quehcatdih enna, nin pah
Jesus caan ndhdih at niijip wat
jI:

—iMa quehcah, cdacwa
miih quehedih i jwiéub
jeémpcan niit! dt niijip wut
jL
Caan nahdih pédant & ni-
ijichah, & bohénit it joyOp wut
jL

Jiib chdjnitdih Dioth
musmdnt Jesus d jaith fAuun
bdcaat

(Mt 21.12-17; Lc 19.45-48;
Jn2.13-22)

15 Pdant nifj péanit,
Jerusalén tétchina it bejep
wut 1. Caannd juibinit,
Dioth mu& joocmant boo
jughdih it jwéub waad béjep
wut ji.  Panih waad béjnit,
bii dée jiib chéjnitdih Jesus
dt jaih fwun bdacanap wut

jL Dinero téut nuumnit
cdacwaih cdagat naanddih,
jopwadih  jiib chéjnitih
chéudat naanddihbut 4t
ub yoh d&dacanap wut jl
16 Panihna, bii déedih jipdnih
ub yabac bejnitdih Jesus at
jéih jwéuba bojop wut ji.

17 Panih jaih baca péanit,
cadnbol jumnitdih Jesus nin
pah at niij bohénap wut ji:

—Dios naawatdih naéh
yapani jon jatih nin pah
at niiJ daacap taji: ¢ “Wiih
mud nihat baacmant mo6n
weemdih uiébat plnah mui
caa”, Dios a niijip be’, at niij
daacap taji.*Obohjeéhtih,
cdacwa Diosdih utbuddih 1
juyédchah yuhna, yeébboo
queétdih yeenit nuwumna
caa iii chdjap. Panih chajnit,
Dioih muudih yéejana,
nuemnit 1 jumat pinah mué
chijna caa fii chajap,” Jesus
queétdih at niijip wat ji.

18 Pdant Jesus & niij bo-
héatdih joinit, dawd cdacwa
bédi it joi wiéhi bejep wut
ji. Tjoi wahi bejatdih jéihnit,
sacerdotewd I madta, Moisés
a wutatjidih  bohénitbut
cdacwabo0 queétdih cadahnit,
Jesusboodih 1 jwiéub péeat
pinahdih it éumup wut j1. Jesus
Dioih muudih pdant a niijichah
joinit, caandih @uwmna, nin
pah it miic niijip wut ji: “¢Ded
pah tigad caandih jwi jéih
mao yohbi?” it niijip wut j1.

19 Tdo fidh jatwiachah,
Jesuswa Jerusalén tdtchimant
it jwéub bac bejep wut ji,
pdant muntih.

* *
11:17 Is 56.7 11:17 Jer 7.11

6.14-15

Higuera nah @ wanat
(Mt21.20-22)

20 Téttimah bdo yed jdap,
Jerusalén tétchina jwiéub aab
béjna, higuera nahjidih it
enep wuat ji. Caan nah atat
wunah bejep wut ji. 21 Caan
nah a wunatdih ennit, Jesus a
niijatjidih ndhninit, Pedroboo
caandih nin pah at niijip wat
it

—iBohéni, ma eneé!
Higuera nah ma wunat téutni
jdantjeh at wanah bejep tagaa,
at niijip wat j1.

22 —Dios & wépatdih iii tai
jenah joyoé. 23 Yoobdpdih
yeebdih wid nadhna caa.
Diosdih téi jenah joinit,
‘Weém wa uibat pahjeh a
yapbipna cad’, fii niij jenah
joyOchah, iii niijat pahjeh
a yapbipna caa. Dios a
wépatdih tdi jenah joina,
nin jeedih bé4di mujna ii
bejat tdéutuchah, fi niijat
pahjeh d yapbipna caa.”
24 Nin pah yeebdih wa
jwéub nadhna caad. Dios-
dih uébhna, ‘WA udbat
pahjeh tigaa weemdih a
withup’, niij jenah joinit, ii
wtbatdih fii bibohbipna caa.
25 Obohjeéhtih, Diosdih iii
wibat pinah jatih, yeebdih
bita yeejép 1 chajatjidih
i iij yayad. Pdant Ri ijj
yayachah ennit, yeébboo iii
yéej chdjatdih jwi iip jedboo
jumnibut 4 iij yaibipna cad.”
26 Obohjeéhtih, yeebdih
yeejép chijnitdih fi i
yaicah ennit, jwi iip jedbo6
* 11:25 Mt

jemni biic yoohd fi yéej
chajatdih a iij yaican niit,
Jesus queétdih at niijip wut 1.

Jests d wépat

(Mt 21.23-27; Lc 20.1-8)

27 Péant  niij  béjna,
Jerusalénna  Jesuswa it
juibinap wut ji. Pénih juibinit,
Dioth mu& joocmant bdo
jughdih it tadoh enep wut
ji, pdant mauntih. Péant
Jesus a taoh enechah, sac-
erdotewd 1 madata, Moisés
d wutatjidih bohénit, jwiit
judiowddih wadhnit biicdih
d pebh juibinit, 28 nin pah
caandih it nifj wébh joyop wut
jI:

—¢Deth weépatjih tibeé jwiin
pdant ma chdj? ¢Déhe tibeé
meemdih pdant & wut? 1t ni-
ijip wat j1.

29 —Yeebdih caa wa jwiih
awitbh joibip. Weemdih i
téi jepahachah, weembdt
fii wdbh joyatdih wa jepah-
bipna cad. 30 ;Juan yeebdih
a daabanachah, déhe tibeé
caandih it daabaat téutji?
yeéb iii jemah joy6chah.
¢Dios @t wetjican taniit?
JCdacwaboo niit caandih it
daabaat téetjip? ii jenah
joyOchah, Jesus queétdih at
niijip wat jL.

31 Pdant d niijichah joinit,
queétjeh nin pah it miic niijip
wut ji: “¢Ded pah tigad jwi
nifj jepahbi? ‘Dios Juandih
at watup tajT’, jwi niijichah,
‘Pdant & jumuchah yuhna,
¢dépanih  tijif caandih i
jepahcan?  jwiitdih & niij
jaihbipna cad. 320bohjeéhtih,
* 12:1 15512

nithod ‘Juan Dios nadwdtdih
na6éh yapani yoobat a
jumup jT’, 1 niij jenah joina
caa. Pdant 1 nifj jenah
joydchah, jwiitbod ‘Cdacwajeh
caandih it daabdat tdutjip
taga’, jwi niij jepahachah,
queét jwiitdih 1 {ijbipna
cad”, it miic niijip wut jL
Panihna, sacerdotewdImadta,
Moisés a wutatjidih bohénit,
jwiit judiowddih wadhnitbut
cdacwdadih 1t dumup wut ji.
33 Panih dumnit, Jesdsdih nin
pah it niij jepahap wut jI:

—Juandih daabaat
téutnidih jwi jéihcan cad, it
niijip wut ji.

—Caanldabacah weemdih
wutnidih weembdt yeebdih

wa mnadhcan niit, Jesus
queétdih at niijip wat ji.
12

Jiwd igul’hadih yeejép teo

wihnit nadwd
(Mt 21.33 46 Lc20.9-19)

1 Pdant niij péanit, Jesus
nin & jenah joini nadwatjih
cdacwadih at niij bohénap wut
ji: “Biic newé jiwa iguihdih
a momop be. Mom péanit,
waihyat jédudih chij péa,
cadan iguihdih 1 biéuh chufiat
pinah muudihbuat a chdjap
be. Panih chdj péa, jap
b6o muudihbut a chajap
be, caan iguih waapdih
i en dawat pinah niijna.
Caandih chdj péa, bitadih
en dawat téutnit, caan biih
baacbo6 jib jwuhudih a
bejepbe.” 2Téttimah, iguih
eilda caandih teo wihnidih
dih iguih wdaapna a4 wah

bojop yuh be, dih iguih
jiibdih & wébat pinah niijna.
3 Obohjeéhtih, caanna a
juibinachah, iguihadih en
daonitbo6 caandih teonit,
i maahdih jiib wahcanjeh, 1
pél fivun yoh jwéuba bojop
be. 4 Té4ttimah, iguiha

minah biih caandih teo
wihnidih a ]Wuub wahap

yeh be, pdaant muntih.
Obohjeéhtih, a juibinachah,
caandihbut yeejép niijnit,
dih wao dahdih 1 dgsc
mawap be. 5 Pdant 1 chdjat
tattimah, biihdih a4 wah
bojochah, wapchi en daonit
caandih 1 mao yohop be.

Dawa bitadihbut a wa-
hachah, biquinadih mao

yohnit, bitadih 1 yeejép
chajap be.

6 “Cadn iguiha minahdih
a wich, bédi & oinijeh a
judhdup be. Panihna, a
with a oinidih & wahap
be, buca. Panih wahnit,
nin pah a niij jenah joyop
yuh be: ‘Wa wiadhboodih 1
téi chijbipna cad’, a niijip
be. 7 Obohjeéhtih, wapchi
en daonitboé queétjeh nin
pah 1 miic niij wéhenap be:
‘Nin wapchi minah widh
caa. Caandih jwi mao
yoh jiih, behe & wunat
téttimah, nin jwiih waap
d jumat pinah niijnad’,
queétjeh 1 miic niijip yeh be.
8 Paant niijna, caandih mao
yohnit, wapchi jwéejbod
dih bacahjidih 1 yohop be.

9 “¢Wapchi minah jwaub
jeibinit, ded pah tigaa cadn
wapchidih en daonitdih &
chdjbi? Nin pah queétdih

a chdjbipna cad: Queétdih
mao yohnit, bitaboodih
caan wapchidih a en dawat
tauthipna caa. 1011 ;Dios
naawatdih nadéh yapani
a daacatjidih yeéb i
bohécannit jii? Nin pah ét
niij daacap taji:

‘Mutt  teonit téini jee
dahnadih fiionit, 1
naahcanni dahdih 1

yohop yeh be. Obo-

hjeéhtih, cadn i yohni

dahdihjeh tigaa Dios

a niwip. Caandih

fionit, dih muu

Panihnidih chijna,

chodjbod caan dahdih

a jwiih jwejep be,

caan muudih tdi je-

nah enat téut niijna.

Caan jee panihni

Dios & wahni pinah

Cristo tigad. Pdant

a chdajachah ennit,

jwiitbo6 caandih badi

jwi wéina cad’, it niij

daacap taji”, (Sal
118.22-23)

Jesus queétdih at niijip wut j1.

12 Pdant & niijichah joinit,

sacerdotewd 1 madta, Moisés

d wutatjidih bohénit, jwiit

judiowd jwi madta biicdih

nin pah it niij jenah joyop

wut jT.  “Jesus iguihadih en
daonit nadwatjih jwiitdih
jéihna cad a chdjap”, it niijip

wat jI. Pdant nifj jenah joinit,
Jesusdih it tewihip wut yuh
ji.  Obohjeéhtih, cdacwadih
dumnit, caandih teocanjeh, it
bejep wut j1.

Romano madta 1 wdbdt

tdutni dinero juidu
(Mt 22.15-22; Lc 20.20-26)

13 Panih Dbejnitji farise-
owd 1 madtabod biquina
Ijeéh moondih Herodesjeéh
moondihbut, Jesus pebhna
wahna, caandih it uabh joyat
téutap wut ji, Jesus mécah a
jepahachah, caandih nadh
yacat téut niijnd. 14 Panihna,
Jesus pebhna juibinit, queét
yeenitho6 caandih nin pah it
niij wébh joyop wut yeh ji:

—Bohéni, yeecanni jumna,
Dios ded pah jwiitdih &
chdjat tautatdih yoobopdih
ma bohéatdih jwi jéihna caa.
Ded pah c@acwa 1 niijichah,
madata 1 jumuchah yshna,
damcanjeh yoobopdih mapi
naohna cad. Pdant yoobopdih
nadhni jumna, nin jwi wébh
joyatdih ma jepahad: ¢Roma
badcdih moon 1 madh César a
wabat tdutni néodih caandih
jwI wéhuchah, & téi niit? it
niijip wut ji.

15 P4ant 1 niij wébh joydchah,
1 yeeatdih jéihnit, nin pah
Jesus queétdih at niij jepahap
wat jT:

—Yeéb yeenit, ;dépanih
tigad weemdih madacah iii
jepahat téut? Ni bibohni
dinero jédudih weemdih fii
withud, wa en jwehat pinah
niijna, at niijip wut ji.

16 Pdant & niijichah joinit,
caandih biic jédu it wiahup
wut j1. PdantTwihuchah, cadn
jédudih ennit,

—¢Nin jédubod deih moot,
deih wiét tigaa a jum?
queétdih at niijip wut ji.

* 12:18 Hch 23.8 * 12:19 Dt 25.5

—Césarih moéot, dih watbut
d jumna cad, it niij jepahap

wat j1.
17 —Caadn_ _lda bdcah
nin jade Césarih pinah

caa. Panihna, dih pinah
a  jumuchah, caandih
withat cada ndahap. Obo-
hjeéhtih, Dioih pinah macah
4 jumuchah, Diosboodih
i wihug, Jesds queétdih at
niijip wat ji.

Pdant & niij jepahachah, it
joi wéhi bejep wat ji.

Cdacwa T jwsub boo pud

Jadwadt

(Mt 22.23-33; Lc 20.27-40)

18 Paant queétdih a jepahat
téttimah, biquina saduceowa
jwuh Jesus pebh it juibinap
wut ji.  Queét saduceowa
“Cdacwa wunna, 1 jwaub boo
pad j@bhcan niit”, niijnit 1
jumup ji.* 19 Pdant niij jenah
joinit, nin pah Jesusdih it
niijip wat ji:

—Bohéni, nin pah Moisésji
at niij bohénap taji: ‘Weép
jeié  weh wihcanjeh &
wunuchah, a8 dudbod weép
jefié Aaajidih jwidub da jumat
naahap. Pdnihna, a 4udbood aa
wih jwshcanni 8 jumuchah,
éemp wunnihdih & biboho
naah, 8 dud jefié bdadhda
weh pah 1 weh jumat pinah
niijnd’, Moisésji at niij daacap
tajl.* 20 Biic weh sietewd 1
jumup be. Weép jefiébo6 aa
juem, weh wihcanjeh 8 wanup
be. 21 A Gudbobé weép jefié
aajidih a jwéub da jumup yuh
be. Paant da jumat tattimah,

weép jefié pahjeh muntih,
weh wihcanjeh caanbdt a
wunup be. Téttimah bdobut
weép jenié AQajidih jwaub
da jumna yshna, caanbdt
weh wihcanjeh & wunup be.
22 Pdant miicjeh queét nihat
1 butd beedép be. Pdant mi

weha mdna I wun beedat
téttimah, 1 dajibut mi wanup

be. 23 Panihna, queét nihat
siete T 4aji, nihat 1 jwéub boo
pud jgdwichah, ¢ded 4a tigaa
mi jumbi? Jesusdih it nifj uébh
joyOp wut ji.

24 Pdant 1 niijichah joinit,
Jesus queétdih nin pah &t niij
jepahap wut ji:

—Dios naawatdih jéihcan,
a  wépatdihbut  jéihcan,
yeébbo6 yoobhdpdih jenah
joicannit cad. 25 Wunnitji
i jwéub boo pud jadwat
téttimah, jedbod jumna,
angelwd pah &a wih-
cannit 1 jumbipna caa.
26 Obohjeéhtih, wunnitji 1
boo pud jaidwat pinahdih
yeéb Mii jéihyatdih ndah
yacna, nin pah wa nadhna
caa: Moisésji iigni chalihdih
a enatjidih nin pah at niij
daacap taji: ‘Dios nin pah
weemdih a niijip ji: “Weém
Abraham, Isaac, Jacob
i Maah caa”, a niijip ji’,
Moisés at niij daacap taji.”
271 wunat tattimah yshna,
1 Maah caa’, Dios at niijip
wut ji. I Maah ca&, a
niijatjidih joinit, bdadhnit
i jumatdih jwi jéihna caa.
iDios bdadhnitdihjeh maah

* *
12:26 Ex 3.6 12:30 Dt 6.4-5

d jumna caa! Panihna,
‘Wunnitji 1 jwéub boo pud
ji6hcan niit’, niij jenah
joina, yoobhoépdih iii jenah
joican caa, at niijip wut 1.

Chah jenah joydt wutat
(Mt 22.34-40)

28 Moisés & wutatjidih
bohénitjeéh jumni Jesuswa
pebh  juibinit, 1 miic
Wéhenachah, at joyép wut jiL.
Jesus a tdi jepahachah joinit,
nin pah caandih at niijip wut
it

—¢Dios jwiitdih 8 wutat ded-
dih tigad chah jenah joyat
ndah? at niijip wut j1.

29 —Nin wutat cad chah
a ]umup ‘Yeéb ]udlowa
nindih i joyo6: Dios iii
Maah, biicjeh tigaa a jumup.
30 Pdant a jumuchah, chah
jenah joi, td&i jepahnit,
weéinit, caandih badi i
0yo0’, Moisés at niij daacap
taji.” 3! Caan wutat nump,
nin biih wutat a jumna caa.
‘Meemjéh ma miic oyat pah
muntih, bitadihbut buadi
ma oyodé’, at niij daacap
taji."Cadn chéne wutatna
nihat biih wutatnadih chah
jenah joyat pinah a jumna
cad, Jesus caandih &t niijip
wat jI.

32 —Pdant tigad Bohéni.
Yoobdpdih tigad ma niijip.
Dios biicjeh tigad bdaadhni.
Biih wihcan cad.” 33 Pdant
d jumuchah, caandih chah
jenah joi, téi jepahnit, wéinit,
oyat caa jwiitdih ndahap. Jwi
miic oyat pahjeh bitadihbut

*
12:32 Dt 4.35

oyat cad ndahap. Nufigpdih
mao cdaonit, Diosdih jwi
wefiechah, & tdina cad. Pdant
a tédyachah ywhna, Diosdih,
cdacwadihbut jwi oyat cad
chah d ndahap. Meém pdaant
ma niijat yoobopdih tigaa,
Jesusdih At niijip wut ji.*

34 —Dios ma maah a
jumat plnah baini caa
meemdih & judhdep, Moisés
a wutatjidih bohénidih Jesus
at niijip wat jL.

Pdant & niijichah joi 4umnit,
bita it uabh joicdp wut ji.*

cCristo déhe @ juima tigad?
(Mt 22.41-46; Lc 20.41-44)

35 Dioih muudih waadnit,
Jesus nin pah at niij bohénap
wat jT:

—Dios & wahni pinah
Cristo David juima a
jumbipna cad&, Moisésji
a wutatdih bohénit 1 niij
nadéhna caad. ;Pdant niij
naodhna, ded pah niij bohé
tigaa 1 chaj? 3¢ Davidjijeh
Téini Espiritu & wutuchah,
nin pah it niij daacap taji:
‘Diosbo6 wa Maahdih nin

pah a niijnd caa:
“Wa jéihyepmant
boo buwamant ma

chéudd. Panih
chdudnit, nihat-

dih ma wutuchah,

wut ji. Pdant d niijichah
yehna, ¢ded pah tigaa

Cristo David juima at
jemji? Jesus queétdih at niij
wabh joyop wut j1.

Pdant a4 nifj bohénachah,
dawad caandih it tai wéi joyop
wat 1.

Moisés d wutatjidih bohénit
Ttagicat

(Mt 23.1-36; Lc 11.37-54;
20.45-47)

38 Pdant niij péanit, Jesus
nin pah queétdih at jwaéub niij
nadh bohénap wut ji: “Moisés
a wutatjidih bohénit 1
yéej chdjatdih fii téi eneé.
Paant queét 1 chijat pah iii
chdjca bojod. Queét maatni
yégueh téini chéo duonit,
cdacwa 1 enepdih ipi taoh
jib bejna caa. Bii dée jiib
chdjapbo6é bita queétdih
tii wéi jwaah wdbatdih
ipi ndahna cad. 39 Jwiit
judiowa jwi bohéat muudih
waawapbo6 ipi chiudna
caa, nihat queétdih 1 tdi
wéi enat pinah niijna.
Numah jeémépboobit be-
jnit, waawapboé miicjeh
chéudna, ipi wéina caa.
40 Obohjeéhtih, queét éemp
wunnit yaadih meundadih ipi
déuc waina cad. Paant queét

meemdih en jéihnitdih yaddhdih déuc waina yuhna,

wa yap yohat
téutbipna caa”, a
niijna cad’, Davidji
at niij daacap taji.(Sal
110.1)
37PAant niij dadcnit, Davidji
Cristodih ‘Ma&’, at niijip

* 12:33 0s6.6  12:34 1c10.25-28

cdacwa 1 enepdih Diosdih
maatapdih ipi sdbhna caa,
queétdih 1 wéi enat pinah
niijna. PAaant 1 chdjat jiib
Dios queétdih badi & peéh
chdjbipna cad”, Jesus at niijip
waut j1.

Eemp wunnih Diosdih mi

wihat
(Lc21.1-4)
41 Judiowd 1 wéhni dinero

amohat paih pebh Jesus
at chéudup wut ji.  Pdnih
chéudna, cdacwa caan

paihdih dinero 1 yacachah,
at enep wut ji. Caan dinero
Dioth muudih 1 amohochah,
1 jiib chjat pinah at jumup
wut ji. Dawa bii dée bibohnit
caan paihdih bddi dinero it
yacap wut ji. 42 Obohjeéhtih,
éemp wannih moh yéejnihbod
caan paih pebh juibinit, chéne
jéduna cobrejih 1 chdjnijidih
mit yacap wut ji. Cadn
jéduna nump baini jiib jumni
dt jumup wut ji. 43 Cadn
jédenadih mi yacachah
ennit, 8 bohénitdih & pebhna
jEgwat tdutnit, nin pah Jesus
queétdih at niijip wut ji:
—Yoobhdpdih yeebdih wa
nadhna caa. Nint éemp
wunnih moh yéejnihbo6
bita nihat 1 withat chah mi
wihup be. 44 Bita dawa
bii dée bibohnit, buadi 1
withuchah yuhna, queétbod
paantjech bédi 1 bibohna
caa. Obohjeéhtih, nint
moh yéejnihbo6é nihat mi
jeémat pinahdih mi jiib
chijat déejibitdih mi wih
beedanap be, at niijip wut ji.

13

Dioth muudih bita T yohat
pinah
(Mt24.1-2; Lc 21.5-6)

1 Pdant nifj péanit, Dioih
muumant 1 bac bejechah, biic
a bohéni nin pah at niijip wut
it

—iBohéni, ma eneé! Nin
mu# bédi jee ddhnajih 1 chéjni
Jtéini mud nihcan niit? at ni-
ijip wat ji.

2 —T4ttimah, jwiit
judiowddih enihcannit juinit,
nin jwi enni b4di musg,
nin jee dahnadihbut, 1 yoh
beeddabipna caa. Biicjeedah
biih dahjih lajni & wihcan
niit, Jesus caandih at niijip
wat j1.

Péeniyed jdap jétih ded pah
dyapat pinah

(Mt 24.3-28; Lc 21.7-24;
17.22-24)

3 Téttimah, Jesuswd Olivo
jeend paésh laab béjnit, Dioih
mu# a tél jigohopboO 1t juibinap
wut jI. Caanna juibinit, Jesus
yudpbit 8 chéuduchah, Pedro,
Santiago, Juan, Andrésjith a
pebh juibinit, nin pah caandih
it niijip wut ji:

4 —Ma nadwd jwiitdih.
¢Débolih tigad meém ma niijat
pah & yapbi? ;Péeni yed jaap
jatih ded pah tigada a jwiih
yapachah, jwi enbi? it nijj
wabh joyop wut j1.

5 —Yeéb fii tai chidja
chaah. Bita 1 yeeatdih
i joicA bojod. 6 ‘Weém
Cristo cad’, niij yeenit,
dawa 1 jiohbipna cad. Paant
iyeenachah joinit, Diosdih
cadahna, téut nuumnit,
paant niijnitboodih dawa 1
péebipna caa.

7 “Pebhbit jumnit 1 miic
mawatdih, yudp jumnit i
miic mawat doonadihbut iii
joibipna cad. Panih joina
yehna, caandih bddi i
jenah joica bojoé6. Pdant

a yapbipna caa. Obo-
hjeéhtih, pdant & yapachah
yehna, péeni yeod jaap pinah
paantjeh & judh jwehbipna
caa. 8 Caan laa biic baacdih
moon bhiih badcdih moonjih
imiic maobipna caa. Nihat

baacbo6 bédi miic mawat
a jumbipna caid. Dawa
pebhbod nuugip laa, baac
méméatbut a jumbipna caa.
Paant a yapachah yuhna,
nin_ baacdih modn _chah
yeejép 1 yapat pinah a judh
jwuhbipna caa.

9 “Paant a yapachah
ennit, yeebjéh i tdi chija
chaah. Bita yeebdih teonit,
maatadih 1 wihuchah, jwiit
judiowd jwi miic waacat
mutbo6 1 pdaibipna caa.
Paant 1 chdjachah, wiihwa
fi jumat jiib, tatchidih
moon maatadih, queét

chah maatadihbut _ bita
yeebdih 1 nadéh yachipna

caa, 1 peéh chdijat pinah
niijnd. Pdant queét pebh

fichnit, wiih téini doonadih
queétdih iii nadhbipna caa.
10 Péeni yed jaap jatih taini
doonadih nihat _baacdih
moondih nadh bohéat caa
naahap. 11 Yeebhdih peéh
chijat téutni pebhna i ub
bejechah, ‘;Caandih ded
pah wa nadhbi?” i niij
jenah joica bojod. Caanna
fii jumuchahjeh, fii nadwat
pinahdih Téini Espiritubo6
yeebdih & jéihyabipna caa.
Paant a niijatdih joinit,
i naéh yapanaa. Panih
nadhna, iii jenah joyatjihjeh
* 13:11 Mt10.17-20; Lc 12.11-12
1211 ¥ 13:16 Lc17.31

* 13:13 Mt10.22

fii niijcan niit.* 12 Caan
laa biic 4 Guddih, biihboo
a dud jefiédih mao yohat
téutna, 1 wihbipna caa.
I iip 4 wehdih, 7 wehbo6
i manadihbut mao yohat
téutna, 1 wihbipna caa.
13 Panihna, wiihwa fii jumat
jiib nihat yeebdih 1 enihcan
niit. Paant yeejép iii
yapna yehna, weemdih iii
cadahcah, péeni yeé jaapdih
yeebdih wa tai ubbipna
caa.”

14«“Bita 1 papnidih Diosdih
wefiat mudé diitbo6 jwe-
jnit, cdacwd cadanboodih
wellaat tdutna, caian mud
a tayatdih 1 yéejanachah,

i enbipna caa. Dios-
dihjeh cdacwa 1 wudbat
mued a jumuchah, caan

papnidih caanboé jwejcat
caa ndahap. Dios naawatdih
naéh yapani Danielji,
caandih at nadéh daacap
taji."Caan a daacatjidih
ennit, fii téi beh joyoo.
Caanjih yeejép 1 papni a
jumuchah ennit, Judea
baacbo6 jumnit, jeébood
i jwei puésh laab béje
naah. 15 Caadn lda cdacwa
tubit yeejép 1 yapachah,
waicanjeh 1 jwei fido péuh
laab béje naah. Ded mué
chahmant béo coahboo
jumni dei bejnit, dih bii
déedih vbudih waadcanjeh,
yoobhopdih a jwei béje
naah. 16 Wapchibod jumni
dih yéguehnadih ubudih a
jwéub bejca bojo naah.”

* 13:14 Dn9.27;11.31;

17 Cadn laa wudu jumnit
yaadh, 1 wehdih téehnitbut
ijweyéchah, queét yaadhdih
chah & buobipna caa.
18 Nin pah Diosdih fii niij
aibd: ‘Mah nodj laa a
jemuchah, pdant yeejép a
yapca bojo naahk’, caandih

i niiji. 19 Caan yeo
jdapnadih cdacwa tubit
yeejép 1 yapbipna caa.

Nin baacdih Dios a chajat
tattimah, cdacwa yeejép
i yapna yuhna, péeni yeoé
jaapnadih chah yeejép po-
hba i yapbipna cad. Paant
yeejép 1 yapat tattimah, 1
jwéub yeejép yapcan niit."
20 Tubit yee]ep yapat pinah
daocanni yed jaapna Dios
a jwej jwehbipna caa, a

fiionitbo6 1 jéih huuj&iét
pinah niijna. Paant a
chdjcah nihna, ded ata

buujacan tagaa.

21 “Cadn laa det yeebdih
‘Ni eneé. Ninjih caa Cristo
a jumup’, 1 niijichah, ‘Conjih
cada Cristo a jumup’, bitabut
i niijichah, fii joyah bojoo.
22 Caan laa dawa yeenit
i jumbipna cada. ‘Weém
Cristo cad’, niij yeenit,
‘Weém Dios naawatdih
naoh yapani caa’, nijj
yeenitbut 1 jumbipna caa.
Cdacwa 1 en wihi bejat
pinah niijnd, “um ndah
jemnidih 1 chdj jautbipna
caa. Paant 1 chijatdih ennit,
Dios a iiionitbo0 1 yeeatdih
joina, Diosdih cadahnit,

* 13:19 Dn12.1; Ap 7.14
* 13:25 15 34.14;]12.10; Ap 6.13

queétdihjeh 1 péeat pinahdih
i ndahbipna cad. 23 Pdant a
yapat pinah jdtih, yeebdih
waat nadhna caa, caandih
i téi jéihyat pinah ni-
ijnd. Pdant wd naawatjidih
nahninit, yeebdih yeenitdih
joicat tdut niijna, Ni tai
chija chaah”, Jesus at niijip
wut j1.

Nihat cdacwad #ud jenié da
Jweub dei jagwdt pinah

(Mt 24.29-35,42,44; Lc
21.25-33)
24 “Caan laa cdacwa

yeejép 1 yapat tattimabh,
ye6, widhbut & téi yeh
iigcan niit." 25 Panih tdut
nuumna, jed & mémeénachah,
céiwa 1 yaug jéen bejbipna
cad.” 26 Pdant a yapachah,
weém nihat cdacwa dud
jefié, mah télihjih wa
dei jaohbipna cad. Badi
wépatjih, t&i yeh iigni
wa jwiaub dei jadwachah,
nihat cdacwd weemdih i
enbipna caa.” 27 Panih dei
j@0hna, wiih dngelwddih nin
baacbo6 wa wahbipna caa,
nihat pebhboé wa fiionitdih
1ub waacat pinah niijna.

28 “Higuera nah ded
pah 3 jumatdih fi jenah
joyoo. Caan nah jaap
wawa a jumuchah ennit,
jopchi a jadwatdih fii jéihna
caa. 29 Pdant a jumat
pah, nihat wa niijatji a
yapachah enna, wa jwdéub
dei jatwat pinah bahni a
jadhdatdihbut fii jéihbipna
cad. 30 Yoobdpdih yeebdih

* 13:24 1s 13.10; Ez 32.7; J1 2.10,31; 3.15; Ap 6.12
* 13:26 Dn7.13; Ap 1.7

wa nadhna caa. Caan laa
moon 1 wunat pinah jitih,
wa niijatji pah biic yoobhé
a yapbipna caa. 31 Nin
baic, jedbut & buuddchah
yehna, wa naawatboé a
buudcan niit. Nihat wa
n11]atJ1 pahjeh wa péabipna

caa.

32«0Obohjeéhtih, wa jwiub
dei j@ohni pinah yeé jaap,
horadihbut nihat 1 jéihcan
caa. Cdacwa, angelwa,
weem yiéh buca nihat jwi
jéihcan caa. Wa iip Diosjeh
caa caandih i jéihyep.”

33  “Panihna, yeebbit
caan yeo jdapdih jéihcannit
jumna, weemdih téi pdinit
jumat téut niijnd, jaanit
pah Diosdih i té4i uidbd.
34 Ded pah pdinit fii jumat
pinahdih nin naawatjih
wa bohébipna cada: Mud
minah yuip a jib bej jwuhat
pahjeh tigaa. A bejat pinah
jatih, & pebh moondih dih
muudih & téi en dawat
téutup be. Biquinadih
a tewatdih a jwejep be.
Jécdihwapniboodih a jwiéub
jédwat pinahdih a t4i paiat
téutap be.” 35 Yeebbst iii
tél jenah joi pafad. Mud
minah a jwéub jadwiéchah,
queét 1 jéihcat pah, weém
fii Madh wa jwiéub dei
j&O6hni pinah yeé jadapdih
yeebbét i jéihcan caa.
Cheyeh, chei tac yoodb,
mujbai eo laa, baabachah
cad wata dei juyap tagaa.
36 Pdant wa jwaub dei
jédwat pinahdih jéihcan, wa

* 13:32 Mt24.36 © 13:34 Lc12.36-38

wutatdih paantjeh fii chajaa.
Panih chdjnit, bdaadhdajeh
wa jwaub dei juyéchah,
@onit pah fii jumcan niit.
37 Panihna, yeebdih wa
niijat pah muntih, nihat-
dihbut nadéhna caa_ wa
chédjap: jJaanit pah, téi teo

painit fii jumuad!”  Jesus
queétdih at niijip wat ji.
14
Sacerdotewd 1 madta,

Moisés a wutatjidih bohénit
biicdih Jesusdih T mawthat

(Mt 26.1-5; Lc 22.1-2; Jn
11.45-53)

10veja waghdih jwi jeémat
ye6 jaap, Pascua 1 niijni,*
chéne yed jaap jatih paacanni
pandih jwi jeémat yeo jdapna
at jumup wut j1. Sacerdotewa
1 maata, Moisés a wutatjidih
bohénitbut Jestisdih mawihna,
caandih it tewat téutihip wut
ji. Cdacwa 1 encah, caandih 1
tewat pinah niijnd, nin pah it
miic niifj wéhenap wut j1:

2 —Pascua yed jdapnadih,
dawa cldacwd 1 jumuchah,
Jesusdih jwi tewat téutuchah,
nihat tubit ita {ij tagad. Panih
fijnit, jwiitdih Ita miic mao
tagad. Pdnihna, cdacwa I
encah, jwi tewat téutép, 1t
niijip wut j1.

Yad wili chej jumnijith
Jestusdih mi pghwat
(Mt 26.6-13; Jn12.1-8)

3 Queét Jerusalén tatchiboo
1 miic wéheat pOnih, Jesuswd
Betania  tatchibo6  bdacah
m00pn1J1 Simo6nih  muuna

14:1 Ex12.1-27;Dt 16.1-8

jeémpna it chdjap wut ji. Pdant
1 jeémat pOnih, biic yad wili
téi chej jumni quiitdih mit ub
wadd juibinap wat ji. Cadn
alabastro jeejih 1 chdjni quiit
diitna nardo I niijni chej
jemni yii t jumup wat jI. Cadn
yii bédi jiib jumni 8t jumup
wut j1.  Panihna, cadn quiit
yapatdih dajnit, Jesuih wao
dahdih mit puhwap wut ji*
4 Pdant mi pehwuchah ennit,
biquina cadnbo6 jumnit it {ijip
wat ji. Pdnih {ijnit, nin pah it
niijip wut ji:

—¢Dépanih  tigad  nint
chej jumni yii badi jiib
jumnidih pdant mi puoh peét?
5 Caandih mi jiib chdj wihna,
dta téi tagad. Panih jiib chdjna,
biic joépchi tewat jiib pah bdo
mita jiib tewep tagad. Cadn
jlibdih moh yéejnitdih mita
jéih with tagaa, it niijip wut ji.
Paant niijnit, queét cadntdih it
jaihfiup wat j1.

6 Pdant 1 niij jaihfiuchah
joinit, Jesds queétdih nin pah
at nifj nadwdp wut ji:

—Paant caantdih iii niijca
bojoé. Weemdih caant
mi t4i chdjna caa. 7 Moh
yéejnitbo6 fijeéh pdaantjeh
i jumbipna caa. Débdlih
i teo waaquihna, queétdih
i jéih teo waacna caa.
Obohjeéhtih, weémbol
fijeéh nin baacbo6 bah-
nibit wa jum jwehbipna
caa." 8 Nint mi bibohat
pah bdéo weemdih pdaant
mi chdjna cad. Wunniih
bacahjidih jwipi puhwat
pah, weemdih chej jumni

* *
14:3 Lc7.37-38 14:7 Dt15.11

yiijih puohna, 1 yohat
pinahdih mi &mohna caa.
9 Yeebdih yoobé6pdih wa
naghna caa. Nihat baacbo6
wiih tdini doonadih nadhna,
nint buu mi chajatjidihbut
i nadhbipna caa. Paant 1
naawdachah joinit, caantdih
dawa I ndhnibipna caa, Jesus
at niijip wat ji.

Jesusdih enthcannitdih @ dwo
wdyat pinahdih Judas d nadwdt
(Mt 26.14-16; Lc 22.3-6)

10 Cadn l4a, Judas Iscari-
ote, Jesus doce d bohénitjeéh
bodo, Jesusdih enihcannit sac-
erdotewd I maatadih § dao
wayat pinahdih nadwddih &t
bejep wut ji. 11 Caandih joinit,
madta 1t wefiep wut ji. Panih
Weéinit,

—Meemdih dinero jwi
wihbipna cad, queét Judas-
dih 1t niijip wat ji. Pdnihna,
Jesusdih  enihcannitdih dud
wayat téut niijna, Judas at
jenah joi bidip wut j1.

Jestis d bohénit biicdih @ pée
jeémdt

(Mt26.17-29; Lc22.7-23; Jn
13.21-30; 1Co 11.23-26)

12 Paacadnni pandih jwi
jeémat yed jaapna jwiih
waadni yed jaap, oveja

wehdih jwi mawat ye6 jdap,
Jesus & bohénit caandih nin
pah it niij wébh joydp wut ji:

—¢Ded muudih tigad Pascua
jeématdih jwiitdih ma numah
jeémpbi? ¢Dedboo tigad jeémat
jwi chdjbi? Jesusdih 1t niijip
wat j1.

13 Pdant 1 niijichah, Jesus
chénewd & bohénitdih wahnit,
nin pah &t niijip wut ji:

—Jerusalén tétchina
i bejeé. Caanna ii
juibinachah, waam dahjih
mah beoni yeebdih a
jwadahbipna cad. Caandih

péenit, ded muudih a
waaddachah, yeebbuat iii
pée waada. 14 Waadnit,

caan mug minahdih nin
pah i niij uébh ]oyoo ‘

“¢Dedboo tigad wa hohénit
biicdih Pascua jeématdih wa
numah jeémat pinah télih
a jum?” Bohéni a niijna
be’, fii niiji mué minahdih.
15 Pdant fii niijichah joinit,
nihatjwindaahat jum beedni
béddi chah béo tdlihdih
a juutbipna caa. Caan
t6lihboo jwi jeémat pinahdih
ii chajaa, at niijip wut 1.

16 P4ant a niijichah joinit,
Jerusalén tatchina it bejep
waut j1. Caannd juibinit, nihat
Jesus @ niijatji biic yoobo
It jwaaap wat j1. Queétdih
ad jéutni tolihdih waadnit,
Pascua jeémdat pinahdih it
chdjap wut ji.  Nihat chdj
péanit, Jesus &8 pdafiapbod it
jwiéub bejep wut ji. 17 Tdo
fdh jagwdachah, Jerusalén
tétchina bejnit, ]esfls doce a

bohénit biicdih caan chah béo
tolihna wadad juibinit, Pascua

jeématdih queétdih at numah
jeémép wat j1.

18 PdantTjeémat ponih, Jesus
queétdih nin pah &t niijip wut
i

—Yeebdih yoobdpdih wa

* 14:18 sal41.9 * 14:20 Sal41.9

nadhna caa. Weemdih
enihcannitdih _du6 waini
pinah fii catih 4 jumna caa.

Cadnbo6 wdjeéh jeémpni
cad, it niijip wut ji.*

19 Pdant & niijichah joinit,
bédi ndhni dahwanit, nihat
biquinajeh nin pah Jesusdih it
niij wébh joydp wut jT:

—¢Weém nihcan niit? it ni-
ijip wut j1.

20 —Biic fiijeéh jumni,
pandih weém biicdih neéh
jeémpni caa.” 21 Paant
yeejép wa yapat pinahdih
jon jatih Dios naawatdih
naéh yapani at daacap
taji. Panihna, weém, nihat
cdacwa dud jefié, caan a
daacatji pahjeh yeejép wa
yapbipna caa. jObohjeéhtih,
weemdih enihcannitdih
dué waini yeejép pohba a
yapbipna caa! Caan a cdac
jemcah, chah ata tdi tagaa,
Jesus queétdih at niijip wut ji.

Paant & niijichah joinit,
Jesusdih  enihcannitdih  dud
waini pinah at bac bejep wut
i1

22 A Dbac bejat tattimah,
queét paantjeh 1 jeéméchah,
Jesus pandih wsbnit, “Nin
jeémat ma withat téina caa,
Paa”, Diosdih niij péanit, a
bohénitdih at daj wihup wut
i1

—iDA4a, iii jeémé! Nin pan
wiih bacah panihni caa, at
niijip wat ji.

23 Téttimah, jiwd iguith mac
jemni babhbat dahdih ubnit,

“Nin babhbat ma withatbut
téina cada, Paa”, niij péanit,

queétdih at wahup wut ji
Padant & wihuchah, queét
nihat it babhbap wut ji. Pdant
1 babhbachah, queétdih nin
pah at jwdéuab niijip wat jI:

24 —Nin babhbat wiih
meép panihni caa. Nin bab-
hbatdih yeebdih wa wihat
pah, wiih meépdih yohnit,
wa wuan wihbipna caa,
dawa cdacwd Dios biicdih
i téi jumat pinah niijna.”
25 Yeebhdih yoobo6pdih wia
nadhna caa. Nin baacbo6
jum jwehna, jiwa iguih
macdih wa jwiub babhcan
niit. Téttimah, Dios maah
d jumupboé wa jwaub
babhbipna caa, at niijip wut
it

Pedro dyeeat pinahdih Jests

a nadwadt
(Mt 26.30-35; Lc 22.31-34;
Jn13.36-38)

26 Pascua jeématdih jeémp
péanit, Diosdih 1t wéi ewep
wut j1.  Panih eo péa, bac
bejnit, Olivo jeend bejni
namadna a bohénitdih Jesus at
nuemah bejep wut ji.

27 Panih bejna, Jesus
queétdih nin pah at niij
naawdap wut jI:

—Yeéb nihat weemdih
Ni cadahbipna caa. Jon
jdtih Dios naawatdih naéh
yapani nin pah at niij
daacap taji: < “Ovejawdadih
en daonidih wd maobipna
caa. Paant wa mawachabh,
nihat ovejawd 1 jwel
peét bejbipna nacaa”,
Dios a niijna caa’, nadéh
yapani at niij daacap

* 14:24 Ex 24.8;]Jer 31.31-34; Zac 9.11

156

* 14:27 Zac13.7

San Marcos 14:33

taji."Panihna, weemdih
fli cadahat pinahdih wa
jéihna caa. 28 Obohjeéhtih,
weemdih I mao yohochah
yuhna, Dios weemdih a
jwéub booaat tattimah,
Galilea baacna yeebdih wa
waoh bej pdibipna caa, at
niijip wut ji.*

29 Pdant & niijichah joinit,
Pedro nin pah at niijip wut
yuh jT:

—Queét nihat 1 cddahachah
yehna, weémbod wd cddahcan
niit, at niijip wut ji.

30 —Yoob6pdih meemdih

wa naodhna caa. Buu chei-
jeh mujbai chéne & ewat

pinah jdtih biic peihcanni
l4a ‘jCaandih wd jéihcan caadl’
ma niij yeebipna caa, Jesus
Pedrodih &t niijip wut ji.

31 —Majeéh weemdihbut 1
mawachah nihna, weémbo6
ma niijat pah wa niijcén niit,
Pedro Jesusdih chah at jwéub
niijip wut yuh ji.

Queétnihatbut biic yoobdit
niijip wat ji.

Getsemani pdcahijumupbod
Jests dw#bat
(Mt 26.36-46; Lc 22.39-46)

32 Tgttimah, Olivo jeend
juibinit, Getsemani 1 niijni
pacahi jumupna Jesuswa it
juibinap wut ji.

—Diosdih _ wa  utbat
poénih, ninjih fii chéed
paiiad, Jesus a bohénitdih at
niijip wat j1.

33 Pdant niij péanit, yudpbit
bejnit, Pedro, Santiago,
Juandihbut Jesus dt numah

* 14:28 Mt 28.16

bejep wut ji. Panih bejnit,
cdacwadih a4 wun wahat
pinahdih b4di jenah joinit, at
jigah jwiihip wat ji.

34 _Tubit jigahnit, wenni
pah cada wa jumup. Panihna,
yeebbit &ocanjeh, ninjih ii
wibh pafiad, queétdih at ni-
ijip wat ji.

35 Pdant niifj péanit, chibit
yuipbit bej, badcbod pdah yoh
fiajnit, 36 “Pad, meém nihat-
dih jéih beedani caa. Panih
jemna, Weemdih ma wunat
téutca bojoé! Obohjeéhtih,
weém wa wunihcah yuhna,
meémbo0 paant ma naah ya-
cachah, wa wun wihbipna
cad”, Jesus Diosdih &t niijip
wat jI.

37 Pdant niij wdbh péanit,
biic peihcannit & bohénit I
pafiapbod Jesus at jwdub be-
jep wut ji. Pdant a jwaub juibi
enechah, donait chdjap wut ji.

—¢éMa @0 niit, Simon?
¢Biic horabitjeh @ocanjeh,
ma nodén pdicannit bheé?
38 Téi jdanit, yeebdih Dios-
dih wibat caa naahap, yéej
chijat jenah joyatdih yap

yohat téut niijna. Tai
chdjihna yuhna, jdacan,
wibhcan, pdaant fi jéih

buujdcan niit, Jesus at niijip
wut j1.

39 Pdant queétdih niij péa,
jwiéeb bejnit, 8 jwiih wébatji
pahjeh muntih biic yoobho at
jwiub utbdp wut ji. 40 Panih
wébh péa, biic peihcannit
pdinit pebhbod & jwdub
juibinachah, jwdéub @ona it
chéjap wut ji. Tubit quiib chei
jemuchah, it jwéub Gwuap wat

j1. Jesus queétdih & wucuchah,
tlicna, caandihitjéih jepahcap
wut 1. Téttimah, jwdéub
uwabddih bejniji, pdinit peb-
hbo¢ Jesus at jwaub juibinap
wut ji. 41 Biic peihcanni l4a
wabhnit, pdinit pebhbod &t
jwiub juibinap wut j1.

—¢Yeéb pdaantjeh @onit,
choo niit fii chdjap? jPdant
béojeh tigad! Butéh yéejnit
weemdih tewedih juina

cad 1 chdjap. 4 Ni jda
bojo6. Choébe. Weemdih

enihcannitdih du6 waini a
]uma caa, Jesus queétdih at

niijip wat ji.

Jesusdih enihcannit caandih T
tewat

(Mt 26.47-56; Lc 22.47-53;
Jn18.2-11)

43 Pdant Jesus & niijichahjeh,
d bohéniji Judas at juibinap
wut ji.  Judasjeéh dawa it
juibinap wut ji. fibat naana,
mda quiitnadihbut it bibohop
wut j1. Sacerdotewd 1 madta,
Moisés a wutatjidih bohénit,
jwiit judiowadih wadhnitbut
queétdih 1t wahap wut ji,
Jesusdih teonit, T pebhna 1 ub
bejat pinah niijna.

44 Jesus pebh 1 bejat pinah
jatih, Judas &jeéh bejnit
pinahdih nin pah &tadt niij
jéihya nadawap wut ji: “Péo
tlibdih nomnit, wa wébhnidih
i teweép. Teonit, fii catih
fii ub bejeé, & jweicat pinah
niijnd”, at niijip wut ji.

45 Panihna, Jesuswéd pebhna
juibinit, Judas Jesus pebh at
juibinap wat ji.

—¢Ma jum, Bohéni? niij
wabhnit, Jesuih pdo tiibdih at

nomop wut ji. 46 Pdant Judas
a wdbdchah ennit, Jesusdih
tewedih jadhnit caandih it
tewep wut j1.

47 Obohjeéhtih, pebhbit
fishni Jesus & bohénibod
iibat naadih jwéat wai ubnit,
sacerdotewd 1 madahdih teo
withniih moli chéodih at diéuc
béod yohop wut ji. 48 Caandih
tewedih juibinitdih nin pah
Jesus at niijip wat jT:

—¢Nuumnidih tewat
pah iibat naand, maa
quiitnadihbut ubnit,

weemdih tewedih iii jéOhnit
beé? 49 Yed jaap jumat pah
Dioih mudbod6 iiijeéh wa
jumuchah yehna, weemdih
fii teocap be."Obohjeéhtih,
Dios naawatdih naéh ya-
pani a daacatji pahjeh buu
weemdih & yapa naah, it
niijip wat ji.

Pénihna, Jesusdih teonit, It
ub bejep wut ji. 50 Pdant 1
teo bejechah enna, nihat &
bohénit caandih it éemp jwei
béjep wut ji.

51 Obohjeéhtih, weémbo6
jdap behni, @oniji wiih
fajapdih bdo choojihjeh miic
bainit, Jesuswd 1 bejat
téttimah wa fiwdn péenap
jI. Pdant wa fiwén péenachah
ennit, Jesusdih teonitbod
weemdihbut 1 tewep yuh
i 52 Obohjeéhtih, pdaant
1 tewechah yshna, caan
chdodih cadah yoh bojnit,
yégueh wihcannijeh wa fido
jwei béjep j1.

* 14:49 1c19.47;21.37

Judiowd T madta Jestsdih T

wtibh joydt
(Mt 26.57-68; Lc 22.54-
55,63-71;Jn 18.12-14,19-24)

53 P4nih Jesusdih ub bejnit,
sacerdotewd 1 maaih muund
it sb waad béjep wut jL
Aih muébod jumni miic
waacat tolihbod caanjéh, bita
sacerdotewa 1 madta, jwiit
judiowddih wadhnit, Moisés &
wutatjidih bohénitbut juibinit,
Jesusdih naoh vyacat téut
niijnd, queét nihat it miic
Waacap wut ji. 34 Obohjeéhtih,
Pedrobod Jesusdih yuidpjeh
at fuwdn péenap wut i
Panih fiwén péenit, sacer-
dotewd 1 madih mué waihyat
jéduboojéh at wadd juibinap
wut jI. Panih wadd juibinit,
Pedro tus céut jwéejdih,
muudih wapnit biicdih, 8t mée
chéudup wut jL.

55 Sacerdotewd 1 maata,

nihat bita maata b11cd1h
waac juibinit, “Jesus yeejép

chdjna beé”, niijnitdih bidna
it chdjap wut ji. Jesusdih peéh
mawihna, chénewa biic yoobd
naohnitdih bidna itih chéjap
wut yeh ji.  Obohjeéhtih, it
bid juicdp wut ji. 56 Dawa nih
ydanit, macah miic it nadwdp
wat ji. 57 Biquina fiah fivhnit,
nin pah it niij yee nadwdép wut
ji:

58 —Nin pah & niijichah, jwi
joyop be: ‘Nin Dioith mué
cdacwa 1 chdjnijidih wa yéeja
beedébipna cad. Biic peih-
canni yed jaap tattimah jdap
mué, cdacwd 1 chjca nadh
muudih wa chéjbipna cad’, a

* 14:58 Jn2.19

niijip be, it niijip wut ji.*

59 Obohjeéhtih, pdant niijna
yehna, mdcah miic it niijip
wat j1.

60 Sacerdotewd 1 madh
cdacwa catih fiah fwhnit,

—¢Dépanih tigad queétdih
ma jéihjepahcan? ¢Dedé tibeé
ma yéej chdj, meemdih pdant1
nifj naoh yacachah? Jesusdih
at niijip wat ji.

61 Obohjeéhtih, Jestisbod at
jepah jwehcap wut ji. Pdant
a jepahcatdih enna, sacer-
dotewd 1 madh

—¢Meém Dios @ wahni niit?
¢Dios, jwi wéini, 8 wadh niit?
Jesusdih dt jwiub niijip wut ji.

62 —Paant ma niijat
yoobhopdih tigad. Weém
nihat cdacwa dud jefié
Chah Weépni a jéihyepmant
bé6o buwamant chéudnit, wa
wutuchah, fii enbipna caa.
Mabh télihnajih wa jwéub dei
jédwéchahbut fii enbipna
caa,” Jests At niijjepahap wut
jL

63 Pdant d niijichah joinit,
sacerdotewd 1 maah bddi at
fijip wat j1. A lijat jéutna, aih
jih bdo yégueh chdodih at yeo
Wdayap wat j1. Panih yeo wdinit,

—¢Dépanih ~ tigaa  bita
nadhnit pinah jwita bid?
64 ‘Weém cad Dios waih’,
Jesusjeh & niijichah, yeéb nihat
fii joind be. ¢Yeébbo6 ded pah
tigaa caandih fii nifjjenah joi?
djeéh jumnitdih &t niijip wat
it

—~Caandih peéh mao yohat
cad ndahap, queét nihat it ni-
ijip wat ji.*

* *
14:62 Dn 7.13 14:64 Lv 24.16

65 Pdant niijnit, biquina
Jesusdih it coi jdha jwiihip wat
j1. Coijdhanit, quiib nem chéo
poocnit,
—Dios wiadéh jumna, ma
naawa ¢;déhe tibeé meemdih
mao? it niij deoh nadwap wut
i1
Téttimah, Dioth muudih
wapnit  soldadowddih 1
withuchah, queétbut Jesusdih
it pufiap wut j1.

Pedro dyeeat
(Mt 26.69-75; Lc 22.56-62;
Jn18.15-18,25-29)

66 Pdant 1 chdjat ponih,
wdihyat jédu diitna Pedro
a meée chududuchah, sacer-
dotewa I madhdih teo wihnih
mit juibinap wut ji. 67 Juibinit,
Pedro tuas cdutdih & mée
chiéuduchah ennit,

—c¢Meembit Jesus Nazaret
taétchimant bdojeéh péeni nih-
can niit? mit niij wébh joyop
wut j1.

68 —Tjeéh péeni nihcan caa.
Cadn ma niijni Jesusdih wa
jéihcan cad. ¢Ded pah niij tigad
ma chdj? Pedro at niij yee
jepahap wut ji.

Pdant niijnitjeh, tus céut
jwéejdih chéudniji  bejnit,
j&cna at jwei béj fivhup wut j1.
69 Pdant cadnbo0 & fizhuchah,
teo wihnih Pedrodih mit
jwiéeb enep wut ji.  Panih
ennit, mi pebh en fizhnitdih
nin pah mit jwéueb niijip wut
jI:

—Nin newé Jesusjeéh péeni
cad, mit niijip wut j1.

70 —Nihcan cad. Weém
djeéh péeni nihcan cad, Pedro
at jwaub niij yeenap wut ji.

Taéttimah, bita caanjih en
fiwhnit jweh

—Ajeéh péeni cad meém.
Caandih  péenit  Galilea
badcdih modn miicjeh caa.
Meembdt Galilea badcdih
bbéo ma jumna cad. Pdanihna,
meembit djeéh péeni nacag,
Pedrodih it niijip wut ji.

71 —Weém yeeni nihcan
cad. Tdi yoobdpdih yeebdih
wéa nadhna cad. Ni niijni
newédih wa jéihcan cadl
jPaant yoobopdih wé nadhcah,
Dios weemdih & peéh chdja

nadh! Pedro at jwaub niij
yeenap wut jI.
72 Pdant & niijatjeéhjeh,

mujbai at jwéeb ewep wut
ji. Paant & jwasb ewechah
joinit, “Mujbai chéneji a
ewat pinah jatih ‘Caandih
wa jéihcan cad’, meém biic
peihcanni laa ma niijbipna
caa”, Jesus a niijatjidih Pedro
at ndhninap wut ji.  Pdnih
néhninit, Pedro bddi at jufigp
wat jI.

15

Madh Pilato Jestisdih d witbh
joydt

(Mt27.1-2,11-14; Lc23.1-5;
Jn18.28-38)

1 Badb jéenechah, sac-
erdotewd 1 madta, jwilt
judiowd jwi madata, Moisés
a wutatjidih bohénit, Dbita
maadtabut it miic wéac juibinap
wuat ji.  Pénih miic wdac
juibinit, Jestusdih ded pah
1 chdjat pinahdih 1t miic
wéhenap wut jI. Panih miic
Wéhe péanit, Jesusdih it chéwat
téutup wut ji. T chéo péaat

tattimah, madh Pilato peb-
hbod it ub bejat tdutup wut
ji. Pilato, Roma badcdih bdo,
Judea badcdih moondih wutni
at jumup wat ji. 2 Pdant 1
ub juibinachah ennit, Pilato
Jesusdih nin pah at niij sébh
joylp wut ji:

—¢Meém yoobopdih
judiowa 1 maah niit? at niijip
wat j1.

—Ma niijat pah tigaa,
Jesus at niij jepahap wut j1.

3 Pdanihna, sacerdotewa
i madata Pilatodih yeenit,
Jesusdih yeejép it na6h yacap
waut j1.

4 Pdant 1 nadh yacachah
joinit, nin pah Pilato Jesusdih
at niijip wat ji:

—¢Pdant meemdih 1 naoh
yacachah joind yshna, ma
jéih jepahcan niit? at niijip
wat 1.

5 Obohjeéhtih, Jesus at
jwiub jepahcap wut ji. Paant
a jepahcatdih ennit, Pilato
badi dt wihi bejep wut ji.

Jestisdih imao yohat téutat
(Mt 27.15-31; Lc 23.13-25;
Jn18.38-19.16)

67 Cadan lda, Romanowa
queét judiowddih 1 madh
jematdih  {ijnit, biquina
judiowd Romanowadih it
miic mawap wut ji.  Pdnih
miic maona, cdacwdadih it
mao yohop wut ji. Pdant 1
mawachah, 1 teonitji nemat
mutbod dawa it jumup wut ji.
Barrabds wat jumnibut Ijeéh
nemat muibod at jumup wut
ji. Pascua jumat pah Pilato

biic cdac_ nemat_mutboo
jumni, c3acwd 1 bacaat

téutnidih api bacanap wut
jL. 8 Panihna, cdacwa Pilato
pebh juibinit, biic nemnidih &
bacaat pinahdih it wébép wut
jL.

9 P4ant 1 uébiéchah joinit, Pi-
lato queétdih nin pah at niij
udbh joyop wut ji:

—¢Yeéb judiowd fii madhdih
wa baca wah jiih? ¢Caandih
niit fii ndahap? at niijip wat ji.
10 Dawda cdacwa Jesusdih

wellechah, sacerdotewd

madtabo6 caandih tubit
ijna, it mawat téutup wut
1. Pénihna, queét Jesusdih
1 {lijatdih jéihnit, cdacwa 1
weflatdihbut  jéihnit, Pilato
queétdih pdant at wébh joyop
wut jl. 11 QObohjeéhtih,
cdacwa Jesusdih 1 ndahachah
yuhna, sacerdotewd i
maatabo0 queétdih jac wutnit,

Barrabasboodih & bacaat

pinahdih It jepahat téutup wut
il

Vs i bid b

Paant1jac wutachah joinitji,

—iBarrabdsdih cad jwi
ndahap! iCaandih jwiitdih
ma baca wahud! Pilatodih

cdacwa it niij jepahap wut ji.

12 —;Yeéb judiowd Gwi
maabh’, fii niijnidih dedé tigad
wa chdjbi? Pilato at niijip wat
it

13 —jcaandih cruzbo6 péoh
dodhnit, ma mao yohat tautg!
1t niij flaacdp wut j1.

14 —;Dépanihna? ¢Dedé
tigad & yéejatji, paant i
niijichah? Pilato at niifj udbh
joyOp wat j1.

Obohjeéhtih, queét chah it
jwiub niij flaacdp wut j1.

San Marcos 15:20

—ijCaandih cruzbod péoh
dodhnit, ma mao yohat téutd!
1t niijip wat jL.

15 Panihna, cdacwa caandih
1 fijcat pinah niijnd, Pilato
Barrabdsdih queétdih at baca
withup wut jI. Panih bacanit,
soldadowadih momo jiwi
chéo co6h jumni tdpnajih
Jestusboodih at pufiat téutup
wut jI.  Pdnih pufiat tdutnit,
Pilato caandih &t ub bejat
téutup wut ji, cruzbo6 péoh
dodhnit, T mao yohat pinah
niijna.

16 Paant & wub bejat
téutuchah joinit, Pilatoih
mué diitna Jesusdih it ub
waad béjep wut ji. Panih ub
waad béjnit, caanjth wapnit
soldadowa it miic waacap
wat jI. 17 Panih miic wdacnit,
Jesuih yégueh jih bdéo chdodih
téo dugnit, madh & duwat
pah jigohni duuni chdodih
caandih it yacap wut ji. Madh
d duwét jade pah chéjnit,
6ot pihdih péeb wao péanit,
Jesuih wao dahdih it yacap
wat jI. 18 Madhdih Ipl chdjat
pah Jesusdih nin pah it nij
deoh nadwdp wut ji:

—iMa tél jumud! [Meém
cad judiowd I maah! it niij
deoh nadwdép wut ji. 19 Panih
deoh naodhnit, mda dodbhjih
dih wao dahdih maonit, it coi
jdhanap wut ji. Panih mao coi
jdhanit, maahdih wefiat pah
Jesus pebh it bddicha caj yoh
fiajap wut ji. 20 P4ant niij deoh
naoh péanit, duuni chdodih too
dugnit, dih yégueh chbodihjeh
it jwdub yacap wut ji. Panih
yacnit, it ub bac bejep wut

ji, cruzbod péoh dodhnit, 1
mao yohat téut niijnd. Panih
ub bejna, aih cruzdih bewat
téutnit, T mao yohat pinah
jeéboo caandih it ub bejep wut
it

Jesusdih  cruzbod

dodhnit, Tmawat
(Mt 27.32-44; Lc 23.26-43;
Jn19.17-27)

211 mao yohat pinah jeébo6
bejnit, Sim6n, Cirene badcdih
bdodih it jwaddp wut j1. Simén
Jerusalén tatchibo0 juibina at
chdjap wat ji. Cadn Simoén &
wehboo jwijeéh jumnit Ale-
jandro, Rufojih 1 jumna cad.”
Panihna, queét 1 iip Simdndih
jwadhnit, soldadowa caandih
Jesuih cruzdih ithewat téutup
wut j1.

22 Panih bejnit, Golgota wit
jumupna it juibinap wuat jI.
“GOlgota” niijnd, “Wao Iidip
jeé”, niijnd it chéjap wat
jL. 23 Panih caannd juibinit,
mirra wat jumni  macjih
widnit, T ub bejni jiwd iguih
macdih Jesusdih 1t toihyop
wut yeh jL Obohjeéhtih,
caan macdih Jesus at babhcap
wut ji. 24 Téttimah, cruzbod
Jesusdih it péoh dodhdop wut
jI. Panih péoh dodh péanit, ih
yégueh choojidih “;Deih tigaa
a jumbi?” mliic niijnit, tthwat
jédunabitjih soldadowait yoh
tihwip wut ji.*

25 Cheibitjeh nueve yeo a
jemuchah, Jesusdih cruzbo6
it péoh dodhdop wut ji. 26 A
yéejatdih nadhna, cruzbod

péoh

* 15:21 Ro1613 T 15:24 Sal22.18
10925 * 15:29 Mr14.58;]n 2.19

dih wao chédh, nin pah it
niij dadc bdéudhdup wut ji.
“JuniowA 1 MAAH”, caan
naadih it nifj daacdp wut jIL.
27 Chénewd _nuumnitdihbut
biih cruznadih Jesus pebh it
péoh dodhdop wut ji. Biicdih
a jéihyepmant béo buwdamant,
bithdih & waydmant boo
buwdmant péoh dodhnit,
queéttac yoob Jesusdih it péoh
dodhdop wut ji. 28 Jon jatih
Dios nadwatdih nadh yapani
a daacatji biic yoobd Jesus
at yapap wut ji; “ ‘Wutatdih
yap yohnitjeéh jumni cad’,
cdacwa caandih 1 niij jenah
joibipna cad”, dt niij daacdp
taji.”

29 Cruz pebh en yap bejnit
Jesusdih nin pah yeejép it niij
deoh nadwap wat ji:*

—iEneéh bucal ¢Dioih
muudih yohnit, biic peih-
canni yed jaap téttimah,
meém cadan muudih jwéub
chéjni pinah niit?* 30 P4nihni
jemna, jcadn I péoh dodhdop-
mant meemjéh ma dei jagwi!
it niijip wut ji.

31 Paant 1 niijat pah sac-
erdotewd 1 madta, Dios &
wautatdih  bohénitbut  biic
yoobd caandih nin pah it niij
deoh nadwdp wut ji:

—~Cadn bitadih tgi teo
wadacni jumna yehna, caanjéh
d jéih miic teo wdaaccan caa.
32Judiowd 1 madh cad’, niijna,
cruzmant a dei jagwdéchah
enna, caandih jwi jepah-
bipna cad, it niijip wut ji.

* 15:28 1s5312 T 15:29 Sal 22.7;

Ajeéh 1 péoh dodhnitbut
yeejép it niijip wut ji.
Jesus d wanat

(Mt 27.45-56; Lc 23.44-49;
Jn19.28-30)

33 Jesus cruzbo6 1 péoh
dodhni & fiwhuchah, yed
jdap tac yodb & dupddh
bejep jI. Nihat badcbo6
dupté bejnit, biic peihcanni
horas tattimah, a jwéub baab
jwiub bejep ji, pdant muntih.
34Paant d jwiub baabat pinah
jatihbit, Jesus nin pah at niij
wép flaacdp wut ji: “Eloi,
Eloi, ¢(lema sabactani?”
niijnd, “¢wiih Dios, wiih Dios,
dépanih tigad weemdih ma
éemp bej?” Jesus at niij Naacdp
wat ji.*

35 Pdant & niijichah joinit,
biquina caanjih fizhnit,

—Dios nadwétdih nadh ya-
pani Eliasjidih bidna cad a
chdjap, it miic niijip wut yuh ji.

36 Biic Tjeéh jumnibo6 fido
fiah bejnit, pdab chui déedih
wbnit, bijni jiwé iguth macdih
bdah, maa dodbh yapatdih
chéo buéudh, jbut Hfahanit,
Jesusdih at wai nomat téutup
wat yuh ji.* Pénih wai nomat
téutnit, caanjéh nin pah at
miic niijip wat ji:

—iA jumu nadh!  Eliasji
nindih teo wdéacadih &
jaééwichah, jwi en jwuh jiih,
at niijip wat ji.

37 Pdant 8 niijat tattimah,
tubit fladcnit, Jesus at wunah
bejep wut ji. 38 Pdant &
wunuchahjeh, Dioth mud
diitbo6 1 jdh yaihni bédi

* 15:34 sal221 ¥ 15:36 Sal69.21

Lc8.2-3

wiupni chéo yeo dei bejnit,
chéne chdo pah at chdwép wut
ji.* 39 Cadn & wunuchah ennit,
Jesus pebh fivhni soldadowa
Imadh nin pah at niijip wat jI:

—Yoobdpdih nin Dios with
ta tigad”, at niijip wat ji.

40 Chibit ywépbit biquina
yaaddh Jesusdih it en fiwhup
wut 1. Queét yaddhjeéh
M4égdala tétchidih boli Maria
mit jumup wut ji. Bith wili
Mariabut mit jumup wut ji.
Caant José, @ dud Santiago
1 {in mit jumup wut ji. Biih
wili Salomébut mit jumup wut
jL. 41 Jesus Galilea badcbo6
d jum jwshuchah, queét
yaddh caandih teo wdacnit
it jumup wat ji.  Pénihna,
Jerusalén tatchina Jesus a
bejechah, queét yaadh dawa
bita yaddhbut djeéh it péenap
wat j1.*

Jesuih bdcahjidih Tyohat
(Mt 27.57-61; Lc 23.50-56;
Jn19.38-42)

42-43 Twi chooat yed jaap
jatih bdo, jwi chooat pinahdih
jw1 dmohni yeo jdapdih, Jesus
at wanup wat jI. Caan chéyeh
tdo Ndh jadwat pinah jatih,
José, Arimatea taétchidih
béo, Jesuih bacahjidih Pila-
todih wébudih at bejep wut
ji. Cadn José jwiit judiowd
jwi madtajeéh & jumuchah,
caandih bita maata Ipi tdi
joyép wut ji. Dios & madh
jumat pinahdih t&i pdini
at jumup wat jl. Caan
dumcanjeh, Pilatodih Jesuih
bécahjidih wébddih at bejep

* 15:38 Ex2631-33;2Cr3.14 15:41

wut jI, jwi choodt yed jaap
a4 waadédchah, &ih Dbdcahji
pdantjeh cruzbod & fishcat
pinah niijnd. 44 Jesus jatih &
wunat doondadih joinit, Pilato
at jol wéhi bejep wut ji. Panih
joi wihi bejnit, soldadowa 1
madhdih at bid bojop wut ji.
A pebh & juibinachah, nin pah
caandih at niij uébh joyop wut
jI:

—¢Jesus waat wunah bejnit
beé? at niijip wut ji.

—Waat wunah bejna beé,
soldadowdimadh at niij jepa-
hap wut ji.

45 Paant & niij jepahachah
joinit, Pilato &ih soldad-
owddih Jesuih bacahjidih ub
deyanit, Josédih at wihat
téutup wut ji. 46 Pdant &
niijatjoinit, téi baabni yégueh
choéodih jiib chdj, cruzna
jemupbod  jwdéub  bejnit,
Josédih Jesuih bdcahjidih 1
ub deya wahuchah, at wbup
wut ji.  Panih wbnit, cadn
yéguehjih pin péanit, jeedih
1 baadniji iitbo6 caandih &t
yohop wut ji. Yohnit, badi
jeé jadudih téo patéd bejnit,
cadn litdih &t nemep wut ji.
47 Pdant & yohochah, Magdala
tatchimant bdéli Maria, biih
wili Mariabut it enep wut ji.
Cadnt Maria bith José iin mit
jemup wat jL.

16
Jestus d boo pud jaswat
(Mt 28.1-10; Lc 24.1-12; |n
20.1-10)
1 Jwiit judiowd jwi chooat
yeo jaap 8 yapachah, tdo fidh
jaééwichah, biic peihcannit

yaddh chej jumnidih jiib
chdjadih it bejep wut ji, Jesuih
bécahjidih 1 fidfiat pinah niijna.
Mdgdala tétchimant bdli
Maria, bith wili Maria Santi-
ago iin, Saloméjih, queét biic
peihcannit yaadh jiib chdjadih
it bejep wut ji. 2 Téttimah bdo
yed jdap badb jéenechah, chej
jumnidih sbnit, queét yaadh
Jesuih bdacahdih yohopji jeé
1itboO it bejep wut ji.

3 —¢Déhe tigad jwiitdih jeé
jédudih 1 pétdé yoh wihbi?
queétjeh it niij miic wéhe be-
jep wut j1.

4 Pénih juibina, José @ nem-
niji jeé jadu cadn iit jwéejdih
d fNwhuchah it enep wut ji.
Caan bddi jédu a jumuchah,
cdacwa 1 too paté dodhdat
pah at lajap wut ji. 5 Panihna,
cadn litdih waad juibinit, jaap
behni pah jigohni dngeldih it
enep wut ji. Cadn dngel tdi
baabni yégueh chéo duonit, 1
jéihyepmant béo buwdamant at
chéudup wut ji. Caandih en-
nit, badi it Gumup wut ji.

6 Pdant 1 dumuchah ennit,
cadn angel queét yaddhdih nin
pah at niijip wut jT:

—iNi dumca bojoo6! ¢Yeéb
Jesus, Nazaret tatchidih bdo
cruzbod fshnit, wunnijidih
bid niit fii ch&jap? Obo-
hjeéhtih, ninjih & wihcan caa.
Jdantjeh & boo pud jadwip
be. Caandih 1 cdaagatjidih
i eneé. 7 Yumcanjeh,
d bohénitdih nadwdadih i
bejeé. Pedrodihbut fii téi
naawa chadh. ‘Jaantjeh a
naawatji biic yoobd Jesus
yeebdih Galilea badcna a

wadh bej pdina cad. Cadnbod
caandih fii jwddhbipna cad’,
niijip wat ji.*

8 Pdant a niijichah joinit,
bac bejnit, yohopiji jeé {fitmant
it fdo jwaub bejep wut I
Néo jwaub bejnit, Gumna,
méménit, bitadih it nadhcap
wut j1.

Madgdala  titchidih  boli

Martadih Jests @ jigohat
(Jn20.11-18)

9 Chooat ye6 jaap tattimah,
Jesus boo pud jadhniji Magdala
tatchidih boli Mariadih &t
jwiih jigohop wut ji. Cadnt
siete nemépwd jumnihjidih
Jesus & booanih mit jumup
wut ji. 10 Jestis & bohénitji
caandih 1 jufidchah, Mariabod
caandih mi enatjidih
queétdih naawadih mit
juibinap wut ji. 11 “Cristo at
jwéeb boo pud jaoh tabeé.
Caandih weém wa enna be”,
queétdih mitih niijip wut yuh
ji.  Obohjeéhtih, pdant mi
niijichah yehna, itjoyah bojop
wat j1.

Chénewd Jesusjeéh péenitdih

d jigohat

(Lc24.13-35)

12 Té4ttimah, chénewa
Jesuswdjeéh  jibnitji mud

wihcapbo6 1 jib bejechah,
Jesus queétdih at jigohop
wut yuh jL Obohjeéhtih,
mdacah & jigohochah, jwiih
beh encan yuhna, téttimah,
caandih it beh enep wut
jL 13 Panih beh ennitji
jwaub bejnit, T chéenwddih

Jesusdih 1 enatjidih it nadwdp
wut yeh ji.  Obohjeéhtih,
pdant 1 nadwdachah yushna,
queétdihbut it joydh bojop wut
i1

Aih tiini  doonadih @
bohénitjidih Jestus d nadwat
tautat

(Mt 28.16-20; Lc 24.36-49;
Jn20.19-23)

14 T4ttimah, once &
bohénitji 1 jeéméchah,
queétdih Jesus dat jigohop
wut jT.  Cadn & nadwatjidih
tai jenah joicdn, jwidub
booni bitadih & jigohatdih 1
nadwachah yuhna, 1 joyah
bojatji jiib queétdih at jaihfiup
wut ji. 15 Panih jaih péanit,
queétdih nin pah &t niijip
wuat ji:  “Nihat baacbo6
wiih téini _doonadih ni-
hat cdacwadih naawadih
fii bejeé." 16 Weemdih
jepahnit, daabaat tdutnit,
iiguipnaibejat déejidih Dios
i yéejatdih & yoh wihbipna
caa. Obohjeéhtih, weemdih
jepahcannitdih Dios a

peéh chdjachah, iiguipna
i bejbipna caa. 17 Det

weemdih jepahnitbo6 wa
weépatjih nin pah i chéjbipna
cad: Nemépwa cdacwaih
bacahmant jemnitdih 1
bacat téutbipna caa. Macah
wéheatjih 1 wéhebipna caa.
18 Maidih i1 tewechah,
i chaacachah yuhna,
dedé ebépdih 1 babh-
bachah yuhna, queétdih a

chiédhcan niit. Wennitdih
i teo jdha utbdchah, 1 tai

* 16:7 Mt26.32; Mr14.28  16:15 Hch 1.8

boobipna caa”, at niijip wut
JL.

Jesus jedboo @ pwwh laab
béjat

(Lc 24.50-53)

19 Pdant niij nadh péanit,
jwi Madh Jesus jedbod at
piéeh laab béjep wut ji. Panih
péuh ladb juibinit, madh
waadnd, Dios & jéihyepmant
bdo buwdmant at chdudup wut
ji.* 20 Panihna, Dios cdacwadih
a téi uwbat pinah doonddih
Jesus a bohénitji nihat peb-
hbo6 naawddih it bejep wut
jI. Panih naohnit, jwi Madh
queétdih 8 teo wdacachah, a
weépatjih cdacwa 1 jéih chdjca
nadhdih 1t chdj jéutup wut
j.  Pdant 1 chdj jéutuchah,
d naawatdih joinitboo, “I
naawat yoobdpdih cad a
jemup”, niijnit, Diosdih it téi
jepahap wut ji.

Pdant bodojeh tigad weém
Marcos wa daacat.

* 16:19 Hch1.9-11

SAN LUCAS

A dadc jwiihat

1'W3 dée Teofilo, weém Lu-
cas meemdih baini wa nach
dadcbipna cad. Jwi catih Jesus
a chéjatjidih dawda cdacwa it
dadcjwiihip taji. 2Jesus d cdac
jemni yeo jaapdih péd a péani
yeo jaapna djeéh jumnitji, ded
pah & chdjatdih ennitji, a
nadwdtdihbut joinitji, jwiitdih
i bohénap ji. 3 Pdant 1
bohéatdih joiniji weembiit
buu wa jéihyep buca. Panih
jéihnit, “Nin pah Teofilodih wa
dadc wihuchah, & tdibipna
cad”, wa niij jenah joyop
be.* 4Péaant niij jenah joinit,
meemdih w3 dadc wahna
cad, ma joiniji doonadih téi
yoobdpdih ma jéihyat pinah
niijna.

Juan Daabani @ cdac jumat
pinahdih dngel d nadwdt

5 Jesucristo d cdac jumat
pinah jatih, Herodes Judea
badcdih modén 1 madh jum
lda, Zacarias wit jumni
sacerdote dt jumup wut
ji.  Caadn Abias wat jumni
sacerdotewd poOmpdih boo
wut L Yad Elisabetbut
Aardn juima mit jumup wat
ji.* 6 Queét chénewd Dios &
enechah, nihat 8 wutatjidih
tél jepahnit it jumup wut j1.
7 Obohjeéhtih, Elisabet weh
wihcannih wut ji. Pdénihna,
queét chénat pah behnitjeh
jemna, weh wihcannitjeh
madahna it chdjap waut ji.

* *
1:3 Hch 1.1 1:5 2Cr 24.10

8 Bilc semana _Zacarias
jemni sacerdotewd podmp

Dioih muudih fahwat en
daonit pinah Tt téut nwemdép

wat ji. 9 Bilc yed jdapdih
sacerdotewd Ipi chdjat pah,
Zacariasdih 1t fiwip wut
ji, Dioih muudih waadnit,
chej jumnidih & cdwat pinah
niijnd. 10 Chej jumnidih 1
cawat horadih waad béjnit,
d cawachah, tdahmant bdo

t6lihdih daw4 cacwa Diosdih
wabh pdina it chdjap wut ]1

11 Zacarias chej jumnidih &
cawachahjeh, Dios & wahni
angel at jigohop wut ji. Chej
jumni cdwat dah jéihyepmant
bbo buwdmant at fivhup wat j1.
12 Panihna, Zacarias caandih
en wihi bejnit, bédi dt Gumup
waut j1.

13 Pdant d dumuchah ennit,
angel caandih nin pah at niij
naawap wut ji;

—Zacarias, ma dumca
bojo4. Ma wutbétdih Diosbod
at joind wut be. Yeebdih a
téi chdjachah, majeéh bdli,
Elisabet, newé weépdih mi
weh jumbipna cad. Caandih
Juan ma wat béudhddap.
14 Ni wagh 8 cdac jumuchah
enna, badi fii wéibipna caa.
Dawd cdacwdbut biic yoobo
i wéibipna cad. 15 Dios &
enechah, cadn oboh jumni ni-
hcan niit. A fiioni jumna, jiwa
iguith mac, pooni, poocan-
nidihbat 8 babhcan niit.
Beh wilith wudah diitmah
jum jwshna, Téini Espiritu 8
wépatdih 4 bibohbipna cad.”
16 Ma wash behna, dawd
quiib buudnit judiowddih

*
1:15 Nm 6.3

Diosdih & jwdéub jepahat
téutbipna cad. 17 Dios &
wahni & jagdwat pinahdih nadh
waohni pinah a8 jumbipna
caa. Dios & weépat budi
bibohna, Eliasji 8 wép nadwatji
pah muntih ma waghbut
biic yoob6 weép nadhni a
jumbipna caa. Pdant &
naawdachah joinit, behnitbo6
téut nwumnit, T wehdih 1 téi
oibipna cad. Tdinidih yap
yohnitbut téut nuwumnit, téi
chdjnit 1 jenah joyat pah
muntih 1jwéub jenah joibipna
cad. Pénihna, Cristo a jaawat
pinah jatih, cdacwd taéut
nuém pdinit 1 jumbipna cag,
caandih 1 té&i jepahat pinah
niijnd, &ngel Zacariasdih &t
niijip wat ji.*

18 Pdant & niijichah joinit,
Zacarias angeldih nin pah &t
niij wdbh joyop wut jI:

—¢Ded pah tigad ma
naawatdih wa jéihbi? Weém
behe cad. Wajeéh bdlibut beh
wili cad, at niijip wut ji.

19 __Weém Gabriel, Diosdih
teo wahni cad. Weém djeéh
jemnidih & wahap be, nin
téini doonddih meemdih wa
nadwat pinah niijna.* 20 Wa
naawatdih ‘Yoobo6pdih nihcan
cad’, ma niij jenah joyat jiib,
meém jéih wéhecanni ma jum
jwehbipna cad. Wa niijat
pah dyapachahjeh, majwéub
weéhebipna cad, pdant muntih,
angel caandih &t niijip wut jI.

21 Zacarfas  maatdpdih
a jigohcah, tdahmant boo
télihdih wébh pdinitbod it
ndhni dahwanap wut jL

* 1:17 Mal45-6 * 1:19 Dn8.16;9.21

22 Panihna, jwéub bac jaohnit,
jéih nadhcanjeh, queétdih aih
téihyajih dt jenah jéut nadwap
wat jI. A jéih wéhecah ennit,
“Oo jémat déedih at en tagad”,
it niij jéihyep wut j1.

23 Tyéttimah, Zacariaswd 1
teo péanachah, dih muébod at
jwiéub bejep wut L.

24 Paant a jwuaub Dbejat
tattimah, djeéh boli Elisabet
mit wuds jumup wat ji. Wadu
jumnit, biicjih béo téihya widh
mit miic jagutcap wut ji.

25 Panih wudu jum wéina,
nin pah mit miic niijip wut
jI, “Weém weh wihcannihji
tlic ndah jumnihdih jigah
ennit, Dios weemdih &t teo
waacap taga. Weemdih newé
weép at wihup taga, cdacwa
weemdih yeejép doona 1
jwiéeb naodhcat pinah niijna”,
mit niijip wat ji.

Dioth angel Mariadih a
nadwdt

26 Elisabet seis widh mi
wude jumuchah, Mariadih
nadwat naahna, Dios daih
angel Gabrieldih at jwdéub

wahap wut jL Panihna,
Gabriel Galilea. baacbo6
Nazaret tatchidih juibinit,

Maria pebhna &t juibinap wut
jl. 27 Maria neondjeéh jum
jwuhcannih José da pinah wut
ji. José Davidji juima wut ji.
Cadn David judiowd 1 chah
madh it jumup wut ji.*

28 Gabriel Mariadih
nadwdadih juibinit, nin pah
cadntdih at niijip wut jT:

* 1:27 Mt1.18

—¢Ma jum, Dios chah
oinih? Dios majeéh & jumna
cad, at niijip wut ji.

29 Obohjeéhtih, pdant & ni-
ijichah joinit, Maria bédi mit
joi wihi bejep wut ji. Panih
joi wihinit, cadntjeh nin pah
mit miic niij wébh joyép wut ji:
“¢Ded pah & nihat pinahdih niij
tigad 8 chdj, pdant niijnd?” mit
niijip wut 1.

30 Pdant mi nifj jenah
joydchah, dngel cadntdih nin
pah at niij nadwdp wut ji:

—iMa @umca bojoo, Maria!
Dios meemdih bédi 3 wéi
enna caa. 31 Ded pah
meemdih yapat pinahdih
naawadih wa j&ohna caa.
Meém wudu pinah cad. Newé
weépdih ma weh jumbipna
cad. Caan a cdac jumuchah,

Jesus ma wit béudhdap.®
32‘Dios chah wépni wigh cad’,
caandih 1 niijbipna cad. David
juima jumna, David madh
a jumatji pah Dios caandih
madh & waaddbipna caa.
33 Panihna, ma w&gh nihat
judiowddih madh & jumbipna
cad. Nihat bitadihbut maah a
jumuchah, jwéub téut nuumni
pinah & wihcan niit, at niijip
wat ji.*

34 Pdant a niijichah joinit,
Maria angeldih nin pah mit
niij wébh joyép wut jT:

—¢:Dedé, weém neondjeéh
jumcannih, ded pah tigad wa
wuds jumbi? mit niijip wat 1.

35—T4ini Espiritu meemdih
a waadachah, Dios 8 wépatjih
ma wude jumbipna caa.
Pénihna, ma wadh téini, yéejat

sk
1:31 Mt1.21

* 1:33 257.12,13,16; 15 9.7

wihcanni & jumbipna caa.
‘Dios wath cad’, caandih 1
niijbipna cad. 36 Ma dée wili,
Elisabetbut beh wili yuhna,
wudu cad. Caantbut newé
weépdih mi weh jumbipna
caa. Buu Dbiic peihcanni
widhjeh judhna cad, cadnt mi
weh jumat pinah. Jdap wili
jumna, weh wihcannihji buu
wudu cad buca. 37 Dios nihat
jéihni dedé & buwacan caa
angel Mariadih At niijip wat ji.*

38 Pdant & niijichah joinit,
Maria caandih nin pah mit
niij jepahap wat ji:

—Weém Dioih wili cad. Ma
niijatji pah weemdih & yapa
naah, mit niijip wut ji.

Paant mi niijichah joinit,
Dios pebhboo dngel at jwaub
bejep wut j1.

Maria Elisabetdih enedih
mi bejat

39 Angel pdant 4 niijat
tattimah, Maria waicanjeh
mi dée wilidih enedih mit
bejep wut ji. Caant mijeéh
bbéo Zacariasjth Judea badc
jeé catih boo tétchidih it
jumup wut ji. 40 Pdnihna,
fih mwund wadad juibinit,
Elisabetdih mit uébdp wut
ji. 4! Cadntdih mi wébdchah
joinitjeh, Tdéini Espiritu mi
weépdih 8 wefianachah, tubit
at walinap wat ji. Mi weépdih
weflianit, beh wilidihbut Téini
Espiritu bédi at wefianap wut
ji. 42 Maria mi wadh pinahdih
d jéihyanachah, bédi weinit,
nin pah Elisabet mit nifj wép
naawap wat ji:

* 1:37 Gn18.14; Jer 32.16,27

—NMaria, nihat yaddhdih en
beedanit, meemdih wéi ennit,
Dios dt t&i chdjap taga. Ma
waghdihbut & téi chéjbipna
cad. 43 Oboh jumnih wa
jumuchah yshna, wd Madh
iin pinah weemdih enedih ma
juyéchah, baini wa weéican
cad. % Ma wihenachahjeh,
wa weép weina, al weép
wilinap be. 45 Panihna, Dioih
dngel @ nadwdtji pahjeh &
yapat pinahdih jenah join,
meemdih & té&i chéjachah,
bga_i_ni ma Wweican niit, mit
niijip wat ji.

46 Pdant mi niijichah joinit,
Mariabut nin pah mit wéi nifj
naawdp wut ji:

“Jwi Maah Diosdih budi wa

wéina cad.
47 Cadn weemdih téi ubnidih
baini wi wéican cad.”

Caandih oboh teo
wihnih wa jumuchah
yehna, jigah ennit,
weemdih at teo wéacap
taga. Dios weépni,
téini yoobat jumna,
weemdih chah téini &t
chdjap taga. Pdant &
chédjachah jéihnit, nihat
cdacwa, buu jumnit,
tattimah jumnitbut
‘Cadntbo6 Dios & chah
téi ch@jnih wut |7,
weemdih 1 niijbipna
caa.

50 Det caandih jepahnitdih

48-49

jigah ennit, apl teo
wadacna cad. Jon
jatih  jumnit,  bus
jumnitdihbut teo

Waacnit, pad téttimah

* *
1:47 1s61.10 1:55 Gn17.7

jemnitdihbut &
Waacbipna caa.

51 Ded pah ndahna, & wépatjih
api chéjap wut ji. Panih
chdjnit, ‘Weém tdi jéihni
cad’, niijjenah joinitdih
teo wadaccan, bddi a
weépatjih at wah peetép
wat j1.

52 Yeejépwd 1 madh wépatdih
at déuc wayap wut ji.
Obohjeéhtih, “Weém
oboh jumni cad’, niij
jenah joinitdih teo
Wadacnit, madta dée &t
waaddanap wut j1.

53 Moh yéejnitdih téinidih
at wahup wat jL
Obohjeéhtih, dawa
bii dée bibohnitboodih
withcanjeh, bidbod at
wahap wut ji.

54 Jwiit caandih teo wahnit
judiowadih jigah ennit,
at teo waacap wut ji.

55 Biic yoob6 muntih jwi nuo
Abraham & juimenadih
jigah ennit, &t teo
wdacap wut ji. Pdnih
jigah ennit, & teo
wdaacat pinahdih jwi
nuowdjidih at nadwap
wat ji7,* Maria mit niij
wéi nadwap wut ji.”

56 Panih juibinihji Elisabet-
jeéh biic peihcanni widh mit
jem jwuehup wat jI. Téttimah,
mith tétchina mit jwéub bejep
wut j1.

teo

Juan Daabdni d cdac jumat
57 Maria mi jwdub bejat
téttimahbit, Elisabet mit weh
jumup wat j1. Newé weépdih

* 1:55 15 2.1-10; Sal 113.5-9

mit téehup wut ji. 58 Mith
mus Pébh jumnit mi déewdbut
Dios cadntdih jigah ennit &
teo wdacat doonddih joinit,
mijeéh bédi it wefiep wut jL.
590cho yed jaap tattimah, sac-
erdotewadih caandih quehli
nah yapat chdodih it bdodat
téutup wat j1. Pdant judiowd Ipi
chédjap wut ji. Caandih beheih
witjeh it béudhdihip wut yuh
jL.* 60 Obohjeéhtih, paant 1
niijichah joinit, & iinbod nin
pah mit niijip wut ji:

—Zacarias nihcan cad.
Juan cad & wat pinah, mit
niijip wat jL.

61 —QObohjeéhtih, fii déewd
podmpdih Juan wit jumni a
wihcan cad, cdacwa caantdih
1t niijip wat jI.

62 Pdant niij péanit, queét
Zacariasdih téihyajih it jéutup
wut ji, “¢Dedé tigad wit ma
béudhbi?” niijnd. 63 Pdant 1
jéutuchah ennit, Zacarias dih
téihyajth daacadt naadih jaut
wdbhnit, “Juan caa 8 wat”,
at nifj daacdp wut ji. Pdant
a daacdchah en wihi bejnit,
queét nihat it joi yai figh be-
jep wut ji. 64 Panih dadcnajeh,
Wéhecanniji at jwidub wéhenap
wut ji, pdant muntih. Pdnih
weéhenit, Diosdih badi at weéi
nadwdp wut ji. 65 Pdnihna,
nihat 1 pebh jumnit badi it
wahi bejep wut ji. Pdant &
yapat doonddih joinit, nihat
cdacwd, Judea badcbo6 jumni
jeé catih jumni tétchinadih
mooOn It miic wéhenap wut jI.
66 Panih miic wéhenit, Dios
caandih & téi chdjachah jéihnit,
* 1:59 Lv12.3

171

San Lucas 1:74

“¢Cadn wébit ded pah chdjni
pinahna tigad?” badi it niij
jenah joyop wut ji.

Zacarias Diosdih a wéi
nadwdt
67 Tgini Espiritu Zacarfasdih

4 wehanachah, 3 wepatjih

nin pah Diosdih &t nifj wéi

nadwap wut jI:

68  “jJwiit judiowd jwipl
wéini _Diosdih  buadi
wa weéina caadl Jwiit
dih cdacwadih teo
wadacadih j&Ohnit,
chéonit panihnit jwi
jemcat pinah niijna,
nemépwd 1 madh a
wépatdih & déucbipna

caa.

69-70 Jon jatih Dios nadwdatdih
nadh yapanitji nin pah
It niij daacap taj1: ‘Dios-
dih teo wahni David
juima chah  wépni
jemna, jwiit dithwadih
teo wadacnit, iiguipna
jwi bejat déedih tdi
wbni pinahdih Dios &
wahbipna ca,

71 jwiitdih  enfhcannit 1
wépatdih 8 dducuchah,
jwi té4l jumat pinah
niijna.

7273 Panihna, jwi nuowddih
a nadawatji pahjeh
muntih, jigah ennit,
jwiitdih & teo wdacbipna
cad. Nin pah jwi nuo
Abrahamjidih &t niijip
waut jT:

74 “Ma juimenddih enfhcannit
1 wépatdih wa
déucbipna caa,
wumcanjeh, weemdih
1 wefiat pinah niijna.

75 Panihna, nin badcbod jum
jwuhnit, wa enechah,
téinitieh wiihwd 1
jumbipna cad”, Abra-
hamdih at niijip wut jT,
Dios nadwétdih nadh
yapanit it nifj daacap
taji”, Zacarias Diosdih
at nifj wéi nadwap wut
i1

76 Diosdih pdant niij péanit,

a waghdih jwsh nin pah at

jwiub nifj nadwdp wut jT:

“Wiuhd, jwi Maah jwiitdih téi
ubni pinah & jagdwatdih
naéh  waobhni ma
jumbipna caa. ‘Dios
nadwdatdih nadh yapani
cad’, meemdih 1 ni-
ijbipna cad.”

77 Twiit dihwéadih jwi yéejatdih
yohnit, iiguipna jwi be-
jat déedih a tdéi wbat
pinahdih ma nadhbipna

caa.
78 Jigah en teo wadacnit,
jwiitdih ~ téi  sbni

pinahdih Dios jedmant &
wahbipna cad, baabat
panihipbod jwi jumat
pinah niijna.

79 Wunatdih dumna, dupdat
panihipbod jumnitdih
jiidt déedih @ wihbipna
cad, téini namdadih 1 jif
en bejat pinah niijna”,*
Zacarias at nifj weéi
naawdp wat jI.

80 Panihna, Zacarias wixth
at behep wut ji. Dios a
téi teo wdacachah, caolih
jéutihni, caandih téi jepahni
at behep wut ji. Panih behnit,
judiowddih & bohéat pinah

* *
1:76 Mal 3.1 1:79 1s9.2

jatih mué wihcapbod &t
jumup wat 1.

2

Jesucristo d cdac jumat

(Mt 1.18-25)

12 Marfa mi weh jumat
pinah jdtih, Cirenio Siria
badcdih modén 1 madh jum

lda, César Augusto Roma
tétchimant jumna, nihat
badcdih moondih _ wutni
at jumup wut ji.  DeémoOn

cdacwa 1 jumatdih jéihyat téut
niijnd, nihat cdacwadih iih
witnadih at daacat téutup
wut jI. Caandih ndahna, nihat
cdacwadih & dadcni ndodih at
wahap wut ji. Pdant a chéjat
téutni yed jdap 1 jwiih wit
daacat yed jdap wut ji. 3 Pdant
d wutachah joinit, nihat
cdacwd I nuowdjilcdacjumni
tétchina yoobd wiit daacddih
it bejep wut ji. 45 Josébut yad
pinahjih it bejep wut ji. Maria
wude jumna yehna, Galilea
badc Nazaret tatchimant, péd
Judea badc Belén tétchina mit
bejep wut ji. Belén tatchidih
Davidji dt c3ac jumup wat jI.
Pénihna, David juima jumna,
José yadjih Belén tdtchina wat
daacadih it bejep wut j1.

67 Queét chénewd Belén
tatchibo6  juibinit, dawd
cdacwd 1 jumuchah, awat
muund 8 ydawachah, momo
jiwiwa awat t6lihbo6 Joséwa
it awap wat ji.  Cadnbol
jumna, Mariamijdap bacahdih
bdodih mit weh jumup wut
ji. Panih weh jum péanit, mi
wighdih yéguehjih téi pin

bojnit, momo jiwiwa jeémat
yacat paihdih mit cdagap wat
JL

Ovejawddih  en  daonit

Jestisdih enedih T bejat

8 Pdant mi weh jumni
chei, Belén tétchi jwéejdih
ovejawddih en daonit Iih
ovejawdadih en daond it chdjap
wat j1. 9 Pdant 1 en dawdchah,
Dioih dngel queétdih at jigohop
waut jI. Panih jigohnit, bédi a
yeh iiguichah ennit, badi it
dumup wat ji.

10 Pant 1 4emuchah ennit,
angel queétdih nin pah &t niij
nadwdp wut ji: “Ni dumca
bojoé! iNi joyod! Badi fii
wefiat pinah tdini doonadih
yeebdih nadwddih jaéhna cad
wa chdjap. Cadn doonddih
joinit, nihat cdacwabut buadi
I weéibipna cad. 11 Butéh
Daviih tétchidih c@acwadih
téi ubni pinah & cdac jumup
be. Caan Dios & wahni
Cristo, nihat cdacwa I madh
pinah cad. 12 Wa niijnidih fii
bid juyéchah, momo jiwiwa
jeémat yacat paihdih yégueh
choéojih pin bojni, & lajbipna
cad”, at niijip wut jL.

13 Angel queétdih pdant & ni-
ijichahjeh, dawa dngelwa djeéh
jigohnit, Diosdih nin pah 1t niij
wéi nadwap wut jI:

14 “iNihat jedbod jumnit Dios
weépnidih T wefie naah!
iNin badcbo6 a oinit 1 tai
jumu nadh!” it niijip
wat jI.

15 Angelwd queétdih pdant
nifj nadh péanit, Dios a
jumupbodé 1t jwdub bejep

* *
2:21 Lv12.3 2:21 Lc1.31

wut I I jwéub bejat
tattimahbitjeh, ovejawadih
en daonit nin pah it miic niijip
wat jT:

—Chdbe, Belén tatchina
Dioih &ngel jwiitdih & niijatdih
enjih, it niijip wut j1.

16 Pdant niijnit, Belén
tétchina weépép caandih
enedih it bejep wut ji. Panih
bej, caannd juibinit, Maria,
José, wébitdihbut it enep wut
j1. Wébit momo jiwiwa jeémat
yacat paihdih &t lajap wut jI.
17-20 P4nih bid juinit, dngel ded
pah & niijatdih Mariawddih it
naohyapanap wutji. Pdnihen
péanit, iih ovejawd pebhbod
it jwéub bejep wut j1. Panih
bejnit, dngel queétdih & niijatji
pahjeh ennitji Diosdih budi
it wéi nadwap wat jI. Nihat
1 jwaahnitdihbut It nadwap
wut ji.  Pdant 1 nadwdchah
joinit, cdacwa it joi wdhi
bejep wut ji.  Obohjeéhtih,
beh wilibo6 wébitdih pdant 1
niijatjidih cadntjeh badi mipi
jenah joyop wut ji.

Dioth muiboo Jestsdih T ub
bejat

21 Jesus & cdac jumniji
ocho yed jaap téttimah,
sacerdotewadih &ih quehli
nah yapat chéodih it bdodat
téutup wut ji. Pdant judiowa
ipl chdjap wut ji.*  Pénih
béod péanit, & iin wudu jumat
pinah jatih &ngel & niijatji
pahjeh caandih Jesus it wit
béudhdap wat j1.*

22 Biic widh téttimah,
Moisés a4 wutatji pah chdj

péanit, mi waghdih Diosdih
wihat téat niijnd, Jerusalénna
it ub bejep wut ji. 23 Panih
wihnit, Dios nin a8 wutatjidih
it jepahap wat ji: “Jdap
bacahdih bdo newé weép
a jumuchah, weemdih qi
wihué. Cadn wiih, weemdih
teo wihni pinah cad”,” Dios
at niij wutup taji. 24 Panihna,
Jerusalénna Dioih muudih
juibi, jopwadih jiib chéjnit,
sacerdotewadih 1t wahup
wut ji, Diosdih 1 cdo wihat
pinah niijnd. Panih chéjnit,
Dios nin & wutatjidih 1t
jepahap wut jI: “Chénewd
jopwadih fii wihué weemdih,
jdap bdcahdih bdodih téut
nwemna”, Dios at nifj watup
tajl. = Panih chdjna, T weh
jemat téttimah, nihat Dios &
wautatjidih it chdj péanap wut
o K

jL.

25 Cadn laa Dios nadwatdih
téi jepahni, Simedén wit
jemni, Jerusalén tatchidih at
jemup wat ji. Cadn Diosdih
téi we€ini jumna, Dios &
wahni judiowadih t&i wubni
pinahdih pdina dt chjap wut
ji. ~ Caandih Tdini Espiritu
a4 weépat badi at jumup wut
jL. 26 Panih jumna, nin pah
caandih atat nifj jéihyanap wut
jI: “Ma wunat pinah jatih Dios
awahni Cristo, dih cdacwadih
téi ubni pinahdih meémbod ma
enbipna cad”, at niijip wut
ji. 27 Pénihna, caandih Dioih
muund Téini Espiritu dt bejat
téutup wat j1. Joséwa Jesusdih
1 ub waad béjechah, Dios a
wutatji pah chdjat téut niijna,

* 2:23 Ex132,12 © 2:24 Lv12.6-8

Simedn queétdih at jwddap

wut ji. 28 Pdnih jwdahnit,

Téini Espiritu caandih &

jéihyanachah, wébitdih at ub

tdehup wut ji.  Yb téshnit,
nin pah Diosdih at niij wéi
naawap wut ji:

29-30 “Mad, meém ma niijatji
pahjeh miih cdacwadih
tél swbni pinahdih ma
wahnidih bus wa enna
cad. Weém, meemdih
teo wahni, buwuw wa
wunuchah, a tdibipna
cad, buca.

31 Nihat cdacwd 1 enechah,

meém nindih = mat
wahap taga, clacwa

iiguipna 1 bejat déedih
a téi wbat pinah niijna.

32 Nin tigad nihat judiowd
nihcannitdih ded
pah Dios & jumatdih
d  jéihyabipna  cad.
Pdant & jéihyanachah,
judic & jumuchah
jéihnit, bitabod miih
judiowddih 1 tél
wéibipna cad”,” Simeén
at niijip wat j1.

33 Pdant & niijichah joinit,
Joséwd buadi it wéi jenah
joy6p wut ji. 34 Tdéttimah,
Simeodn queétdih wéinit, “Dios
yeebdih a8 t&i chdja naah”,
niijnit, Mariadih jwsh nin pah
at jwdéub niij nadwap wat ji:

—Nin wa naawatdih ma téi
joyod. Nin wébit Dios & wahni
cad. Dawd judiowd caandih
1 ndahcatji peéh 1 buudbipna
cad. Obohjeéhtih, dawd bita
judiowd caandih ndahnit, 1
tél jumbipna cad. Cadn Dios

* 2:32 1542.6;49.6; 52.10

a weflat pinahdih jéihyani
a jumuchah yuhna, dawa
caandih yap yohnit, yeejép
1 nadhbipna cad. 35 Nihat
cdacwa ded pah 1 jenah
joyatdih jéihyani pinah Dios
nin wébitdih at wahap taga.
Obohjeéhtih, meémbod badi
ma jigahbipna cad, Simeon
cadntdih at niijip wut ji.

36 Caanjih beh wili Ana
wit jumnihbut mit jumup
wut 1. Cadntbut Dios
naawatdih nadh yapanih wut
ji. ~ Caant Fanuelji nuém,
Aserji juimend poOmpdih boli
wut ji. Cadnt jaap beh téahnih
jumna, mit da jumup wut ji.
Obohjeéhtih, siete jOpchijeh
caantdih bibohnit, mijeéh bdo
dt éemp wunap wut ji. 37 Panih
éemp wunnih jumna, ochenta
y cuatro jopchi bibohnit, Dioih
mud diitbod mipl jumup wut
jI. Yeo jdap jumat pah, chei
jumat pahbut jeémp jwuhcan,
Diosdih mipi wéi uébh jaanap
wat ji. 38 Cadn horadih
pohba Joséwd pebhna mit
jeibinap wut j1. Pdnih juibi,
Jesusdih enna, T4éini Espiritu
a jéihyanachah, Diosdih mit
weéi naawdp wut ji.  Dios
a wahni, queétdih té4i usbni
pinahdih judiowd ipl pafiap
wut ji. Panihna, Jesus 1
bidni & jumatdih nihat queét
pdinitdih mit nadwép wut ji.

Nazaret titchibod 1 jwiub
bejat

39 Joséwd nihat Dios &
wutatji pah chdj péa, jwaub
bejnit, Belén tétchidih it jum

*
2:39 Mt 2.23

jwehup wat ji.  Téttimah,
Galilea baac1jumniji Nazaret
tatchina it jwdéub bejep wut
ji* 40T wash téi behnit,
caolih jéutihnijeh jumna, Dios
d wefat pinahdih at tiéi jéihyep
wat jI. Panihna, Dios caandih
téi wéi ennit, badi at teo
wadacap wut jI.

Jestis doce jopchi d
bibohochah, =~ Dioth  muund
caandih Tnumah bejat

41 Oveja waghdih 1 mao
jeémat yed jdap, Pascua 1
niijni, paacdnni pandihbut
I jeémp wé& lda, Dios &
wutatjidih jepahnit, nihat
judiowd joOpchi jumat pah,
Jerusalén tétchidih ipl miic
waac juibinap wut ji. Jesus
manabut jopchi jumat pah
Jerusalénna ipi aab béjep
wat j1." 42 Jestis doce j6pchi
bibohnit, caanb#t & manajeéh
it bejep wut ji. 43 Pdanih
juibinit, 1 wéi jeémat a
beedéchah, 1 chéenwd biicdih
Joséwd Nazaret tdtchina
it jwaub dei bejep wut jI.
Obohjeéhtih, & mdna 1 jéihcah
yuhna, Jesus Jerusalénboojéh
at chawdp wut ji. 4 “Dawd
jwi bejechah, jwi wadh jwi
déewdjeéh 8 jumna nacad”, it
nijj jenah joyop wut ji. Pdant
nifjjenahjoind, nihatyeodjaap
bejnit, cheyeh caandih itih
bidip wut yuh ji. Obohjeéhtih,
it bid juicdp wut ji. 45 Pdnih
bid juican, Jerusalén tatchina
bididih it jwéub bejep wat ji.

46 Jerusalénna  jwdub
juibinit, caannd 1 waghdih

* 2:41 Ex12.1-27; Dt 16.1-8

b4di it bidip wut yuh ji. Chéne
yed jdap tai bid, biih yed
jdapdih it bid juydp wut ji,
buca. Dioith mua diftna Moisés
a wutatjidih bohénit catih
chéudnit, queétdih joina,
utbh joi enna at chjap wut ji.
47Behjoinit, 4 tdijepahachah,
nihat caandih joinit b&diit joi
withi bejep wut ji. 48 Panihna,
a4 mana Dioth muund wadd
juibinit, caannd behnitjeéh &
chéuduchah ennit, queétbut
b4di it wdhi bejep wut jL
Pdant & chdjachah ennit, & {in
nin pah mit niij wébh joyop
waut jT:

—cWiashd, dépanih tigad
jwiitdih pdant ma nih chdj?
Ma joyo0, ma ibijth meemdih
b4di jwi bidip be. Meemdih
bid juicdn, bdédi jwi ndhni
dahwanap be, mit niijip wut
jL.

499 —;Dépanih tibeé
weemdih fii bid? ¢wa iipih
muiho6 & ndahatdih chdjni
wa jumatdih fii jéihcannit
beé? Jesus queétdih at niij
jepahap wut j1.

50 Obohjeéhtih, ded pah &
niijatdih it beh joicdp wut j1.

51 Caandih bid juinit,
Nazaret tgtchina it numah
jwiéub dei bejep wut jL
Caannd jwdub dei juibiniji
behna, 8 manadih api téi jepa-
hap wut ji. Obohjeéhtih, beh
wili nihat paant a chdjatjidih
bédi mipi jenah joydp wat ji.
52 Jesus tdi jéihnijeh at behep
wut jI.  Pdant & jumuchah,
Dios caandih bédi at wéi enep

* 2:52 15 2.26; Pr 3.4

176

San Lucas 3:3

wat j1. Cdacwabut biic yoobd
caandih it wefiep wut ji.*

3

Juan Daabdni mug wihcap-
boo Dios naawdtdih @ nadh ya-
paat

(Mt 3.1-12; Mr 1.1-8; |n
1.19-28)

1-2 Tgttimah, Zacarias wigh
Juan behna, mu& wihcapbod
d jumuchah, Dios caandih
dt jwiih nadwdt téutup wut
ji. Cadn lda Roma tétchidih

mo6n 1 madh Tiberio César
qumce jopchi maah &t jumup

wut ji. Poncio Pilato Judea

badcdih modén 1 magh at
jumup wat j1. Herodes Galilea

badcdih modén I madh at
jemup wat ji. A dud jefié
Felipe Iturea badcdih modn,
Traconite badcdih modn
biicdih T madh at jumup wut
ji. Lisanias Abilinia badcdih
modn 1 maadh at jumup wut
ji. Pédant T madh jumuchah,

Ands Caifésbut sacerdotewa
Imaatait ]umup wat ji. 3 Cadn

l4a, Juan mué wihcapboo a
jumuchah, Dios caandih at
naawat téatup wut jI. Panihna,

Dios & naawat tautuchah
joinit, Juanbod Jorddn muj

pebh dei juibinit, &t tdoh
naoh jibip wut ji. Nin pah
dpi nifj na6h bohénap wut ji:
“Ni yéej chdjatdih cddahnit,
téiniboodih fii téut nuumi.
Paant fii téut nuumachah, Dios
fi yéejatdih & yohbipna caa.
Pdant fii ch@jachah, yeebdih
wa daabdabipna cad, fii yéejat
yohat jéutat pinah niijnd”,
cdacwadih at niijip wut jI.

4 Jon jatih Dios nadwéatdih
nao6h yapani Isaias, nin pah
Juan & chéjat pinahdih &t niij
naodh daacdp wut ji.

“Dios nadwdtdih nadh yapani

mu# wihcapbo6 jumni

nin pah & niij fladc
bohébipna cad: ‘Jwi

Madh a jadwat pinah

jatih fii yéej chdjatdih

cadah, téiniboodih téaut
nggm,m’t, caandih fii téi
pafiaa.

jigah naah jumnitdih

a teo waacbipna caa.

Obohjeéhtih, det

“Weém nihat jéihni,

dedé weemdih judhdat

wihcan cad”, niij jenah
joinitdih T wépatdih jwi

Maéh & déuc waibipna

cad. Det bidbod jenah

joinit 1 jenah joyatdih &
yoobdbipna caa.

6 Pédnihna, nihat c8acwa
yoobopdih 1 jenah
joibipna cad, iiguipna
i bejatji déedih Dios
d tdl ubatdih 1 jéihyat
pinah niijn&, & nijj
naodhbipna cad”, Isailas
at niij daacap wutji. (Is
40.3-5)

7 Dawd cdacwa Juan peb-
hna it juibinap wut j1, queétdih
Juan & daabdat pinah niijna.
A pebhna juibinitdih nin pah
api nifj nadwdp wut ji.* “jYeéb
yeena caa fii chdjap! jMaiwa
panihnit yeejépwd jumna,
peéh chdjat pinahdih dum
jweiihnitjeh cad! Obohjeéhtih,
yeéb fi yéej chjatdih i
cadahihcat jiib, Dios yeebdih a

5 Det

* *
3:7 Mt12.34;23.33 3:8 In8.33

peéh chdjachah, fiijéih jweicdn
niit. 8 Ni yéejatdih cddahnit,
téiniboodih  téut nuwumat
cad yeebdih ndahap. ‘Abra-
hamjidih Dios at wéi enep
wat jI. Panihna, & juimend jwi
jumuchah, jwiitdihbut 8 téi
wéi enna cad’, fii niij jenah
joind ysh cad. Obohjeéhtih,
pénihcan caa. Yeejép fii
chdjachah ennit, & weéican
cad. Nijoyo6. Dios ndahna,
Abrahamji d juimend pah
nin jee ddhnadih & jéih téut
nesmna cad.” 9 Wapchi
minah &ih wépchidih en dawat
pah, yeebdihbut Dios & en
daond caad. Biqui nahna
yeejép 8 quehechah enna, tib
yohnit, dih ndatnadihbut 8 pud
yohbipna cad. Pénih péanit,
caan nahdih, dih ndatnadihbut
d cdo yohbipna cad. Pdant
d chajat pah muntih, yeejép
i chdjachah enna, Dios
yeebdihbut iiguipna & wah-
bipna caa”, Juan &t niijip wut
o K
jL.

10 Paant & niijichah joinit,
cdacwa Juandih nin pah it niij
utbh joyop wut ji:

—¢:Ded pah tigada jwi téut
nuumbi? it niijip wut j1.

11—Ded chéne yégueh chéo
bibohni yégueh wihcannidih a
wihua nadh. Jeémat bibohnibut
jeémat wihcannidih & wahu
naah, queétdih at niij jepahap
wat j1.

12 Romanowd madta 1
udbat téutni dinerodih uébh
withnitbut daabaat téut ni-
ijnd, Juan pebhna juibinit, nin
pah it niij wébh joydp wut jI:

*
3:9 Mt7.19

—¢Bohéni, jwiitbod ded pah
tigad jwi téut nuambi? It niijip
wat ji.*

13 —Ni madta 1 wutat pah
bdojeh fii wébgp. Chah fii
uibdtdih fii cddahad, queétdih
at niijip wat jL.

14 Biquina soldadowabut
caandih nin pah it niij uwébh
joy6p wut ji:

—¢Jwiltbut ded pah tigaa
jwi tdut nuumbi? it niijip wut
JL

—Biith pah bdonadih en
flinahnit, Ni déduc waica bo-
jo6. Dawd lda néo ndahna,
cdacwadih yee nadh dumanit,
nemat mudbod bejihcan 1
jlib chéjatdih fiipI wuatna caa.
Péant fii chéjatdih fii cddahad.
Ni tewat jiibdihjeh w&init, fii
teweé, at niijip wat j1.

15 Nihat judiowd Dios &
wahni queétdih t&i wsbni
pinahdih 1t bidip wut ji
Pénihna, Juan pdant a niijichah
joinit, queétjeh nin pah it niij
jenah joyOp wut jI: “¢Nin Dios
a wahni jwi pdini naniit?” 1t
niijip wut ji. 16 Obohjeéhtih,
Juan queétdih nin pah &t
niijip wut jT: “Weém yeebdih
mahjihjeh wd daabéna caa.
Obohjeéhtih, wa tattimah
j&6hni, chah wépni 8 jumna
caa. Pdant & jumuchah
jenah joinit, ‘Weém oboh
jeumni cad@, wda nifj jenah
joind cad. Cadnbo6 mahjih
daabdat panihni, yeebdih
Téini Espiritu 8 wépatdih badi
a wahbipna cad. Caén &
wépat tww iigat panihnijih
fii yéejatdih cdwat pah a
* 3:12 Lc7.29

chdjbipna cad, jwaub yéej
chdjihatdih fii jenah joicat
pinah niijnd. 17 Trigo teoni
panihni cad. Aih chdonadih
caoh caj péanit, cadn tiibna
yoobatdihjeh wuh wuthboo
jéi yacnit, dih mudbod a
amohbipna cad. Obohjeéhtih,
d cadh cajni chdonaboodih
d cdo yohbipna cad. Pdant
d chdjat pah, wa tattimah
j&6hni caandih jepahnitdih &
téi ubbipna cad. Obohjeéhtih,
caandih jepahcannitboodih
iiguipna & wahbipna caa.
Caan iigdt dedé & nodn
dubcan niit”, at niijip wat j1.

18 Pdant niijnit,  biih
nadwatjihbut Juan cdacwadih
dpi bohénap wut ji, téut

nwumnit, iiguipna 1 bejcat
pinah niijna. 19 Galilea
badcdih modén 1  magh

Herodes & +4ud Felipe da

Herodiasdih 8 déuc wai aa
]umatjl peéh Juan &t ]ulhnup

wut ji. Nihat biih yeejép a
chdjatjidihbut at jaihfiup wut
ji. 20 Pdant & niij jaihfiatji jiib
Herodes Juandih joiihcan, at
nemat téutup wut ji. Pdnih
chdjna, chah &t yodb yéej
bejep wat ji.*

Juan Jestsdih @ daabddat

(Mt3.13-17; Mr 1.9-11)

21 Nemat muébo6 Herodes
d nemat pinah jatih, Juan
cdacwadih a8 daabdnachah,
Jestusbut & pebhna daabaat
téutudih &t juibinap wut jL
Paant 4 daabaat tattimah,
Jesus Diosdih & wuébdéchah,
jed at jéweah bejep wut jL
22 Pdant 8 jéweah bejechah,

* 3:20 Mt 14.3-4; Mr 6.17-18

jop pah jigohni Téini Espiritu
jedmant dei j&ohnit, caandih
at jul jaamdp wuat ji. Pdant
d jul jaamdachah, jedmant
Dios Jesusdih nin pah &t niij
naawdp wut ji:

—Meém wa wadh, wa oini
caa. Meemdih bad] wa weina
caad, at niijip wut ji.

Jests d neowd Twat
(Mt1.1-17)

23Tgini Espiritu d dei jagwat
téttimah, Jesus treinta jopchi
bibohnit, cdacwadih dt bohé
jwiihip wat j1.

Nit wut jI Jesus & nuowa:
“José @ wadh cad”, cdacwa it
niij jenah joyop wut yuh ji.

José Eli 4 wadh
at jumup wut ji.
24 Elibo6 Matat & with
at Jjumup wat J1.
Matatboo Levi & wiith
at jumup wut J1.
Levibod Melqui & wagh
at jumup wut ji.
Melquibod Jana a wigh
at jumup wut ji.
Janaboo José & wiagh
at jumup wut j1.
25 Josébod Matatias
wh _
at jumup wut J1.
Matatiasbo6 Amds &
wiih ~
at jumup wut ji.
Amosbo6 Nahum 8 with
at jumup wat jL.
Nahumboo Esli § with
at jumup wut ji.
Eslibo6 Nagai d wiagh
at jumup wut jL.
26 Nagaibo6 Maat 8 wadh
at jumup wut jI.

sb13

Maatboé Matatias &

wiidh ~
at jumup wut ji.
Matatiasbo6 Semei &
wéh -
at jamup wat J1.
Semeiboo Josec & witch
at jumup wut ji.
Josecbod Judd a wiith
at jumup wut ji.
27Tudé&bo0 Joanan 8 with
at jumup wat jL.
Joananbod Resa a wiith
at jumup wut jL.

Resaboo Zorobabel a
WHH
at jumup wut ji.
Zorobabelbo6 Salatiel a

wigh
at jumup wut ]1
Salatielbo¢ Neri § wiith
at jumup wut jL.
28 Neribo6 Melqui &
widh -
at jumup wut J1.
Melquibod Adi 8 wath
at jumup wut jL.
Adibo¢ Cosam a wigh
at jumup wut jL.
Cosambod Elmadam &
wigh
at jumup wut jL.
Elmadambo0 Er d wath
at jumup wut J1
29Erboo Josué & widh
at jumup wat jL.
Josuébod Eliezer a wath
at jumup wut ji.
Eliezerbod Jorim & wigh
at jumup wut ji.
Jorimboo6 Matat & wadh
at jumup wut ji.
30 Matatbod Levi § wiith
at jamup wat J1.
Levibo6 Simeodn a wiith
at jamup wat J1.
Simeodnboo Judé & wiagh

* 3:22 Gn22.2;Sal 2.7;1s42.1; Mt 3.17; Mr 1.1; Lc 9.35

at jumup wut jI.
Judabob José a with
at jumup wut ji.
Joséboo Jonam & wiath
at jumup wut jI.
Jonambod Eliaquim
wih _
at Jamup wat JIL
31 Eliaquimboé Melea a
wiash .
at jumup wut LJ1.
Meleabo6 Mena & wiith
at jumup wat ]1
Menaboo6 Matata 3 wiéh
at jumup wat ]1
Matatabo6 Natdn & wadgh
at jamup wat JIL
32 Natédnbo6 David &
Wl .
at jumup wut J1.
Davidboo Isai & wigh
at jumup wut ji.
Isaibo0 Obed a wigh
at jumup wut J1.
Obedboo Booz & wiith
at jumup wut ji.
Boozboo Sala & widh
at jumup wut J1.
Salabo¢ Naason 8 wih
at jamup wut JIL
33 NaasOnbo6 Aminadab
a wagh N
at jumup wut J1.
Aminadabbo6 Admin a
wadh .~
at Jamup wut JIL
Adminbo6 Arni a8 wiéh
at jumup wat jL.
Arnibo0 Esrom a wéigh
at Jjumup wat J1.
Esrombo0 Fares d with
at jumup wat J1.
Faresbod Judd a wigh
at jumup wut ji.
34Juddboo Jacob a witéh
at jumup wat jL.
Jacobboo Isaac 8 widgh
at jumup wut jI.

an

Isaachoé Abraham &
wigh )

at jumup wut ji.
Abrahamboé Taré a
wigh

at jumup wut ji.
Tarébo0 Nacor a wih
at jumup wut jL.
35 Nacorbodé Serug &
wiih _
at jamup wat J1.
Serugbo6 Ragau a wigh
at jumup wut ji.
Ragaubod Peleg a wich
at jumup wut ji.
Pelegbod Heber 8 wiith
at jumup wut jL.
Heberboo Sala & with
at jumup wat J1L
Salabo¢ Caindn & wagh
at jumup wut ji.
36 Cainanbod Arfaxad a
wiidh )
at jumup wut JI1.
Arfaxadbo6 Sem & with
at jamup wat J1.
Semboo¢ Noé d with
at jamup wat J1.
Noéboo Lamec 8 wiith
at jumup wut J1.
37Lamecbo6 Matusalén a
wiagh
at jumup wut jL.
Matusalénboé Enoc &
wiigh .
at jumup wut J1
Enocbod Jared a8 wath
at jumup wat ji.
Jaredbo6 Mahalaleel
wiith .N
at jumup wut J1.
Mahalaleelbod Caindn a
wigh
at jumup wut ji.
38 Caindnbo0 Enos d with
at ]umup wat j1.
Endsboo Set & wiih
at jamup wat J1.
Setbo6 Adan & wagh
at jumup wut ji.

an

Addanbo6 Dios widh,
a jwiih chéjniji,
at jumup wut ji.

4

Nemépwd T madh Jestsdih d
Yéejathat
(Mt4.1-11; Mr 1.12-13)

12 Juan Jesusdih &
daabdnachah, Tdéini Espiritu
caandih & y&awachah, Jesus
Jorddn mujmant at jwéub aab
béjep wut ji. Jwidub aab béjnit,
Téini Espiritu caandih mud
wihcapbo6 at numah bejep
wut ji. Cadnbo6 cuarenta yeo
jdap @ jumuchah, Satanas,
nemépwd 1 madh, caandih
atih yeejép chajat téutup
wut yuh ji.  Pdant boi yed
jdap cadnbod jumna, Jesus
jeémpcan, nuugép wanna dat
ch&jap wut j1.

3 Paant 8 nuugdp wunuchah
jéihnit, Satands caandih nin
pah at niij nadwap wut yeh jI:

—Meém Dios wadh jumna,
can jee dahdih “Pan dah ma
jemud”, ma niiji, at niijip wut
jL

4 —Paant wa chijcan niit.
Dios naawatdih naoéh ya-
pani nin pah at niij daacap
taji:

‘Jeématdihjeh  pohba 1
jeéméchah, cdacwaih
caolih tidi booni
panihni & jumcan
niit’, at niij daacap
taji, (Dt 8.3)

Jesus Satandsdih at niij jepa-

hap wut j1.

5 Pdant a niij jepahat
téttimah, jap bdéo jeena

Jesusdih Satands dt numah

ptéeh laab béjep wut ji. Cadn
jeejina pduh ladb juibinit,
nihat cdacwa 1 jumat yoobo
Jesusdih at jéutup wut j1. Nihat
biicdih fiadp jigoh, at buuddh
bejep wut ji. 6 Panih jéutnit,
nin pah caandih at niijip wut

yueh jT:

—Nihat badcbod jumnit
I madh weépat weemdih
wihniji caa. Ded wa

withihnidih wa jéih wahna
cad. 7 Panihna, meém bddicha
caj yoh fiajnit, ‘Meém nihatdih
chah maah cad@, weemdih
ma niijichah joinit, nihat 1
madh weépatdih meemdih wa
wihbipna cad. Nihat miih
pinah d jumbipna cad, Satands
Jesusdih &t niijip wut ji.

8 —Pdant wa chdjcan niit.
Dios naawatdih naoéh ya-
pani nin pah it niij daacap
taji:
‘Ma Maah Diosdihjeh
wéinit, & watatdihjeh
ma jepahad’, at niij
daacép taji, (Dt6.13)
Jesus Satandasdih at niijip wut
i1

9 Pdant & niijat tattimah,
Jerusalén tatchina Dioih
mutbod Satands Jesusdih
dt numah bejep wut jI
Dioih mu#é jap bdo muu wit
j. Caannd numah juibinit,
Satands caan mud chah jap
béo jumni waoli beo nah
yapatbod Jesusdih at fizhat
tédutup wut ji. Pdanih fizhat
téutnit, nin pah at nifjnadwap
wut yuh jI:

—Meém Dios widgh jumna,
meemdih & wapat pinahdih
jéutat téut niijnd, ninmant ma

fiadp jéen bejeé. 10Davidji nin
pah & niij daacétjidih ma téi

nahninaa:
‘Dios &ih dngelwadih meemdih

d en dawat téutbipna

caa.

11 Panihna, meemdih 1 jipdnih
teobipna cad, jee
ddhbo6 miih jitcha
d buug lajcat pinah
niijnd’, at niij daacap
taji, (Sal91.11-12)

Satands caandih at niijip wut

it

12__P3ant wa chdjcan niit.
Nin pah Dios naawatdih
naéh yapani at niij daacap
taji
‘Ni Madh Dios a niijatjidih

“¢YoobOpdih niit?”
niij jéihihna, caandih
i chajat téutca bo-
jod’, at niij daacap
taji, (Dt 6.16)

Jesus caandih &t niij jepahap

wat jI.

13 Panih yee nadh péanit,
Satands Jesusdih cddah jwaub
bejnit, & jwaub yéejaat pinah
ye0 jaapdih at pafiap wut ji.

Galilea badcdih moondih

Jests @ bohé jwiihat

(Mt 4.12-17; Mr 1.14-15)

14 Pdant Satands d chdjat
tattimah, Jesus Galilea badcna
jwiub juibinit, Téini Espiritu
bédi & wépatjih at tdoh bohé
jwiihip wut jI. Pdant & bohéat
doonadih céacwa it nadh
peetép wut ji. 15 Panih taoh
bohénit, ]udlowa i bohéat
muund waadnit, queétdih
apl bohénap wut ji. Pdant
Dios nadwatdih d bohénachah,
nihat caandih joinit it wéi
naawdp wut ji.

182

Nazaret titchibod Jesus d
Jjwdub juibiat

(Mt 13.53-58; Mr 6.1-6)

16 Panih  bohé jibnit,
Nazaret, & behni tdétchina
at jwaub juibinap wat JjL
Panih jwéub juibinit, judiowd
1 chooat yed jdapdih, &pi
chdjat pah caanbét T miic
wdacat muudih at waaddp
wut ji.  Panih waad juibi
chéudniji fiah fivh bejnit, Dios
naawatdih en nadwat tdut
niijna, nadhnit 1 fivhupna &t
juibi fiuhup wut ji. 17 Caanjih
d juibi fivhuchah, Isaias &
dadcni tolihjidih it wahup wut
ji. Panihna, cadn tdlihdih pah
teonit, 4 nadwdt pinahdih
bid juinit, nin pah &t niij en
naawdp wat ji:

18 “wWa Maah Dios_Tuini
Espiritu & wepatdih
weemdih bédi_ a
withup be, cdacwadih
wa teo waacat pinah
niijna. Panih wéhnit,
jigah naah jumnit
panihnitdih dih téini
doonadih & naawat
téutup be. Chéonit
panihnitdih 4 watat
pinah  doonadihbut
d naawat téutup be.
Jéih encannitdih a
booat téutup be, 1jéih
enat pinah niijna. Ni-
hat ciacwa wéicannit,
yeejép yapnitdihbut
d teo waacat tdutup

be.

19 Panihna, ‘Bua jwuh caa,
Dios jigah ennit,
cidacwadih badi a
teo wadaac jwiihbipna
cad’, weemdih a niij
naawat tautup be,

Isaias at niij daacap
taji”, (s 61.1-2a)
Jesus at niijip wut j1.

20 Panih en nadh péanit,
cadn tolihdih jwéub nah teo,
sacerdotedih jwdubanit, at
jwiaub chéudup wut ji. Pdant
d chéjachah, nihat cadnbo6
jemnit It en fwendp wut j1.

21 Panih chéudnit, Jesus
queétdih nin pah at niij bohé
jwiihip wat ji:

—Paant a niij daacatji buu
caa buca ii catih a yapap.
Weemdih caa paant at niij
dadagjip taga, at niijip wut ji.

22 Pdant d té4i naawdchah
joinit, nihat caandih wéi
nadhna yvhna, bédi it wéhi
bejep wut ji. Pdanih wghi
bejnit, nin pah it miic niij
udbh joyop wut jT:

¢Nin José
withjeh nihcan niit? it miic
niijip wat jL.

23 Pdant 1 miic nifj wdbh
joy6chah joinit, nin pah Jesus
queétdih dt jwdub niifj nadwap
wat jT:

—*‘Cohnia, ma
cohod’, jwi miic niijat
pah weemdih fi niijmi
nacaa. ‘Capernaum
tétchibo6 ma weép chaijat
pah muntih ninjih ma
behni tétchiboobdit biic
yoohé ma chdjad, Dios
meemdih a  wahatdih
jwi jéihyat pinah niijnd’,
weemdih fi niijna ysh
caa. 24 Obohjeéhtih, iii
joyo6. Ded Dios naawatdih
naéh yapanidih a pebh
jumnitbo6 ipi joiihcan caa.

miic

* *
4:24 n4.44 4:25 1R17.1

* 4:26 1R17.8-16

Panihna, yeéb weemdihbut
biic yoobhé iii joiihcan niit.”
25 Dios naawatdih nadh
yapani Eliasji jum lda,
biic peihcanni joépchi téi
beéd, biih joépchi tacdih
mah buugcan, nuugip laa,
Israel baacbo6 dawa éemp
wunnit yaadh it jumup wut
ysh ji.* 26 Obohjeéhtih,
fii nuowa Diosdih 1 jepah-
catdih jéihnit, biih baacdih
béli éemp wunnihdih teo
Waacat téut niijnd, Dios
Eliasdih at wahap wut
ji. Panihna, Siddn tatchi
pebh Sarepta tatchibitdih
bélidihjeh at teo waacap wut
ji." 27 Dios naawatdih biih
naéh yapani Eliseo jum
laabut Israel baacboo dawa
bécah m00pn1t it jumup
wut yeh ji. Obohjeéhtih,
fii nuowa Diosdih 1 jepah-
catdih jéihnit, queétdih
bo